
2 0
14 |15

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪᑎᒋᓪᓗᒋᑦ 
ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖏᑦ 
ᐊᒻᒪᓗ ᐃᓅᖃᑎᒌᑦ

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ 
ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ



2

ᓴᖅᑭᑕᐅᔪᑦ
ᓄᓇᕗᑦ ᑐᙵᕕᒃ ᑎᒥᖓᓄᑦ

ᐃᖃᓗᐃᑦ, 2016
www.tunngavik.com

ISBN 978-0-9865127-7-3

© ᐃᔾᔪᐊᑕᐅᔭᕆᐊᖃᖏᑦᑐᑦ
ᓄᓇᕗᑦ ᑐᙵᕕᒃ ᑎᒥᖓ

ᖄᖓ ᐊᔾᔨᓕᐅᒐᖓ ᑭᓕᐅᕐ ᑲᓚᐃᓐᔅ

ᖄᐱᒃ ᐊᑕᒍᑦᓯᐊᖅ ᐃᒃᐱᐊᔪᒥ ᖁᓪᓕᓕᕆᔪᖅ ᖃᕐᒪᖓᓂ.



www.tunngavik .com 1

ᐅᓂᒃᑳᑦ ᓇᐃᓈᖅᑕᐅᓯᒪᓂᖏᑦ 
ᓄᓇᕗᑦ ᑐᙵᕕᒃ ᑎᒥᖓᑕ 2014/15-ᒥ ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ
ᐃᓅᖃᑎᒌᑦ ᐃᒃᐱᒍᓲᑕᐅᓗᐊᕐᐳᖅ ᐃᓛᒃᑯᑦ ᑎᑎᕋᖅᓯᒪᔪᒥᒃ 23-ᒥ ᓄᓇᕘᒥ
ᓄᓇᑖᕈᑏᑦ ᐊᖏᕈᑎᖏᓐᓂ (ᑕᐃᔭᐅᕙᓐᓂᐊᕐᑐᖅ ᐃᒫᒃ ᓄᓇᕗᖕᒥ ᐊᖏᕈᑏᑦ).
ᐃᓛᒃᑯᑦ ᑎᑎᕋᖅᓯᒪᔪᖅ 23 ᐱᙳᐃᒍᑕᐅᓯᒪᒻᒪᑦ ᐊᖏᕈᑎᓂᒃ ᐊᑎᓕᐅᖅᑕ -
ᐅᓯᒪᓪᓗᑎᒃ ᐊᒻᒪ ᑭᒃᑯᓕᒫᓄᑦ ᒪᓕᒐᐅᓗᑎᒃ ᒪᓕᒃᑕᐅᔭᕆ ᐊᖃᖅᑐᑎᓪᓗ
ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᐅᑉ ᒐᒪᒃᑯᖏᓐᓄᒃ ᐱᑕᖃᖅᕕ -
ᐅᖁᓪᓗᒋᑦ ᐃᓄᐃᑦ ᐱᖃᑕᐅᕕᒃᓴᖏᓐᓂᒃ ᐱᕙᓪᓕᐊᓂᖃᕈ ᑕᐅᑎᓪᓗᒋᑦ
ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕ ᕆᓂᕐᒧᑦ ᐊᑐᐊᒐᐃᑦ ᐊᒻᒪᓗ
ᐋᖅᑭᒃᓯᒪᓂᒃᓴᖏᓐᓄᑦ ᐃᓅᓯᓕᕆᔾᔪᑏᑦ ᐊᒻᒪ ᐃᓕᖅᑯᓯᓕᕆᔾᔪᑏᑦ
ᐱᓕᕆᐊᒃᓴᑦ ᐊᒻᒪᓗ ᐱᔨᑦᑎᕈᑏᑦ. ᑭᒃᑯᓕᒫᓄᑦ ᒐᕙᒪᖃᓐᓂᖅ ᐱᙳᖅᑎᑕᐅ -
ᓯᒪᓂᖃᖅᑎᓪᓗᒍ ᐃᓛᒃᑯᑦ ᑎᑎᕋᖅᓯᒪᔪᒥ 4-ᒥ ᓄᓇᕘᒥ ᐊᖏᕈᑎᑎᒍᑦ
ᐃᓄᐃᑦ ᐊᖏᓕᓚᐅᕐᒪᑕ ᐋᖅᑭᖃᑎᒌᒍ ᑎᑖᖅᑐᑎᒃ ᓄᓇᑖᕐᓂᒃᑯᑦ ᐊᒻᒪᓗ
ᐱᔪᓐᓇᓂᖅᑖᕈᒪᓪᓗᑎᒃ ᐃᒻᒥᒃᑯᑦ ᑐᑭᑖᕈᓐᓇᕈᒪᓂᕐᒥᒃ ᐅᕙᑦᑎᓐᓄᑦ
ᖃᓄᐃᓕᐅᕐᐸᓪᓕᐊᒍᑕᐅᔪᓐᓇᕐᑐᓂᒃ. ᐃᓛᒃᑯᑦ ᑎᑎᕋᖅᓯᒪᔪᖅ 32 ᐱᒻᒪᕆᐅᕗᖅ
ᐅᓇ ᐱᓪᓗᒍ ᒪᓕᒐᖅᑎᒎᖓᓪᓗᓂ ᐱᔪᓐᓇᕐᓂᖃᕈᑕᐅᖕᒪᑦ ᐃᓕᑕᕐᓯᒍᑕᐅ -
ᓯᒪᒻᒪᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ ᐃᒻᒥᒃᑯᑦ ᐃᓱᒪᓕᐅ ᕈᓐᓇᕐᓂᖏᓐᓂᒃ
ᑐᕌᖓᓂᖃᖅᑐᓂᒃ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᕐᑎᒍᑦ ᐱᓕᕆᔾᔪᑎᒃᓴᓂᒃ. ᑖᓐᓇᓗ ᐱᒻᒪᕆᖕᒥᒃ ᓇᓗᓇᐃᕈ ᑕᐅᓯᒪᕗᖅ
ᓄᓇᕘᒥ ᐊᖏᕈᑎᑎᒍᑦ ᑕᑯᓐᓇᕐᑕᖓᒍᓪᓕ ᓄᓇᕗᑦ ᑐᙵᕕᒃ ᑎᒥᖓᑕ
ᐊᒻᒪᓗ ᐱᖓᓱᐃᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᒪᐃᓐᓂᖓᓄᓪᓗ
ᐱᓕᕆᖃᑕᐅᓂᕗᑦ ᐃᓄᖕᓂᒃ ᑭᒡᒐᑐᐃᓪᓗᑕ ᑎᒥᐅᒐᑦᑕ ᑕᒪᓐᓇᓗ
ᐱᑕᖃᕆᐊᖃᖅᑐᓂᒃ ᐋᖅᑭᒃᓱᐃᕙᓪᓕᐊᓂᖃᖅᑎᓪᓗᑕ ᐊᑑᑎᖃᑦᑎ ᐊᕐᑐᓂᒃ
ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᓪᓗ ᐊᑐᐊᖓᓐᓂ ᐊᒻᒪ
ᐱᓕᕆᔾᔪᑎᒃᓴᓂᒃ ᐃᑲᔪᓐᓂᖃ ᕈᓐᓇᕐᑐᓂᒃ ᐃᓄᖁᑎᑦᑕ ᒪᑭᒃᐸᓪᓕᐊᒍ -
ᑎᒃᓴᖏᓐᓂᒃ. ᐊᐅᓚᑕᐅᒍᑎᖏᑦ ᓄᓇᕘᑉ ᐃᓛᒃᑯᖓᓕᖅᑎᑕ ᐅᔪᓐᓇᖏᒻᒪᑕ
ᐊᑑᑎᖃᑦᑎᐊᕐᑐᒥᒃ ᐊᑐᓕᕐᑎᑕᐅᕙᓪᓕᐊᓂᖓᓂᒃ ᐃᓛᒃᑯᑦ ᑎᑎᕋᖅᓯᒪᔫᑉ 32ᑉ. 

ᐅᕙᓂ ᐅᓂᒃᑳᓂ ᓇᓗᓇᐃᔭᐃᓯᒪᓂᕐᓴᐅᕗᖅ ᑲᓇᑕᒥ ᐃᓅᓯᓕᕆᓂᕐᒥ 
ᐊᒻᒪᓗ ᓯᕗᓕᑦᑎᓐᓂ ᖃᓄᐃᓕᐅᕈᑕᐅᓚᐅᕐᓯᒪᓂᖏᓐᓄᑦ ᑖᓐᓇ ᐃᓛᒃᑯᑦ
ᑎᑎᕋᖅᓯᒪᔪᑦ 32 ᖃᓄᖅ ᐱᔭᓐᓂᖏᓐᓂᖓᓂᒃ ᐊᑐᓕᕐᑎᑕᐅᕙᓪᓕᐊᔭᕆ -
ᐊᖃᓐᓂᖓ ᐅᑉᓗᒥ ᖃᓄᐃᑦᑑᒻᒪᖔᑦ. ᑖᓐᓇ ᐃᓛᒃᑯᑦ ᑎᑎᕋᖅᓯᒪᔪᖅ 32
ᐊᖏᓂᕐᓴᐅᑉ ᐃᓗᐊᓂ ᐋᖅᑭᒃᓯᒪᓂᖃᕐᒪ ᐱᓪᓗᒋᑦ ᓄᓇᖃᖅᑳᖅᓯᒪᔪᑦ
ᓄᓇᕐᔪᐊᕐᒥ ᐱᔪᓐᓇᐅᑎᖏᑦᑎᒍᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ
ᑲᓇᑕᐅᑉ ᒐᕙᒪᒃᑯᖏᑦ ᑲᒪᖃᑕᐅ ᔪᓐᓇᕐᓂᖏᓐᓂᒃ ᐃᖅᑲᓇᐃᔭᖃᑎᒋᓗᒋᑦ
ᐃᓄᐃᑦ ᐃᑲᔪᕐᐹᓪᓕᕈᑕᐅᔪᓐᓇᕐᑐᓂᒃ ᐊᔾᔨᒌᖏᑎᑦᑎᒍᑕᐅᓗᐊᕐᐸᒃᑐᑦ
ᐱᑕᖃᕈᓐᓃᕐᑎᑕᐅᔪᓐᓇᕐᓂᖏᓐᓂᒃ. ᐅᑯᓇᓂ ᐅᓂᒃᑳᓕᐊᕆᓯᒪᔪᓂ
ᕿᒥᕐᕈᓂᖃᓐᓂᐊᕆᕗᑦ ᐊᖑᒻᒪᑎᒍᓐᓇᕈᑕᐅᓯᒪᖏᔾᔪᑎᓂᒃ ᐊᒻᒪᓗ
ᐱᕚᓪᓕᕈᑕᐅᓯᒪᔪᓂᒃ ᐊᒃᓱᕈᕈᑎᓯᐅᒪᔪᓂᒃ ᐊᑐᓕᕐᑎᑕᐅᕙᓪᓕᐊᑎᓪᓗᒍ
ᐃᓛᒃᑯᑦ ᑎᑎᕋᖅᓯᒪᔪᖅ 32. ᑖᒃᑯᐊ ᐃᓱᒪᒋᓗᒋᑦ ᐊᑐᖅᑕᐅᖃᑦᑕᕐᓯᒪᔪᑦ, 
ᐅᕙᓂ ᐅᓂᒃᑳᓂ ᐊᔪᐃᓐᓇᕐᓂᖃᖅᐳᖅ ᐊᑐᐊᖅᑕᐅᔪᓐᓇᕐᑐᓂᒃ
ᐱᑕᖃᕆᐊᖃᓐᓂᖓᓂᒃ ᐊᑐᓕᕐᑎᑕᐅᕙᓪᓕᐊᒍᑎᒃᓴᖏᓐᓂᒃ ᐃᓛᒃᑯᑦ
ᑎᑎᕋᖅᓯᒪᔫᑉ 32 ᖁᓚᓐᓇᐃᕐᑐᒥᒃ ᑐᑭᓯᓯᒪᑦᑎᐊᑐᐃᓐᓇᐅᓂᐊᕐᒪᑕ
ᐱᓕᐊᒃᓴᒥᓐᓂ ᐊᒻᒪᓗ ᑲᒪᒋᔭᕆᐊᖃᖅᑕᒥᓐᓂᒃ ᐊᑐᓕᕐᑎᑕᐅᕙᓪᓕ ᐊᓂᖓᓄᑦ
ᐃᓛᒃᑯᑦ ᑎᑎᕋᖅᓯᒪᔫᑉ 32, ᐊᒻᒪᓗ ᐱᐅᓯᐅᔪᒥᒃ ᐱᑕᖃᕆ ᐊᖃᕐᒪᑦ ᐅᔾᔨᕐᑐᕈ -
ᑕᐅ ᔪᓐᓇᓂᐊᕐᑐᒥᒃ ᐱᕙᓪᓕᐊᓂᖃᕈᑎᓂᒃ ᐊᒻᒪᓗ ᑲᑐᔾᔨᒋᐊᖃᓐᓂᕐᒥᒃ
ᐃᖅᑲᓇᐃᔭᕐᑎᓂᒃ ᐊᒻᒪᓗ ᑮᓇᐅᔭᖃᕈᑎᓂᒃ.    

ᐃᓛᒃᑯᑦ ᑎᑎᕋᖅᓯᒪᔪᖅ 32 ᓴᖅᑮᓯᒪᒻᒪᑦ ᐱᓕᕆᐊᒃᓴᖃᕈᑎᓂᒃ ᐊᑐᐊᒐᖅᑎ -
ᒎᖓᔪᓂᒃ ᐊᑑᑎᖃᑦᑎᐊᕐᑐᓂᒃ ᐱᓕᕆᖃᑎᒌᒍᑕᐅᔪᓐᓇᕐᑐᓂᒃ ᓄᓇᕗᑦ
ᑐᙵᕕᒃ ᑎᒥᖓᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᓐᓄᒃ ᓴᖅᑮᓂᕐᒧᑦ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᓐᓂᒃ ᐊᒻᒪᓗ ᐋᖅᑭᒃᓱᐃᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯ -
ᓯᓕᕆᓂᕐᒧᑦ ᐱᓕᕆᔾᔪ ᑎᒃᓴᓂᒃ ᐊᒻᒪ ᐱᔨᑦᑎᕈᑎᒃᓴᓂᒃ.  ᐊᑐᐊᒐᐃᑦ,
ᐱᓕᕆᔾᔪᑎᒃᓴᑦ, ᐊᒻᒪ ᐱᔨᑦᑎᕈ ᑎᒃᓴᑦ ᓴᖅᑭᑕᐅᔪᑦ ᐱᓕᕆᖃᑎᖃᓪᓗᑎᒃ
ᐃᓄᖕᓂᒃ ᐃᒪᓐᓇᐃᒐᔪᒍᓐᓇ ᓂᕐᓴᐅᒍᓐᓇᕐᒪᑕ ᐊᑲᐅᓂᕐᓴᓂᒃ ᐊᒻᒪᓗ
ᐃᑲᔪᓐᓂᖃᕈᓐᓇ ᓂᕐᓴᓂᒃ ᐊᑦᑐᐃ ᓂᖃᕈᓐᓇᕐᒪᑕ ᓄᓇᕗᖕᒥ ᐃᓄᒋ ᐊᓐᓂᕐᓴᓂᒃ
ᐃᓄᖕᓂᒃ. ᐱᒻᒪᕆᐅᓂᖓ ᐱᓕᕆᖃᑎᒌᓐᓂᒃᑯᑦ ᑲᒪᒋᐊᕐᓂᐅᑉ ᐊᑐᐊᒐᓕ -
ᐅᕐᐸᓪᓕᐊᓂᕐᒥᒃ ᐊᒻᒪ ᐱᓕᕆᔾᔪᑎᑦᓴᓕ ᐅᕐᐸᓪᓕᐊᓂᕐᒥᒃ ᓇᓗᓇᕈᓐᓃᕐᓯᒪᒻᒪᑦ
ᐊᓯᖏᓐᓂ ᒐᕙᒪᖃᕐᕕ ᐅᔪᓂ ᐃᓄᒋᐊᓪᓗᐊᑲᓪᓚᒃᑐᓂᒃ ᓄᓇᖃᖅᑲᖅᓯᒪ -
ᔪᕐᑕᓕᓐᓂ. ᑖᒃᑯᐊ ᐆᒃᑑᑎᐅ ᓯᒪᔪᑦ ᓇᓗᓇᐃᔭᕐᓯᒪᓪᓗᑎᒃ ᐅᕙᓂ ᐅᓂᒃᑳᓕᐊᓂ
ᑐᑭᓯᓇᓕᕈᑕᐅᓯ ᒪᒻᒪᑕ ᐊᖏᔪᓪᓗᐊᑲᓪᓚᓐᓂᒃ ᐃᓅᓯᓕᕆᓂᕐᒧᑦ ᐊᒻᒪᓗ
ᑮᓇᐅᔭᓄᑦ ᐊᑭᑐᓂᖏᓐᓂᒃ ᓈᖕᒪᖏᓗᐊᕐᑐᓂᒃ ᐊᑐᐊᒐᓕᐅᕐᑐᖃᖃᑦᑕᑎᓪᓗᒍ
ᐊᒻᒪ ᑖᒃᑯᐊ ᐊᑭᑐᓗ ᐊᕐᓂᖏᓐᓄᑦ ᒥᑭᓪᓕᑎᕆᔪᓐᓇᕐᒪᑕ ᓱᓕᔪᕐᓴᑎᐊᓐᓂᒃᑯᑦ
ᖃᐅᔨᓇᓱᐊᕈ ᑎᐅᔪᓂᒃ ᐅᕝᕙᓘᓐᓃᑦ ᑭᓇᒃᑯᑐᐃᓐᓇᕐᓂᒃ ᐅᖃᓪᓚᖃᑕᐅᔪᒪ -
ᓂᖏᓐᓄᑦ. ᐃᓛᒃᑯᑦ ᑎᑎᕋᖅᓯᒪᔪᖅ 32 ᐱᑕᖃᖅᑎᑦᑎᒍᑎᐅᖕᒪᑦ ᐋᖅᑭᒃᓯᒪ -
ᒍᑕᐅᔪᓐᓇᕐᑐᒥᒃ ᐃᓅᓯᓕ ᕆ  ᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᓂᒃ
ᐊᒻᒪ ᐱᔨᑦᑎᕈᑎᓂᒃ ᓄᓇᕗᖕᒥᐅᑦ ᐃᓄᐃᑦ ᐃᓄᒋᐊᓐᓂᕐᓴᐅ ᓂᖏᓐᓄᑦ
ᑐᕌᖓᓂᖃᓐᓂᕐᓴᐅᔪᓂᒃ. ᐱᒻᒪᕆᐅᕗᖅ ᑖᓐᓇ ᐋᖅᑭᒃᓯᒪᒍᑕᐅ ᔪᓐᓇᕐᑐᖅ
ᐃᖅᑲᒋᔭᐅᑦᑎᐊᕆᐊᖃᖅᑐᖅ ᐊᒻᒪ ᖃᓄᕐᑑᕆᐊᕈᓐᓇᕈᑕᐅᓗᓂ.  

ᐊᔾᔨᓕᐅᒐᖅ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ

ᐸᓐᓂᖅᑑᒥ ᑎᑎᖅᑐᒐᖅᑎ ᐋᓐᑐᕈ ᖄᐱᒃ ᐃᓕᓴᐃᔪᑦ ᑎᕕᓂ ᒪᐃ ᓇᑯᓛᒥᑦ ᓴᓪᓕᒥᐅᑕᖅ
ᐱᓕᕆᑎᓪᓗᒋᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ ᑎᑎᖅᑐᒐᕐᓂᕐᒥᑦ ᓄᓇᒦᑎᓪᓗᒋᑦ. 

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ2

ᓇᓗᓇᐃᔭᕐᓯᒍᑎᐅᔪᑦ
ᐃᓛᒃᑯᑦ ᑎᑎᕋᖅᓯᔪᖅ 32 ᓄᓇᕘᒥ ᐊᖏᕈᑎᓂ ᐊᑑᑎᖃᕈᒫᕐᓂᐊᕐᓯᒪᕗᖅ
ᐃᓄᐃᑦ ᐱᖃᑕᐅᔪᓐᓇᕈᑎᒋᓪᓗᓂᔾᔪᒃ ᓴᖅᑮᕙᓪᓕᐊᑎᓪᓗᒋᑦ ᐃᓅᓯᓕᕆ ᓂᕐᒧᑦ
ᐊᒻᒪ ᐃᓕᖅᑯᓯᓕᕆᓂᕐᒧᑦ ᐊᑐᐊᒐᓕᐅᖅᐸᓪᓕᐊᒍᑎᓂᒃ ᐊᒻᒪᓗ ᐋᖅᑭᒃᓯᒪ -
ᓂᒃᓴᖏᓐᓂᒃ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᓂᒃ
ᐊᒻᒪᓗ ᐱᔨᑦᑎᕈᑎᒃᓴᓂᒃ ᓄᓇᕗᖕᒥ. ᐃᓛᒃᑯᑦ ᑎᑎᕋᖅᓯᒪᔪᖅ 4 ᓄᓇᕘᒥ
ᐊᖏᕈᑎᓂ ᐊᖅᑯᑎᓕᐅᕈᑕᐅᓚᐅᕐᒪᑦ ᐱᙳᖅᑎᑕ ᐅᔾᔪᑎᒋᓪᓗᓂᐅᒃ ᓄᓇᕗᑦ
ᒐᕙᒪᒃᑯᖏᓐᓂᒃ ᐊᒻᒪᓗ ᐃᓛᒃᑯᑦ ᑎᑎᕋᖅᓯᒪᔪᖅ 32 ᓯᓚᐃᕐᕆᑕᐅᔾᔭᐃᒃᑯ -
ᑎᒋᔭᐅᓂᐊᕐᓗᓂ ᓄᓇᕗᖕᒥ ᐃᓄᖏᓐᓄᑦ, ᑭᓇᒃᑯᑐᐃᓐᓇᕐᓄᑦ ᒐᕙᒪᖃᕐᓂᕐᒧᑦ,
ᐃᓄᐃᑦ ᐱᕕᒃᓴᖃᕐᕕᖃᖁᔭᐅᓪᓗᑎᒃ ᐱᐅᓂᕐᓴᒥᒃ ᐃᒻᒥᒃᑯᑦ ᐃᓱᒪᓕᐅᕈᔾᔨᔪᓐᓇ -
ᓂᕐᒥᒃ ᑐᕌᖓᓂᖃᖅᑐᓂᒃ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᓂᖑᒃ, ᐱᓕᕆᔾᔪ ᑎᒃᓴᓂᒃ ᐊᒻᒪᓗ ᐱᔨᑦᑎᕈᑎᒃᓴᓂᒃ. 

ᐃᓛᒃᑯᑦ ᑎᑎᕋᖅᓯᒪᔪᖅ 32 ᐃᒪᓐᓇ ᐅᖃᖅᓯᒪᕗᖅ: 

ᐃᓱᓕᒃᑕᕐᕕᖃᑦᑎᑕᐅᙱᓪᓗᑎᒃ ᓇᓕᐊᓐᓂᑐᐃᓐᓇᖅ ᐱᔪᓐᓇᐅᑎᖏᓐᓂᒃ ᐃᓄᐃᑦ
ᐊᒻᒪᓗ ᓇᓕᐊᓐᓂᑐᐃᓐᓇᖅ ᒪᓕᒐᖅᑎᒍᑦ ᐊᑕᔪᓂᒃ ᒪᓕᑦᑕᕆᐊᖃᖅᑕᖏᓐᓂᒃ
ᒐᕙᒪᒃᑯᑦ, ᓯᓚᑖᒍᑦ ᐊᖏᕈᑎᐅᑉ, ᐃᓄᐃᑦ ᐱᔪᓐᓇᐅᑎᖃᖅᐳᑦ ᑕᐃᒪᓐᓇ
ᐋᖅᑭᒃᑕᐅᓯᒪᒻᒪᑕ ᑕᕝᕘᓇ ᐃᓛᒃᑯᑦ ᑎᑎᕋᕐᓯᒪᔪᓂ ᐱᖃᑕᐅᔪᓐᓇᕐᓂᖃᓪᓗᑎᒃ
ᐱᕙᓪᓕᐊᓂᖃᖅᑎᑕᐅᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᐃᑦ, ᐊᒻᒪ ᐋᖅᑭᒃᓯᒪᓂᒃᓴᖏᑦ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ
ᐱᓕᕆᔾᔪᑎᑦ ᐊᒻᒪᓗ ᐱᔨᑦᑎᕈᑎᑦ, ᐱᖃᓯᐅᑎᓪᓗᒍ ᖃᓄᖅ ᑲᒪᓪᓚᑦᑖᕈᑕᐅᓂ -
ᕆᔭᕆ ᐊᖃᖅᑕᖏᑦ, ᐃᓗᐊᓂ ᓄᓇᕘᒥ ᓄᓇᑖᖅᕕᐅᓯᒪᔪᓂ.1

ᐅᑭᐅᓂᓕ ᐊᓂᒍᖅᑐᓂ, ᐊᕐᕌᒍᓕᒫᕐᒧᑦ ᐅᓂᒃᑲᓕᐊᓂ ᖃᓄᐃᓕᕐᓂᖏᓐᓄᑦ
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ ᐃᒃᐱᒋᔭᖃᓗᐊᕐᑐᑎᒃ ᐊᑐᐊᒐᓐᓂᒃ
ᑕᕝᕗᓈᖓᔪᑦ ᐃᓅᓯᓕᕆᓂᒃᑯᑦ ᐊᒻᒪ ᐃᓕᖅᑯᓯᓕᕆᓂᒃᑯᑦ. ᑖᒃᑯᐊ
ᐅᓂᒃᑳᓕᐊᕆ ᓯᒪᔪᑦ ᑲᒪᒋᔭᖃᓗᐊᕈᑕᐅᓯᒪᒻᒪᑕ ᐊᑐᐊᒐᓕᕆᓂᕐᒥᒃ,
ᐱᖃᓯᐅᑎᓪᓗᒋᑦ ᐃᖅᑲᖅᑐᐃᕕᓕᕆᓂᖅ, ᐃᓄᒃᑐᑦ ᐅᖃᐅᓯᓕᕆᓂᖅ,
ᐃᓕᓐᓂᐊᕐᓂᓕᕆᓂᖅ, ᐋᓐᓂᐊᖃᓐᓇᖏᓐᓂᓕᕆᓂᖅ, ᐊᒻᒪᓗ ᖃᐅᔨᓴᐃᓂᕐᒥᒃ,
ᑭᓯᐊᓂ ᑲᒪᒋᔭᖃᓗ ᐊᖃᑦᑕᕐᓯᒪᙱᒻᒪᑕ ᐃᓛᒃᑯᑦ ᑎᑎᕋᖅᓯᒪᔪᒥᒃ 32-ᒥᒃ
ᐊᒻᒪᓗ ᐅᖃᐅᓯ ᐅᖃᑦᑕᕐᓯᓪᓗᓂ ᐱᒻᒪᕆᐅᓂᖓᓂᒃ ᐊᑑᑎᖃᖅᑎ -
ᑕᐅᔭᕆᐊᖃᓐᓂᖓᓂᒃ ᐃᓛᒃᑯᑦ ᑎᑎᕋᖅᓯᒪᔫᑉ 32 ᐱᕕᖃᕈᑕᐅᓂᐊᕐᓗᓂ
ᐱᓕᕆᖃᑎᒌᓐᓂᕐᒧᑦ ᐊᒻᒪᓗ ᐃᖅᑲᓇᐃᔭᖃᑎᒌᒋᐊᖃᓐᓂᖏᓐᓄᑦ ᐃᓄᐃᑦ
ᐊᒻᒪᓗ ᒐᕙᒪᒃᑯᑦ ᑖᓐᓇᐅᒐᓗ ᐊᕐᑎᓪᓗᒍ ᓱᓕᓂᖓ ᖃᐅᔨᒪᔭᐅᓪᓗᓂ
ᒪᓕᓐᓂᖃᖅᓯᒪᙱᓐᓂᕐᒥᓄᑦ ᒪᓕᒐᕐᓂᒃ ᒪᓕᒋᐊᓕᖕᒥᓂᒃ.

ᓄᓇᕘᒥ ᐊᖏᕈᑏᑦ ᐊᒃᓱᒻᒪᕆᐊᓗᒃ ᐱᒻᒪᕆᐅᓚᐅᕐᓯᒪᒻᒪᑕ ᓯᕗᒧᑦ
ᐊᓪᓗᕆᐊᕈᑕᐅᓪᓗᑎᒃ ᑲᓇᑕᐅᑉ ᐃᓅᖃᑎᖃᓐᓂᕐᒥᓄᑦ ᐃᓄᖕᓂᒃ; ᑭᓯᐊᓂᓗ
ᐃᓚᖓᒍᑦ, ᐱᑕᖃᐃᓐᓇᕐᓯᒪᒻᒪᑦ ᐱᔭᓐᓂᖏᓐᓂᖅ ᐱᒋᐊᓐᓂᖃᖅᓯᒪᓪᓗᓂ
ᐅᑭᐅᖅᑕᕐᑐᕐᒧᑦ ᐊᑐᐊᒐᓕᐅᕈᑕᐅᔪᓂᒃ ᐱᖃᓯᐅᔾᔨᓯᒪᑎᓐᓇᒋᑦ, ᐃᒃᐱᒋᔭᖃᓗ -
ᐊᕐᑎᓐᓇᒋᓪᓗ ᐃᓄᖕᓂᒃ ᐃᑲᔪᕐᑎᖃᓐᓂᕐᒥᒃ. ᑲᓇᑕᐅᑉ ᒐᕙᒪᒃᑯᖏᑦ ᐃᓄᖕᓂᒃ
ᐸᐸᒃᑎᔨᐅᑎᑦᑎᓯᒪᓪᓗᑎᒃ ᓄᓇᒥᒃ, ᐱᓗᐊᕐᑐᒥᒃ ᓯᕗᓂᐊᒍᑦ ᐊᒻᒪ ᑭᖑᓂᐊᒍᑦ
ᐊᐃᒃᐹᓂᒃ ᓄᓇᕐᔪᐊᕐᒥ ᐅᓇᑕᕕᔾᔪᐊᓂᐅᓚᐅᕐᓯᒪᔫᑉ, ᑕᐃᒃᓱᒪᓂᐅᖕᒪᑦ ᑲᓇᑕ
ᐃᓐᓄᐃᓇᓱᐊᕐᑐᒻᒪᕆᐅᓚᐅᕐᓯᒪᒻᒪᑕ ᐅᑭᐅᕐᑕᖅᑐᒥᒃ. 1960 ᕿᑎᕋᖅᓯᑎᓪᓗᒋᑦ,
ᐊᒥᓲᓂᕐᓴᐃᑦ ᐃᓄᐃᑦ ᓄᓇᓕᖕᓄᑦ ᓄᑦᑎᕐᓯᒪᓕᕐᑎᓪᓗᒋᑦ ᓄᑦᑎᕐᓯᒪᓕᕐᒪᑕᓗ
ᖃᓪᓗᓈᑎᑐᑦ ᐱᐅᓯᑦᑖᖅᑎᑕᐅ ᓇᓱᐊᓕᕐᓯᒪᓪᓗᑎᒃ ᖃᓪᓗᓈᑦ ᐃᓚᒌᒍ -
ᓯᖏᑦᑎᑐᑦ, ᐃᖅᑲᓇᐃᔭᕐᓂᒃᑯᑦ, ᓄᓇᓕᖃᓐᓂᕐᒧᑦ, ᐊᒻᒪᓗ ᐃᓅᖃᑎᒌᒍᓯᕐᓂᒃ.2
ᔮᓐ ᐊᒪᕈᐊᓕ, ᐃᒃᓯᕙᐅᑕᕆᔭ ᐅᓚᐅᕐᓯᒪᔪᖅ ᐊᑐᓕᕐᑎᑦᑎᕙᓪᓕᐊᓂᕐᒧᑦ
ᑲᑎᒪᔨᓄᑦ ᐊᓯᖏᓐᓂᓪᓗ ᐱᓕᕆᐊᒃᓴᖃᖅᑐᓂ, ᑕᐃᒃᓱᒪᓂᐅᑎᓪᓗᒍ ᐅᑭᐅᑦ
ᐊᑐᖅᑎᓪᓗᒋᑦ ᐅᓂᒃᑳᕆᓚᐅᕐᓯᒪᒻᒪᒋᑦ ᐃᒪᓐᓇ: 

ᐅᑎᕐᕕᒋᓗᒍ ᖃᓂᖏᑦᑐᖅ ᐅᑭᐅᖅᑕᖅᑐᖅ, ᑕᐃᒃᓱᒪᓂ 1960
ᐊᑐᓕᕆᐊᖅᑎᓪᓗᒋᑦ ᖃᐅᔨᕙᓪᓕᐊᓕᓚᐅᕐᓯᒪᒐᑦᑕ ᐅᕙᒍᑦ ᓇᖕᒥᓂᖅ
ᓄᓇᒋᔭᑦᑎᓐᓂ ᐊᔪᖏᓐᓂᖃᕈᓐᓃᑎᐊᕐᓯᒪᓂᑦᑎᓐᓂᒃ. ᑲᓇᑕᒥᐅᑕᐅᒐᓗᐊᕋᑦᑕ
ᓲᕐᓗ ᑲᓇᑕᒥᐅᑕᐅᖏᑦᑐᒍᑦ ᓄᓇᒋᔭᑦᑎᓐᓂ. ᐃᓅᓂᕐᒧᑦ ᐱᔪᓐᓇᐅᑏᑦ
ᐃᒃᐱᒋᔭᐅᒐᑎᒃ ᐊᒻᒪ ᐊᑐᕐᓂᓗᒃᑕᐅᕙᒃᑐᑎᒃ. ᒪᑯᐊ ᐆᒪᔪᓄᑦ ᒪᓕᒐᐃᑦ
ᐅᕙᑦᑎᓐᓄᑦ ᒪᓕᒃᑕᐅᔭᕆᐊᖃᖅᑎᑕᐅᓕᕐᑐᑎᒃ. ᓯᕗᓂᐊᒍᑦ ᐅᖃᓪᓚᖃᑎᓚ -
ᐅᕐᓯᒪᓇᑕ ᐆᒪᔪᓄᑦ ᐱᖁᔭᓂᒃ ᐅᕝᕙᓘᓐᓃᑦ ᐃᓱᓕᒃᑕᕐᕕᖃᕈᑎᖏᓐᓂᒃ
ᑕᒪᒃᑯᓂᖓᕋᓗᒃ. ᑲᓇᑕ ᐊᑎᓕᐅᕆᔭᕇᖅᓯᒪᓕ ᕆᓚᐅᕐᑐᑎᒃ ᑎᖕᒥᐊᓄᑦ
ᑎᑭᑉᐸᒃᑐᓄᑦ ᐃᓅᖃᑎᒌᓄᑦ (ᖃᓪᓗᓈᖑᖃᑎᒌᓄᑦ) ᒪᓕᒐᕐᒥᒃ, ᑕᐃᒪᐃᓐᓂᖓᓄᑦ
ᓄᓇᕐᔪᐊᓕᒫᕐᒨᖓᔪᓂᒃ ᒪᓕᒐᓐᓂᒃ ᒐᕙᒪᒃᑯᑦ ᒪᓕᒋᐊᖃᖅᓯᒪᔭᖏᑦ ᐊᒻᒪᓗ
ᒪᓕᑦᑕᐃᑎᒋᐊᖃᖅᑐᓂᔾᔪᒃ ...ᓇᓗᓇᕈᓐᓃᓚᐅᕐᓯᒪᔪᖅ ᓴᖅᑭᑕᐅᑎᓪᓗᒋᑦ ᐆᒪᔪᓄᑦ
ᒪᓕᒐᐃᑦ, ᐊᒻᒪᓗ ᓴᖅᑭᑕᐅᑎᓪᓗᒍ ᐃᖅᑲᖅᑐᐃᕕᓕᕆᓂᖅ ᐊᒻᒪᓗ
ᐃᓕᓐᓂᐊᕐᓂᓕᕆᔾᔪᑏᑦ, ᐃᓅᓯᑦᑎᓐᓂᒃ ᐊᐅᓚᑦᑎᔪᓐᓇᐃᓪᓕᒍᑎᒋᓯᒪᕙᕗᑦ.
ᖃᓄᒃᑲᓐᓂᖅ ᐊᔪᓕᕈᑎᖃᓐᓂᑎᓐᓂᒃ ᖃᐅᔨᓚᐅᕐᓯᒪᕗᒍᑦ.3

ᐱᒋᐊᙵᓂᑦᑎᐊᖓᓂᒃ ᓄᓇᑖᕋᓱᓐᓂᕐᒧᑦ ᐊᐃᕙᒋᐊᓕᕐᓂᐅᑉ, ᑐᙵᕕᒃᑯᑦ
ᓄᓇᕗᖕᒥ ᐊᔪᐃᓐᓇᓚᐅᕐᓯᒪᒻᒪᑕ ᓄᓇᕘᒥ ᐊᖏᕈᑎᑎᒍᑦ ᐃᑲᔪᕐᓯᓂᖃᕆ -
ᐊᖃᓐᓂᖏᓐᓂ ᐊᒻᒪᓗ ᐱᑕᖃᓪᓗᓂ ᐱᕚᓪᓕᕈᑕᐅᔪᓐᓇᕐᑐᓂᒃ ᐊᒻᒪ
ᐊᖏᓈᕐᓯᒪᓪᓗᐊᕆᐊᕐᓗᒋᑦ ᐃᓄᐃᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᕈᑎ -
ᒋᓂᐊᕐᑕᖏᓐᓂ. ᐃᓄᐃᑦ ᐊᐃᕙᔾᔪᑎᖃᓚᐅᕐᐳᑦ ᓱᓕᔪᕆᔭᐅᓪᓗᓂ ᓄᓇᕘᒥ
ᐊᖏᕈᑏᑦ ᒪᑭᒪᔾᔪᑎᒋᔪᓐᓇᕐᕋᔭᕋᑦᑎᒍᑦ ᐱᑕᖃᐃᓐᓇᖁᓪᓗᒋᑦ ᐃᓕᖅᑯᓯᕗᑦ
ᐊᒻᒪᓗ ᐆᒪᔪᓂᒃ ᐋᓐᓇᐅᒪᔾᔪᑎᖃᕈᓐᓇᕐᓂᕗᑦ ᐊᒻᒪ ᐱᖅᑯᓯᑦᑎᒍᑦ ᐱᒻᒪᕆᐅᔪᑦ
ᐃᓅᔾᔪᑎᒋ ᔪᓐᓇᕐᓂᐊᕋᑦᑎᒍᑦ ᐅᓪᓗᒥᒧᑦ ᐊᖑᒻᒪᑎᓗᑕ, ᐃᓱᒪᕐᓱᕈᓐᓇᓂᒃᑯᑦ
ᐊᐅᓚᑦᑎᓗᑕ.4 ᐃᓛᒃᑯᑦ ᑎᑎᕋᖅᓯᒪᔪᖅ 32 ᒪᓕᒐᖅᑎᒍᑦ ᑲᒪᔾᔪᓯᖃᕈᑕᐅᕗᖅ
ᐃᓄᖕᓄᑦ ᐱᕕᖃᖅᑎᑦᑎᒍᑕᐅᓪᓗᓂ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒥᒃ ᑐᕌᖓ -
ᓂᖃᖅᑐᓂᒃ ᐃᓅᓯᓕᕆᓂᕐᒥᒃ ᐊᒻᒪᓗ ᐃᓕᖅᑯᓯᓕᕆᓂᕐᒥᒃ ᐊᐅᓚᑕᐅ -
ᓂᖃᕈᓐᓇᕐᓂᖃ  ᕆᐊᕐᓗᒍ ᑭᒃᑯᓕᒫᓅᖓᔪᒥᒃ ᒐᕙᒪᖃᓐᓂᒃᑯᑦ. ᓄᓇᕗᑦ
ᒐᕙᒪᒃᑯᖏᓐᓂᒃ ᒪᓕᒐᖅᑎᒍᑦ ᒪᓕᒋᐊᖃᖅᑎᑦᑎᕗᑦ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᓐᓂᒃ ᐱᓕᕆᖃᑎᖃᕆᐊᖃᖅᑎᑎᓪᓗᓂ ᓯᓚᐃᕐᕆᔭᐃᓂᐅᙱᑐᒃᑯᑦ
ᐃᓄᖕᓂᒃ ᐋᖅᑭᒃᓱᐃᖃᑎᖃᓐᓂᕐᒥᒃ ᐃᓅᓯᓕᕆᓂᕐᒥᒃ ᐊᒻᒪᓗ ᐃᓕᖅᑯᓯᓕ -
ᕆᓂᕐᒥᒃ ᐊᑐᐊᒐᓂᒃ ᐊᒻᒪ ᐱᓕᕆᔾᔪᑎᒃᓴᓂᒃ ᐃᖅᑲᓱᒍᑎᖃᓪᓗᓂ
ᓯᕗᓪᓕᖅᐹᖑ ᑎ ᑕ  ᐅᒋᐊᓕᓐᓂᒃ ᐊᒻᒪ ᐃᑲᔪᕐᓯᓂᖃᕈᑕᐅᔪᓐᓇᕐᑐᓂᒃ ᓄᓇᕘᒥ
ᐃᓄᖏᓐᓄᑦ ᐃᓄᒋᐊᓐᓂᖅᐹᖑᓂᖏᓐᓄᑦ.   

ᐃᓚᖓ 1 2014/15 ᐊᕐᕌᒍᓕᒫᕐᒧᑦ ᐅᓂᒃᑲᓕᐊᓂ ᖃᓄᐃᓕᕐᓂᖏᓐᓄᑦ
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ ᓇᓗᓇᐃᔭᐃᓯᒪᕗᑦ ᑐᑭᓯᓇᕐᓂᕐᓴ -
ᐅᒋᐊᕐᑐᒋᑦ ᐃᓅᓯᓕᕆᓂᖅ ᐊᒻᒪᓗ ᓯᕗᓂᑦᑎᓐᓂ ᐊᑐᖅᑕᐅᖃᑦᑕᕿᕐᓯᒪᔪᑦ
ᑐᑭᓯᓇᕆ ᐊᖅᑐᒋᑦ ᓱᖕᒪᑦ ᐃᓛᒃᑯᑦ ᑎᑎᕋᖅᓯᒪᔪᖅ 32 ᐱᑕᖃᕆᐊᖃᖅᓯ -
ᒪᒻᒪᖔᑦ. ᓇᐃᓈᕐᓯᒪᓪᓗᒋᑦ ᕿᒥᕐᕈᓂᖃᖅᓯᒪᕗᑦ ᐊᑐᓕᕐᑎᑦᑎᕙᓪᓕᐊᓂᐅᑉ
ᐱᔭᓐᓂᕐᓯ ᒪᖏᓐᓂᖓᓂᒃ, ᐊᒻᒪᓗ ᐅᖃᐅᓯᖃᖅᑐᓂ ᑖᓐᓇ ᐃᓛᒃᑯᑦ
ᑎᑎᕋᖅᓯᒪᔪᖅ ᖃᓄᖅ ᐃᕕᑦᑎᐊᕈᓐᓇᕐᒪᖔᑦ ᐱᐅᓂᕐᐹᒃᑯᑦ ᑲᒪᔾᔪᓯᐅ -
ᔪᓐᓇᕐᑐᓂᒃ ᐊᑐᐊᒐᓕᐅᕐᐸᓕ ᐊᒍᑕᐅᓯᒪᔪᓂᒃ ᐊᓯᖏᓐᓂ ᒐᕙᒪᖃᖅᕕᐅᔪᓂ,
ᐊᒻᒪᓗᑦᑕᐅᖅ ᑲᓇᑕᓕᒫᕐᒥ ᐊᒻᒪ ᓄᓇᕐᔪᐊᓕᒫᕐᒥ ᐊᑐᖅᑕᐅᓲᓂᒃ
ᖃᐅᔨᓇᓱᐊᕐᕕᖃᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ. 

ᐃᓚᖓ 1
ᐃᒪᓐᓇ ᑐᑭᓯᓇᕐᓯᑎᒋᐊᖃᕈᑎᒋᕚ ᐊᑐᓕᕐᑎᑦᑎᕙᓪᓕᐊᓂᐅᑉ ᐱᔭᓐᓂᖏᓐᓂᖓ
ᑖᒃᓱᒪ ᐃᓛᒃᑯᑦ ᑎᑎᕋᖅᓯᒪᔫᑉ 32-ᑉ. ᐱᔭᓐᓂᙱᒍᑕᐅᓯᒪᔪᑦ ᐱᒋᐊᕐᓯᒪᒻᒪᑕ
ᓯᕗᓂᑦᑎᓐᓂ ᐊᑐᖅᑕᐅᖃᑦᑕᕐᓯᒪᔪᑦ ᐃᖅᑲᐅᒪᔭᐅᔪᑦ ᐃᓄᐃᑦ – ᒐᕙᒪᒃᑯᓪᓗ
ᐱᖃᑎᒌᒍᓐᓇᖃᑦᑕᕐᓯᒪᓂᖏᑦ ᐊᒻᒪᓗ ᐱᔪᓐᓇᕐᓯᓯᒪᓪᓗᑎᒃ ᐃᓄᐃᑦ ᐱᔪᓐᓇᐅ -
ᑎᖏᑦᑎᒍᑦ ᐅᑭᐅᑦ ᖁᓕᑦ ᓈᓇᓱᐊᕐᑎᓪᓗᒋᑦ. ᓱᓕ ᐃᓅᓯᓕᕆᓂᖅ ᐊᒻᒪᓗ
ᐃᓕᖅᑯᓯᓕᕆᓂᖅ ᐱᔭᓐᓂᖐᓐᓇᕐᓯᒪᑎᓪᓗᒍ ᐅᓪᓗᒥᒧᑦ ᑎᑭᓪᓗᒍ
ᓄᓇᕗᖕᒥᐅᑦ ᐃᓄᐃᑦ ᐊᑑᑎᔭᖏᑦ ᐱᑕᖃᐃᓐᓇᑎᓪᓗᒋᑦ ᐋᖅᑭᒃᑕᐅᑦᑎ -
ᐊᕆᐊᕆᐊᖃᖅᑐᑦ ᑐᐊᕕᓐᓇᕈᑎᒋᓗᐊᒃᑲᓂᕐᐹ. 

ᐃᓄᐃᑦ – ᒐᕙᒪᒃᑯᑦ ᐱᓕᕆᖃᑎᒌᓐᓂᖓ ᑲᓇᑕᒥ ᓇᓗᓇᕈᓐᓃᕈᑎᒋᓯᒪᒻᒪᒍ
ᐊᔪᖏᓐᓂᐅᔪᑦ ᓇᓕᒨᒌᖏᓐᓂᖏᓐᓄᑦ ᒐᕙᒪᒃᑯᑦ ᓲᖑᓂᕐᓴᐅᓪᓗᑎᒃ.
ᐊᔪᖏᓐᓂᐅᔪᑦ ᓇᓕᒨᒌᑎᓐᓇᒋᑦ ᑕᑯᒃᓴᐅᕗᑦ ᐊᑐᐊᒐᖅᑎᒍᑦ ᐱᓕᕆᔾᔪ -
ᑎᑎᒍᓪᓗ ᑲᓇᑕᐅᑉ ᓯᕗᒧᑦ ᐱᕚᓪᓕᕈᑎᒋᓂᕐᓴᕆᓪᓗᓂᒋᑦ ᐃᒪᓐᓇ
ᓄᓇᓕᙳᐃᓪᓗᑎᒃ ᓄᑦᑎᑦᑎᕆᓪᓗᑎᒃ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ
ᐃᓐᓄᐃᓪᓗᑎᒃ ᓄᓇᓂᒃ ᐃᓄᖃᖅᐸᓚᐅᙱᑦᑐᓂᒃ.  ᑕᒪᒃᑯᐊ ᐊᑐᐊᒐᐃᑦ
ᐊᒻᒪᓗ ᐱᓕᕆᔾᔪᑎᒃᓴᑦ ᐃᓚᐃᓐᓈᑎᑦᓯᒍᑎᐅᖃᑦᑕᕐᓯᒪᒻᒪᑕ ᐅᕕᓂᖃᑎ -
ᒌᔭᐅᖏᓐᓂᖏᑦ ᐃᓄᐃᑦ ᐊᒻᒪ ᐊᓯᖏᑦ ᓄᓇᖃᖅᑳᖅᓯᒪᔪᓄᑦ ᑕᐃᒫᙳᖏᑦᑐᖅ
ᐅᒃᐱᕆᔭᖃᕈᑕᐅᓂᖏᑦ ᐱᔾᔪᑎᒋᔭᐅᓪᓗᑎᒃ.  ᐃᓄᐃᑦ ᒥᑭᓂᕐᓴᐅᑎᑕᐅᓪᓗᑎᒃ
ᐊᒻᒪᓗ ᑭᖑᕝᕕᑕᐅ ᔪᓐᓇᕐᑐᑎᑐᑦ ᐱᔭᐅᓯᒪᓪᓗᑎᒃ.  ᑕᐃᒪᐃᑕᐅᓯᒪᓂᖏᓐᓄᑦ
ᐃᓄᐃᑦ ᒥᑭᓪᓕᑎᖅᑕᐅᓯᒪᓂᕐᒥᓄᑦ ᖃᓄᐃᓕᐅᕐᕕᖃᕈᓐᓇᐃᖅᑎᑕᐅ -
ᓯᒪᒐᔪᓚᐅᕐᐳᑦ ᓵᙵᑎᓪᓗᒋᑦ ᒐᕙᒪᒃᑯᓐᓂᒃ ᑖᒃᑯᐊ ᐃᓅᓯᓕᕆᓂᕐᒧᑦ ᐊᒻᒪᓗ
ᐃᓕᖅᑯᓯᓕᕆ ᓂᕐᒧᑦ ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᑎᒃᓴᑦ ᐋᖅᑭᓱᕐᑕᐅᑎᓪᓗᒋᑦ
ᓄᓇᓕᓐᓄᓪᓗ ᑐᓂᔭᐅᑐᐃᓐᓇᖅᑐᑎᒃ ᐃᓄᐃᑦ ᐱᓕᕆᖃᑕᐅᖏᑦᑎᐊᒻᒪ -
ᕆᒃᑐᑎᒃ. 

ᑲᓇᑕᐅᑉ ᒐᕙᒪᒃᑯᖏᑦ ᓱᕈᓯᒃᑯᕕᓕᓐᓄᑦ ᐃᓕᓐᓂᐊᕆᐊᖅᑎᑦᑎᓪᓗᒋᑦ ᐃᓄᖕᓂᒃ
ᐊᒻᒪᓗ ᐊᓯᖏᓐᓂᒃ ᓄᓇᖃᖅᑳᖅᓯᒪᔪᓂᒃ ᐱᐅᙱᓂᕐᐹᖑᓪᓗᓂ ᐆᒃᑑᑎᒋᔭᐅ -
ᒍᓐᓇᕐᐳᖅ ᐊᔪᖏᓐᓂᐅᔪᑦ ᓇᓕᒧᒌᙱᓐᓂᖏᓐᓂᒃ ᐊᑑᑎᖃᖅᑎᑕᐅᓯᒪᔪᑦ.
ᐅᑭᐅᖏᓐᓂ ᓱᕈᓯᒃᑯᕕᓕᓐᓄᑦ ᐃᓕᓐᓂᐊᕆᐊᖅᑎᑦᑎᖃᑦᑕᕐᓯᒪᓂᖏᑦ
ᐅᑭᐅᖅᑕᖅᑐᒥ ᑕᑯᒃᓴᐅᑎᐊᖅᐳᖅ ᖃᖓᑦᑎᐊᓵᑯᓗᒃ ᐃᓄᐃᑦ ᒥᑭᓐᓂᕐᓴᐅᑎ -
ᑕᐅ  ᓯᒪᓂᕆᓚᐅᕐᓯᒪᔭᖏᑦ ᐃᓱᒪᓕᐅᕈᔾᔭᐅᓪᓗᑎᒃ ᐃᓅᓯᕆᓂᐊᕐᑕᖏᓐᓂᒃ.
ᐃᖅᑲᐃᑎᑦᓯᒋᐊᕈᑕᐅᔪᓐᓇᖅᐳᖅ ᓱᓕ ᐱᓕᕆᓪᓗᐊᕆᐊᖃᖅᐳᒍᑦ ᐊᖏᔪᒥᒃ
ᒪᒥᓴᕆᐊᖃᓐᓂᑎᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐅᓇᒻᒥᓇᕆᐊᕋᑎᒃ
ᐊᑐᐊᒐᓕᐅᖃᑦᑕᕐᓯᒪᓂᖏᓐᓄᑦ ᐋᓐᓂᕈᑕᐅᓯᒪᒻᒪᑦ ᐃᓅᖃᑎᒌᓄᑦ
ᒫᓐᓇᐅᓕᖅᑐᕐᓗ ᑭᓯᐊᓂ ᖃᐅᔾᔨᐊᓚᒍᑕᐅᓯᒪᓕᑕᐃᓐᓇᕐᑐᓂ.  

ᔫᓂ 2015-ᒥ, ᑲᓇᑕᒥ ᓱᓕᔪᓂᒃ ᑭᓪᓕᓯᓂᐊᕐᑎᒃᑯᑦ ᐊᒻᒪ ᐃᓅᖃᑎᖃᑦᑎ -
ᐊᕈᒪᓕᕐᓂᕐᒧᑦ ᖃᐅᔨᓇᓱᒃᑏᑦ ᓴᖅᑮᓚᐅᕐᒪᑕ ᓇᐃᓈᖅᓯᒪᔪᓂᒃ ᐅᓂᒃᑳᓕ -
ᐊᒥᓐᓂᒃ, ᐃᓂᕐᓯᒪᔪᑦ ᐅᓂᒃᑳᓕᐊᑦ ᓴᖅᑭᑕᐅᓛᕋᓗᐊᕐᑎᓪᓗᒋᑦ ᑎᑎᖅᑲᑎᒍᑦ
ᓇᓗᓇᐃᔭ ᐃᓯᒪᒻᒪᑕ ᐊᑐᖅᑕᐅᓯᒪᔪᓂᒃ ᓄᓇᖃᖅᑳᖅᓯᒪᔪᓄᑦ ᓱᕈᓯᓐᓄᑦ
ᐃᓕᓐᓂᐊᕆ ᐊᖅᑎᑕᐅᓚᐅᕐᓯᒪᔪᓄᑦ ᓱᕈᓯᒃᑯᕕᓕᓐᓄᑦ. ᐱᓕᕆᐊᕆᓯ ᒪᔭᖏᑦ
ᓱᓕᔪᓂᒃ ᑭᓪᓕᓯᓂᐊᕐᑎᒃᑯ ᐊᒻᒪᓗ ᐃᓄᖕᓄᑦ ᑭᓕᓯᓂᐊᕐᑎᐅᓚᐅᕐᑐᑦ
ᐃᑲᔪᓐᓂᖃᖅᓯᒪᕗᑦ ᑕᑯᓐᓇᕐᑕᐅᓂᖓᓄᑦ ᑲᓇᑕᓕᒫᑉ ᐊᒻᒪᓗ ᓄᓇᕐᔪᐊᓕᒫᕐᒥ
ᓱᕈᓯᒃᑯᕕᓕᓐᓄᑦ ᐃᓕᓐᓂᐊᕆᐊᖅᑎᑦᑎᖃ ᑕᓚᐅᕐᓯᒪᓂᖏᑦ ᑲᓇᑕᒥ, ᑕᒪᓐᓇᓗ
ᓱᓕᓂᖓᓂᖓᓂᒃ ᓄᓇᖃᖅᑳᖅᓯᒪᔪᓄᑦ ᐃᓄᖕᓄᓪᓗ ᐅᖃᐅᓯᖃᑦᑕᕐᓯᒪᓂᖓ
ᐅᑭᐅᒐᓴᓐᓂᒃ ᓴᖅᑮᒍᑕᐅᓪᓗᓂ5 ᓱᓕᔪᓂᒃ ᑭᓪᓕᓯᓂᐊᖅᑎᒃᑯᑦ ᐅᖃᖅᓯᒪᕗᑦ
ᐅᓂᐅᑦ 150 ᐊᓂᒍᖅᑐᓂ ᐃᓕᓐᓂᐊᕆ ᐊᖅᑎ ᑕᐅᖃᑦᑕᕐᓯᒪᔪᑦ ᓱᕈᓯᒃᑯᕕᓕᓐᓄᑦ
ᑲᓇᑕᒥ ᐃᓕᖅᑯᓯᕐᒥᓂᒃ ᐳᐃᒍᐃᑎᑦᓯᓂᕐᑐᑦ ᐱᓯᒪᓂᕋᐃᕗᑦ.6 ᐊᑯᓐᓂᖏᓐᓂ
ᐅᑭᐅᑦ 1867 ᐊᒻᒪᓗ 2000, 3,201-ᒎᖅ ᓄᓇᖃᖅᑳᖅᓯᒪᔪᑦ ᐃᓅᔪᓐᓃᖅᓯᒪᕗᑦ
ᐃᓕᓐᓂᐊᖅᑎᑦ ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒋᑦ ᑖᒃᑯᐊᓗ ᑎᑎᖅᑲᑎᒍᑦ
ᓇᓗᓇᐃᖅᑕᐅᓯᒪᓪᓗᑎ.7

ᑭᓪᓕᓯᓂᐊᖅᑎᒃᑯᑦ ᓇᓗᓇᐃᔭᐃᓚᐅᕐᐳᑦ ᐃᓄᒋᐊᓐᓂᖏᑦ ᒪᓕᒃᑐᒋᑦ
ᐊᑦᑐᐃᓯᒪᓂᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᕐᓯᒪᔪᑦ ᓱᕈᓯᒃᑯᕕᓕᓐᓄᑦ
ᐅᓄᕐᓂᕐᐹᖑᓯᒪᒻᒪᑕ ᐅᑭᐅᖅᑕᖅᑐᒥ ᐃᓄᐃᑦ ᐃᓄᒋᐊᓐᓂᖅᐹᖑᓚᐅᕐᒪᑕ
ᖃᓪᓗᓈᑦ ᖃᑦᓰᓐᓇᐅᓂᕐᓴᐅᓪᓗᑎᒃ ᐃᓄᒋᐊᓐᓂᖏᑦ. ᓇᓗᓇᐃᖅᑕᐅᓚᐅᕐᐳᑦ
ᐅᓄᖅᑐᒻᒪᕆᐅᓪᓗᑎᒡᒎᖅ ᐃᓄᐃᑦ ᓱᕈᓰᑦ ᐃᓕᓐᓂᐊᕆᐊᖅᑎᑕᐅᔪᑦ
ᓱᕈᓯᒃᑯᕕᓕᓐᓄᑦ 1950 ᐅᑭᐅᑦ ᐊᑐᖅᑎᓪᓗᒋᑦ ᐊᒻᒪᓗ ᐊᐅᓪᓚᖅᑎᑕᐅᓪᓗᑎᒃ
ᐅᖓᓯᑦᑐᒻᒪᕆᐊᓗᖕᒧᑦ 1000 ᑭᓚᒥᑕᒐᓴᓐᓂᒃ ᐅᖓᓯᓐᓂᖃᖅᑐᒧᑦ
ᐊᖏᕐᕋᖓᓂᒃ ᐊᒻᒪ ᐅᑭᐅᒐᓴᓐᓂᒃ ᐃᓚᔮᒥᓂᒃ ᑕᑯᓚᐅᕐᓯᒪᒐᑎᒃ; ᐊᓯᖏᓪᓗ
ᐊᖏᔪᖅᑳᕆᔭᐅᔪᑦ ᓄᓇᒥᓐᓂᒃ ᐊᐅᓛᑎᕆᐊᖃᓕᓚᐅᕐᓯᒪᔪᑦ ᓄᓇᓕᙳᖅᑎ -
ᑕᐅᓯᒪᔪᓄᑦ ᖃᓂᓐᓂᕐᓴ ᐅᔪᒪᓪᓗᑎᒃ ᓄᑕᖅᑲᒥᓄᑦ.8 ᑕᒪᓐᓇ ᐊᑑᑎᔭᐅᓯᒪᔪᖅ
ᒫᓐᓇᓵᑦᑎᐊᖑᓯᒪᕗᑦ, ᐊᒻᒪᓗ ᐊᒥᓲᓪᓗᑎᒃ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊ -
ᕆ ᐊᖅᑎᑕᐅᕙᓚᐅᕐᓯᒪᔪᑦ ᐅᓪᓗᒥᓱᓕ ᐃᓅᔪᑦ ᐅᑭᐅᖅᑕᖅᑐᒥ ᓱᓕ
ᐊᑑᑎᖃᑦᑕᕐᑐᖅ ᐊᑐᕐᓯᒪᔭᒥᓄᑦ ᐊᑦᑐᖅᑕᐅᓯᒪᓂᕐᒥᓄᒃ.9

ᑕᐃᑦᓱᒪᓂᐅᑎᓪᓗᒍ ᒐᕙᒪᒃᑯᑦ ᐊᔪᖏᓂᕐᒥᓂᒃ ᐊᑑᑎᖃᖅᑎᑎᓪᓗᑎᒃ
ᓱᓇᐅᑎᑦᑎᖏᑦᑎᐊᒪᐅᕐᒪᑕ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐃᓅᖃᑎᒌᓂᒃ
ᐊᒻᒪᓗ ᐊᒥᓱᓂᒃ ᐃᓚᔮᕇᓂᒃ ᐊᔪᖅᑎᑎᓪᓗᑎᒃ ᑕᒪᓐᓇᓗ ᐱᔭᓐᓂᖏᓕᒃᑲᓐᓂ -
ᕈᑕᐅᓯᒪᓪᓗᓂ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐊᒥᓱᓪᓗ
ᐃᓄᐃᑦ ᐅᓪᓗᒥ ᓱᓕ ᐊᑑᑎᒻᒪᒍ. ᑕᒪᒃᑯᐊ ᐱᔭᓐᓂᖏᓯᒪᔪᑦ ᐱᖃᓯᐅᔾᔨᕗᑦ
ᐊᔪᕐᓴᓗ ᐊᕐᓂᕐᒥᒃ ᐊᒻᒪᓗ ᓇᔪᖅᑕᒥᓐᓂ ᐊᐳᕈᑎᐅᕙᒃᑐᑦ ᒪᑯᐊ: ᐃᒡᓗᒥ
ᐃᓄᒋᐊᓗᐊᕐᓂᖅ, ᐱᓂᕐᓗᐸᒃᑐᑦ ᐅᓄᕐᓯᓯᒪᓗᐊᕐᑐᑎᒃ, ᐃᓕᓐᓂᐊᕐᓂᑭᓗ -
ᐊᕐᓯᒪᔪᑦ, ᑎᒥᒥᒍᑦ ᐃᓱᐊᕈ ᑎᖃᙱᑦᑐᑦ, ᓂᕿᒃᓴᖃᑦᑎᐊᖃᑦᑕᖏᓐᓂ, ᐊᒻᒪᓗ
ᐊᒃᓱᕈᕈᑎᖃᓗᐊᖅᑐᑦ.  

ᐊᔾᔨᓕᐅᒐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ

ᐊᕐᓇᑲᓪᓚᒃ ᐃᓄᖅᑕᖃᐅ ᐃᑭᑦᑎᔪᖅ ᖁᓪᓕᕐᒥᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐱᕈᕐᕕᒃ ᐃᓕᓴᐃᕕᐊᓐᓂ ᐃᖃᓗᖕᓂ. 

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ4

ᐃᓄᖁᑎᕗᓪᓗ ᐊᒥᓲᓗᐊᖅᑐᖅ ᐊᒃᓱᕉᓴᑦᑎᑕᐅᕙᒻᒪᑕ ᑎᒥᒥᒍᑦ ᐊᒻᒪᓗ
ᐃᒃᖠᒎᓐᓂᒃᑯᑦ ᐱᓂᕐᓗᑕᐅᓂᒃᑯᑦ ᑕᒪᒃᑯᐊᓗ ᐊᑦᑐᐊᓪᓗᑎᒃ ᐃᓗᖏᖅᓱᕐᑎ -
ᑕᐅᓂᖏᓐᓄᑦ. ᐃᓄᐃᑦ ᐃᓅᔪᓐᓃᐸᒻᒪᑕ ᐃᓅᓯᕐᒥᓂᒃ ᑭᐱᓯᓪᓗᑎᒃ ᐅᓄᕐᓂᖏᑦ
13-ᕋᓪᓗᐊᕐᑐᑎᒃ ᐅᓄᕐᓂᓴᐅᖕᒪᑕ ᑲᓇᑕᓕᒫᕐᒥᐅᓂᒃ ᓇᓗᓇᖏᓕᕈᑕᐅᓯᒪᕗᖅ
ᑎᒥᒥᒍᑦ ᐊᒻᒪᓗ ᐃᓱᒪᒥᒍᑦ ᐊᒃᓱᕈᓗᐊᖃᑦᑕᓐᓂᖏᓐᓂᒃ ᐃᓄᐃᑦ. ᑕᒪᒃᑯᐊ
ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᔭᕐᓂᙱᒍᑕᐅᔪᑦ ᐊᑦᑐᐊ -
ᓂᖃᕐᒪᑕ ᓂᒐᕕᓯᒪᓪᓗᑎᒃ ᐊᒻᒪᓗ ᐊᑕᐅᓯᐅᙱᑦᑐᒥᒃ ᐱᔾᔪᑎᖃᕐᒪᑕ, ᑕᐃᒪᓕ
ᐊᑕᐅᓯ ᐅᙱᑦᑐᒥᒃ ᐱᔾᔪᑎᖃᓪᓗᑎᒃ ᐋᖅᑭᒍᑎᖃᕆᐊᖃᖅᐳᑦ ᑕᒪᓐᓇᓗ
ᑭᓯᐊᓂ ᓴᖅᑭᑕᐅᔪᓐᓇᕐᑐᓂ ᐊᒻᒪ ᐊᑐᓕᕐᑎᑕᐅᔪᓐᓇᕐᑐᓂᒃ
ᐱᓕᕆᖃᑎᒌᓪᓗᑎᒃ ᐃᓄᐃᑦ ᒐᕙᒪᒃᑯᓪᓗ. 

ᑕᒪᒃᑯᐊ ᐃᓱᒪᒋᓪᓗᒋᑦ, ᐃᓛᒃᑯᑦ ᑎᑎᕋᖅᓯᒪᔪᖅ 32 ᐱᒻᒪᕆᐅᓪᓗᓂ
ᐊᑑᑎᖃᖅᑎᑕᐅᔪᓐᓇᕐᐳᖅ ᓄᓇᕗᖕᒥ ᐃᓄᖏᓐᓄᑦ ᐃᒻᒥᒃᑯᑦ ᐃᓱᒪᓕᐅᕈᓐᓇ -
ᓂᕐᒧᑦ ᒐᕙᒪᒃᑯᓐᓂᒃ ᓇᓕᖅᑑᑎᓗᑎᒃ ᐱᓕᕆᖃᑎᖃᓐᓂᒃᑯᑦ ᓴᖅᑮᕙᓪᓕ -
ᐊᓂᕐᒥᒃ ᐊᑐᐊᒐᓂᒃ ᐊᒻᒪᓗ ᐱᓕᕆᔾᔪᑎᒃᓴᓂᒃ ᐃᓅᓯᓕᕆᓂᕐᒧᑦ ᐊᒻᒪᓗ
ᐃᓕᖅᑯᓯᓕᕆ ᓂᕐᒧᑦ. ᑕᐃᒪᓐᓇᓗ ᐱᔭᕆᐊᖃᖅᑐᑎᒃ ᓇᓗᓇᐃᕐᓯᔪᓐᓇᕐᓂᐊᕈᑎᒃ
ᐊᒻᒪᓗ ᐊᑐᓕᕐᑎᑦᑎᕙᓪᓕᐊᓂᐊᕈᑎᒃ ᐋᖅᑭᒍᑎᒃᓴᓂᒃ ᐊᑑᑎᖃᑦᑎᐊᕈᓐᓇᕐᑐᓂᒃ
ᐃᓄᖁᑎᑦᑎᓐᓄᑦ. ᐅᒡᒍᐊᓇᖅᑑᒐᓗᐊᖅ, ᐱᕕᒃᓴᖃᕈᑕᐅᔪᖅ ᐃᓛᒃᑯᑦ
ᑎᑎᕋᖅᓯᒪᔪᖅ 32-ᒥ ᐱᑕᖃᖅᑎᑦᑎᒐᓗᐊᕐᒪᑦ ᐃᑲᔪᕐᑎᒌᒍᑕᐅᔪᓐᓇᕋᓗᐊᕐᑐᖅ
ᐊᒻᒪᓗ ᐱᓕᕆᖃᑎᒌᒍᑕᐅᔪᓐᓇᕐᑐᓂ ᓄᓇᕗᑦ ᑐᙵᕕᒃ ᑎᒥᖓᓄᑦ, ᓄᓇᕗᑦ
ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑭᓯᐊᓂᓗ ᐊᑑᑎᖃᖅᑎ -
ᑕᐅᒐᔪᙱᓗᐊᕐᒪᑦ, ᐃᓚᖓᒍᓪᓗ ᐃᒃᐱᒋᔭᐅᙱᑎᐊᒻᒪᕆᒃᐸᑦᑐᓂ. ᑖᓐᓇ
ᐋᖅᑭᒋᐊᕆᐊᖃᓪᓚᕆᒃᑐᖅ.  

ᐃᓄᐃᑦ ᐃᖅᑲᓇᐃᔭᕐᑎᑕᐅᓂᖏᑦ ᒐᕙᒪᒃᑯᓐᓂ ᐊᒻᒪᓗ 
ᐃᓛᒃᑯᑦ ᑎᑎᕋᖅᓯᒪᔪᖅ 32
ᐃᓛᒃᑯᑦ ᑎᑎᕋᖅᓯᒪᔪᖅ 4 ᓄᓇᕗᑦ ᐊᖏᕈᑎᖏᓐᓂ ᐊᖅᑯᑎᓕᐅᕈᑕᐅᓚᐅᕐᒪᑦ
ᐱᙳᖅᑎᑕᐅᔾᔪᑎᒋᓪᓗᓂᐅᒃ ᓄᓇᕗᑦ ᒐᕙᒪᒃᑯᖏᓐᓄᑦ 1993 ᓄᓇᕗᖕᒧᑦ
ᒪᓕᒐᖅ, ᓄᓇᕗᑦ ᒐᕙᒪᒃᑯᑦ ᓴᖅᑭᑎᓯᒪᕚ ᓄᓇᕗᖕᒥ ᐊᖏᕈᑏᑦ ᐊᒻᒪ
ᐊᐃᕙᔾᔪᑕᐅᓯᒪᓪᓗᑎᒃ ᐃᓄᖕᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ,
ᑭᓯᐊᓂᓗᑦᑕᐅᖅ ᑭᓇᒃᑯᑐᐃᓐᓇᕐᓄᑦ ᒐᕙᒪᒋᔭᐅᖕᒪᑦ ᐊᒻᒪᓗ ᖃᖓᑐᐃᓐᓇᒃᑯᑦ,
ᐊᑐᐊᒐᓕᐅᕈᑎᒋᔪᒪᔭᖏᑦ ᒪᓕᓐᓂᖃᖅᐸᒐᑎᒃ ᑐᕌᒐᖏᓐᓂᒃ ᐊᒻᒪᓗ
ᓯᕗᓪᓕᖅᐸᐅᑎᑕᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑕ,
ᑖᒃᑯᐊᓗ ᑎᒥᐅᔪᑦ ᐱᓕᕆᐊᒃᓴᖃᖅᑎᑕᐅᓪᓗᑎᒃ ᓂᐱᒋᔭᐅᓂᕐᒥᒃ
ᐱᔪᓐᓇᐅᑎᖏᓐᓄᑦ ᐃᓄᐃᑦ. ᐃᓄᐃᑦ ᐃᓄᒋᐊᓐᓂᖅᐹᖑᒻᒪᑕ ᐃᓅᓯᖃᑎ -
ᒌᖏᑦᑐᓂᒃ ᓄᓇᕘᒥ ᑕᒫᓂ 85 ᐳᓴᓐᒋᒻᒪᒋᑦ ᐃᓄᒋᐊᓐᓂᖏᑕ ᓄᓇᕘᑉ. 
19 ᒪᓕᒐᓕᐅᖅᑎᐅᖃᑕᐅᔪᑦ ᓄᓇᕘᑉ ᒪᓕᒐᓕᐅᕐᕕᖓᓂ ᐃᓄᐃᑦ ᐊᒻᒪ
ᑲᑎᑦᑐᒋᑦ ᒪᓕᒐᓕᐅᖅᑎᑦ 22-ᖑᓪᓗᑎᒃ.10 ᑭᓯᐊᓂᓗ, ᓇᑉᐸᑐᐃᓐᓇᖏᑦ
ᒐᕙᒪᒃᑯᓐᓂ ᐃᖅᑲᓇᐃᔮᒃᓴᒃ ᐃᖅᑲᓇᐃᔮᕆᔭᐅᕗᑦ ᐃᓄᖕᓄᑦ. ᖃᑦᓰᓐᓇᐅᓗ -
ᐊᕐᓂᕐᓴ ᐅᑲᓐᓂᖅᑐᑎᒃ ᐃᓄᐃᑦ ᐊᖓᔪᖅᑳᐅᑎᓂ ᐃᖅᑲᓇᐃᔮᒃᓴᓂᒃ
ᐃᖅᑲᓇᐃᔭᕐᑐᑦ; 18 ᐳᓴᓐᑐᐃᓐᓇᐅᓪᓗᑎᒃ ᐊᒻᒪᓗ 23 ᐳᓴᖑᒻᒪᑕ ᑖᒃᑯᓇᓂ
ᐃᖅᑲᓇ ᐃᔮᓂ, ᐃᖅᑲᓇᐃᔮᕆᔭᐅᔪᑦ ᐃᓄᖕᓄᑦ.11

ᑐᙵᕕᒃᑯᓐᓂᒃ ᑖᓐᓇ ᖃᐅᔨᒪᔭᐅᓚᐅᕐᒪ ᐃᓄᐃᑦ ᖃᑦᓯᓐᓇᐅᓗᐊᖅᑐᑦ
ᐃᖅᑲᓇᐃᔭᕐᑎᑕᐅᓂᖏᓐᓂᒃ ᒐᕙᒪᒃᑯᓐᓂ ᐊᒻᒪᓗ ᐊᐳᖅᑕᕈᑕᐅᓂᕆᐊᕐᑕᖓ
ᖃᐅᔨᒪᔭᐅᓂᖓᓄᑦ ᑕᐃᒪᓐᓂᖓᓄᑦ ᐱᖏᓐᓇᐃᔭᕐᑕᐅᓚᐅᕐᐳᖅ ᐃᓄᐃᑦ
ᑐᕌᒐᖏᑦ ᐊᒻᒪᓗ ᓯᕗᓪᓕᖅᐹᖑᑎᑕᖏᑦ ᓴᖅᑭᓯᒪᖁᓪᓗᒋᑦ ᐱᓕᕆᐊᖏᓐᓂ
ᒐᕙᒪᒃᑯᑦ. ᐊᒥᓲᓂᕐᓴᑦ ᓄᓇᕗᖕᒥᐅᑦ ᐃᓄᐃᑦ ᐃᓕᓐᓂᐊᕐᕕᐊᓗᖕᒥ ᐅᕝᕙᓗ
ᓯᓚᑦᑐᓴᕐᕕᖕᒥ ᐃᓕᓐᓂᐊᕇᖅᓯᒪᓂᖃᓚᐅᙱᒻᒪᑕ ᑕᐃᒪ ᓄᓇᕗᑦ ᐊᕕᖕᒪᑦ
ᓄᓇᑦᓯᐊᕐᒥᑦ ᐃᐱᕆ 1, 1999-ᖑᑎᓪᓗᒍ ᐊᒻᒪ ᐃᓕᓐᓂᐊᕐᕕᒃᑯᑦ ᐊᔪᖏ -
ᓂᖅᑖ  ᓯᒪᓂᖃᓚᐅᕋᑎ ᐊᔪᖏᓐᓂᖃᕈᑕᐅᔭᕆᐊᓕᓐᓂᒃ ᐃᓐᓄᐃᔪᓐᓇᓂᕐᒧᑦ
ᐊᒥᓱᓂᒃ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᓂᒃ. ᐊᐃᕙᔩᑦ ᐸᕐᓇᓕᓚᐅᕐᐳᑦ ᑖᑦᓱᒧᖓ
ᐱᔭᓐᓂᓈᕐᑕᐅᓂᐊᖏᑦᑑᒐᓗᐊᕐᒧᑦ ᐅᕘᓇ ᐃᓚᖓᒍᑦ ᐃᓛᒃᑯᑦ ᑎᑎᕋᖅᓯᒪᔪᒃᑯᑦ
32-ᒥ (ᐃᓄᐃᑦ ᐃᖅᑲᓇᐃᔭᕐᑎᑕᐅᓂᖏᑦ ᒐᕙᒪᒃᑯᓐᓂ) ᓄᓇᕗᑦ ᐊᖏᕈ -
ᑎᖏᑦᑎᒍᑦ, ᑖᓐᓇᓗ ᒪᓕᒐᖅᑎᒍᑦ ᒪᓕᓐᓂᖃᖁ ᔨᓯᒪᓪᓗᓂ ᓄᓇᕗᑦ

ᒐᕙᒪᒃᑯᖏᓐᓂᒃ ᐃᖅᑲᓇᐃᔮᖃᓕᕐᑎᑦᑎᓂᕐᒥᒃ ᐅᓄᕐᓂᕐᓴᓂᒃ ᐃᓄᖕᓂᒃ
ᒐᕙᒪᒃᑯᓐᓂ ᒪᓕᓪᓗᒋᑦ ᐃᓄᐃᑦ ᐃᓄᒋᐊᓐᓂᖏᑦ ᓄᓇᕘᒥ12 ᓄᓇᕘᒥ
ᐊᖏᕈᑎᑎᒍᑦ ᐊᒻᒪᓱᓕ ᖁᓚᓐᓇᐃᕈᑎᑖᖅᓯᒪᒋᕗᑦ ᐃᓄᖕᓂᒃ ᑭᒡᒐᑐᖅᑎ -
ᑕᖃᓐᓂᕐᒥᒃ ᓄᓇᕘᒥ ᒐᕙᒪᒃᑯᓐᓂᒃ ᑎᒥᙳᖅᑎᑕᐅᓯᒪᔪᓂ ᑖᒃᑯᐊᓗ
ᑲᒪᒋᔭᖃᖅᑎᑕᐅᓗᑎᒃ ᓄᓇᓂᒃ ᐊᒻᒪᓗ ᓄᓇᒥᐅᑕᑦ ᑲᒪᒋᔭᐅᑦᑎ ᐊᕈᑎᒋ -
ᓂᐊᖅᑕᖏᓐᓂᒃ. ᑖᒃᑯᐊ ᒐᕙᒪᒃᑯᑦ ᑎᒥᙳᖅᑎᓯᒪᔭᖏᑦ ᐅᑯᓂᖓ ᐱᖃᓯᐅᔾᔨ -
ᓯᒪᕗᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᓄᓇᕘᒥ ᐸᕐᓇᐃᔨᒃᑯᑦ
ᑲᑎᒪᔨᖏᑦ, ᓄᓇᕘᒥ ᓄᓇᐅᑉ ᖄᖓᓃᒃᑐᓂᒃ ᐱᔪᓐᓇᐅ ᑎᖃᓐᓂᕐᒥᒃ ᑲᑎᒪᔩᑦ,
ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪᓗ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ
ᑲᑎᒪᔨᖏᑦ. ᐱᖓᓱᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᑐᙵᕕᒃ
ᑎᒥᖓ ᑲᒪᒋᔭᖃᖅᐳᑦ ᑎᒃᑯᐊᕐᓯᔨᐅᓪᓗᑎᒃ ᑭᒡᒐᑐᖅᑎᐅᖃ ᑕᐅᓂᐊᖅᑐᓂᒃ
ᑲᑎᒪᔨᐅᖃᑕᐅᓂᐊᕐᓗᑎᒃ ᑎᒃᑯᐊᕐᓯᒪᔭᖏᑦᑕ ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ
ᑲᓇᑕᐅᑉ ᒐᕙᒪᒃᑯᖏᑕ. 

ᓄᓇᕗᖕᒥ ᐊᖏᕈᑦ ᓇᓗᓇᐃᔭᐃᓯᒪᓗᐊᖏᓂᕐᓴᐅᖕᒪᑦ ᐱᓕᕆᖃᑕ -
ᐅᓂᒃᓴᖏᓐᓂᒃ ᐃᓄᐃᑦ ᐋᖅᑭᒃᓱᐃᔪᖃᖅᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ
ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐊᑐᐊᒐᓕᐅᕐᓂᕐᒥᒃ. ᐃᓛᒃᑯᑦ
ᑎᑎᕋᖅᓯᒪᔪᖅ 32 ᓄᓇᕘᒥ ᐊᖏᕈᑎᓂ ᐋᖅᑭᒃᓯᓯᒪᕗᖅ ᐅᑯᓂᖓ
ᒪᓕᒐᖅᑎᒍᑦ ᒪᓕᒃᑕᐅᒋ ᐊᓕᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᓐᓄᑦ: 

(ᐃ) ᐱᑕᖃᖅᑎᑦᑎᓂᕐᒥᒃ ᐃᓄᐃᑦ ᐱᕕᖃᕐᕕᒃᓴᖏᓐᓂᒃ ᐱᖃᑕᐅᓂᕐᒧᑦ
ᐋᖅᑭᒃᓱᐃᔪᖃᖅᑎᓪᓗᒍ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᓂᒃ, ᐊᒻᒪᓗ ᐋᖅᑭᓱᐃᔪᖃᖅᑎᓪᓗᒍ ᐃᓅᓯᓕᕆᓂᕐᒧᑦ ᐊᒻᒪ
ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ ᐱᔨᑦᑎᕈᑎᒃᓴᓂᓪᓗ, ᐱᖃᓯᐅᑎᓪᓗᒋᑦ
ᐊᐅᓚᑕᐅᒍᑎᖏ, ᓄᓇᕘᒥ ᓄᓇᑖᕐᕕᐅᓯᒪᔪᓂ; ᐊᒻᒪᓗ

(ᐅ) ᐊᒃᓲᕈᑕᐅᓗᑎᒃ ᐃᓄᐃᑦ ᑐᕌᒐᖏᑦ ᐊᒻᒪᓗ ᑎᑭᐅᑎᔪᒪᔭᖏᑦ
ᐋᖅᑭᒃᓯᓂᐊᕐᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᓂᒃ ᐊᒻᒪᓗ ᐱᓕᕆᔾᔪᑎᒃᓴᓂᒃ ᐱᔨᑦᑎᕈᑎᓂᓪᓗ ᓄᓇᕘᒥ
ᓄᓇᑖᕐᕕᐅᓯᒪᔪᓂ.13

ᐃᓛᒃᑯᑦ ᑎᑎᕋᖅᓯᒪᔪᖅ 32 ᐱᙳᐃᑎᑦᑎᒍᑎᐅᓚᐅᕐᐳᑦ ᓄᓇᕘᒥ ᐃᓅᓯᓕᕆ -
ᔨᒃᑯᑦ ᑲᑎᒪᔨᖏᓐᓂᒃ ᑮᓇᐅᔭᓕᐅᕐᑎᐅᓇᓱᐊᕋᑎᒃ ᑎᒥᐅᓂᐊᕐᓗᓂ ᑎᒥᙳᖅᑎ -
ᑕᐅᓯᒪᓗᓂ ᑖᒃᑯᓂᖓ ᐱᕚᓪᓕᑎᑦᑎᔨᐅᓂᐊᕐᓗᑎᒃ ᒪᓕᒐᓐᓂᒃ ᐊᒻᒪᓗ
ᑐᕌᓐᓂᒃ ᐱᔾᔪᔾᔨᔨᐅᓗᑎᒃ ᐃᓄᖕᓂᒃ. ᓄᓇᕗᖕᒥ ᐃᓅᓯᓕᕆᔨᔾᒃᑯᑦ ᑲᑎᒪᔨᖏᑦ
“ᐃᑲᔪᖅᑎᐅᔪᒫᕐᓂᐊᕐᓯᒪᕗᑦ ᐃᓄᖕᓄᑦ ᓇᓗᓇᐃᔭᐃᔨᐅᓂᐊᕐᓗᑎᒃ ᐊᒻᒪᓗ
ᐱᕚᓪᓕᑎᑦᑎᔨᐅᓂᐊᕐᓗᑎᒃ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆ ᓂᕐᒧᑦ
ᓴᖅᑮᓗᑎᒃ ᑐᕌᒐᓐᓂᒃ ᐊᒻᒪᓗ ᑎᑭᑕᐅᔪᒪᔪᓂᒃ” ᐊᒻᒪ “ᑎᓕᐅᕆᒋᐊᖅᑎ -
ᐅᓂᐊᕐᓗᑎᒃ ᒐᕙᒪᒃᑯᓐᓂᒃ ᐋᖅᑭᒃᓱᐃᓂᕐᒥᒃ ᐊᒻᒪ ᐊᑐᓕᕐᑎᑦᑎᕙᓪᓕᐊᓂᕐᒥᒃ
ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᓴᖅᑮᓂᕐᒥᒃ ᐊᑐᐊᒐᓂᒃ ᐊᒻᒪ
ᐱᓕᕆᔾᔪᑎᒃᓴᓂᒃ ᓈᖕᒪᒃᑐᓂᒃ ᐃᓄᖕᓄᑦ.”14 ᓄᓇᕘᒥ ᐃᓅᓯᓕᕆᓂᕐᒧᑦ ᐊᒻᒪ
ᐃᓕᖅᑯᓯᓕᕆᓂᕐᒧᑦ ᑲᑎᒪᔨᖏᑦ ᓴᖅᑭᑕᐅᓚᐅᕐᐳᑦ 1996-ᒥ, ᐊᒻᒪᓗ
ᑲᑎᒪᔨᐅᔪᓐᓃᖅᑎᑕᐅᓪᓗᑎᒃ ᓄᓇᕗᑦ ᑐᙵᕕᒃ ᑎᒥᖓᑕ ᑲᑎᒪᔨᖏᓐᓄᑦ 
2002-ᖑᑎᓪᓗᒍ ᑭᖑᕝᕕᑕᐅᓪᓗᑎᒃ ᓄᓇᕗᑦ ᑐᙵᕕᒃ ᑎᒥᖓᑕ ᐱᓕᕆᖓᓄᑦ
ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᕙᓪᓕᐊᑦᑎᓂᕐᒥᒃ. 

ᐃᓛᒃᑯᑦ ᑎᑎᕋᖅᓯᒪᔪᖅ 32-ᒥ ᓇᓗᓇᐃᔭᕐᓯᒪᙱᓂᕐᓴᐅᖕᒪ ᓄᓇᕘᒥ
ᐊᖏᕈᑎᓂ ᐃᓛᒃᑯᑦ ᑎᑎᕋᖅᓯᒪᔪᓂ ᒐᕙᒪᒃᑯᑦ ᑎᒥᙳᖅᑎᑕᐅᓯᒪᒍᑎᖏᓐᓂᒃ
ᐱᔾᔪᑎᖃᖅᑐᓂᒃ ᐃᓄᐃᑦ ᐱᖃᑕᐅᔭᕆᐊᖃᓐᓂᖏᓐᓂᒃ. ᒐᕙᒪᒃᑯᑦ
ᑎᒥᙳᖅᑎᓯ ᒪᔭᖏᓐᓂᒃ ᐃᓄᐃᑦ ᑭᒡᒐᑐᖅᑎᖏᑦ ᑲᑎᒪᔨᐅᖃᑕᐅᔪᑦ
ᓇᓕᖅᑑᑎᓂᖃᕐᒪᑕᓕ ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑕ
ᑭᒡᒐᑐᖅᑎᖏᓐᓂᒃ ᑲᑎᒪᔨᓂᒃ. ᐊᔾᔨᒋᒻᒪᒍᓕ ᐃᓛᒃᑯᑦ ᑎᑎᕋᖅᓯᒪᔪᖅ 32-ᒥ
ᒪᓕᒐᓐᓂᒃ ᒪᓕᖁᔨ ᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᑲᓇᑕᐅᑉ



ᒐᕙᒪᒃᑯᖏᓐᓂᒃ ᐱᑕᖃᖅᑎᑦᓯᖁᔭᐅᓪᓗᑎᒃ ᐃᓄᐃᑦ ᐱᖃᑕᐅᕕᒋᔪᓐᓇᕐᕕ -
ᒋᒐᔭᕐᑕᖏᓐᓂᒃ ᐋᖅᑭᓱᐃᑎᓪᓗᒋᑦ ᐄᓄᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆ -
ᓂᕐᒧᑦ ᐊᑐᐊᒐᓐᓂᒃ ᐊᒻᒪᓗ ᐋᖅᑭᒃᓱᐃᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ
ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ. ᓇᓗᓇᐃᔭᐃᓯᒪᙱᒻᒪᑕ ᖃᓄᖅ
ᐱᖃᑕᐅᕕᐅᔪᓐᓇᖅᑐᖅ ᑐᑭᖃᓐᓂᖓᓂᒃ. 

ᐃᓅᓯᓕᕆᓂᖅ ᐊᒻᒪ ᐃᓕᖅᑯᓯᓕᕆᓂᖅ ᑐᑭᖃᖅᑎᑕᐅᖕᒪᑦ ᓄᓇᕗᑦ ᑐᙵᕕᒃ
ᑎᒥᖓᓄᑦ ᐱᖃᓯᐅᔾᔭᐅᓂᐊᕐᓗᑎᒃ, ᑖᒃᑯᐊᓂᒃ ᐃᓱᓕᒃᕕᖃᙱᓪᓗᓂ,
ᐃᓕᓐᓂᐊᕐᓂᓕᕆᓂᖅ, ᐋᓐᓂᐊᖃᓐᓇᖏᓐᓂᓕᕆᓂᖅ, ᐃᒡᓗᓕᕆᓂᖅ,
ᖃᐅᔨᓴᖅᑐᓕᕆᓂᖅ, ᐅᖃᐅᓯᓕᕆᓂᖅ, ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᑖᕐᓂᖅ,
ᐊᖑᓇᓱᒃᑎᓄᑦ ᐃᑲᔪᕈᑎᓕᕆᓂᖅ, ᑎᒍᐊᓐᓂᓕᕆᓂᖅ, ᐃᓚᔮᕇᓄᑦ ᒪᓕᒐᑦ,
ᐊᐅᓚᑕᐅᓂᖏᑦ ᐃᖅᑲᖅᑐᐃᕕᓕᕆᓂᐅᑉ, ᐊᒻᒪᓗ ᐊᓯᖏᑦ ᑖᒃᑯᓂᖓ
ᐊᔾᔨᖃᑲᓴᒃᑐᑦ. ᐱᖃᑕᐅᑎᑦᑎᓂᖅ ᑐᑭᖃᕐᒪᑦ ᐃᒪᓐᓇ ᐃᓚᐅᓪᓚᑖᕐᓗᓂ
ᐱᓕᕆᖃᑕᐅᔪᖅ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ
ᑕᒪᐃᓐᓂᒃ ᐊᒻᒪ ᐊᑐᐊᒐᓕᐅᕈᑕᐅᕙᓪᓕᐊᔪᑦ ᐱᕙᓪᓕᐊᓂᖃᖅᑎᑕᐅᑎᓪᓗᒋᑦ,
ᐊᒻᒪᓗ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐱᓕᕆᔾᔪᑎᒃᓴᓂᒃ ᐱᔨᑦᑎᕈᑎᒃᓴᓂᓪᓗ,
ᐱᖃᓯᐅᑎᓪᓗᒋᑦ ᐊᐅᓚᑕᐅᒍᑎᒃᓴᖏᑦ. ᐱᖃᑕᐅᑎᑦᓯᓂᖅ ᐱᓕᕆᖃᑕ -
ᐅᓪᓚᑦᑖᕐᑎᑦᑎᓂᐅᖕᒪᑦ ᖃᐅᔨᓇᓱᐊᕐᕕᖃᑐᐃᓐᓇᖏᓪᓗᑎᒃ, ᐊᓪᓛᑦ ᑐᑭᖓ
ᑖᑦᓱᒪ ᑐᑭᑖᕈᑕᐅᓯᒪᒻᒪᕆᒃᐳᖅ ᖁᑦᑎᓂᖅᐹᒥ ᑲᓇᑕᐅᑉ ᐃᖅᑲᖅᑐᐃᕕᖓᒍᑦ
ᐃᒪᓐᓇ ᓄᓇᖃᖅᑳᖅᓯᒪᔪᑦ-ᒐᕙᒪᒃᑯᓪᓗ ᑐᑭᓕᐅᖃᑎᒌᓐᓂᖏᓐᓂᒃ. 

ᐱᑕᖃᓗᐊᕐᑎᓐᓇᒍᑦ ᐊᑐᓕᕐᑎᑦᑎᕙᓪᓕᐊᓂᕐᒨᖓᔪᓂᒃ ᐊᑐᐊᖅᑕᐅᔪᓐᓇᕐᑐᓂᒃ,
ᐃᓛᒃᑯᑦ ᑎᑎᕋᖅᓯᒪᔪᒥ 32-ᒥ ᐅᖃᐅᖅᑕᖏᑦ ᒐᕙᒪᒃᑯᑦ ᑐᑭᓯᔪᒪᔭᕐᒥᓐᓂᒃ
ᑐᑭᓕᐅᖃᑦᑕᕐᓯᒪᒻᒪᒋᑦ, ᐊᔾᔨᒌᒍᓐᓃᕈᑎᐅᓯᒪᓪᓗᓂ ᐱᕕᖃᖅᕕᒃᓴᓂ ᐃᓄᖕᓄᑦ
ᐱᖃᑕᐅᓪᓚᑖᕐᕕᒋᒐᔭᓚᐅᕐᑕᒥᓂᒃ ᐊᖅᑭᒃᓱᐃᕙᓪᓕᐊᑎᓪᓗᒋᑦ ᐃᓅᓯᓕᕆᓂᕐᒧᑦ
ᐊᒻᒪ ᐱᖅᑯᓯᓕᕆᓂᕐᒧᑦ ᐊᑐᐊᒐᓐᓂᒃ. 

ᑖᒃᑯᐊ ᐱᔭᓐᓂᙱᒍᑕᐅᓯᒪᔪᑦ ᐅᖃᐅᓯᕆᔭᐅᓯᒪᔪᑦ ᓯᕗᓂᑦᑎᓐᓂ. ᐊᐃᒃᐹᓂᒃ
ᐃᒻᒥᒃᑰᖓᔪᓄᑦ ᖃᐅᔨᓴᐃᓂᖅ ᐊᑐᓕᕐᑎᑦᑎᕙᓪᓕᐊᓂᕐᒥᒃ ᓄᓇᕘᒥ
ᓄᓇᑖᕈᑏᑦ ᐊᖏᕈᑎᖏᓐᓂᒃ ᐅᑭᐅᑦ ᑕᓪᓕᒪᑦ ᐊᓂᒍᖅᑎᓪᓗᒋᑦ ᓇᓗᓇᐃᔭ -
ᐃᓯᒪᕗᑦ ᐊᖏᖃᑎᒌᖑᓐᓇᓗᐊᕐᑎᓐᓇᒋᑦ ᖃᓄᖅ ᑐᑭᖃᕆᐊᖃᓐᓂᖓᓂᒃ
ᐱᖃᑕᐅᓂᕐᒥᒃ ᓇᓗᓕᕈᑕᐅᖃᑦᑕᕐᓯᒪᒻᒪᑦ ᐊᒻᒪᓗ ᑕᒪᓐᓇᓗ ᐊᔪᓐᓇᕈᑕ -
ᐅᓯᒪᓪᓗᓂ ᖃᐅᔨᓴᖅᑕᐅᓂᖏᓐᓄᑦ ᑎᑭᑕᐅᔪᒪᔪᑦ ᑕᕝᕙᓂ ᐃᓛᒃᑯᑦ
ᑎᑎᕋᖅᓯᒪᔪᒥ ᒪᓕᒃᑕᐅᓂᖃᕋᓗᐊᕐᒪᖔᑖ.15 ᐋᖅᑭᒋᐊᖅᑕᐅᓯᒪᓇᓂᓗ
ᓄᓇᕘᒥ ᐊᖏᕈᑦ (ᐊᑑᑎᖃᕈᓐᓇᑐᐃᓐᓇᕆᐊᖃᖅᑎᓪᓗᒍ ᐃᒃᐱᒋᔭᐅᙱᑕ -
ᐃᓐᓇᕆᐊᖃᙱᑦᑐᖅ), ᐱᑕᖃᕆᐊᖃᓪᓚᕆᖕᒪᑦ ᐋᖅᑭᒃᓯᒪᔪᒥᒃ
ᑐᑭᓯᓯᒪᑦᑎᐊᖃᑎᒌᒍᑕᐅᔪᓐᓇᕐᑐᒥᒃ ᒪᓕᒃᑕᐅᔪᓐᓇᕐᑐᓂᒃ ᐃᓄᖕᓄᑦ ᐊᒻᒪᓗ
ᒐᕙᒪᒃᑯᓐᓄᑦ ᐃᖅᑲᓇᐃᔭᖃᑎ ᒌᑦᑎᓂᕐᒥᒃ. ᐅᑯᐊ ᑭᖑᓂᐊᓂ ᓇᓗᓇᐃᔭᕐᓯᒪᕗᑦ
ᖃᓄᖅ ᑲᓇᑕᓕᒫᕐᒥ ᐊᒻᒪᓗ ᓄᓇᕐᔪ ᐊᓕᒫᕐᒥ ᐊᑐᖅᑕᐅᒐᔪᒃᑐᑦ ᐊᒻᒪᓗ
ᐊᑐᐊᒐᐃᑦ ᒪᓕᒃᑕᐅᓂᖃᕆᐊᖃᖅᐳᑦ ᓇᓗᓇᕐᓂᐊᖏᒻᒪᑕ. 

ᐃᓛᒃᑯᑦ ᑎᑎᕋᖅᓯᒪᔪᖅ 32 ᐊᒻᒪᓗ ᐃᑲᔪᓐᓂᖃᕈᓐᓇᕐᓂᖓ ᓄᓇᓖᑦ
ᐱᓕᕆᖃᑕᐅᓂᖏᓐᓄᑦ ᐊᒻᒪᓗ ᐊᔪᖏᓕᖅᑎᑕᐅᓂᖏᓐᓄᑦ 
ᐊᔪᓐᓇᖏᑦᑑᒐᓗᐊᖅ ᓇᓗᓇᕋᓂᓗ ᖃᓄᖅ ᓈᖕᒪᒃᑐᓂᒃ ᐊᑐᐊᒐᓕᐅᕐᓂᕐᒥᒃ
ᒥᐊᓕᒐᓐᓂ ᐊᒻᒪᓗ ᑲᓇᑕᒥ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓄᑦ. ᕼᐋᕗᑦ
ᐱᓕᕆᐊᖓ ᒥᐊᓕᒐᐃᑦ ᐅᓇᓕᖏᓐᓄᑦ ᑮᓇᐅᔭᕐᑎᒍᑦ ᐱᕙᓪᓕᐊᑎᑦᑎᓂᕐᒥᒃ
(ᕼᐋᕗᑦ ᐱᓕᕆᐊᖓ) ᑐᑭᓯᓇᓱᐊᕈᑕᐅᓯᒪᕗᖅ ᖃᓄᐃᑦᑑᒻᒪᖔᑖ ᐃᒻᒥᒃᑯᑦ
ᐃᓱᒪᓕᐅᕐᓂᖅ ᐃᓅᓯᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᑐᓂᒃ
ᐱᕙᓪᓕᐊᑎᑦᑎᓂᕐᒧᑦ ᐱᔭᐅᔪᓐᓇᐸᒻᒪᖔᑦ ᒥᐊᓕᒐᐃᑦ ᐅᓇᓕᖏᓐᓄᑦ ᐊᒻᒪᓗ
ᐊᓛᓯᑲᒥ ᓄᓇᖃᖅᑳᖅᓯᒪᔪᑦ.16  ᐅᓪᓗᒥᒧᑦ ᑎᑭᓪᓗᒍ, ᕼᐋᕗᑦ ᐱᓕᕆᐊᖃᖅᓯ -
ᒪᓕᕐᐳᑦ 100-ᖏᓐᓃᒃᑐᓂᒃ ᖃᐅᔨᓴᕈᑎᓂᒃ ᐊᒻᒪ ᖃᐅᔨᒪᒋᐊᖁᔨᔾᔪᑎᓂᒃ
ᐱᓕᕆᐊᑎᒍᑦ ᒥᐊᓕᒐᓐᓂ ᐅᓇᓖ ᐊᒻᒪᓗ ᐊᓛᓯᑲᒥ ᐅᓇᓖᑦ ᓄᓇᓕᖏᓐᓂ.
ᒐᕙᒪᓕᕆᓂᕐᓕ ᐊᔾᔨᒌᖏᓯᒪᒻᒪᕆᒃᐳᖅ ᑖᒃᑯᓇᓂ ᒥᐊᓕᒐᐃᑦ ᐅᓇᓕᖏᓐᓂ
ᐊᒻᒪᓗ ᐊᓛᓯᑲᒥ ᐅᓇᓖᑦ ᐊᒻᒪ ᓄᓇᕘᒥ. ᑭᓯᐊᓂᓗ, ᑖᒃᑯᐊ ᓄᓇᓖᑦ
ᐊᔾᔨᒌᒃᑐᓂᒃ ᐊᒃᓱᕈᕈᑎᖃᖅᐸᒃᐳᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒧᑦ

ᑲᒪᓂᖃᖅᑎᓪᓗᒋᑦ ᑭᒃᑯᓕᒫᓄᑦ ᐊᑐᐊᒐᐅᓂᐊᖅᑐᓂᒃ, ᐊᒻᒪᓗ ᐊᔾᔨᒋᑐᐃᓐᓇ -
ᕆᓪᓗᓂᐅᒃ ᐃᓅᓯᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ
ᐱᔭᓐᓂᙱᒍᑕᐅᔪᓂᒃ.  

ᕼᐋᕗᑦ ᐱᓕᕆᐊᖏᑦᑎᒍᑦ ᖃᐅᔨᓇᓱᐊᕐᒪᑕ ᓇᓗᓇᐃᕐᓯᔪᒪᓪᓗᑎᒃ
ᑭᓇᒃᑯᑐᐃᓐᓇᕐᓄᑦ ᐊᑐᐊᒐᓂᒃ ᖃᐅᔨᒪᔭᐅᔪᓂᒃ ᓄᓇᖃᖅᑳᖅᓯᒪᔪᑦ
ᓄᓇᓕᖏᓐᓂᒃ ᐃᑲᔪᓐᓂᖃᕈᓐᓇᕐᑐᓂᒃ ᖃᐅᔨᒪᑎᑦᑎᓐᓂᕐᒥᒃ ᐱᕚᓪᓕᕈᑕᐅ -
ᔪᓐᓇᕐᑐᓂᒃ ᐊᓯᖏᓐᓄᑦ. ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᑲᑦᑐᑎᓂᖃᖅᑎ -
ᐊᕈᑎᖃᖅᓯᒪᔪᓂ ᐃᓅᓯᓕᕆᓂᒃᑯᑦ ᐊᒻᒪᓗ ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᑦ
ᐱᕙᓪᓕᐊᓂᖃᕈᑕᐅᔪᓐᓇᕐᑐᓂᒃ ᐊᔾᔨᒌᐸᓘᖕᒪᑕ ᐱᐅᓯᐅᖃᑦᑕᕐᓯᒪᔪᑦ:
ᓄᓇᖃᖅᑳᖅᓯᒪᔪᑦ ᐃᒻᒥᒃᑯᑦ ᐃᓱᒪᓕᐅᕈᑎᖃᕌᖓᑕ ᓇᓕᐊᓐᓂᒃ ᑲᒪᒋᐊᕈ -
ᑎᖃᕈᓐᓇᕐᓂᕐᒥᓂᒃ ᐱᕙᓪᓕᐊᒍᑎᒃᓴᓂᒃ ᐊᔪᖏᓂᕐᓴᐅᖃᑦᑕ ᓕᖅᑭᑖᕐᓯᒪᒻᒪᑕ
ᓯᓚᑖᓂᑦ ᐃᓱᒪᓕᐅᕈᑕᐅᖃᑦᑕᕐᓯᒪᔪᓂᒃ ᒪᑯᓄᖓ ᐊᔾᔨᒌᖏᑦᑐᓄᑦ ᒐᕙᒪᒃᑯᑦ
ᑲᒪᒋᔭᖏᓐᓄᑦ, ᓄᓇᒥᐅᑕᓂᒃ ᑲᒪᒋᔭᖃᑦᑎᐊᓂᕐᒧᑦ, ᑮᓇᐅᔭᓕᐅᕈᑎᖃᕋ -
ᓱᐊᕐᕈᑎᓄᑦ ᐱᕙᓪᓕᐊᑎᑦᑎᓂᕐᒥᒃ, ᐋᓐᓂᐊᔪᓂᒃ ᑲᒪᔾᔪᑎᓂᒃ, ᐊᒻᒪᓗ
ᐃᓄᓕᕆᔨᒃᑯᑦ ᐱᔨᑦᑎᕈᑎᖏᓐᓂᒃ.17 ᑕᐃᔭᐅᓂᖃᖅᑐᖅ ᓄᓇᖅᑲᑎᒌᓂᒃ
ᐱᕙᓪᓕᐊᑎᑦᑎᓂᕐᒧᑦ ᑲᒪᒋᐊᕈᓰᑦ, ᑖᓐᓇ ᓱᓕᔪᕆᔭᐅᓪᓗᓂ ᐃᒻᒥᒃᑯᑦ ᐃᓱᒪᓕᐅ -
ᕈᓐᓇᕐᓂᖅ ᐊᔪᖏᓐᓂᖃᕈᑕᐅᓂᖓᓂᒃ ᐃᓚᖃᓪᓗᓂ ᐊᑑᑎᖃᖅᑎᐊᕐᑐᓂᒃ
ᐊᐅᓚᑦᑎᔾᔪᑎᖃᓐᓂᕐᒥᒃ ᑎᒥᐅᔪᒥᒃ ᐊᒻᒪᓗ ᐅᐸᓗᖓᐃᔭᐃᓂᒃᑯᑦ ᐃᓱᒪᓕᐅ -
ᕈᓐᓇᓂᕐᒥᒃ, ᑖᒃᑯᐊ ᐊᑑᑎᖃᖅᑎᑕᐅᑎᓪᓗᒋᑦ ᑲᑦᑐᑎᑦᑎᐊᕐᓂᖃᕈᑕ -
ᐅᔪᓐᓇᕐᓯᒪᔪᑦ ᐃᓅᓯᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐅᓇᓖᑦ
ᓄᓇᖏᓐᓂ. ᓄᓇᖅᑲᑎᒌᓂᒃ ᐱᕙᓪᓕᐊᑎᑦᑎᓂᕐᒧᑦ ᑲᒪᒋᐊᕈᓰᑦ, ᑕᐃᒃᑯᐊ
ᓄᓇᖃᖅᑳᖅᓯ ᒪᙱᑦᑐᑦ ᒐᕙᒪᒃᑯᖏᑦ ᐃᓱᒪᓕᐅᖅᑎᐅᖃᑦᑕᕐᓯᒪᓪᓗᑎᒃ
ᐅᓇᓕᕐᓄᑦ ᐱᓕᕆᔾᔪᑎᓂᒃ ᐃᓱᒪᓕᐅᕐᑎᐅᔫᓐᓃᖅᑐᑎᒃ ᖃᐅᔨᒪᒋᐊᖁᔨ -
ᒋᔭᐅᑐᐃᓐᓇᓕᖅᑐᑎᒃ ᐱᓕᕆᓂᕐᒥᒍᑦ.18 ᑕᐃᒃᑯᐊ ᐱᒋᐊᖅᑎᑦᑎᓯᒪᔪᑦ ᕼᐋᕗᑦ
ᐱᓕᕆᐊᖏᓐᓂᒃ ᑕᑯᓯᒪᕗᑦ ᐊᔪᓐᓇᓂᕐᐹᕆᔭᐅᓂᖓᓂᒃ ᓄᓇᖃᖅᑳᖅᓯ -
ᒪᙱᑦᑐᓄᑦ ᒐᕙᒪᒋᔭᓂ ᐊᐅᓚᑦᓯᔨᐅᔪᓐᓂᓂᕐᒥᒃ ᓄᓇᖃᖅᑳᖅᓯᒪᔪᓂᒃ
ᖃᐅᔨᒪᓇᑦᑎᐊᑎᓪᓗᒍ ᐊᐅᓚᑦᑎᓂᕆᔭᖏᑦ ᐱᔾᔪᑕᐅᑎᓪᓗᒋᑦ ᐊᑲᐃᓪᓕᐅ -
ᕈᑎᓄᑦ ᑲᒪᒍᓯᐅᒐᔪᒃᑐᒥᒃ ᑲᒪᔾᔪᓯᖃᖅᑎᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ.19
ᑲᒪᒍᓯᐅᒐᔪᒃᑐᑦ ᐱᕙᓪᓕᐊ ᑎᑦᑐᓂᕐᒧᑦ ᐃᓕᖅᑯᓯᖃᓐᓂᕋᑕᐅᕗᖅ
ᐱᕙᓪᓕᐊᑎᑦᑎᒍᑏᑦ ᐋᖅᑭᓱᖅᑕᐅᑎᓪᓗᒋᑦ ᓯᓚᑖᓂᑦ ᓄᓇᖃᖅᑳᖅᓯᒪᔪᑦ
ᐃᓕᖅᑯᓯᖏᑦ ᐃᓱᒪᒋᔭᐅᓂᖃᖅᑎᓪᓗᒋᓪᓗ ᑐᓗᖅᑕᐅᕈᑕᐅᓱᒋᔭᐅᓪᓗᑎᒃ
ᐱᕙᓪᓕᐊᓂᖃᕈᑎᓄᑦ.

ᓴᖅᑭᒍᑕᐅᓯᒪᔪᑦ ᐊᖏᔪᓪᓗᐊᑲᓪᓚᐅᕗᑦ ᓄᓇᖃᖅᑳᖅᓯᒪᔪᑦ ᐃᒻᒥᒃᑯᑦ
ᐃᓱᒪᓕᐅᕈᓐᓇᕐᓂᖅ ᐱᒻᒪᕆᐅᖃᑕᐅᖕᒪᑦ ᐃᓛᒃᑯᑦ ᐊᒃᓱᕉᑕᐅᔪᑦ ᒥᐊᓕᒐᓐᓂ
ᐅᓇᓕᕐᓄᑦ ᐊᒻᒪᓗ ᐊᓛᓯᑲᒥ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐱᕙᓪᓕᕈᑕᐅ -
ᔪᓐᓇᕐᓂᖓᓄᑦ ᐃᓅᓯᓕᕆᔾᔪᑎᒥᓄᑦ ᐊᒻᒪᓗ ᑮᓇᐅᔭᓕᐅᕈ ᑎᒋᓇᓱᐊᕐᑕᒥᓄᑦ.20
ᓯᑏᕙᓐ ᑯᐊᓄᓪ, ᐱᒋᐊᖅᑎᑦᑎᓯᒪᖃᑕᐅᔪᖅ ᕼᐋᕗᑦ ᐱᓕᕆᐊᖏᓐᓂᒃ, ᑕᑯᓯᒪᒻᒪ
ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐊᒃᓱᕈᕈᑎᖃᖅᑎᓪᓗᒋᑦ ᐊᔪᕐᓴᓗᐊᕐᑐᓂᒃ
ᐊᔪᕐᓴᖏᑉᐹᓪᓕᑎᑦᑎᓇᓱᐊᕐᓂᕐᒧᑦ ᒥᐊᓕᒐᐃᑦ ᓄᓇᖓᓂ, ᐋᔅᑐᕋᐃᓕᐊᒥ, ᓂᐅ
ᔩᓚᓐᒥ, ᐊᒻᒪᓗ ᑲᓇᑕᒥ ᓱᑖᐃᖅᑕᐅᕙᒻᒪᑕ ᒐᕙᒪᒃᑯᑦ ᕿᐱᓗᐊᑐᐃᓐᓇᑎᓪᓗᒋᑦ
ᓄᓇᖃᖅᑳᖅᓯᒪᔪᑦ ᐱᔪᒪᔭᖏᓐᓂᒃ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒥᒃ.21

ᑕᐃᒪᓐᓇ ᐋᖅᑭᒋᐊᕈᑎᑕᖃᖅᑎᓪᓗᒍ ᑕᐃᔭᐅᖔᕈᓐᓇᕆᕗ ᐃᒫᒃ ᐱᒻᒪᕆᖕᒥᒃ
ᐊᓯᔾᔨᕈᑕᐅᔪᖅ ᓄᓇᖃᖅᑳᖅᓯᒪᔪᑦ ᓄᓇᖅᑲᑎᒌᑦ ᐱᓕᕆᖃᑕᐅᓂᖓᓂᒃ.
ᓄᓇᓕᖕᓂᒃ ᐱᓕᕆᖃᑎᖃᓐᓂᖅ ᐅᖃᐅᓯᐅᒐᔪᓕᕐᑐᖅ ᐊᑐᖅᑕᐅᒐᔪᓕᕐᑐᓂᓗ
ᓴᓇᕕᒻᒪᕆᓄᑦ, ᓯᓚᑦᑐᓴᕐᕕᖕᒥ ᖃᐅᔨᓴᕐᑎᓄᑦ, ᐊᒻᒪᓗ ᑭᓇᒃᑯᑐᐃᓐᓇᕐᓄᑦ
ᐋᓐᓂᐊᖃᓐᓇᖏᑦᑐ ᓕᕆᔾᔪᑎᓄᑦ. ᐅᑭᐅᓂ ᐊᕙᑎᓂ ᐊᓂᒍᖅᑐᓂ, ᑖᒪᒃᑯᐊ
ᓇᖕᒥᓂᕐᓱᖅᑐᑦ ᐱᕚᓪᓕᓐᓂᖃᖅᓯᒪᒻᒪᕆᒃᐳᑦ ᖃᐅᔨᒪᓂᖃᓕᕐᑐᑎᒃ
ᐃᑲᔪᕐᓯᓂᖃ ᕈᓐᓇᕐᓂᖓᓂᒃ ᐱᓕᕆᖃᑎᖃᓐᓂᒃᑯᑦ ᓄᓇᖃᖅᑳᖅᓯᒪᔪᑦ
ᓄᓇᓕᖏᓐᓂᒃ ᓄᓇᖅᑲᑎᒌᓄᑦ ᐃᓱᒫᓗᒍᑕᐅᔪᑦ ᐊᒻᒪᓗ ᓯᕗᓪᓕᖅᐸᐅᑎᑕᐅᔪᑦ
ᐊᐅᓚᑦᑎᔾᔪᑕ ᐅᕙᓪᓕᐊᓂᕐᓴᐅᓪᓗᑎᒃ. ᓄᓇᖃᖅᑳᖅᓯᒪᔪᑦ ᓄᓇᓕᖏᑦ
ᐊᒃᓲᕈᑎᖃᖅᓯᒪᕗᑦ ᐊᓯᔾᔨᕈᑕᐅᓯᒪᔪᓄᑦ ᐊᐅᓚᑦᑎᔾᔪᑎᐅᖃᑦᑕᓯᒪᔪᓂᒃ
ᑲᒪᔾᔪᓯᐅᓯᒪᔪᓂᒃ ᐃᓚᐅᑎᑦᑎ ᓂᕐᓴᐅᖔᓕᕐᑐᑎᒃ ᐊᒻᒪᓗ ᐊᔪᖏᓂᖅᑖ -
ᑎᑦᑎᓪᓗᑎᒃ. ᐅᓇ ᐆᒃᑑᑎᒋᓗᒍ, ᕌᒐᓚᓐ ᐅᔭᕋᑦᑕᕆᐊᕐᕕᖓ,

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ6

ᐅᔭᕋᑦᑕᕆᐊᕐᕕᐅᔪᖅ ᓄᓇᕕᖕᒥ, ᖁᕕᐊᓱᒍᑎᖃᕋᑖᓚᐅᕆᕗᑦ ᐅᑭᐅᓂᒃ ᐊᕙᑎᓂᒃ
ᓄᓇᓕᖕᓂᒃ ᐱᓕᕆᖃᑎᖃᖅᓯᒪᓂᕐᒥᓄᑦ, ᑲᑦᑐᑎᓂᖃᑦᑎᐊᓗᐊᕐᓂ ᕋᐃᓯᒪᓪᓗᑎᒃ
ᐊᑦᑐᖅᑕᐅ ᓂᖏᓐᓄᑦ ᐊᒻᒪ ᐃᑲᔪᕐᓯᒍᑎᓂᒃ ᐊᖏᖃᑎᒌᒍᑎᓂᒃ (ᓯᕗᓪᓕᖅᐹᖑᑦᑎ -
ᐊᓚᐅᕐᓯᒪᔪᑦ ᑕᐃᑦᓱᒪᓂᐅᑎᓪᓗᒍ) ᐋᖅᑭᓱᐃᒍᑕ ᐅᓯᒪᒻᒪᑦ ᕌᒐᓚᓐ ᐅᔭᕋᑦᑕᕆ -
ᐊᕐᕕᐅᑉ ᐃᓅᓯᓕᕆᓂᒃᑯᑦ ᑮᓇᐅᔭᓕ ᐅᕈᑎᖃᕋᓱᐊᕐᓂᒃᑯᑦ ᑲᒪᒋᔭᖃᓐᓂᕐᒥᓂᒃ
ᓄᓇᕕᖕᒥ.22 ᑭᓇᒃᑯᑐᐃᓐᓇᕐᓂᒃ ᐋᓐᓂᐊᖃᓐᓇᖏᓐᓂ ᓕᕆᓂᕐᒧᑦ ᖃᐅᔨᓴᖅᑏᑦ
ᒫᓐᓇᑦᑕᐅᖅ ᖃᐅᔨᒪᓕᕆᕗᑦ ᐱᓕᕆᖃᑎᖃᕋᐃᒐᒥᒃ ᐃᓄᐃᑦ ᓄᓇᓕᖏᓐᓂ ᐊᒻᒪ
ᑎᒥᖁᑎᖏᓐᓂᒃ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ ᖃᐅᔨᓴᕈᑎᖃᖅᑎᓪᓗᒋᑦ ᐊᒻᒪ
ᑭᐱᓯᑦᑕᐃᓕᒪᒍᑎᓂᒃ ᐱᒋᐊᙵᕈᑏᑦ ᐊᑲᐅᓂᕐᓴᒥᒃ ᓴᖅᑮᓱᖑᓂᖏᓐᓂᒃ.23
ᒐᕙᒪᒃᑯᑦ ᑲᒪᒋᓯᒪᔭᖏᑦ ᑐᐹᑭᒥᒃ ᓄᖅᑲᐅᔾᔨᖁᔨᔾᔪᑏᑦ ᐃᒃᐱᒋᔭᖃᓗᐊᕿᕐᓯᒪᒻᒪᑕ
ᐱᓕᕆᖃᑎᖃᓐᓂᕐᒥᒃ ᓄᓇᖃᖅᑳᖅᓯᒪᔪᑦ ᐃᓅᓱᒃᑐᖏᓐᓂᒃ.24 

ᕼᐋᕗᑦᑯᑦ ᐱᓕᕆᐊᖓᑦᑎᒍᑦ ᖃᐅᔨᔭᐅᓯᒪᔪᑦ ᓈᖕᒪᒃᑲᔭᕐᒪᑕ ᓄᓇᕘᒧᑦ ᐊᒻᒪᓗ
ᐃᓛᒃᑯᑦ ᑎᑎᕋᖅᓯᒪᔪᒧᑦ 32-ᒧᑦ. ᐃᓄᐃᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᕐᓂᖏᑦ
ᐃᓱᓕᒃᑕᕐᕕᖃᕐᒪᑕ ᑖᒃᑯᓇᓂ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᑲᓇᑲᐅᑉ
ᒐᕙᒪᒃᑯᖏᓐᓂᒃ ᐱᖃᓯᐅᔾᔨᖏᑦᑎᐊᒻᒪᕆᒃᐸᒻᒪᑕ ᐃᓄᖕᓂᒃ ᓇᓕᖅᑲᑎᒋᔭᕐᑎᑐᑦ
ᐱᓕᕆᖃᑎᒋᓗᒋᑦ ᐱᕙᖏᒻᒪᑕ ᓴᖅᑮᓂᐊᓕᕋᐃᒐᒥ ᐃᓅᓯᓕᕆᓂᕐᒧᑦ ᐊᒻᒪ
ᐃᓕᖅᑯᓯᓕᕆᓂᕐᒧᑦ ᐊᑐᐊᒐᓐᓂᒃ ᐅᕝᕙᓗ ᐋᖅᑭᒃᓯᒪᓂᒃᓴᓂᒃ ᐃᓅᓯᓕᕆᓂᕐᒧᑦ
ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ ᐱᔨᑦᑎᕈᑎᒃᓴᓂᓪᓗ. ᐅᓚᕕᓴᖅᑕ -
ᐅᕙᒻᒪᑕ ᐊᑑᑎᖃᑦᑎᐊᕐᓂᕆᒐᔭᕐᑕᖏᑦ ᒐᕙᒪᒃᑯᑦ ᐊᑐᐊᒐᖏᑦ ᐃᓄᐃᑦ
ᐱᖃᓯᐅᔾᔭᐅᖏᒃᑳᖓᑕ ᑲᒪᓂᖃᐸᓪᓕᐊᑎᓪᓗᒋᑦ ᐊᖏᔪᓪᓗᐊᑲᓪᓚᖕᒥ
ᐃᓅᓯᓕᕆᓂᕐᒧᑦ ᐊᒻᒪᓗ ᑮᓇᐅᔭᕐᑎᒍᑦ ᐊᑭᓖᒍᑕᐅᓪᓗᓂ ᒐᕙᒪᒃᑯᓐᓂᒃ ᐊᒻᒪ
ᐃᓅᖃᑎᒌᓂᒃ. ᐃᓛᒃᑯᑦ ᑎᑎᕋᖅᓯᒪᔪᖅ 32 ᐊᖅᑯᑕᐅᔪᓐᓇᕐᐳᖅ ᐊᑐᐃᓐᓇᐅᔪᖅ
ᐃᓄᖕᓄᑦ ᐃᓱᒫᓗᒍᑎᑦᑎᓐᓂᒃ ᐊᒻᒪᓗ ᓯᕗᓪᓕᖅᐸᖑᑎᒍᒪᔭᑦᑎᓐᓂᒃ
ᐱᖃᓯᐅᔾᔭᐅᓯᒪᒍᓐᓇᖁᓪᓗᒋᑦ ᐊᑐᐊᒐᓐᓂ ᐊᒻᒪᓗ ᐱᓕᕆᔾᔪᑎᒃᓴᓂ
ᑐᕚᕆᖃᑦᑕᑕᑦᑎᓐᓂᒃ. ᑖᓐᓇ ᐊᖅᑯᑕᐅᔪᓐᓇᖅᑐᖅ ᒪᑐᐃᖅᑕᐅᔭᕆᖃᖅᑐᖅ
ᑲᑐᔾᔨᓗᑕ ᐱᕙᓪᓕᐊᓂᖃᑦᑎᐊᖁᓪᓗᑕ ᐊᔾᔨᒋᙱᑦᑐᓂᒃ ᐱᔭᓐᓂᖏᑦᑐᓂᒃ
ᐊᑐᓐᓂᖃᖅᐸᑎᓪᓗᒋᑦ ᐃᓄᖁᑎᕗᑦ.  

ᐃᓛᒃᑯᑦ ᑎᑎᕋᖅᓯᒪᔪᖅ 32 ᐊᒻᒪᓗ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᑕ
ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ 
ᓄᕕᑉᐱᕆ 2010-ᖑᑎᓪᓗᒍ, ᑲᓇᑕ ᐃᑲᔪᕐᓯᓚᐅᕐᒪᑦ ᓄᓇᕐᔪᐊᕐᒥᐅᓄᑦ
ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓᓂᒃ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ
ᑭᓯᐊᓂᓗ ᑖᓐᓇ ᐃᑲᔪᕐᓯᒍᑖᑦ ᑖᑦᓱᒥᖓ ᑎᑎᖅᑲᒥᒃ ᐃᓅᖃᑎᒌᓐᓂᒃᑯᑦ ᐊᒻᒪ
ᑮᓇᐅᔭᕐᑎᒍᑦ ᖁᕝᕙᕆᐊᓂᖃᕈᑎᑐᐃᓐᓇᕐᑎᑐᑦ ᐱᔭᐅᓪᓗᓂ.25 ᓄᓇᕐᔪᐊᕐᒥᐅᓄᑦ
ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ 
46-ᓂᒃ ᐃᓛᒃᑯᑦ ᑎᑎᕋᖅᓯᒪᔪᖃᕐᒪ ᐃᓕᑕᖅᓯᒍᑕᐅᔪᓂᒃ ᐃᓄᖕᓄᑦ
ᐱᔪᓐᓇᐅᑎᓂᒃ ᐊᒻᒪᓗ ᐱᒻᒪᕆᐅᔪᑦ ᐃᓱᒪᕐᓱᕈᓐᓇᐅᑎᑦ ᓄᓇᖃᖅᑳᖅᓯᒪᔪᓄᑦ,
ᒪᑯᓄᖓ ᐱᔪᓐᓇᐅᑎᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒧᑦ ᐊᒻᒪ ᐊᖅᓵᖅᑕᐅ -
ᔪᓐᓇᖏᓪᓗᑎᒃ ᐊᒻᒪᓗ ᑲᑐᔾᔨᖃᑎᒌᓐᓂᒃ ᓄᓇᓂᒃ ᐊᒻᒪᓗ ᓄᓇᒥᐅᑕᓂᒃ
ᐱᔪᓐᓇᐅᑎᖃᓐᓂ.26  ᐱᑕᖃᖅᑎᑦᓯᒍᑕᐅᕗᖅ ᑐᙵᕕᐅᔪᓐᓇᕐᑐᒥᒃ
ᖃᓄᖅᑑᕆᐊᕈᓐᓇᕈᑎᓂᒃ ᑐᕌᖅᑕᖃᖅᑐᓂᒃ ᓴᐳᒻᒥᔭᐅᔪᓐᓇᕈᑎᓂᒃ ᐊᒻᒪᓗ
ᐊᑐᓕᕐᑎᑦᑎᕙᓪᓕᐊᒍᑎᓂᒃ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ,
ᐱᖃᓯᐅᔾᔭᐅᓪᓗᑎᒃ ᐱᔪᓐᓇᐅᑏᑦ ᐃᓱᒪᓕᐅᖃᑕᐅᔪᓐᓇᓂᕐᒧᑦ.27

ᓄᓇᕐᔪᐊᕐᒥᐅᓄᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯ ᒍᑎᖓ ᐱᔪᓐᓇᐅᑎᖏᓐᓂᒃ
ᓄᓇᖃᖅᑳᖅᓯᒪᔪᑦ ᐱᒻᒪᕆᖕᒥ ᑲᒪᒋᐊᕈᑕᐅ ᔪᓐᓇᑎᓪᓗᒍ ᐃᑲᔪᕐᓯᒍᑕᐅᔪᓐᓇᕐᒪᑦ
ᓴᐳᑎᔭᐅᓯᒪᑦᑎᐊᕆ ᐊᖃᓐᓂᖏᓐᓄᑦ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᑲᓇᑕᒥ,
ᓄᓇᕐᔪᐊᕐᒥᐅᓄᑦ ᑲᑐᔾᔨᖃᑎᒌᖏᑕ ᑲᑎᒪᔾᔪᑎᒥᓂᖏᓐᓂᒃ ᑲᒪᔨᐅᔪᖅ ᑐᕌᖓ -
ᓂᖃᖅᑐᓂᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐱᓕᕆᖃᑎᒌᓐᓂᖏᓐᓂᑦ
ᑲᓇᑕᐅᑉ ᒐᕙᒪᒃᑯᖏᑕ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓇᓗᓇᐃᕆᓚᐅᕐᑐᖅ ᐃᒪᓐᓇ
“ᐊᒃᓱᕈᓐᓇᖅᑐᖅ,” ᐊᒻᒪᓗ ᓄᓇᖅᑳᖅᓯᒪᔪᑦ ᓄᓇᖃᖅᑳᖅᓯᒪᙱᑐᓪᓗ ᑲᓇᑕᒥᐅᑕᑦ
ᐊᔾᔨᒌᙱᑦᑐᒥᒃ ᑲᒪᒋᔭᐅᓂᖃᐃᓐᓇᕐᑐᑎᒃ ᒪᑯᓄᖓ ᐋᓐᓂᐊᖃᓐᓇᖏᓐᓂ -
ᓕᕆᓂᕐᒧᑦ, ᐃᒡᓗᓕᕆ ᓂᕐᒧᑦ, ᐃᓕᓐᓂᐊᕐᓂᓕᕆᓂᕐᒧᑦ, ᐃᓅᓇᓱᐊᕈᑎᓄᑦ, ᐊᒻᒪ
ᐃᓄᓕᕆᔨᒃᑯᑦ ᐱᔨᑦᑎᕈᑎᖏᓐᓄᑦ.28

ᓄᓇᕐᔪᐊᕐᒥᐅᓄᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ
ᓄᓇᖃᖅᑳᖅᓯᒪᔪᓄᑦ ᑎᑎᕋᖅᓯᒪᔪᖃᕐᒪᑦ ᐊᒥᓱᓂᒃ ᓱᓕᔪᓂᒃ ᓄᓇᖃᖅᑳᖅᓯᒪᔪᑦ
ᐃᓱᒪᕐᓲᑎᖃᕐᒪᑕ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥ,
ᐅᖃᐅᓯᖃᖅᑐᖅ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐊᖏᕈᓐᓇᕐᑐᑦ ᐅᕝᕙᓗ
ᕿᐱᓗᒍᓐᓇᕐᑐᑦ ᑐᑭᓯᑎᑕᐅᖄᖅᓯᒪᓗᑎᒃ ᓯᕗᓂᐊᒍᑦ ᐊᑐᓕᕐᑕᐅᔪᒪᔪᓄᑦ
ᐃᖕᒥᓐᓄᑦ ᐊᑦᑐᐃᓂᖃᓐᓂᐊᕐᑐᓂᒃ. ᐃᓛᒃᑯᑦ ᑎᑎᕋᖅᓯᒪᔪᖅ 3-ᒥ
ᓄᓇᕐᔪᐊᕐᒥᐅᓄᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ
ᓄᓇᖃᖅᑳᖅᓯᒪᔪᓄᑦ ᐃᒪᓐᓇ ᓇᓗᓇᐃᕆᓯᒪᕗᑦ:  

ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖃᖅᐳᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒥᒃ. ᐱᐅᓂᕆ -
ᔭᖓᑦ ᑖᑦᓱᒪ ᐱᔪᓐᓇᐅᑎᐅᑉ ᐃᓱᒪᕐᓱᕐᓗᑎᒃ ᐃᓱᒪᓕᐅᕈᑎᖃᕈᓐᓇᕐᐳᑦ
ᒐᕙᒪᓕᕆᓂᒃᑯᑦ ᐊᒻᒪᓗ ᐃᓱᒪᕐᓱᕐᓗᑎᒃ ᐱᓇᓱᐊᕈᓐᓇᓂᕐᒥᒃ ᑮᓇᐅᔭᓕᐅᕈᑎᒃᓴᓂᒃ,
ᐃᓅᓯᓕᕆᓂᒃᑯᑦ ᐊᒻᒪᓗ ᐃᓕᖅᑯᓯᓕᕆᓂᒃᑯᑦ ᐱᕙᓪᓕᐊᓂᖃᕈᓐᓇᓂᕐᒥᓂᒃ.29

ᓄᓇᖃᖅᑳᖅᓯᒪᙱᑦᑐᑦ ᐱᔪᓐᓇᐅᑎᖏ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒧᑦ ᐋᖅᑭᒃᑕ -
ᐅᓯᒪᒻᒪᑕ ᐃᓛᒃᑯᑦ ᑎᑎᕋᖅᓯᒪᔪᒥ 1-ᒥ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᑕ
ᐊᖏᕈᑎᖏᓐᓂ ᐃᓅᖃᑎᒌᓄᑦ ᐊᒻᒪᓗ ᒐᕙᒪᓕᕆᓂᕐᒧᑦ ᐱᔪᓐᓇᐅᑎᑦ ᐊᒻᒪᓗ
ᑮᓇᐅᔭᓕᐅᕋᓱᐊᕐᓂᕐᒧᑦ, ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ
ᐱᔪᓐᓇᐅᑏᑦ.30 ᑕᐃᒪ ᓄᓇᖃᖅᑳᖅᓯᒪᔪᑦ ᐊᑑᑎᖃᖅᑎᑦᑎᔪᓐᓇᕐᐳᑦ ᐱᔪᓐᓇᐅ -
ᑎᒥᓂᒃ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒧᑦ ᐊᑐᕐᓗᒋᑦ ᓄᓇᖃᖅᑳᖅᓯᒪᔪᑦ ᐃᓱᒪᕐᓲ -
ᑎᖃᕐᒪᑕ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥ.31 ᐃᓛᒃᑯᑦ
ᑎᑎᕋᖅᓯᒪᔪᒥ 19-ᒥ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯ ᒍᑎᖓ
ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐃᒪᓐᓇ ᑎᑎᕋᖅᓯᒪᒻᒪ: 

ᐃᓐᓄᐃᓯᒪᔪᑦ ᒐᕙᒪᒋᔭᐅᔪᑦ ᓱᓕᔪᕐᓇᓪᓗᑎᒃ ᖃᐅᔨᒋᐊᕐᕕᖃᕆᐊᖃᖅᐳᑦ
ᓄᓇᖃᖅᑳᖅᓯᒪᔪᓂᒃ ᐊᑦᑐᕐᑕᐅᓂᖃᓐᓂᐊᕐᑐᓂᒃ ᐊᖅᑯᑎᖃᓪᓗᑎᒃ ᑭᒡᒐᑐᖅᑎᒥᓂᒃ
ᑎᒥᐅᔪᓄᑦ ᐱᕕᖃᕈᓐᓇᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐃᓱᒪᕐᓲᑎᖃᕐᒪᑕ ᐊᒻᒪᓗ
ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥᒃ ᓯᕗᓂᐊᒍᑦ ᐱᖁᔨᕘᖔᕈᑎᒃᑯᑦ
ᓈᖕᒪᒋᔭᖃᓚᐅᙱᓂᕐᒥᓂᒃ ᐊᒻᒪᓗ ᐊᑐᓕᕐᑎᑦᑎᒋᐊᓚᐅᙱᓂᕐᒥᓂᒃ ᒪᓕᒐᓐᓂ
ᐅᕝᕙᓗ ᐊᐅᓚᑦᓯᒋᐊᕈᑎᓂᒃ ᐊᑐᐃᓂᖃᑐᐃᓐᓇᕆᐊᖃᖅᑐᓂᒃ ᓄᓇᖃᖅᑳᖅᓯ -
ᒪᔪᓄᑦ.32 

ᐃᓱᒪᒋᔭᐅᓯᒪᓂᖓ ᓄᓇᖃᖅᑳᖅᓯᒪᔪᑦ ᐃᓱᒪᕐᓲᑎᖃᕐᒪᑕ ᐊᒻᒪᓗ ᓯᕗᓂᐊᒍᑦ
ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥ ᖃᖓᑦᑎᐊᓵᖅ ᓄᓇᕐᔪᐊᓕᒫᒨᖓᓪᓗᓂ
ᒪᓕᒐᐅᓕᕐᓯᒪᒻᒪ ᐊᒻᒪ ᒪᓕᒐᓕᕆᔾᔪᓯᐅᓪᓗᓂ. ᑲᓇᑕ ᐊᒻᒪᓗ ᐊᓯᖏᑦ ᐃᓐᓄᐃᓯ -
ᒪᓂᒃᑯᑦ ᒐᕙᒪᖃᕐᕕᐅᔪ ᐃᑲᔪᕐᓯᒍᑎᖃᖅᓯᒪᒻᒪᑕ ᓄᓇᕐᔪᐊᕐᒥᐅᓄᑦ ᑲᑐᔾᔨᖃᑎ -
ᒌᖏᑕ ᓇᓗᓇᐃᖅᓯᒍᑎᖓᓂᒃ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ
ᑕᐃᒪᐃᓐᓂᖓᓄᑦ ᓄᓇᖃᖅᑳᖅᓯᒪᔪᑦ ᐃᓱᒪᕐᓲᑎᖃᓐᓂᖏᓐᓄᑦ ᐊᒻᒪᓗ
ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᖏᓐᓄᑦ ᓈᖕᒪᒋᔭᐅᖅᑳᕆᐊᖃᖅᐳᑦ
ᓯᕗᓂᐊᒍᑦ ᐱᖁᔨᕗᖔᕈᑎᒃᑯᑦ ᓈᖕᒪᒋᔭᖃᓚᐅᙱᓂᕐᒥᓐᓂᒃ ᐊᒻᒪᓗ
ᐊᑐᓕᕐᑎᑦᑎᒋᐊᓚᐅᙱᓂᕐᒥᓐᓂ ᐊᑐᐊᒐᓐᓂᒃ ᐊᒻᒪ ᐱᓕᕆᔾᔪᑎᒃᓴᓂᒃ
ᐊᑐᐃᓂᖃᓐᓂᐊᑎᓪᓗᒋᑦ ᓄᓇᖃᖅᑳᖅᓯᒪᔪᓂᒃ. ᓄᓇᕐᔪᐊᕐᒥ ᓄᓇᓕᐅᔪᑦ
ᖃᐅᔨᓇᓱᐊᕐᕕᖃᖅᑳᕆᐊᖃᖅᐳᑦ ᓄᓇᖃᖅᑳᖅᓯᒪᔪᓂᒃ ᐱᔪᓐᓇᐅ ᑎᖃᓐᓂᖏᓐᓄᑦ
ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒥᒃ, ᓱᓕᓂᖓ ᑕᑯᒃᓴᐅᓪᓗᓂ ᐃᓛᒃᑯᑦ ᑎᑎᕋᖅᓯᒪᔪᒥ
3-ᒥ ᓄᓇᕐᔪᐊᕐᒥᐅᓄᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓᓂᒃ ᐱᔪᓐᓇᐅ -
ᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐃᓛᒃᑯᑦ ᑎᑎᕋᖅᓯᒪᔪᑦ 1-ᒥ ᓄᓇᕐᔪᐊᕐᒥ
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᖏᕈᑎᑕᖃᖅᑎᓪᓗᒍ.33 ᐃᓐᓄᐃᓯᒪᓂᒃᑯᑦ
ᒐᕙᒪᒋᔭᐅᔪᑦ ᓈᖕᒪᒋᔭᐅᖅᑲ ᕆᐊᖃᖅᐳᑦ ᓄᓇᖃᖅᑳᖅᓯᒪᔪᓄᑦ ᐅᓇ ᐱᓪᓗᒍ
ᓄᓇᖃᖅᑳᖅᓯᒪᔪᑦ ᐃᓱᒪᕐᓲᑎᖃᓐᓂᖏᓐᓄᑦ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎ -
ᐊᕐᓗᑎᒃ ᐊᖏᕈᓐᓇᓂᖏᓐᓄᑦ ᑕᐃᒪᐃᓐᓂᖓᓄᑦ ᐊᔪᖏᓐᓂᖃᕈᑕᐅᕗᖅ
ᓄᓇᖃᖅᑳᖅᓯᒪᔪᓄᑦ ᐊᑑᑎᖃᑦᑎᐊᕈᓐᓇᕐᑐᓂᒃ ᑐᑭᑖᕋᓱᐊᕆᐊᖃᕈᑎᒌᕙ
ᖃᓄᐃᑦᑐᓂᒃ ᐱᔪᒪᔭᖃᒻᒪᖔᑖ ᐃᒻᒥᒃᑯ ᐃᓱᒪᓕᐅᕈᑎᒋᓯᒪᔭᕐᒥᓐᓄᑦ ᐃᒻᒥᓐᓄᑦ
ᐊᑦᑐᐃᓯᒪᓂᖃᖅᑐᓂᒃ ᐊᒻᒪ ᐱᖃᑕᐅᑎᑕᐅᑐᐃᓐᓇᖏᓪᓗᑎᒃ ᑲᒪᒋᔭᐅᕙᓪᓕ -
ᐊᔪᓄᑦ.34 ᐃᒪᓐᓇ ᑐᑭᖃᖅᐳᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒥᓄᑦ ᓄᓇᖃᖅᑳᖅᓯ -



ᒪᔪᑦ, ᐱᔪᓐᓇᐅᑎᖃᖅᐳᒍᑦ ᑕᐃᒪᓐᓇ ᐃᓕᑕᕆᔭᐅᓯᒪᔪᓂᒃ ᐊᒻᒪᓗ
ᐊᖏᖅᑕᐅᓯ ᒪᔪᓂᒃᓄᓇᔾᔪᐊᕐᒥᐅᓄᑦ ᕿᐱᓘᑎᖃᕈᓐᓇᓂᕐᒥᒃ ᐊᑐᐊᒐᓐᓂᒃ
ᐅᕝᕙᓘᓐᓃᑦ ᐱᓕᕆᐊᒃᓴᖃᕈᑎᓂᒃ ᐊᑦᑐᐃᓂᖃᑐᐃᓐᓇ ᕆᐊᓕᖕᓂᒃ
ᓄᓇᓕᑦᑎᓐᓂᒃ. ᑲᓇᑕᐅᑉ ᒐᕙᒪᒃᑯᖏᑦ ᓈᖕᒪᓴᙱᑐᒻᒪᕆᐅ ᓚᐅᕐᓯᒪᕗᑦ
ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥᒃ
ᑐᓂᓯᒋᐊᒃᓴᖅ ᓄᓇᖃᖅᑳᖅᓯᒪᔪᓄᑦ ᒪᓕᒐᔾᔪᐊᒃᑰᖓᔪᒥᒃ ᕿᐱᓗᒍᓐᓇ -
ᑎᑦᑎᓂᕐᒥᒃ ᐱᕙᓪᓕᐊᓂᐅᔪᓂᒃ, ᓲᕐᓗ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᓐᓄᑦ
ᓇᓗᓇᐃᖅᓯᒍᑎᒋᓯᒪᔭᖓᓂᒃ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ
ᐃᓕᑕᕆᔭᐅᓯᒪᙱᒻᒪᕆᒃᑐᓂ ᑖᓐᓇ ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ ᓯᕗᓂᐊᒍᑦ
ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥᒃ ᐊᑦᑐᐊᓂᖃᕆ ᐊᖓᓂᒃ ᐊᓯᖏᓐᓄᑦ
ᐱᒻᒪᕆᐅᔪᓄᑦ ᓂᕈᐊᖃᑦᑕᓂᒃᑯᑦ ᒐᕙᒪᖃᓐᓂᕐᒧᑦ ᐱᒻᒪᕆᒋᔭᐅᔪᓂᒃ
ᐃᓕᑕᕆᔭᐅᓯᒪᔫᔮᕋᓂ. 

ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑕ ᑎᑎᕋᕐᕕᖓ ᑲᒥᓴᓇᖓᑕ ᐃᓄᖕᓄᑦ
ᐱᔪᓐᓇᐅᑎᓄᑦ ᓇᓗᓇᐃᕆᓚᐅᕐᒪ ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ ᓯᕗᓂᐊᒍᑦ
ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥᒃ ᐃᒪᓐᓇ: 

• ᐃᓱᒪᕐᓱᕐᓂᖅ ᐃᓱᒪᓇᕐᒪᑦ ᐃᒪᓐᓇ ᐊᔪᐃᓐᓈᖃᖃᓱᙱᓂᕐᒥᒃ
ᐱᔪᒪᔪᖃᖅᑎᓐᓇᖑ, ᓯᕘᕋᓵᕆᙱᓪᓗᓂ ᐅᕝᕙᓘᓐᓃᑦ
ᐊᐅᓚᑦᓯᓇᓱᐊᕐᓂᐅᖏᑦᑐᒃᑯᑦ. 

• ᓯᕗᓂᐊᒍᑦ ᑐᑭᖃᖅᑐᓂᒃ ᐃᒪᓐᓇ ᐊᖏᕆᐊᖃᖅᑐᑦ ᑭᓯᐊᓂ ᓯᕗᓂᐊᒍᑦ
ᐃᓐᓄᐃᓯᒪᓪᓗᑎᒃ ᒐᕙᒪᒋᔭᐅᔪᑦ ᓯᕗᓂᑐᖃᖓᒍᑦ ᑲᔪᓯᒋᐊᖅᑎᑦᑎ -
ᔪᖃᓚᐅᙱᓐᓂᖓᓂ ᐅᕝᕙᓗ ᐱᒋᐊᓚᐅᕐᑎᓐᓇᒋᑦ ᑲᒪᒋᔭᐅᔪᒪᒧᑦ ᐊᒻᒪ
ᐃᖅᑲᒋᔭᐅᒋᐊᕐᓗᓂ ᐱᕕᖃᕐᕕᖃᕆᐊᖃᓐᓂᒃ ᓄᓇᖃᖅᑳᖅᓯᒪᔪᑦ
ᖃᐅᔨᒋᐊᕐᕕᐅᓂᖏᓐᓂᒃ/ᐃᓱᒪᖃᑎᒌᓐᓂᑯᓪᓗ ᑲᒪᕙᓪᓕᐊᓂᖃᓐᓂᕐᒥᒃ. 

• ᖃᐅᔨᒃᑲᖅᑕᐅᓯᒪᔪᑦ ᐃᓱᒪᓇᕐᒪᑦ ᐃᒪᓐᓇ ᑐᑭᓯᓯᒪᒍᑎᒋᓂᐊᕐᑕᖏᓐᓂᑦ
ᐱᑎᑕᐅᓯᒪᔪᑦ ᓱᓇᑐᐃᓐᓇᕐᓂᒃ ᐱᔾᔪᑎᖃᓪᓗᑎᒃ, ᐱᖃᓯᐅᑎᓪᓗᒋᑦ
ᑭᓲᖕᒪᖔᑦ, ᐊᖏᓂᖓ, ᖃᓄᓪᓗ ᓱᑲᓐᓂᖃᑎᒋᔪᒥᒃ ᐱᓕᕆᐊᖑᓂᐊᕐᓂᖓ,
ᐅᑎᕆᐊᖅᑎᑕ ᐅᔪᓐᓇᕐᓂᖓᓗ ᐊᒻᒪ ᖃᓄᕐᓗ ᐊᖏᔫᑎᒋᒻᒪᖔᑦ
ᐱᓕᕆᐊᕆᔭᐅᔪᒪᔪᑦ ᐅᕝᕙᓗ ᑲᒪᒋᔭᐅᒋᐊᕈᒪᔪ; ᑭᓱᒧᓪᓗ ᐱᓕᕆᐊᕆᔭᐅ -
ᔪᒪᔫᑉ ᐊᑑᑎᒋᓂᐊᕐᑕᖏᓐᓂᒃ ᐊᒻᒪᓗ ᖃᓄᖅ ᐊᑯᓂᐅᑎᒋᒐᔭᓐᓂᖓᓂᒃ;
ᓇᓃᓐᓂᖓᓂ ᐊᒻᒪ ᓄᓇ ᐊᑦᑐᖅᑕᐅᓂᕆ ᒐᔭᕐᑕᖓ; ᓯᕗᓪᓕᖅᐹᒥᒃ ᖃᐅᔨᔭ -
ᐅᓇᓱᐊᕈᑏᑦ ᑮᓇᐅᔭᓕᐅᕐᓂᒃᑯᑦ, ᐃᓅᓯᓕᕆ ᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ
ᐊᒻᒪ ᐊᕙᑎᒧᑦ ᐊᑦᑐᐃᓂᐅᒐᔭᕐᑐᓂᒃ, ᐱᖃᓯᐅᑎᓪᓗᒋᑦ ᐊᑦᑕᓇᑐᐃᓐᓇ -
ᕆᖃᕈᑎᖏᑦ; ᐃᖅᑲᓇᐃ ᔭᕐᑎᐅᒐᔭᕐᑐᑦ ᑲᒪᒋᔭᐅᒋᐊᓕᕐᑎᓪᓗᒍ ᐱᓕᕆᐊᕆᔭ -
ᐅᔪᒪᔪᖅ; ᐊᒻᒪ ᑲᒪᔾᔪᓯᐅᒐᔭᕐᑐᑦ ᐱᓕᕆᐊᒃᓴᒧᑦ. ᑲᒪᕙᓪᓕᐊᒍᑏᑦ
ᐱᖃᓯᐅᔾᔨᑐᐃᓐᓇ ᕆᐊᖃᖅᐳᑦ ᐊᖏᖅᑕᐃᓕᒪᓂᕐᒥᒃ.35

ᐱᖃᓯᐅᑎᓪᓗᒋᑦ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓᓂᒃ
ᐱᔪᓐᓇᐅᑎᖏᓐᓂᒃᓄᓇᖃᖅᑳᖅᓯᒪᔪᑦ, ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ ᓯᕗᓂᐊᒍᑦ
ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥᒃ ᐋᖅᑭᒃᓯᒍᑕᐅᓯᒪᕗᑦ ᒪᓕᒃᑕᐅᒋᐊᓕᓐᓂᒃ
ᐋᓐᓇᐅᒪᔾᔪᑕᔪᓐᓇᕐᑐᓂᒃ, ᓱᓇᐅᑎᑕᐅᒍᑎᖏᓐᓂᒃ, ᐊᒻᒪᓗ ᐃᓅᓯᖃᑦᑎᐊᕈᑎ -
ᒋᔪᓐᓇᕐᑕᖏᑦ ᐃᓄᐃᑦ ᐊᒻᒪ ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ
ᐊᖏᕈᑕᐅᓯᒪᔪᑦ ᑲᒪᔾᔪᓯᐅᔭᕆᐊᓖᑦ ᐊᑑᑎᖃᖅᑎᑕᐅᑎᓪᓗᒋᑦ ᑖᒃᑯᐊ ᒪᓕᒐᐃᑦ
ᓱᓕ ᒫᓐᓇ ᐋᖅᑭᑦᑕᐅᕙᓪᓕᐊᖏᓐᓇᕐᐳᑦ. ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ
ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥᒃ ᑲᒪᒋᐊᕈᓐᓇᕈᑕᐅᕗᑦ
ᐃᓄᖕᓄᑦ ᐊᒻᒪᓗ ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐊᑑᑎᖃᖅᑎᑦᑎᓪᓗᒋᑦ
ᐱᔪᓐᓇᐅᑎᓂᒃ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒥᒃ,  ᑖᓐᓇᓗ ᐃᓚᖓᒍᑦ
ᑐᑭᖃᕈᓐᓇᕆᓪᓗᓂ ᐱᔪᓐᓇᐅᑎᒋᔭᐅᔪᖅ ᐊᖏᕈᓐᓇᓂᕐᒥᒃ ᐊᒻᒪᓗ
ᕿᐱᓗᒍᑎᖃᕈᓐᓇᓂᕐᒥᓗ ᐱᕙᓪᓕᐊᑎᑕᐅᔪᒪᔪᓂᒃ ᓄᓇᖁᑎᑦᑎᓐᓂ ᐅᕝᕙᓗ
ᐊᑐᐊᒐᓕᐅᕈᑕᐅᔪᒪᔪᓂᒃ ᐊᒻᒪ ᐱᓕᕆᔾᔪᑎᒃᓴᓄᑦ ᐊᑦᑐᐃᓂᖃᓐᓂᐊᑎᓪᓗᒋᑦ
ᐃᓕᖅᑯᓯᑦᑎᓐᓂᒃ ᐊᒻᒪᓗ ᐃᓅᖃᑎᒌᓂᒃ.  

ᑕᒪᒃᑯᐊ ᐃᓚᖏᑦ ᐱᔪᓐᓇᐅᑎ ᐱᖃᓯᐅᑎᓯᒪᕗᑦ ᓄᓇᕘᒥ ᐊᖏᕈᑎᖏᓐᓂ
ᑭᓇᒃᑯᑐᐃᓐᓇᕐᓄᑦ ᑐᕌᖓᓪᓗᑎᒃ ᒪᓕᒐᑦᑎᒍᑦ ᐱᔪᓐᓇᐅᑏᑦ, ᐱᓗᐊᖅᑐᒥᒃ
ᑐᕌᖓᓂᖃᖅᑐᑦ ᓄᓇᓄᑦ ᐊᒻᒪ ᓄᓇᒥᐅᑕᐃᑦ ᑲᒪᒋᔭᐅᑦᑎᐊᕈᑎᖏᓐᓄᑦ. ᐅᓇ
ᐆᒃᑑᑎᒋᓗᒍ, ᐃᓛᒃᑯᑦ ᑎᑎᕋᖅᓯᒪᔪᖅ 12 ᓄᓇᕗᑦ ᐊᖏᕈᑎᖏᓐᓂ ᑎᒥᙳᐃ -
ᓯᒪ ᒍᑕᐅᕗ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᖃᐅᔨᓴᕐᐸᓂᐊᕐᑐᓂᒃ ᐱᕙᓪᓕᐊ -
ᑎ ᑕ ᐅᔪᒪᔪᓄᑦ ᐱᓕᕆᐊᒃᓴᑎᒍᑦ. ᓯᑕᒪᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ
ᑲᑎᒪᔨᖏᑦ ᓂᕈᐊᕋᒃᓴᓕᐊᕆᔭᐅᕙᒃᐳᑦ ᐃᓄᐃᑦ ᑎᒥᖁᑎᖏᓐᓄᑦ ᑎᒥᙳᖅᑎ -
ᑕ ᐅᓯᒪᔪᓄᑦ, ᓇᑉᐸᓪᓗᐊᖏᑦ ᑲᑎᒪᔨᖏᑕ ᐃᓅᓪᓗᑎᒃ. ᒪᐃ 2015-ᖑᑎᓪᓗᒍ,
ᐊᑯᓂᕈᓗᒃ ᖃᐅᔨᓇᓱᐊᕐᓂᖃᓚᐅᕐᑎᓪᓗᒋᑦ ᐊᕙᑎᑦᑎᓐᓂᒃ, ᐊᕙᑎᓕᕆᔨᒃᑯᑦ
ᑲᑎᒪᔨᖏᑦ ᐊᑐᓕᖁᔭᓕᐅᓚᐅᕐᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑖᒃᑯᐊ
ᐊᕇᕚᒃᑯᑦ ᐅᔭᕋᑦᑕᕆᐊᖅᑏᑦ ᑲᓇᑕᒥ ᐅᔭᕋᑦᑕᕆᐊᕐᕕᒃᑖᕈᒪᑎᓪᓗᒋᑦ
ᑭᒡᒐᕕᖕᒥᒃ ᓄᖑᔪᐃᑦᑐᓕᖕᒥᒃ ᐅᔭᕋᑦᑕᕈᒪᑎᓪᓗᒋᑦ ᑲᔪᓯᖁᔭᐅᓇᓂ
ᐱᔾᔪᑎᖃᖅᑐᑎᒃ ᓇᓗᓇᐃᖅᓯᓯᒪᙱᓐᓂᖏᓐᓄᑦ ᖃᖓᒃᑯᑦ ᐱᒋᐊᕋ -
ᔭᓐᓂᖏᓐᓂᒃ ᐅᕝᕙᓗ ᖃᖓᒃᑯᑦ ᐱᕙᓪᓕᐊᑎᑦᑎᒋᐊᕋᔭᓐᓂᖏᓐᓂᒃ ᑖᓐᓇ
“ᑭᓪᓗᒧᖔᖅ ᐊᑦᑐᐃᓂᖃᓚ ᐅᕐᒪᑦ ᐱᔾᔪᑎᖏᓐᓄᑦ ᐊᒻᒪᓗ ᓇᓗᖅᑯ -
ᑎᖏᓐᓂᖏᓐᓂᒃ ᖃᐅᔨᓴᓐᓂᖃᕈ ᑕᐅᒐᔭᕐᑐᓂᒃ ᓯᕗᓂᑦᑎᓐᓂ ᓱᓇᑐᐃᓐᓇᕐᓄᑦ
ᐆᒪᔪᓂᒃ ᐊᒻᒪᓗ ᓇᔪᕐᑕᖏᓐᓂᒃ ᐊᒻᒪ ᐃᓅᓯᓕᕆᓂᒃᑯᑦ ᑮᓇᐅᔭᓕᐅᕈᑕᐅ -
ᔪᓐᓇᕐᑐᑦ ᖃᓄᐃᓕᖓᒐᔭᕐᓂᖏᓐᓂᒃ.”36

ᐊᑐᖅᑐᒍ ᐃᓛᒃᑯᑦ ᑎᑎᕋᖅᓯᒪᔪᖅ 12, ᒥᓂᔅᑕᖓ ᐃᓄᓕᕆᔨᑐᖃᒃᑯᑦ
ᐊᖏᕈᓐᓇᕐᐳᑦ ᕿᐱᓗᒍᓐᓇᕐᑐᓂᓗ ᑖᒃᑯᓂᖓ ᐊᑐᓕᖁᔭᓕᐊᓂᒃ,
ᕿᐱᓗᒃᑕᐅᓂ ᐅᔭᕋᖅᑎᓪᓗᒍ ᐱᓕᕆᐊᕆᔭᐅᔪᒪᔪᕐᓗ ᑲᓇᑕᓕᒫᕐᒧᑦ ᐊᒻᒪᓗ
ᓄᓇᖃᖅᑐᓄᑦ ᐃᒃᐱᒍᓱᒍᒪᒍᑕᐅᓂᖃᕈᒪᑎᓪᓗᒍ. ᑖᒃᑯᐊᓕ ᐅᓂᒃᑳᓕᐊᕆᓯᒪᔪᑦ
ᑲᒪᒋᔭ ᐅᒃᑲᓐᓂᖁᔭᐅᓪᓗᑎᒃ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᕐᓯᐅᕈ -
ᑎᖃᕈᓐᓇᖁᓪᓗᒋᑦ ᒪᓕᒃᑕᐅᒋᐊᓕᓐᓂᒃ ᐊᒻᒪᓗ ᐱᑐᐃᓐᓇᐅᖏᔾᔪᑎᓂᒃ
ᐱᖃᓯᐅᑎᓯᒪᒋᐊᖃᕋᔭᕐᑐᓂᒃ ᐱᓕᕆᐊᒃᓴᓄᑦ ᓈᖕᒪᒃᓴᕈᑕᐅᔪᓐᓇᕐᑐᓂᒃ.37

ᐊᔾᔨᓕᐅᒐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ

ᓴᐅᒥᐊᓂᑦ: ᔩᓐ ᑲᓂᐊᖅ ᐃᖃᓗᒃᑑᑎᐊᒥᑦ, ᑮᑎ ᐃᓄᒃᑕᓗᒃ ᐅᓗᒃᕼᐊᒃᑑᒥᑦ, ᑳᓂ ᑰᐸᓕ ᐃᖃᓗᒃᑑᑦᑎᐊᒥᑦ
ᐊᒻᒪᓗ ᒥᐊᓕ ᖃᓪᓗᒃ ᐅᓗᒃᕼᐊᒃᑑᒥᑦ ᐃᓚᐅᓚᐅᖅᑐᑦ ᖁᕐᓗᑐᒥᐅᑦ ᐃᓄᐃᑦ ᒥᖅᓱᕐᓂᕐᒥᑦ
ᐆᒻᒪᖅᑎᑦᑎᖃᓐᓂᓂᕐᒧᑦ ᐱᓕᕆᐊᑎᒍᑦ ᑲᒪᒋᔭᐅᔪᑦ ᐅᑯᓄᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ8

ᐱᐅᓂᖅᐹᙳᖏᒃᑲᓗᐊᕐᑎᓪᓗᒍ, ᑲᒪᕙᓪᓕᐊᒍᓯᐅᔪᑦ ᐊᒻᒪᓗ ᒐᕙᒪᒃᑯᑦ
ᑎᒥᙳᖅᑎᓯᒪᔭᖏᑦ ᖁᓚᓐᓇᐃᖅᓯᒍᑎᐅᓯᒪᕗᑦ ᐃᓄᐃᑦ ᓇᓗᓇᐃᔭᕐᓯᒪᔪᓂᒃ
ᐊᒻᒪᓗ ᓱᓕᔪᕐᓴᓖᓂᖃᕈᓐᓇᕐᕕᖃᖅᑎᑕᐅᒻᒪᑕ ᐃᓱᒪᓕᐅᕈᑎᖃᕈᓐᓇᓂᒃᑯᑦ
ᐱᕙᓪᓕᐊᑎᑦᑎᔪᒪᔪᖃᖅᑎᓪᓗᒍ ᓄᓇᓂ ᐊᒻᒪᓗ ᓄᓇᒥᐅᑕᓂᒃ. ᐃᓅᓯᓕᕆᓂᖅ
ᐊᒻᒪ ᐃᓕᖅᑯᓯᓕᕆᓂᕐᒧᑦ ᐊᑐᐊᒐᓕᐅᕐᓂᖅ ᑕᐃᒪᓐᓇᐃᖏᑦ ᓄᓇᕗᖕᒥ.
ᐊᔾᔨᒌᖏᓐᓂᖃᒻᒪᑕ ᒐᕙᒪᒃᑯᑦ ᑲᓂᕆᓯᒪᔭᖏᑦ ᐃᓅᓯᓕᕆᓂᕐᒧᑦ ᐊᒻᒪ
ᐃᓕᖅᑯᓯᓕᕆᓂᕐᒧᑦ ᐊᑐᐊᒐᓐᓂᒃ ᐊᒻᒪ ᓄᓇᕐᔪᐊᓕᒫᕐᒥ ᐃᓕᑕᕆᔭᐅ -
ᓯᒪᑎᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ ᒪᓕᒃᑕᐅᔭᕆᖃᖅᑎᓪᓗᒋᑦ ᐃᓄᖕᓄᑦ
ᐊᒻᒪ ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᑐᙵᕕᖃᕈᑕᐅᔪᑦ ᐃᒻᒥᒃᑯᑦ
ᐃᓱᒪᓕᐅᕈᓐᓇᓂᕐᒥᒃ. ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ ᓯᕗᓂᐊᒍᑦ
ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒧᑦ ᑖᓐᓇᐅᑎᓪᓗᒍ ᓯᕗᓂᑦᑎᓐᓂ
ᐱᖃᓯᐅᔾᔭᐅᓯᒪᔭᕆᐊᖃᓐᓂᐊᕐᑐᖅ ᐅᖃᓪᓚᖃᑎᒌ ᒍᑕᐅᑎᓪᓗᒋᑦ
ᐊᑐᓕᕐᑎᑕᐅᕙᓪᓕᐊᓂᐊᓂᒃ ᐃᓛᒃᑯᑦ ᑎᑎᕋᖅᓯᒪᔫᑉ 32-ᑉ. 

ᐃᓛᒃᑯᑦ ᑎᑎᕋᖅᓯᒪᔪᖅ 32 ᐊᒻᒪᓗ ᐃᓐᓄᐃᓯᒪᔪᑦ ᒐᕙᒪᒋᔭᐅᔪᑦ
ᑲᒪᒋᔭᕆᐊᖃᖅᑕᖏᑦ ᖃᐅᔨᓇᓱᐊᕐᕕᖃᓐᓂᕐᒥᒃ
ᑲᓇᑕᐅᑉ ᒐᕙᒪᒃᑯᖏᑎᒍᑦ, ᖁᑦᑎᓂᖅᐹᖅ ᑲᓇᑕᒥ ᐃᖅᑲᖅᑐᐃᕕ ᐃᓕᑕᕐᓯᓯ -
ᒪᒻᒪᑕ ᒪᓕᒐᕐᔪᐊᕐᒥᒃ ᑲᓇᑕᐅᑉ ᐱᔪᓐᓇᐅᑎᖓᒍᑦ ᖃᐅᔨᓇᓱᐊᕐᕕᖃᕆ -
ᐊᖃᖅᑎᑕᐅᖕᒪᑕ ᐊᒻᒪ ᐱᑦᑎᑦᑎᒋᐊᖃᖅᑐᑎᒃ ᐃᓄᐃᑦ ᐊᒻᒪᓗ ᐊᓯᖏᑕ
ᓄᓇᖃᖅᑳᖅᓯᒪᔪᑦ ᐱᔭᕆᐊᖃᖅᑕᖏᓐᓂᒃ ᓄᓇᖃᖅᑳᖅᓯᒪᔪᖁᑎᕗᑦ ᐊᒻᒪᓗ
ᐊᓯᖏᑦ ᐊᖏᕈᑎᑎᒍᑦ ᐱᔪᓐᓇᐅᑏᑦ ᐊᑦᑐᖅᑕᐅᓂᖃᓐᓂᐊᑎᓪᓗᒋᑦ ᐃᓐᓄᐃᓯ -
ᒪᓂᒃᑯᑦ ᒐᕙᒪᒋᔭᑦ ᐃᓱᒪᓕᐅᕈᑎᖏᓐᓄᑦ.38 ᑖᓐᓇᑦᑕᐅᖅ ᐃᓚᓕᐅᓯᒪᒻᒥᒻᒪᑦ
ᐊᔾᔨᒋᙱᑕᖓᓂᒃ ᑐᑭᓕᐅᖅᑕᐅᓯᒪᓂᖓᓄᑦ ᒐᕙᒪᒃᑯᓐᓂᑦ ᑕᐃᒎᓯᐅᑉ ᓲᕐᓗ
ᖃᐅᔨᒋᐊᕐᕕᖃᓐᓂᖅ ᐊᒻᒪᓗ ᐱᖃᑕᐅᑎᑦᑎᓂᖅ ᑐᑭᖏᑦ.  

ᖁᑦᑎᓂᖅᐹᖅ ᑲᓇᑕᒥ ᐃᖅᑲᖅᑐᐃᕕᒃ ᓱᓕᓂᕋᐃᓯᒪᕗᑦ ᕼᐊᐃᑕ (2004) ᐊᒻᒪ
ᒥᑭᔅᓱ ᐃᖅᑭᓖᑦ (2005) ᐃᓱᒪᓕᐅᕈᑎᑎᒍᑦ ᑖᒃᑯᐊ ᐃᓐᓄᐃᓯᒪᓂᒃᑯᑦ
ᒐᕙᒪᒋᔭᐅᔪᑦ ᖃᐅᔨᒋᐊᕐᕕᖃᕆᐊᖃᕐᒪᑕ ᐊᒻᒪᓗ, ᓈᖕᒪᒃᐸᑦ, ᐱᔪᒪᔭᐅᔪᓂᒃ
ᒪᓕᒋᐊᖃᖅᐳᑦ ᐃᓐᓄᐃᓯᒪᓂᒃᑯᑦ ᒐᕙᒪᒋᔭᐅᔪᑦ ᑲᒪᒋᐊᕈᑎᖃᕈᒪᑎᓪᓗᒋᑦ
ᐊᑦᑐᐃᓂᖃᑐᐃᓐᓇᕆᐊᖃᖅᑐᓂᒃ ᓈᖕᒪᖏᑦᑐᒃᑯ ᐅᕝᕙᓗ ᓄᓇᖃᖅᑳᖅᓯᒪᔪᓂᒃ
ᐊᖏᖃᑎᖃᖅᓯᒪᒍᑎᒃ ᐊᖏᕈᑎᑎᒍᑦ, ᐅᕝᕙᓗ ᐊᖏᕈᑎᑎᒍᑦ ᐱᔪᓐᓇᐅᑎᓂᒃ,
ᐃᓐᓄᐃᓯᒪᓂᒃᑯᑦ ᒐᕙᒪᒃᑯᓂᖔᖅᐸᑦ ᐊᒻᒪᓗ ᐃᓐᓄᐃᓯᒪᓂᒃᑯᑦ ᒐᕙᒪᒋᔭᐅᔪᑦ
ᐊᔾᔨᒋᔭᐅᖏᑦᑐᓂᒃ ᑲᒪᖃᑎᖃᖅᐸᑎᓪᓗᒋᑦ ᓄᓇᖃᖅᑳᖅᓯᒪᔪᓂᒃ.39 ᑖᓐᓇ
ᐊᔾᔨᐅᖏᑦᑐᒥᒃ ᑲᒪᖃᑎᖃᓐᓂᖅ ᑎᑎᕋᖅᑕᐅᓯᒪᕗᑦ ᐃᓛᒃᑯᑦ ᑎᑎᕋᖅᓯᒪᔪᒥ
35-ᒥ ᑲᓇᑕᐅᑉ ᑐᙵᕕᖓᑕ ᒪᓕᒐᖏᑦᑎᒍᑦ, 1982, ᑖᓐᓇᓗ “ᐃᓕᑕᕐᓯᓯᒪᒻᒪ
ᐊᒻᒪ ᓱᓕᓂᕋᐃᓪᓗᓂ” ᑖᒃᑯᓂᖓ “ᐱᑕᖃᕇᖅᑐᓂᒃ ᓄᓇᖃᖅᑳᓯᒪᔪᓂᒃ
ᐊᖏᖃᑎᒋᒍᑎᖃᓐᓂᒃᑯᑦ ᐊᒻᒪᓗ ᐊᖏᕈᑎᑎᒍᑦ ᐱᔪᓐᓇᐅᑎᖏᓐᓂᒃ
ᓄᓇᖃᖅᑳᖅᓯᒪᔪᑦ ᑲᓇᑕᒥ.”40

ᐃᓐᓄᐃᓯᒪᓂᒃᑯᑦ ᒐᕙᒪᒋᔭᐅᔪᑦ ᒪᓕᒋᐊᖃᖅᐳᑦ ᖃᐅᔨᒋᐊᕐᕕᖃᕆᐊᖃᓐᓂᕐᒥᒃ
ᖁᑦᑎᓂᕐᐹᑦ ᑲᓇᑕᒥ ᐃᖅᑲᖅᑐᐃᕖᑦ ᓱᓕᓂᕋᖅᓯᒪᔭᖏᓐᓂᑦ ᐊᑑᑎᖃᕐᒪᑕ
ᓄᓇᕗᑦ ᐊᖏᕈᑎᖏᓐᓄᑦ ᐅᓇ ᐱᔾᔪᑎᒋᓪᓗᒍ ᒫᓐᓇᓐᓂᓴᐅᓪᓗᓂ
ᐊᖏᕈᑎᓕᐊᕆᔭᐅᓯᒪᒻᒪᑦ ᓴᐳᑎᔭᐅᓯᒪᓪᓗᓂᓗ ᑲᓇᑕᐅᑉ ᒪᓕᒐᕐᔪᐊᖓᒍᑦ.
ᐃᓚᖓ ᑎᑎᕋᖅᓯᒪᔪᖅ 2.7.1 (ᐃ) ᓄᓇᕘᒥ ᐊᖏᕈᑎᑦ ᓴᒃᑯᐃᒍᑎᐅᓯᒪᒻᒪᑕ
ᐃᓄᐃᑦ ᓄᓇᖃᖅᑳᖅᓯᒪᓂᕐᒥᓂᒃ, ᐱᔪᓐᓇᐅᑎᒥᓂ, ᐱᖃᓐᓂᕐᒥᒃ, ᐱᔪᒪ -
ᓂᖃᓐᓂᕐᒥᒃ ᓄᓇᓂᒃ ᐊᒻᒪᓗ ᐃᒪᕐᓂ ᑲᓇᑕᒦᒃᑐᓂᒃ ᑕᐅᖅᓰᒍᑕᐅᓪᓗᑎᒃ
ᐱᔪᓐᓇᐅᑎᓄᑦ ᓄᓇᕗᑦ ᐊᖏᕈᑎᖏᓐᓃᒃᑐᓄᑦ ᐊᒻᒪᓗ ᑮᓇᐅᔭᕐᑖ -
ᑎᑕᐅᓪᓗᑎᒃ.41 ᑭᓯᐊᓂᓗ, ᐱᔪᓐᓇᐅᑏᑦ ᖃᐅᔨᒋᐊᕐᕕᐅᓂᕐᒧᑦ ᐊᒻᒪᓗ
ᐱᔭᕆᐊᖃᖅᑕᖏᓐᓂᒃ ᐱᑎᑕᐅᓂᕐᒧ ᐱᔪᓐᓇᐅᑎᐅᙱᑦᑑᒐᓗᐊᖅ ᓄᓇᓄᑦ
ᐃᒪᕐᓄᓪᓗ ᑭᓯᐊᓂᓕ ᐱᔪᓐᓇᐅᑎᖃᖅᐳᑦ ᓈᖕᒪᒃᑐᓂᒃ ᐃᓱᒪᓕᐅᕐᐸᓪᓕᐊ -
ᕆᐊᖃᓐᓂᕐᒥᒃ ᓈᖕᒪᒃᑐᓂᒃ ᐊᒻᒪᓗ ᐃᓛᒃᑯᑦ ᑎᑎᕋᖅᓯᒪᔪᖅ 35-ᒥ ᑲᓇᑕᐅᑉ
ᒪᓕᒐᕐᔪᐊᖓᓃᒃᑐᖅ ᐃᓱᒪᒋᖃᓯᐅᔾᔭᐅᔭᕆᐊᖃᕐᒪᑦ.42

ᐱᒻᒪᕆᐅᓂᖓ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᕆᕗᖅ ᑖᒃᑯᐊ ᑕᐅᖅᓰᒍᑕᐅᓯᒪᔪᑦ
ᐱᔪᓐᓇᐅᑎᑦ ᓄᓇᕗ ᐊᖏᕈᑎᖏᓐᓃᑐᑦ ᑲᒪᒋᐊᓐᓂᖃᓗᐊᕐᓯᒪᒻᒪᑕ
ᐱᔪᓐᓇᐅᑎᓂᒃ ᓇᖕᒥᓂᖃᓐᓂᕐᒥᒃ ᐊᒻᒪᓗ ᑲᒪᑦᑎᐊᕈᑎᓂᒃ ᓄᓇᓂᒃ ᐊᒻᒪ
ᓄᓇᒥᐅᑕᓂᒃ. 

ᐃᒪᓐᓇᐃᑦᑕᕆᐊᖃᖅᑐᖅ ᓇᓗᓇᐃᖅᑕᐅᑦᑎᐊᕐᓗᓂ ᑕᒪᑦᓱᒧᖓ ᐅᖃᒻᒪᕆᒃᓯ -
ᒪᓗᓂ ᑭᐴᑎᓂᖅ ᐱᔪᓐᓇᐅᑎᓂᒃ ᐅᑯᓇᓂ ᓄᓇᕗᑦ ᐊᖏᕈᑎᖏᓐᓂ
ᐅᖃᐅᓯᖃᑐᐃᓐᓇᖅᑐᖅ ᑭᓯᐊᓂ ᐱᔪᓐᓇᐅᑎᓂᒃ ᓇᖕᒥᓂᖃᕐᓂᕐᒧᑦ ᐊᒻᒪᓗ
ᐊᐅᓚᑦᑎᓂᕐᒥᑦ ᓄᓇᕗᒃ ᐊᒻᒪᓗ ᐱᔾᔪᑎᒃᓴᓂᒃ ᐊᑐᖅᑕᐅᓂᐊᖅᑐᓄᑦ.
ᓄᓇᕗᒨᓐᖏᑦᑐᖅ ᐊᒃᑐᐊᖏᑦᑐᑦ ᐱᔪᓐᓇᐅᑏᑦ, ᒪᑯᐊ ᐱᔪᓐᓇᐅᑏᑦ
ᐱᔾᔪᑎᖃᖅᑐᑦ ᐃᒻᒥᒃᑯᑦ ᒐᕙᒪᖃᓐᓂᕐᒥᒃ, ᐅᖃᐅᓯᓕᕆᓂᖅ, ᐊᒻᒪᓗ ᐊᓯᖏᑦ
non-territorial, ᐱᖃᓯᐅᔾᔭᐅᓯᔪᖏᒻᒪᑕ ᑕᐅᖅᓰᒍᑎᓄᑦ. ᐃᓄᐃᑦ ᑲᓇᑕᐅᑉ
ᒪᓕᒐᕐᔪᐊᖓᒍᑦ ᐱᔪᓐᓇᐅᑎᖃᖅᐳᑦ ᐃᒻᒥᒃᑯᑦ ᒐᕙᒪᖃᓐᓂᕐᒥᒃ. ᐊᖅᑯᑎᒋᓪᓗᒍᑦ
ᐃᓛᒃᑯᑦ ᑎᑎᕋᖅᓯᒪᔪᖅ 4 ᓄᓇᕗᑦ ᐊᖏᕈᑎᖏᓐᓂ, ᐃᓄᐃᑦ
ᑲᒪᓂᐊᕐᓂᕋᕈᑎᖃᖅᓯᒪᕗᑦ ᓄᓇᕗᑉ ᓄᓇᖓᓂᒃ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ
ᒐᕙᒪᖃᓐᓂᕐᒥᒃ, ᑕᕝᕘᓇᓗ ᐃᓄᐃᑦ ᓂᕈᐊᕈᑎᖃᖅᓯᒪᕗᑦ
ᐊᑑᑎᖃᖅᑎᑦᑎᔪᒪᓪᓗᑎᒃ ᐱᔪᓐᓇᐅᑎᒥᓂᒃ. 

ᐃᓄᐃᑦ ᖃᐅᔨᒋᐊᕐᕕᐅᔭᕆᐊᖃᓐᓂᖏᓐᓄᑦ ᐱᔪᓐᓇᐅᑎᖏᑦ, ᐅᑯᓇᖔᖅᓯᒪᕗᑦ
ᐱᔪᓐᓇᐅᑎᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᕘᒥ ᐊᖏᕈᑎᓃᒃᑐᓂᒃ,
ᐱᖃᓯᐅᑎᓪᓗᒋᑦ ᐃᓚᒃᑯᑦ ᑎᑎᕋᖅᓯᒪᔪᖅ 12 ᐊᒻᒪᓗ ᐃᓚᒃᑯᑦ ᑎᑎᕋᖅᓯᒪᔪᖅ
32, ᐃᓚᖃᒃᑲᓐᓂᕆᓪᓗᑎᒃ ᐊᓯᖏᓐᓂᒃ ᐱᔪᓐᓇᐅᑎᐅᓂᖃᖅᑕᐅᔪᓂᒃ ᓄᓇᕗᑦ
ᐊᖏᕈᑎᖏᓐᓃᖏᑦᑐᓂᒃ, ᐅᑯᐊ ᐱᔪᓐᓇᐅᑏᑦ ᖃᐅᔨᒋᐊᕐᕕᐅᔭᕆᐊᖃᓐᓂᕐᒧᑦ
ᐊᒻᒪ ᐱᔭᕆᐊᖃᖅᑕᖏᓐᓂᒃ ᐱᑎᑕᐅᓂᕐᒧᑦ ᓱᓕᓂᕋᖅᑕᐅᓯᒪᔪᓂᒃ ᑲᓇᑕᒥ
ᖁᑦᑎᓂᕐᐹᒥ ᐃᖅᑲᖅᑐᐃᕕᒃᑯᑦ ᐊᒻᒪᓗ ᐅᕘᓇ ᓄᓇᕐᔪᐊᕐᒥᐅᓄᑦ
ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ.

ᐊᔾᔨᓕᐅᒐᖅ ᓄᓇᕗᑦ ᑐᓐᖓᕕᒃ ᑎᒥᖓᓂᒃ

ᓄᓇᕗᑦ ᓯᕗᓂᐊᒃᓴᕗᑦ ᑭᒡᒐᖅᑐᖅᑎᖏᑦ, ᐋᑕ ᐊᖅᐱᒃ (ᓴᐅᒥᐊᓂ) ᐊᒻᒪᓗ ᒥᓕᓇ ᐅᐊᕕᓐ,
ᐅᓂᒃᑳᖅᑑᒃ ᓄᓇᕗᑦ ᑐᓐᖓᕕᒃ ᑎᒥᖓᑕ ᐊᕐᕌᒍᑕᒫᕐᓯᐅᒻᒥᒃ ᑲᑎᒪᓂᖓᓂ ᐃᖃᓗᖕᓂ 2015. 



ᒪᑦᓯ 2011-ᖑᑎᓪᓗᒍ, ᐃᓄᓕᕆᔨᑐᖃᒃᑯᑦ ᓴᖅᑮᓚᐅᕐᓯᒪᒻᒪᑕ ᑎᑎᕋᖅᓯᒪᔪᓂᒃ
ᑕᐃᔭᐅᓪᓗᓂ ᓄᓇᖃᖅᑳᖅᓯᒪᔪᑦ ᖃᐅᔨᓇᓱᐊᕐᕕᐅᔭᕆᐊᖃᓐᓂᖏᓐᓄᑦ ᐊᒻᒪᓗ
ᐱᔭᕆᖃᖅᑕᖏᓐᓂᒃ ᐱᑎᑦᑎᓂᕐᒥᒃ ᐊᑐᐊᖅᑕᐅᔪᓐᓇᕐᑐᓂᒃ, ᓇᓗᓇᐃ -
ᕆᔾᔪᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᑲᒪᒋᐊᕈᓯᒋᒐᔭᕐᑕᖏᓐᓄᑦ
ᖃᐅᔨᓇᓱᐊᕐᕕᖃᕆᐊᖃᓐᓂᕐᒥᒃ ᐊᒻᒪᓗ ᐱᔭᕆᖃᑕᖏᓐᓂᒃ ᐱᑎᑦᑎᓂᕐᒥᒃ
ᐅᓇᓖ, ᖃᓪᓘᓈᖓᔪᑦ, ᐊᒻᒪᓗ ᐃᓄᐃᑦ ᓄᓇᓕᖏᓐᓂᒃ. ᑖᓐᓇ ᐊᑐᐊᖅᑕᐅ -
ᔪᓐᓇᕐᑐᖅ ᐊᑑᑎᖃᖅᑎᑕᐅᒍᒫᓐᓂᐊᕐᓯᒪᓚᐅᕐᐳᖅ “ᓈᖕᒪᒃᑐᓂᒃ ᐅᖃᐅᔾᔨᒋ -
ᐊᓐᓂᕐᒥᒃ ᐊᒻᒪ ᖃᐅᔨᒪᒍᑕᐅᓗᓂ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ
ᐊᒻᒪ ᐱᔨᑦᑎᕐᑎᖏᓐᓄᑦ” ᑐᑭᑖᕋᓱᐊᕐᓂᐊᑎᓪᓗᒋᑦ ᖃᖓᒃᑯᑦ ᖃᐅᔨᒋᐊᕐᑐᒃᓴ -
ᐅᓂᕐᒥᓂᒃ ᐊᒻᒪ ᖃᓄᖅ ᖃᐅᔨᕕᖃᕋᓱᐊᕋᔭᕐᒪᖔᑖ “ᑕᐃᒪᓐᓇ ᓇᓗᓇᐃᖅᑕ -
ᐅᓯᒪᒻᒪᑦ ᑲᓇᑕᒥ ᖁᑦᑎᓂᖅᐹᓂ ᐃᖅᑲᖅᑐᐃᕕᒃᑯᑦ ᕼᐊᐃᑕ (2004) ᐊᒻᒪ
ᒥᑭᔅᓱ ᐃᖅᑭᓖᑦ (2005) ᐃᓱᒪᓕᐅᕈᑕᐅᓯᒪᔪᓂ.” ᐊᑐᐊᖅᑕᐅᔪᓐᓇᕐᑐᑦ
ᐊᑑᑎᖃᕈᒫᕐᓂᐊᕐᓯᒪᒻᒪᑕ ᑲᒪᒋᐊᕈᓯᐅᔪᓐᓇᕐᑐᓂᒃ ᖃᐅᔨᓇᓱᐊᕐᕕᖃᓐᓂᕐᒥᒃ
ᐊᒻᒪᓗ ᐱᔭᐅᔭᕆᐊᓕᓐᓂᑦ ᐱᑎᑦᑎᓗᒃ ᐃᓂᕐᓯᒍᑕᐅᔪᓐᓇᕐᑐᓂᒃ ᐅᑯᓂᖓ: 

• ᓱᓕᔪᕐᓴᓐᓂᖃᓪᓗᑎ ᐊᒻᒪᓗ ᐃᖅᑲᓱᓂᖃ ᐃᓐᓄᐃᓯᒪᓂᒃᑯᑦ ᒐᕙᒪᒋᔭᐅᔪᑦ
ᐊᔾᔨᐅᖏᑦᑐᒥᒃ ᐱᓕᕆᖃᑎᖃᓐᓂᖏᓐᓄᑦ ᓄᓇᖃᖅᑳᖅᓯᒪᔪᓂᒃ; 

• ᐱᕙᓪᓕᐊᑎᑦᑎᓂᖃᓪᓗᑎᒃ ᓴᐃᒻᒪᖃᑎᖃᓐᓂᕐᒥᒃ ᓄᓇᖃᖅᑳᖅᓯᒪᔪᓂᒃ
ᐊᓯᖏᓐᓂᓪᓗ ᓄᓇᖃᖅᑳᖅᓯᒪᔪᖃᑎᒌᑦ ᐱᔪᒪᓂᖃᕈᑎᖏᓐᓂᒃ;   

• ᐃᓚᓕᐅᑎᓯᒪᓗᒋᑦ ᖃᐅᔨᒋᐊᕐᕕᖃᕆᐊᖃᓐᓂᖅ ᖃᐅᑕᒫᑦ ᒐᕙᒪᒃᑯᑦ
ᐱᓕᕆᐊᖏᓐᓄᑦ, ᐆᒃᑑᑎᒋᓗᒍ ᐊᕙᑎᓕᕆᓂᕐᒧᑦ ᐊᒻᒪᓗ ᐱᖁᔭᕐᑎᒎᖓᔪᓂᒃ
ᑲᒪᒋᔭᐅᕙᓪᓕᐊᒍᑎᓖᑦ; 

• ᐃᓅᖃᑎᖃᑦᑎᐊᓂᕐᓴᐅᓕᕐᓗᑎᒃ ᐱᑕᖃᕆᐊᖃᓐᓂᖓᓄᑦ ᐊᔾᔨᒌᒃᔫᒥᔪᒥᒃ
ᑲᒪᔭᕆᐊᖃᓐᓂᖏᓐᓄᑦ ᐃᓐᓄᐃᓯᒪᓂᒃᑯᑦ ᒐᕙᒪᒋᔭᐅᔪᑦ
ᖃᐅᔨᒋᐊᕐᕕᖃᕆᐊᖃᓐᓂᕐᒥᓄᑦ ᓇᓕᐊᒃᑯᑐᐃᓐᓈᖓᔪᓐᓇᓂᕐᓴᐅᓗᑎᒃ,
ᑲᒪᒋᔭᖃᑦᑎᐊᓂᕐᓴᐅᓗᑎᒃ ᐊᒻᒪᓗ ᓵᑕᐅᔪᓐᓇᕆᐊᖃᓪᓗᑎᒃ ᐱᓕᕆᕕᖏᑦ
ᐊᒻᒪᓗ ᐱᔨᑦᑎᖅᑎᖏᑦ ᑐᑭᑖᕋᓱᐊᕐᐸᓪᓗᑎᓪᓗ ᖃᓄᖅ ᐊᑲᐅᓂᕐᐹᒃᑯᑦ
ᑲᒪᔪᓐᓇᕐᒪᖔᕐᒥ; ᐊᒻᒪᓗ 

• ᐊᑐᓕᕐᓗᑎᒃ ᐱᐅᓂᕐᓴᒥᒃ ᐱᓕᕆᖃᒌᒃᑎᐊᕈᑎᐅᔪᓐᓇᕐᑐᓂᒃ ᑲᓇᑕᐅᑉ
ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ, ᐳᕋᕕᓐᔅᓯᓂ, ᔫᑳᓐᒥ,
ᓄᓇᑦᓯᐊᕐᒥ, ᓄᓇᕘᒥ, ᓴᓇᕕᖃᖅᑐᓂ ᐊᒻᒪ ᑭᓇᒃᑯᑐᐃᓐᓇᕐᓂᒃ.44 

ᑖᒃᑯᐊ ᑐᕌᒐᐅᔪᑦ ᐅᐱᓐᓇᑐᒻᒪᕆᐅᒐᓗᐊᑦ ᑕᑯᓪᓗᒋᑦ ᑎᑎᕋᖅᓯᒪᑎᓪᓗᒋᑦ,
ᑭᓯᐊᓂ ᐊᑐᐊᖅᑕᐅᔪᒃᓴᑦ ᖃᐅᔨᒪᒎᑏᑦ ᓇᓗᓇᐃᕆᓯᒪᙱᒻᒪᑕ
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖃᓐᓂᖏᓐᓂᒃ ᕿᐱᓗᒍᓐᓇᕐᓂᖏᓐᓂᒃ
ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑖᓐᓇ ᑕᑯᒃᓴᐅᑎᐊᕐᑐᖅ ᐊᑐᐊᑕᐅᔪᒃᓴᓂ
ᓇᓗᓇᕋᑎᒃ ᓈᖕᒪᓴᙱᓐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐃᓱᒪᕐᓲ -
ᑎᖃᓐᓂᖏᓐᓂᒃ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᖏᓐᓂᒃ.
ᑎᑎᕋᖅᓯᒪᔪᖅ ᐅᖃᖅᓯᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕐᓯᓯᒪᓂᕐᒥᓂᒃ
ᐃᓚᖏᓐᓂᒃ ᒪᓕᒐᐅᓐᓂᒃ ᓴᖅᑭᑕᐅᓯᒪᔪᓂᒃ ᓄᓇᔪᐊᕐᒥ ᑲᑐᔾᔨᖃᑎᒌᖏᑕ
ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᒪᑯᐊ
ᓇᓪᓕᖅᑎᒌᓐᓂᕐᒧᑦ, ᐱᓕᕆᖃᑎᒌᓐᓂᕐᒧᑦ, ᓱᓕᓂᕐᒧᑦ, ᐊᒻᒪ ᐃᖅᑲᒋᖃᑦᑕᐅᑎ -
ᓂᕐᒧᑦ, ᑭᓯᐊᓂᓗ ᐊᓯᖏᓐᓂᒃ ᖁᔭᓈᕐᓯᓪᓗᑎᒃ, ᐱᓗᐊᕐᑐᒥᒃ ᓄᓇᖃᖅᑳᖅᓯᒪᔪᑦ
ᐃᓱᒪᕐᓲᑎᖃᓐᓂᖏᓐᓂᒃ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇ -
ᓂᖏᓐᓂᒃ “ᑐᑭᖃᖅᑎᑕᐅᓚᐅᕐᑎᓪᓗᒍ ᒪᓕᒐᔾᔪᐊᒃᑰᖓᔪᑎᒍᑦ ᕿᐱᓗᒍᓐᓇ -
ᓂᕐᒥ.”45 ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇᓴᐃᓐᓇᖅ ᐅᖃᓚᐅᕆᕗᑦ
ᑭᐅᔾᔪᑎᒥᒍᑦ ᓯᑎᑉᕆᒥ 2014-ᖑᑎᓪᓗᒍ ᑲᑎᒪᔾᔪᑎᒥᓂᖏᓐᓂᒃ ᓄᓇᕐᔪᐊᕐᒥᐅᑦ
ᑲᑎᒪᔾᔪᑎᖃᖅᑎᓪᓗᒋᑦ ᓄᓇᖃᖅᑳᖅᓯᒪᔪᓂᒃ ᑎᑎᖅᑲᑎᒍᑦ.  ᑎᑎᕋᖅᓯᒪᔪᖅ
ᐃᓛᒃᑰᖓᐅᕐᑐᓂ 20-ᖓᓐᓂ ᑲᑎᒪᔾᔪᑎᒥᓂᖏᑦ ᑎᑎᕋᖅᓯᒪᔪᓂ ᐅᖃᖅᓯᒪᒻᒪ
ᐃᒫᒃ: 

ᐃᓕᑕᕆᓯᒪᕙᕗᑦ ᑲᒪᔭᕆᐊᖃᕈᑏᑦ ᐃᓐᓄᐃᓯᒪᓂᒃᑯᑦ ᒐᕙᒪᐅᔪᓄᑦ, ᐱᔾᔪᑎᓖᑦ
ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖃᓐᓂᖏᓐᓂᒃ
ᓄᓇᖃᖅᑳᖅᓯᒪᔪᑦ, ᖃᐅᔨᒋᐊᕐᕕᖃᓐᓂᕐᒥᒃ ᐊᒻᒪᓗ ᐱᓕᕆᖃᑎᒌᓐᓂᕐᒥ ᓱᓕᓗᑎᒃ
ᓄᓇᖃᖅᑳᖅᓯᒪᔪᓂᒃ ᐊᖅᑯᑎᒋᓗᒋᑦ ᑭᒡᒐᑐᖅᑎᒋᔭᖏᑦ ᑎᒥᐅᔪᑦ ᐃᓱᒪᕐᓱᕐᓗᑎᒃ
ᐊᒻᒪᓗ ᑐᑭᓯᓯᒪᑦᑎᐊᕐᑎᑕᐅᓗᑎᒃ ᐊᖏᕈᓐᓇᕐᓂᖏᓐᓂᒃ ᑭᐱᓗᒍᓐᓇᕐᑐᑎᓪᓗ
ᓯᕗᓂᐊᒍᑦ ᐊᖏᕈᑎᖃᓚᐅᙱᓂᕐᒥᓐᓂ ᐱᓕᕆᐊᒃᓴᓂᒃ ᐊᑦᑐᐃᓂᖃᖅᑐᓂᒃ
ᓄᓇᖁᑎᖏᓐᓂᒃ ᐅᕝᕙᓗ ᓄᓇᒥᒃ ᐊᓯᖏᓐᓂᓪᓗ ᓄᓇᒥᐅᑕᓂᒃ.46

ᑲᓇᑕᐅᑉ ᒐᕙᒪᒃᑯᖏᑦ ᓴᖅᑮᓚᐅᕐᓯᒪᕗᑦ ᑖᑦᓱᒧᖓ ᐃᓛᒃᑯᑦ ᑎᑎᕋᖅᓯᒪᔪᒧᑦ
ᑭᐅᔾᔪᑎᒥᓂᒃ ᐃᒪᓐᓇ: 

ᑲᓇᑕ ᑕᐃᒪᓐᓇ ᑐᑭᖃᖅᑎᖏᒻᒪᒍ ᐃᓱᒪᕐᓱᓗᑎᒃ ᐊᒻᒪᓗ ᑐᑭᓯᓯᒪᑦᑎ -
ᐊᕐᑎᑕᐅᓗᑎᒃ ᐊᖏᕈᓐᓇᕐᓂᖏᓐᓂᒃ  ᑭᐱᓗᒍᓐᓇᕐᓗᑎᒃ ᓄᓇᖃᖅᑳᖅᓯᒪᔪᑦ
ᒪᓕᒐᖅᑎᒎᖓᔪᓂᒃ ᑭᐱᓗᒍᓐᓇᕐᑎᑕᐅᖕᒪᑕ. ᑲᓇᑕᒥᓕ ᓄᓇᒋᔭᑦᑎᓐᓂ ᑲᓇᑕ
ᖃᐅᔨᒋᐊᕐᕕᖃᓪᓗᑎᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ ᐊᒻᒪ ᑎᒥᐅᔪᓂᒃ
ᐊᑦᑐᐃᓂᖃᑐᐃᓐᓇᕆᐊᓕᖕᓂᒃ ᐱᔪᒪᒋᔭᖏᓐᓂᒃ ᐊᒻᒪᓗ ᐱᔪᓐᓇᐅᑎᖏᓐᓂ. ᑖᓐᓇ
ᐱᒻᒪᕆᐅᕗᖅ ᐊᐅᓚᑦᑎᑎᐊᓐᓂᕐᒧᑦ, ᓈᖕᒪᒃᑐᓂᓪᓗ ᐊᑐᐊᒐᓕᐅᕐᐸᓪᓕᐊᓂᕐᒥᒃ
ᐊᒻᒪᓗ ᐃᓱᒪᓕᐅᕈᑎᖃᓐᓂᕐᒥᒃ. ᑲᓇᑕ ᑕᖏᓕᒻᒪᕆᓐᓂᒃ ᖃᐅᔨᒋᐊᕐᕕᖃᓐᓂᕐᒧᑦ
ᑲᒪᕙᓪᓕᐊᒍᓯᐅᓲᓂᒃ ᐋᖅᑭᒃᓯᓯᒪᕗᑦ, ᐊᒻᒪᓗ ᐃᖅᑲᖅᑐᐃᕕᖁᑎᑦᑎᒍᑦ
ᑕᐱᑕᐅᓯᒪᓪᓗᓂ ᐱᑕᖃᕆᐊᖃᓐᓂᖓᓂᒃ ᑕᐃᒪᓐᓇ ᑲᒪᕙᓪᓕᐊᒍᑕᐅᔭᕆᐊᓕᖕᓂᒃ
ᐊᖏᖃᑎᒋᓗᒍ ᑎᑎᕋᖅᓯᒪᔪᖅ ᐃᓛᒃᑯ 20−ᖓᓃᒃᑐᖅ ᐊᑐᕈᓐᓃᑎᑦᑎᒻᒪ -
ᕆᒍᑕᐅᒐᔭᕐᐳᖅ ᐱᒻᒪᕆᐅᔪᒥᒃ ᑲᓇᑕᒥ ᒪᓕᒐᓐᓃᒃᑐᓂᒃ ᐊᒻᒪᓗ ᐊᑐᐊ -
ᒐᖏᓐᓃᒃᑐᓂᒃ.47

ᒪᐃᖑᑎᓪᓗᒍ 2015-ᒥ ᑲᓐᓲᕙᑕᕝᑯᓐᓄᑦ ᒪᓕᒐᓕᐅᖅᑎᐅᖃᑕᐅᔪᑦ 
ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓄᑦ ᓂᕈᐊᕈᑎᑎᒍᑦ ᓵᓚᐅᓚᐅᕐᓯᒪᒻᒪᑦ 
ᐃᒻᒥᒃᑯᑦ ᒪᓕᒐᓕ ᐅᕐᑎᒧᑦ ᐱᒋᐊᖅᑎᑦᔪᑎᖓᓂᒃ ᐱᖁᔭᒃᓴᒥᒃ (ᐱᖁᔭᒃᓴᖅ 
C-641) ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓂᒃ ᐱᖁᔨᕗᖔᕈᑎᐅᓚᐅᕐᓯᒪᔪᖅ
ᓄᓇᕕᖕᒧᑦ ᒪᓕᒐᓕ ᐅᕐᑎᖓᓐᓄᑦ ᕉᒥᐅ ᓵᒑᓇᔅᒧᑦ ᑲᓇᑕᐅᑉ ᒪᓕᒐᖓᓂᒃ 
ᒪᓕᓐᓂᖃᕆᐊ ᕈᑕ  ᐅ ᒐᔭᕐᑐᒥᒃ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓ
ᐱᔪᓐᓇᐅ ᑎᖏᓐᓂᒃ ᓄᓇᖃᖅᑳᖅᓯᒪᔪᓄᑦ.48 ᑲᓐᓲᕙᑕᒃᑯᑦ ᐊᑭᓕᖏᑦ 
ᐊᑭᕋᖅᑐ ᓕ ᓚ ᐅᕐᓯ ᒪᒻᒪᑕ ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎ -
ᐊᕐᓗᑎᒃ ᐊᖏᕈᓐᓇᓂᕐᒧᑦ ᐱᔪᓐᓇᐅᑎᓂᒃ, ᑖᓐᓇ ᒫᒃ ᓯᑐᕋᓪ, ᑲᓇᑕᐅᑉ
ᒪᓕᒐᓕᐅᕐᕕᒃᔪ ᐊᖓᓂ ᐃᖅᑲᓇᐃᔭᕐᑎᖓ ᒥᓂᔅᑕᖓᑦᑕ ᐃᓄᓕᕆᔨ ᑐᖃᒃᑯᑦ
ᖃᐅᔨᒪᖁᔨᓚᐅᕐᓯᒪᒻᒪᑦ ᑭᖑᕕᕐᑕᐅᒐᔭᓐᓂᕋᖅᑐᒋᑦ ᐃᒫᖔᖅ ᑲᓇᑕᐅᑉ
ᖃᐅᔨᒋᐊᕐᕕᖃᕆᐊᖃᓐᓂᖏᑦ ᐃᓱᒪᒃᓱᕈᑎᖃᓐᓂᕋᖅᑐᑎᒃ, ᓯᕗᓂᐊᒍᑦ ᐊᒻᒪ
ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒥᒃ.49 ᕉᒥᐅ ᓵᒑᓈᔅ ᓈᖕᒪᒃᓴᕋᓂ ᐅᖃᓪᓚᓚ -
ᐅᕐᓯᒪᔪᖅ ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓᓂᒃ ᐊᐃᒪᓂᖃᖅᑎᓪᓗᒋᑦ ᐃᒪᓐᓇᓗ
ᐅᖃᓚᐅᕐᓯᒪᓪᓗᓂ:  

ᓇᖕᒪᒋᔭᐅᒐᓂ ᐱᖁᔭᒃᓴᖅ C-641, ᒐᕙᒪᑐᖃᒃᑯᑦ ᓴᐳᑎᓯᒪᒐᒥᔾᔪᒡᒎᖅ ᐱᒻᒪᕆᐅ -
ᓂᖏᑦ ᐊᒻᒪᓗ ᒪᓕᒐᑦ, ᐊᒻᒪᓗ ᖃᓇᑕᐅᑉ ᑐᖓᕕᖓᓂᒃ ᒪᓕᒐᕐᔪᐊᖓᓂᒃ
ᓴᐳᔾᔨᓯᒪᓂᕋᖅᑐᑎᒃ ᐊᑲᐅᓂᖅᐹᓂᒃ ᑲᓇᑕᒥᐅᓄᑦ. ᐊᓐᓈᓴᐅᓇᑎᓪᓗ ᓴᐳᔾᔨᓯᒪᓂ -
ᕋᖅᑐᑎᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ. ᑕᐃᒪᓐᓇᐃᓐᓂᕋᕈᑎᐅᔪᑦ
ᓵᓚᐅᓂᐅᓴᑐᐃᓐᓇᕐᐳᑦ ᖃᐅᔨᓴᕐᑕᐅᑦᑎᐊᓂᖃᕈᑎᖃᖅᑎᓪᓗᒋᑦ. 

ᐃᒪᓐᓇᐃᓯᒪᕗᖅ, ᒐᕙᒪᒃᑯᑦ ᐃᓱᒪᕐᓱᑎᐊᕐᑐᑎᒃ ᐃᒃᐱᒋᔭᖃᖅᓯᒪᙱᓚᑦ ᒪᓕᒐᓐᓂᒃ.
ᑖᓐᓇ ᐱᖃᓯᐅᔾᔨᕗᑦ ᐱᒻᒪᕆᓂᒃ ᑐᑭᑖᕈᑎᐅᓯᒪᔪᓂᒃ ᑲᓇᑕᒥ ᖁᑦᑎᓂᖅᐹᑎᒍᑦ
ᐃᖅᑲᖅᑐᐃᕕᖏᓐᓂ, ᓱᓕᓂᕋᐃᓯᒪᒻᒪᑕ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ
ᐊᖏᕈᑎᖃᕈᓐᓇᓂᕐᒥᒃ ᐅᕝᕙᓗ ᕿᐱᓗᒍᑎᖃᕈᓐᓇᓂᕐᒥᒃ. 

ᒐᕙᒪᒃᑯᕐ ᑕᑯᓐᓇᕐᑑᔮᕐᒪᑕ ᐃᓕᑕᕐᓯᔾᔪᑕᐅᓯᒪᔪᒥᒃ ᖃᓄᐃᓕᓯᔾᔪᑕᐅᓂᐊᕐᑐᑎᑐᑦ
ᒐᕙᒪᒃᑯᑦ ᓱᖑᓂᕐᓴᐅᔪᒪᐃᓐᓇᕐᓂᖏᓐᓄᑦ. ᑭᓯᐊᓂᓗ, ᑕᐃᒪᓐᓇ ᓄᓇᕐᔪᐊᕐᒥ
ᑲᑐᔾᔨᖃᑎᒌᖏᑕ ᑲᑎᒪᔾᔪᑎᒥᓂᖏᓐᓂᒃ ᑲᒪᔨᐅᓚᐅᕐᓯᒪᔫᑉ ᐅᖃᐅᓯᐅᓚᐅᕐᓯᒪᒻᒪᑦ
ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᒪᓐᓇ, ...”ᓇᓪᓕᐊᑐᐃᓐᓇᖅ ᓄᓇᕐᔪᐊᕐᒥ
ᓄᓇᓕᐅᔪᑦ ᒥᑭᓪᓕᑎᖅᑕᐅᓚᐅᕐᓯᒪᙱᒻᒪᑕ ᐃᑲᔪᕐᓯᓂᖃᖅᑎᓪᓗᒋᑦ
ᓄᓇᕐᔪᐊᓕᒫᕐᒥᐅᓄᑦ ᐃᓄᖕᓄᑦ ᐱᔪᓐᓇᐅᑎᖃᕈᑎᓂᒃ.”50

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ10

ᓄᓇᕗᑦ ᑐᙵᕕᒃ ᑎᒥᖓ ᐃᑲᔪᕐᓯᓯᒪᒻᒪᑕ ᑖᒃᓱᒥᖓ ᐅᖃᐅᓯᐅᓚᐅᕐᓯᒪᔪᒥᒃ
ᐊᒻᒪᓗ ᐃᓱᒪᖃᑎᖃᖅᑐᑎᒃ ᒪᓕᒐᓕᐅᖅᑎᐅᖃᐅᔫᑉ ᑲᓇᑕᐅᑉ ᒪᓕᒐᓕᐅᕐᕕᔾᔪ -
ᐊᖓᓄᑦ ᐃᓱᒫᓗᒍᑎᖏᓐᓂᒃ. ᐃᓱᒪᕐᓱᕈᓐᓇᓂᕐᒥᒃ ᐊᒻᒪᓗ ᓯᕗᓂᐊᒍᑦ
ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᕐᒧᑦ ᐅᕙᙶᖅᓯᒪᒻᒪᑦ ᐃᒻᒥᒃᑯᑦ ᐃᓱᒪᓕᐅ -
ᕈᓐᓇᓂᕐᒥᒃ ᐊᒻᒪᓗ ᐃᓚᖃᕈᓐᓇᕆᓪᓗᓂ ᐱᔪᓐᓇᐅᑎᖃᕈᑎᒥᒃ ᐊᖏᕈᓐᓇ -
ᓂᕐᒧᑦ ᐅᕝᕙᓗ ᕿᐱᓗᒍᑎᖃᕈᓐᓇᓂᕐᒥᒃ ᐱᓕᕆᐊᕆᔭᐅᔪᒪᔪᓂᒃ ᐅᕝᕙᓗ
ᐊᑐᐊᒐᓂᒃ ᐊᑦᑐᐃᓂᖃᕋᔭᕐᑐᓂᒃ ᐃᓄᐃᑦ ᐊᒻᒪ ᐊᓯᖏᓐᓂᒃ ᓄᓇᖃᖅᑳᖅᓯᒪᔪᑦ
ᓄᓇᓕᖏᓐᓂᒃ. ᖃᐅᔨᒋᐊᕐᕕᖃᕐᓂᖅ ᐊᒻᒪᓗ ᐱᔪᒪᔭᐅᔪᓂᒃ ᐱᑎᑦᑎᓂᖅ
ᑲᒪᒋᔭᐅᕙᓪᓕᐊᑎᓪᓗᒋᑦ ᐃᖅᑲᒋᔭᖃᕈᑕᐅᑎᓐᓇᒋᑦ ᐊᖏᖅᓯᒪᒋᐊᖃᕈᑎᓂᒃ,
ᓴᖅᑭᔮᕐᑎᑦᑎᓇᓱᐊᕐᑎᓪᓗᒋᓪᓗ ᑐᕌᒐᖏᓐᓂᒃ ᓴᐃᒻᒪᖃᑎᖃᓐᓂᕐᒥᒃ ᐊᒻᒪᓗ
ᐱᓕᕆᖃᑎᖃᓐᓂᕐᒥᒃ ᓄᓇᖃᖅᑳᖅᓯᒪᔪᓂᒃ ᑐᑭᖃᓗᐊᙱᒻᒪᑦ. ᐃᓄᐃᑦ
ᐊᑑᑎᖃᑦᑎᐊᕐᑐᓂᒃ ᐃᓱᒪᓕᐅᕈᑎᖃᕈᓐᓇᔾᔮᖏᒻᒪᑕ ᐃᓅᓯᓕᕆᓂᕐᒧᑦ ᐊᒻᒪ
ᐃᓕᖅᑯᓯᓕᕆᓂᕐᒧᑦ ᐱᕙᓪᓕᐊᒍᑕᐅᒐᔭᕐᑐᓂᒃ ᐃᓅᖃᑎᒌᓄᑦ ᑖᒃᑯᐊ
ᖃᐅᔨᒋᐊᕐᕕᖃᓐᓂᖅ ᓲᕐᓗ ᐊᑑᑎᖃᖅᑎᑕᐅᙱᓪᓗᓂ ᓇᓗᓇᐃᒃᑯᑕᑐᐃᓐᓇ -
ᐅᑎᑕᐅᑉᐸ. 

ᐅᐃᕆᓐᓇᕐᑐᖅ ᑲᓇᑕᐅᑉ ᐊᖏᔪᖅᑳᕐᔪᐊᖓ ᔭᔅᑕᓐ ᑐᕉᑐ ᐊᒻᒪᓗ ᒐᕙᒪᒋᔭᖏᑦ
ᐅᖃᖅᓯᒪᓕᕐᒪᑕ ᐊᑐᓕᕐᑎᑦᑎᕙᓪᓕᐊᒍᒪᓪᓗᑎᒃ ᓄᓇᕐᔪᐊᕐᒥᐅᑦ ᑲᑐᔾᔨᖃᑎ -
ᒌᖏᑕ ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ. ᑕᐃᓐᓇᓕ
ᓄᓇᖃᖅᑳᖅᓯᒪᔪᑦ ᐃᓱᒪᕐᓲᑎᖃᕈᓐᓇᕐᓂᖏᑦ ᐊᒻᒪᓗ ᓯᕗᓂᐊᒍᑦ ᑐᑭᓯᓯᒪᑦᑎ -
ᐊᕐᓗᑎᒃ ᐊᖏᕈᓐᓇᓂᖏᓐᓂᒃ ᐱᔾᔪᑎᓕᒃ, ᐅᖃᐅᓯᕆᓯᒪᕚ ᐃᓄᓕᕆᔨᑐᖃᒃᑯᑦ
ᒥᓂᔅᑕᖓᑦᑕ ᐱᓕᕆᕕᖓᒎᖅ “ᕿᓚᒻᒥᐅᓴᕋᐃᔾᔫᒥᔪᒃᑯᑦ ᐅᖃᖃᑎᒋᔪᒪᒐᒥᒋᑦ
[ᓄᓇᖃᖅᑳᖅᓯᒪᔪᑦ], ᑲᑎᖃᑎᒋᓴᕋᐃᒍᒪᔭᖏᑦ, ᐱᔾᔪᑎᒋᓗᒋᑦ ᑕᒪᕐᒥᒃ ᓱᓇᑐ -
ᐃᓐᓇᐃ ᐊᑦᑐᐃᓂᖃᓂᐊᕐᑐᑦ ᓄᓇᖃᖅᑳᖅᓯᒪᔪᓂᒃ ᑲᓇᑕᒥ.”51 ᐊᒻᒪᓗ ᓱᓕ,
ᑲᓇᑕᐅᑉ ᐊᖓᔪᖅᑳᕐᔪᐊᖓ ᑐᕉᑐ ᐅᖃᖅᓯᒪᕗᖅ ᒐᕙᒪᑐᖃᒃᑯᑦ ᖃᓄᖅᑑᕆᐊ -
ᕈᑎᖃᓐᓂᐊᕐᓂᖏᓐᓂᒃ ᐊᑐᓕᕐᑎᑦᑎᕙᓪᓕᐊᓂᕐᒥᒃ ᑭᓪᓕᓯᓂ ᐊᕐᑎᒃᑯᑦ
ᐊᑐᓕᖁᔭᓕᐊᕆᓯᒪᔭᖏᓐᓂᒃ 94-ᓂᒃ. ᓈᓴᐅᑎᓕᒃ 92-ᒥᒃ ᐊᑐᓕᖁᔭᓕ -
ᐊᖑᓯᒪᔪᖅ ᑲᓇᑕᒥ ᓇᖕᒥᓂᕆᔭᐅᓪᓗᑎᒃ ᐱᓕᕆᕕᓂᑦ ᐱᔾᔪᑎᓕᒃ ᐊᑑᑎᖃ -
ᓕᕐᑎᑦᑎᖁᔨᓪᓗᑎᒃ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯ ᒍᑎᖓ
ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᑐᙵᕕᐅᓂᐊᕐᓗᓂ ᓴᐃᒻᒪᖃᑎ -
ᒌᓐᓂᕐᒧᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᓱᒪᕐᓲᑎᖃᕈᓐᓇᕐᓂᖏᑦ ᐊᒻᒪᓗ
ᓯᕗᓂᐊᒍᑦ ᑐᑭᓯᓯᒪᑦᑎᐊᕐᓗᑎᒃ ᐊᖏᕈᓐᓇᓂᖏᓐᓂᒃ ᓄᓇᖃᖅᑳᖅᓯ ᒪᔪᑦ
ᐱᔾᔪᑎᒋᓪᓗᒋᑦ ᑲᔪᓯᒋᐊᕈᑎᖃᓚᐅᙱᓂᕐᒥᓐᓂ ᐱᓕᕆᐊᒃᓴᕆᔪᒪᔭᕐᒥᓄᑦ.
ᓈᓴᐅᑎᓕᒃ 10-ᒥᒃ ᐱᒻᒪᕆᐅᑎᑦᑎᕗᖅ ᑲᓇᑕᐅᑉ ᒐᕙᒪᒃᑯᖏᑦ ᒪᓕᒐᓕᐅᕆ -
ᐊᖃᓐᓂᖏᓐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᐱᓕᕆᖃᑕ -
ᐅᑦᑎᐊᕐᓗᑎᒃ ᐊᒻᒪ ᑐᑭᓯᓯᒪᑦᑎᐊᕐᑎᑕᐅᓗᑎᒃ ᐊᖏᖅᓯᒪ ᔪᓐᓇᖁᓪᓗᒋᑦ
ᓄᓇᖃᖅᑳᖅᓯᒪᔪᑦ. ᐃᒪᓐᓇᐃᖁᒥᓇᖅᐳᖅ ᑖᒃᑯᐊ ᑐᓴᕈᒥ ᓇᕐᑐᑦ ᑲᒪᒋᔭᐅᔪ -
ᒪᓯᒪᔪᑦ ᐊᓯᔾᔨᕆᐊᕈᑕᐅᔪᑦ ᑲᒪᔾᔪᓯᓄᑦ ᑲᓇᑕᐅᑉ ᑐᑭᓯᔪᓐᓇᕐᓂ ᕆᔭᖏᑦ
ᐃᓄᖕᓂᒃ ᐊᒻᒪᓗ ᐊᓯᖏᓐᓂᒃ ᓄᓇᖃᖅᑳᖅᓯᒪᔪᓂᒃ ᑲᓇᑕᒥᐅᑕᓂᒃ.

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᒪᓕᒐᖅᑎᒎᖓᔪᓂᒃ
ᑲᒪᒋᔭᖃᕐᒪᑕ ᖃᐅᔨᓇᓱᐊᕐᕕᖃᕆᐊᖃᓐᓂᕐᒥᒃ ᐊᒻᒪᓗ ᑖᓐᓇ ᒪᓕᒐᖅᑎᒍᑦ
ᑲᒪᒋᒋᐊᖃᖅᑕᖓᑦ ᐃᖅᑲᒋᔭᖃᕆᐊᖃᕈᑕᐅᖕᒪᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ
ᐊᒻᒪᓗ ᐊᓯᖏᓐᓂᑦᑕᐅᖅ ᓄᓇᖃᖅᑳᖅᓯᒪᔪᓂᑦ ᐊᖏᕈᑎᖃᕈᓐᓇᕐᓂᖏᓐᓄᒃ
ᐊᒻᒪᓗ ᕿᐱᓗᒍᑎᖃᕈᓐᓇᕐᓂᖏᓐᓄᑦ, ᐱᖃᓯᐅᑎᓗᒋᑦ ᐃᓅᓯᓕᕆᓂᕐᒧᑦ
ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐱᔾᔪᑕᐅᔪᓂᑦ. ᑖᒃᑯᐊ ᐱᔪᓐᓇᐅᑏᑦ ᖃᐅᔨᒋ -
ᐊᕐᕕᖃ ᕆ ᐊᖃᓐᓂᕐᒧᑦ ᐊᒻᒪᓗ ᐊᑐᖅᑕᐅᔪᒪᔪᓂᒃ ᐊᑑᑎᖃᖅᑎᑦᑎᓂᕐᒧᑦ,
ᑲᓇᑕᐅᑉ ᒪᓕᒐᔾᔪᐊᖓᓃᖔᕐᒪᑕ ᒪᓕᒐᐅᓪᓗᑎᒃ, ᑖᒃᑯᐊᓗ ᐋᖅᑭᒋᐊᖅᑕ -
ᐅᕙᓪᓕᐊᖏᓐᓇᓂᐊᕐᑐᑎᒃ ᓯᕗᓂᒃᑎᓐᓂ ᐃᖅᑲᖅᑐᐃᕕᒃᑯᑦ ᑐᑭᑖᕈᑕᐅ -
ᕙᓪᓕᐊᔪᑦ ᒪᓕᓪᓗᒋᑦ. ᐱᒻᒪᕆᐅᕗᑦ ᑐᑭᓯᔭᐅᓯᒪᑦᑎᐊᕆᐊᖃᓐᓂᖏᓐᓄᑦ
ᓄᓇᕗᖕᒥ ᐊᖏᕈᑏᑦ, ᑭᓯᐊᓂᓗ, ᖃᐅᔨᒃᑲᓂᕐᑎᓪᓗᒋᑦ ᐱᔪᓐᓇᐅᑎᖏᓐᓂᒃ
ᐃᓄᐃᑦ ᖃᐅᔨᓇᓱᐊᕐᕕᖃᕆᐊᖃᓐᓂᕐᒧᑦ ᐊᒻᒪᓗ ᐊᑐᖅᑕᐅᔪᒪᔪᓂᒃ
ᐊᑑᑎᖃᖅᑎᑦᑎᓂᕐᒧᑦ ᐃᓚᒋᐊᕈᑕᐅᒃᑲᓐᓂᕈᓐᓇᕐᒪᑕ ᐱᔪᓐᓇᐅᑎᖏᓐᓄᑦ

ᐃᓄᐃᑦ ᐃᓛᒃᑯᑦ ᑎᑎᕋᖅᓯᒪᔪᒥ 32-ᒥ, ᑮᓯᐊᓂᓗ ᓯᓛᑖᓃᙱᑦᑐᑦ ᐅᕝᕙᓗ
ᐱᔪᓐᓇᐃᓕᑎᑦᑎᓯᒪᙱᑦᑐᑦ. ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᑕ ᑲᒪᒋᔭᕆᐊᖃᖅᑕᖏᑦ ᐃᓛᒃᑯᑦ ᑎᑎᕋᖅᓯᒪᔪᒥ 32-ᒥ
ᓲᖑᓂᕐᓴᐅᒻᒪᑕ ᑲᓇᑕᐅᑉ ᒪᓕᒐᕐᔪᐊᖓᓃᒃᑐᓂᒃ ᐅᕝᕙᓗ ᐃᖅᑲᖅᑐᐃᔨᓄᑦ
ᒪᓕᒐᙳᖅᑎᑕᐅᓯᒪᔪᓂᒃ.  

ᐃᓚᖓ 2-ᒦᒃᑐᖅ ᐅᑯᓇᓂ ᐅᓂᒃᑳᓕᐊᕆᓯᒪᔪᓂ ᐋᖅᑭᒃᓯᓯᒪᕗᑦ ᐱᔾᔪᑕᐅᔪᓂᒃ
ᑐᑭᓯᓇᕐᓯᑎᒋᐊᖅᑐᒋᑦ ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᑦ ᓇᓗᓇᐃᔭᖅᑐᒋᑦ
ᖃᓄᐃᓕᐅᕈᑕᐅᖃᑦᑕᕐᓯᒪᔪᑦ ᓴᖅᑮᒻᒪᑕ ᐱᑕᖃᕆᐊᖃᓐᓂᖓᓂᒃ ᑲᑐᔾᔨᓗᑎᒃ
ᑐᑭᓕᐅᕈᑎᖃᕆᐊᖃᓐᓂᖏᓐᓂᒃ ᐃᓛᒃᑯᑦ ᑎᑎᕋᖅᓯᒪᔪᒥᒃ 32-ᒥᒃ,
ᐊᒻᒪᓗᑦᑕᐅᖅ ᐊᖅᑯᓯᐅᕆᔭᕆᐊᖃᓐᓂᖏᓐᓂᒃ ᐊᑐᓕᕐᑎᑦᑎᕙᓪᓕᐊᒍᑎᒃᓴᓂᒃ.  

ᐃᓚᖓ 2
ᐃᓚᖓ 2 ᐅᑯᓇᓂ ᐅᓂᒃᑳᓕᐊᕆᓯᒪᔪᓂᒃ ᐃᓱᒪᒋᖃᓯᐅᔾᔨᓯᒪᕗᑦ ᐱᔭᓐᓂᖏᒍ -
ᑕᐅᔪᓂᒃ ᐊᒻᒪᓗ ᑲᑦᑐᑎᑦᑎᐊᕐᓯᒪᓂᖃᖅᑐᓂᒃ ᐊᑐᓕᕐᑎᑦᑎᕙᓪᓕᐊᑎᓪᓗᒋᑦ
ᐃᓛᒃᑯᑦ ᑎᑎᕋᖅᓯᒪᔪᒥᒃ 32-ᒥᒃ. ᑕᐃᒪᓐᓇᐃᒍᓐᓇᖅᐳᑦ ᐃᓱᒪᒃᓴᕐᓯᐅᕈ -
ᑕᐅᓪᓗᑎᒃ ᐱᖓᓱᐃᑦ ᐊᑐᐊᖓᐃᑦ ᓇᓗᓇᕈᓐᓃᕈᑕᐅᓯᒪᔪᑦ ᐊᔾᔨᒌᙱᑦᑐᓂᒃ
ᒐᕙᒪᒃᑯᑦ ᑐᑭᖃᖅᑎᑦᑎᓂᕆᔭᖏᓐᓂᒃ ᒪᓕᒐᖅᑎᒍᑦ ᑲᒪᒋᔭᕆᐊᖃᖅᓯᒪᔭᕐᒥᓂᒃ
ᐊᑐᕐᓗᒍ ᑖᓐᓇ ᐃᓛᒃᑯᑦ ᑎᑎᕋᖅᓯᒪᔪᖅ. ᐅᓇ ᐃᓛᒃᑯᑦ ᑎᑎᕋᖅᓯᒪᔪᖅ
ᐊᔾᔨᒌᙱᓗᐊᕐᓂᖏᓐᓂᒃ ᑕᑯᒃᓴᐅᑎᑦᑎᓇᓱᐊᕐᐳᖅ ᐃᓅᓯᓕᕆᓂᒃᒧᑦ ᐊᒻᒪᓗ
ᑮᓇᐅᔭᕐᑎᒍ ᐊᑭᑦᑐᕈᑎᒋᕙᒃᑕᖏᓐᓂᒃ ᐱᓗᐊᕐᑐᐊᓘᓪᓗᑎᒃ ᒐᕙᒪᒃᑯᑦ
ᐊᑐᐊᒐᓕᐅᖅᐸᓪᓕᐊᓂᖃᖅᐸᑎᓪᓗᒋᑦ ᐃᓄᖕᓂᒃ ᑭᑭᑦᑎᓯᒪᕙᒃᑐᑎᒃ ᐃᓄᐃᑦ
ᐃᑲᔪᕈᓐᓇᑎᓪᓗᒋᑦ. ᓱᓕᔪᕐᓴᓖᓇᓱᐊᕐᐳᑦ, ᐃᓛᒃ ᐊᖏᖃᑎᒌᒍᑎᑕᖃᕋ -
ᓗᐊᖅᑎᓪᓗᒍ ᓄᓇᕗᑦ ᑐᙵᕕᒃ ᑎᒥᖓᓗ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ
ᐃᖅᑲᓇᐃᔭᖃᑎᒌᒋᐊᖃᓐᓂᕐᒧᑦ, ᓄᑖᓂᒃ, ᑲᑐᔾᔭᐅᓯᒪᔪᓂᒃ ᐊᒻᒪᓗ
ᓈᖕᒪᒋᔭᕐᒥᓐᓂᒃ ᐊᑐᐊᖅᓯᒍᑕᐅᔪᓐᓇᖅᑐᓂᒃ ᓴᖅᑭᓂᐊᕐᓗᑎᒃ ᑖᑦᓱᒧᖓ
ᐃᓛᒃᑯᑦ ᑎᑎᕋᖅᓯᒪᔪᒥᒃ 32-ᒥ ᐱᑕᖃᕆᐊᖃᕐᒪᑕ ᐊᒻᒪᓗ ᖃᓄᖅᑑᕈᑕᐅᔭᕆ -
ᐊᖃᓕᕐᑐᑎᒃ ᐱᓂᐊᕐᓂᕋᕈᑕᐅᓯᒪᔪᑦ. ᓄᓇᕗᑦ ᑐᙵᕕᒃ ᑎᒥᖓᓕ ᐃᖅᑲᓇᐃ -
ᔭᖃᑎᖃᕈᓐᓇᕐᓂᕋᖅᓯᒪᕗᑦ ᒐᕙᒪᒃᑯᓐᓂᒃ ᐋᖅᑭᒃᓱᐃᖃᑎᖃᓐᓂᕐᒥᒃ
ᖃᐅᔨᒪᔾᔪᑎᒃᓴᓂᒃ ᐊᑐᐊᖅᑕᐅᔪᓐᓇᕐᑐᓂᒃ, ᐊᒻᒪᓗᑦᑕᐅᑦ ᑐᑭᓯᓯᒪᒍᑎᓂᒃ
ᐊᒻᒪᓗ ᐃᖅᑲᓇᐃᔭᕐᑎᓂᒃ ᑮᓇᐅᔭᕐᑎᒍᓪᓗ ᑲᑐᔾᔨᔪᓇᕐᓂᒥᓐᓂᒃ, ᑕᐃᒪᓐᓇ -
ᐃᒃᑯᑎᒃ ᐃᑲᔪᓐᓂᖃᕋᔭᓐᓂᖓᓂᒃ ᑐᙵᕕᓕᐅᕐᓂᕐᒥᒃ ᐱᕙᓪᓕᐊᓂᖃᑦᑎᐊᕈᑎ -
ᒋᔪᓐᓇᕐᑕᖏᓐᓂᒃ ᓄᓇᕗᖕᒧᑦ.    

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ
ᐱᓕᕆᖃᑎᒌᓐᓂᕐᒧᑦ ᐊᖏᕈᑎᖏᑦ
1999-ᒥᓂᑦ, ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ
ᐊᑎᓕᐅᕆᓯᒪᓕᖅᐳᑦ ᐱᖓᓱᐃᓂᒃ ᐱᓕᕆᖃᑎᒌᓐᓂᕐᒧᑦ ᐊᖏᕈᑎᓂᒃ
ᓇᓗᓇᐃᔭᐃᓯᒪᔪᓂᒃ ᑲᑐᑎᓂᐊᕐᑕᒥᓂᒃ ᐊᑐᐊᒐᓂᒃ ᓯᕗᓪᓕᖅᐹᖑᔭᕆᐊᓕᓐᓂᒃ
ᐊᒻᒪᓗ ᐱᓂᐊᕐᓂᕋᕈᑎᒋᓯᒪᔭᕐᒥᓐᓂᒃ ᐃᖅᑲᓇᐃᔭᖃᑎᒌᓐᓂᐊᕋᒥᒃ ᐊᒻᒪᓗ
ᑐᑭᓯᓯᒪᖃᑦᑕᐅᑎᓂᕐᒥᒃ ᐊᒻᒪ ᐃᖅᑲᓇᐃᔭᕐᑎᓂᒃ ᑮᓇᐅᔭᑎᒍᓪᓗ ᑲᑐᔾᔨᖃᑦᑕ -
ᓂ ᐊᕐᓂᕐᒥᓂᒃ. ᑖᒃᑯᐊ ᐊᖏᕈᑏᑦ ᐱᖃᓯᐅᔾᔨᓯᒪᕗᑦ ᑲᖏᑦᑐᒑᐱᖕᒥ
ᓇᓗᓇᐃᔭᐃᓯᒪᔪᑦ ᑲᒪᔾᔪᓯᐅᓂᐊᖅᑐᓂᒃ ᒪᓕᒃᑕᐅᒋᐊᓕᓐᓂ,
ᐃᖅᑲᓇᐃᔭᖃᑎᒌᑦ, ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪ ᓄᓇᕗᑦ
ᒐᕙᒪᒃᑯᖏᑦ, ᐃᓱᒪᒋᓪᓗᒋᑦ ᒐᕙᒪᒃᑯᑦ ᒪᓕᒐᖅᑎᒍᑦ ᒪᓕᒋᐊᓕᖏᑦ
ᑲᒪᔭᕆᐊᖃᕈᑎᖏᑦ ᐃᓄᖕᓂᒃ ᓄᓇᕗᑦ ᐊᖏᕈᑎᖏᑦᑎᒍᑦ.  ᑕᐃᒪᓐᓇ
ᐱᓂᐊᕐᓂᕋᕈᑎᖃᑦᑎᐊᕐᓯᒪᒐᓗᐊᕐᑐᑎᒃ, ᑖᒃᑯᐊ ᐃᖅᑲᓇᐃᔭᖃᑎᒌᓐᓂᕐᒧᑦ
ᐊᖏᖃᑎᒌᒍᑏᑦ ᓴᖅᑮᒍᑕᐅᓯᒪᙱᒻᒪᑕ ᓇᓗᓇᖏᑦᑐᓂᒃ ᖃᐅᔨᒪᒍᑎᓂᒃ
ᐊᑐᐊᖅᑕᐅᔪᓐᓇᕐᑐᓂᒃ ᐱᓪᓗᒍ ᐃᓛᒃᑯᑦ ᑎᑎᕋᖅᓯᒪᔪᖅ 32. 



ᓅᕕᑉᕆ 1999-ᒥ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ
ᐊᑎᓕᐅᕆᓚᐅᕐᓯᒪᒻᒪᑕ ᑲᖏᑦᑐᒑᐱᖕᒥ ᓇᓗᓇᐃᔭᐃᓯᒪᔪᓂᑦ ᑲᒪᔾᔪᓯᐅᓂ -
ᐊᖅᑐᓂᒃ ᒪᓕᒃᑕᐅᒋᐊᓕᓐᓂ, ᐃᖅᑲᓇᐃᔭᖃᑎᒌᑦ, ᐊᖏᖃᑎᒌᒍᑦ ᐊᐅᓚᑦᑎ -
ᓂᖃ ᕈ ᑕᐅᔪᒃᓴᖅ ᐱᓕᕆᖃᑎᒌᓐᓂᕐᒥᒃ ᑖᒃᑯᓄᖓ ᒪᕐᕈᐃᓄᑦ ᑎᒦᓐᓄᑦ.
ᓇᓗᓇᐃᔭᕐᓯᒪᔪᑦ ᑲᒪᔾᔪᓯᐅᓂᐊᖅᑐᑦ ᒪᓕᒃᑕᐅᒋᐊᓖᑦ ᓇᓗᓇᐃᕆᓯᒪᕗᑦ ᑖᒃᑯᐊ
ᓄᓇᕗᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐱᙳᖅᑎᑕᐅᓯᒪᒻᒪᑕ ᐊᖅᑯᑎᒋᔭᐅᓂ -
ᐊᕐᓗᑎᒃ ᐃᓄᐃᑦ ᐱᔪᒪᓯᒪᔭᕐᒥᓐᓄᑦ ᐃᒻᒥᒃᑯᑦ ᐃᓱᒪᓕᐅᕈᓐᓇ ᓂᕐᒥᒃ
ᓴᖅᑭᕈᑕᐅᓂᐊᕐᓗᑎᒃ.  ᑎᑎᕋᖅᓯᒪᔪᑦ ᐅᖃᖅᓯᒪᒻᒪᑕ “ᐃᓄᖏᑦ ᓄᓇᕗᖕᒥ
ᐅᒃᐱᕆᔭᖃᖅᐳᑦ ᓇᓗᖅᑯᑎᓇᑎᒃ ᓄᓇᖃᖅᑳᖅᓯᒪᓂᕐᒥᒍᑦ ᐱᔪᓐᓇᐅ -
ᑎᖃᓐᓂᕐᒥᓂᒃ ᐃᒻᒥᒃᑯᑦ ᒐᕙᒪᖃᓐᓂᒃᑯᑦ ᓂᐱᖃᕈᓐᓇᓂᕐᒥᓂᒃ ᓄᓇᕗᖕᒥ
ᑭᓇᒃᑯᑐᐃᓐᓇᕐᓄᑦ ᒐᕙᒪᖃᐅᓯᕐᒥᒃ ᐊᑐᕐᓗᑎᒃ.”52 ᓱᓕᔪᓐᓇᕐᓂᖓᓗᑦ
ᓇᓗᓇᐃᖅᑕᐅᓯᒪᕗᑦ ᑖᒃᑯᐊ ᓄᓇᕗᑦ ᑐᙵᕕᒃ ᑎᒥᖓᑕ
ᐱᓕᕆᖃᑕᐅᔭᕆᐊᖃᓐᓂᖓᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ
ᐃᒪᓐᓇᐃᓕᖓᓪᓗᓂ “ᓯᕗᓪᓕᖅᐸᐅᓗᓂ ᐃᓄᐃᑦ ᑎᒥᖁᑎᖓ
ᐊᔪᖏᓂᖅᑲᖅᑎᑕᐅᕗᑦ ᐱᓕᕆᐊᒃᓴᖃᖅᑎᑕᐅᓪᓗᓂ ᓂᐱᒋᔭᐅᓂᕐᒥᒃ
ᐃᓄᖏᓐᓄᑦ ᓄᓇᕘᑉ ᐱᔾᔪᑎᒋᔭᐅᑎᓪᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ
ᐃᑲᔪᕐᓯᔭᐅᒍᑎᖏᑦ ᐃᓄᐃᑦ ᑕᕝᕘᓇ ᓄᓇᕘᒥ ᐊᖏᕈᑎᑎᒍᑦ.”53

ᑲᖏᑦᑐᒑᐱᖕᒥ ᐊᑎᓕᐅᕐᑕᐅᓯᒪᔪᖅ ᓇᓗᓇᐃᔭᐃᓯᒪᔪᑦ ᑲᒪᔾᔪᓯᐅᓂᐊᖅᑐᓂᒃ
ᒪᓕᒃᑕᐅᒋᐊᓕᓐᓂ ᐱᐅᔪᒻᒪᕆᐊᓘᒐᓗᐊᖅ ᐃᓱᒪᓇᕐᑐᓘᓐᓃᑦ ᐊᔪᓐᓇᖏᓐᓂᕆ -
ᔪᓐᓇᕐᑕᖓᓂᒃ ᐃᖅᑲᓇᐃᔭᖃᑎᒌᒍᑕᐅᔪᓐᓇᕐᑐᓂᒃ ᐊᒻᒪ ᐊᑕᐅᓯᐅᖃ -
ᑎᖃᓐᓂᕐᒥᒃ ᐱᐅᓯᖃᕋᔭᕆᐊᖏᑦᑕ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ
ᒐᕙᒪᒃᑯᖏᑦ ᐱᓕᕆᖃᑎᒌᒋᐊᓕᓵᖅᑎᓪᓗᒋᑦ. ᑎᑎᕋᖅᓯᒪᒻᒪᑕ ᑐᕌᒐᓂᒃ
ᐊᑑᑎᖃᕈᒫᕐᓂᐊᕐᓯᒪᓪᓗᑎᒃ ᐋᖅᑭᒃᓱᐃᓕᕐᐸᑕ ᐃᖅᑲᓇᐃᔭᖃᑎᒌᒍᑎᒃᓴᖏᓐᓂᒃ
ᐱᓕᕆᖃᑎᒌᒃᑎᐊᓂᒃᑯᑦ, ᐊᑑᑎᖃᑦᑎᐊᕈᓐᓇᓂᕐᒧᑦ, ᐃᔨᕋᑦᑑᔾᔨᖏᓪᓗᑎᒃ,
ᐊᒻᒪᓗ ᐊᑑᑎᖃᕐᔫᒥᒋᐊᖅᑐᓂᒃ ᐅᒃᐱᕆᔭᐅᓂᕐᓴᐅᓕᕈᑎᐅᕙᓪᓕᐊᒍᓐᓇᖅᑐᓂᒃ
ᓄᑖᖑᑎᓪᓗᒍ ᒐᕙᒪᒋᔭᐅᔪᖅ. ᑲᖏᑦᑐᒑᐱᖕᒥ ᐊᑎᓕᐅᕐᑕᐅᓚᐅᕐᓯᒪᔪᖅ

ᓇᓗᓇᐃᔭᐃᓯᒪᔪᑦ ᑲᒪᔾᔪᓯᐅᓂᐊᖅᑐᓂᒃ ᒪᓕᒃᑕᐅᒋᐊᓕᓐᓂ, ᑭᖑᓂᐊᒍᑦ
ᓴᖅᑮᒍᑕᐅᓚᐅᕐᓯᒪᒻᒪᑦ ᑕᐃᔭᐅᓪᓗᓂ ᐃᒫᒃ ᐃᖅᑲᓇᐃᔭᖃᑎᒌᑦ, (ᓄᓇᕗᑦ
ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ ᐃᖅᑲᓇᐃᔭᖃᑎᒌᓪᓗᑎᒃ)
2004-ᖑᑎᓪᓗᒍ.54 ᐃᖅᑲᓇᐃᔭᖃᑎᒌᑦ ᐱᓂᐊᕐᓂᕋᕈᑎᖃᖅᓯᒪᒍᑕᐅᖕᒪᑦ
ᑐᑭᓯᐅᒪᔾᔪᑎᓂᒃ ᖃᐅᔨᒪᖃᑦᑕᐅᑎᓂᕐᒥᒃ ᑖᒃᑯᓄᖓ ᒫᕐᕈᐃᓄᑦ ᑎᒥᐅᔫᓐᓄᑦ,
ᐅᖃᖅᓯᒪᓪᓗᓂᓗ ᓇᓗᓇᐃᕆᔪᒫᕐᓂᐊᕐᓯᒪᓪᓗᑎᒃ ᐊᒻᒪ ᐱᓕᕆᖃᑎᒌᒍ -
ᒫᕐᓂᐊᕐᓯᒪᓪᓗᑎᒃ ᐊᑐᐊᒐᓂᒃ ᑕᒪᒃᑮᓐᓄᑦ ᐱᔪᒥᒋᔭᐅᓂᖃᖅᑐᓂᒃ, ᐊᒻᒪᓗ
ᐸᕐᓇᒍᑎᓕᐅᕐᓗᑎᒃ ᓯᕗᓕᖅᑏᑦ ᑲᑎᖃᑦᑕᓂᐊᕐᓂᖏᓐᓄᑦ ᐅᔾᔨᖅᑐᓐᓂᐊᕋᒥᒃ
ᐱᕚᓪᓕᐊᐸᓪᓕᐊᖕᒪᖔᑖ ᐊᔾᔨᒌᙱᑦᑐᑦ ᑲᒪᒋᔭᐅᔪᑦ. 

ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᑎᓕᐅᕆᓚ -
ᐅᕐᓯᒪᒋᕘᒃ ᑕᐃᔭᐅᓪᓗᓂ ᐃᒫᒃ ᐋᔩᖃᑎᒌᓐᓂᕐᒥᒃ 2011-ᖑᑎᓪᓗᒍ, ᐱᒋᐊᑦᑎ -
ᐊ ᑲᓐᓂᕈᑕᐅᓪᓗᓂ ᐱᓕᕆᖃᑎᒌᓐᓂᕐᒧᑦ. ᑖᓐᓇ ᐱᖓᔪᐊᑦ ᐊᖏᖃᑎᒌᒍᑦ
ᐊᔾᔨᒋᓇᓂᐅᒃ ᑕᐃᒃᑯᐊ ᒪᕐᕉᒃ ᓯᕗᓪᓕᐅᓯᒪᔫᓐᓂ ᐅᖃᐅᓯᖃᓗᐊᖅᑐᓂ
ᑕᒪᒃᑮᓐᓄᑦ ᐃᑲᔪᕐᓯᓂᕆᒐᔭᕐᑕᖓ ᐱᓕᕆᖃᑎᒌᑦᑎ ᐊᓂᒃᑯᑦ. ᐃᖅᑯᓪᓕᕐᓯᒪ -
ᒋᓪᓗᓂᓗ ᐅᑭᐅᓂ ᐊᓂᒍᖅᑐᓂ ᐱᓕᕆᖃᑎᒌᒃᑎ ᐊᓯᒪᙱᓐᓂᖏᓐᓂᒃ ᓄᓇᕗᑦ
ᑐᙵᕕᑦ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ “ᐊᑲᐅᓂᕐᓴᒃᑯᑦ
ᐱᓕᕆᖃᑎᒌᒃᑯᑎᒃ ᓴᖅᑮᓂᕐᓴᐅᔪᓐᓇᕐᓂᕋᖅᑐᑎᒃ ᐱᐅᓂᕐᓴᓂᒃ ᑐᙵᕕᖃᑦᑎ -
ᐊᕈ ᑎᒃᓴᖏᓐᓂᒃ ᐃᓄᐃᑦ ᐃᓕᖅᑯᖏᓐᓄᑦ, ᐅᖃᐅᓯᖏᓐᓄᑦ, ᐊᒻᒪᓗ
ᐃᓅᖃᑎᒌᑦ ᐱᓐᓇᕆᔭᖏᓐᓄᑦ.”55

ᐋᔩᖃᑎᒌᓐᓂᖅ ᓇᓗᓇᐃᕆᓯᒪᕗᖅ ᐃᓛᒃᑯᑦ ᑎᑎᕋᖅᓯᒪᔪᖅ 32 ᐊᑐᐊᒐ -
ᐅᓂᖓ ᓯᕗᓪᓕᐹᖑᓂᖓᓂᒃ ᐅᖃᖅᓯᒪᓪᓗᓂᓗ “ᓄᓇᕗᑦ ᑐᙵᕕᒃ ᑎᒥᖓ
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑐᑭᓯᐊᖃᑦᑕᐅᑎᔪᒪᓂᕐᓴᐅᓪᓗᑎᒃ ᖃᓄᖅ ᑖᓐᓇ
ᐃᓛᒃᑯᑦ ᑎᑎᕋᖅᓯᒪᔪᖅ 32 ᐊᑐᓕᕐᑎᑕᐅᕙᓪᓕᐊᑎᐊᓐᓂᕐᓴ ᐅᒐᔭᕐᒪᖔᑦ
ᒪᓕᒐᖅᑎᒍᓪᓗ ᑲᒪᒋᔭᐅᔭᕆᐊᖃᖁᔭᐅᓯᒪᓂᖓᓄᑦ.”56 ᑖᓐᓇ ᐅᖃᐅᓯᐅ -
ᓯᒪᓂᖓ ᓇᓗᓇᖏᒍᑕᐅᕗᖅ ᑕᒪᒃᑮᒃ ᓇᓗᓕᖅᓯᒪᓂᖃᓐᓂᖏᓐᓂᒃ ᑖᑦᓱᒧᖓ

ᐊᔾᔨᓕᐅᒐᖅ ᓄᓇᕗᑦ ᑐᓐᖓᕕᒃ ᑎᒥᖓᓂᒃ

ᖃᒪᓂᑦᑐᐊᒦᖔᖅᑐᖅ ᔩᓐ ᓯᒪᐃᓚᖅ ᑭᒡᒐᖅᑐᐃᓪᓗᓂ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ ᐊᕐᓇᓂᒃ ᑭᒡᒐᖅᑐᐃᓪᓗᓂ ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑕᒫᕐᓯᐅᒻᒥ ᑲᑎᒪᓂᖓᓂ ᐃᖃᓗᖕᓂ 2015-ᒥ.   

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ12

ᒪᓕᒐᖅᑎᒍᑦ ᑲᒪᒋᔭᐅᔭᕆᐊᖃᖁᔭᐅᓯᒪᔪᒥᒃ ᐅᑭᐅᑦ ᖁᓕᐅᓗᐊᕐᑐᑦ ᓈᓯᒪ -
ᓕᖅᑎᓪᓗᒋᑦ ᑕᐃᒪᙵᓂᒃ ᓄᓇᕗᑦ ᐱᙳᖅᑎᑕᐅᓚᐅᕐᓯᒪᒻᒪᓂ.  ᐅᑯᐊ ᐊᑖᓂ
ᐆᒃᑑᑎᒋᔭᐅᔪᑦ ᑕᑯᒃᓴᐅᑎᑦᑎᕗᑦ ᑖᓐᓇ ᓇᓗᓕᖅᓯᒪᓂᖏᓐᓄᑦ ᐊᑦᑐᐃ -
ᓂᖃᖅᓯ ᒪᒻᒪᑦ ᓴᖅᑮᕙᓪᓕᐊᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯ ᓕ -
ᕆᓂᕐᒧᑦ ᐊᑐᐊᒐᓐᓂᒃ ᐊᒻᒪᓗ ᐱᓕᕆᔾᔪᑎᒃᓴᓂᒃ ᓄᓇᕗᖕᒥ. ᓯᕗᓕᖅ
ᐆᒃᑑᑎᐅᔪᖅ ᐃᒃᐱᒋᔭᖃᓗᐊᖅᐳᖅ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ, 
ᐊᐃᒃᐹ ᕿᒥᕐᕈᓂᖃᖅᑐᓂ ᑭᓇᒃᑯᑐᐃᓐᓇᐃᑦ ᐅᖃᕈᓐᓇᕐᑎᑕᐅᓂᕐᒧᑦ
ᓯᕗᒧᐊᒃᐸᓪᓕ ᐊᓂᖃᕐᓯᒪᓂᖓᓂᒃ. ᐃᓕᒃᕕᐅᓯᒪᒻᒪᑦ ᑖᒃᑯᓇᖓᑦ ᐆᒃᑐᑎᒋᔭᓂᒃ
ᓴᖅᑮᔭᕆ ᐊᖃ ᓕᕐᓯ ᒪ ᒍᑕᐅᓪᓗᓂ ᓈᒪᓗᑎᒃ ᖃᐅᔨᒪᒍᑎᒃᓴᓂᒃ ᐊᑐᐊᖅᑕᐅ -
ᔪᓐᓇᕐᑐᓂᒃ ᑕᑎᒋᔭᐅᔪᓐᓇᕐᑐᓂᒃ ᐃᓄᐃᑦ ᑎᒥᖁᑎᖏᓐᓄᑦ ᐊᒻᒪᓗ 
ᒐᕙᒪᒃᑯᑦ ᐃᖅᑲᓇᐃ ᔭᕐᑎᖏᓐᓄᑦ ᐊᑐᓕᕐᑎᑦᑎᕙᓪᓕᐊᑦᑎᐊᖁᓪᓗᒋᑦ ᐃᓛᒃᑯᑦ
ᑎᑎᕋᖅᓯᒪᔪᒥᒃ 32-ᒥᒃ. 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐃᓛᒃᑯᑦ ᑎᑎᕋᖅᓯᒪᔪᖅ 
ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓪᓗ ᐱᓕᕆᖃᑎᒌᒃᑎ -
ᐊᖏ ᓗᐊᓕᔪᒪᑎᒃ ᐱᔾᔪᑕᐅᓪᓗᓂ 2008-ᒥ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ.57
ᖃᐅᔨᒋᐊᕐᕕᖃᖃᑦᑕᐅᑎᓂᖏᒃ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ
ᒐᕙᒪᒃᑯᖏᑕ, ᑲᒪᒋᔭᐅᕙᓪᓕᐊᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ,
ᐱᔪᒪᓂᖃᕈᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ ᐅᑯᑎᒎᓇᖅ ᑲᖏᑦᑐᒑᐱᖕᒥ
ᐊᑎᓕᐅᕐᑕ ᐅᓯᒪᔪᖅ ᓇᓗᓇᐃᔭᐃᓯᒪᔪᑦ ᑲᒪᔾᔪᓯᐅᓂᐊᖅᑐᓂᒃ ᒪᓕᒃᑕᐅᒋᐊ -
ᓕᓐᓃᑦᑐᓂ ᑕᐃᔭᐅᔪᒥ ᐃᖅᑲᓇᐃᔭᖃᑎᒌᒻᒦᒃ ᐊᑐᖅᑕᐅᖏᒻᒪᕆᓚᐅᕐᓯᒪᒻᒪᑕ.
ᑖᓐᓇ ᑕᒃᑯᒃᓴᐅᑎᑦᑎᕗᖅ ᓈᖕᒪᖏᓐᓂᖅᐹᖑᔪᓐᓇᕐᑐᓂᒃ ᐃᓄᖕᓄᑦ ᐅᓇ
ᐱᔾᔪᑎᒋᓪᓗᒍ ᖃᐅᔨᓇᓱᐊᕐᕕᖃᙱᒻᒪᕆᓚᐅᕐᓯᒪᒻᒪᑕ. ᓇᓗᓇᐃᕈᑕᐅᓯᒪᕗᖅ
ᓄᓇᕗᑦ ᒐᕙᒪᑲᒃᑯᖏᑕ ᐃᓱᒪᕐᓱᕐᓂᕆᓯᒪᔭᖏᓐᓄᑦ ᐊᑐᐊᒐᓕᐅᖅᑐᑎᒃ
ᑕᐃᒪᓐᓇᐃᓕᐅᕐᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ
ᐊᑭᓖᒍᑕᐅᓪᓗᐊᕐᓯᒪᕗᖅ ᒫᓐᓇᓵᒃᑯᓪᓗ ᐃᑲᔪᕐᓯᓐᓂᖃᓐᓂᐊᕐᑑᔮᕋᓂ.
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐃᑲᔪᓐᓂᖃᖅᓯᒪᕗᖅ ᑕᒃᑯᒃᓴᐅᔪᒃᑯᑦ
ᖃᐅᔨᓇᓱᐊᕐᑕᐅᔪᓐᓇᕐᒪ ᑐᑭᓯᔭᐅᓇᓱᐊᕐᓗᑎᒃ ᐃᑲᔪᖃᑕᐅᓯᒪᔪᒪᓯᒪᓂᖏᓐᓄᑦ
ᐃᓄᐃᑦ ᐱᓗᐊᕐᑐᒥᒃ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐊᑐᐊᒐᓂᒃ
ᐊᒻᒪᓗ ᓱᓕ ᓴᖅᑭᒃᕕᒃᓴᖃᑐᐃᓐᓇᕆᐊᖃᓐᓂᖓᓄᑦ ᐃᖅᑲᓇᐃᔭᖃᑎᒌ -
ᒍᓐᓇᕐᓂᖏᓐᓂᒃ ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᓱᓕ ᖁᓚᓕᕈᑕᐅᓯᒪᙱᒻᒪᑦ
ᐃᓅᖃᑎᒌᓄᑦ. 

1999-ᖑᑎᓪᓗᒍ ᓯᕗᓪᓕᕐᒥᒃ ᓴᖅᑭᑕᐅᖕᒪᑦ ᐱᖁᔭᒃᓴᖅ 1, ᐃᓕᓐᓂᐊᕐᓂᓕ -
ᕆᓂᕐᒧᑦ ᒪᓕᒐᖅ ᓄᓇᕗᑦ ᒐᕙᒪᒃᑯᖏᑕ ᐱᒻᒪᕆᔾᔪᐊᕆᓪᓗᓂᐅᒃ
ᒪᓕᒐᕆᓂᐊᕐᓯᒪᒻᒪᒍ. ᐃᓄᐃᓪᓕ ᐊᓱᐃᓪᓛᒃ ᐅᑕᖅᑭᐊᕆᓯᒪᔭᒥᓂᒃ
ᐊᑐᕈᓐᓇᕐᓯᑕᑕᐃᓐᓇᕐᑐᑎᒃ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᕐᒥᒃ ᒐᕙᒪᖃᖅᕕᐅᔪᓂ
ᑖᒃᑯᐊᓗ ᓯᕗᓂᐊᒍᑦ ᐊᔪᕐᑎᑦᑎᓯᒪᖃᑦᑕᕐᓯᒪᑎᓪᓗᒋᑦ ᐃᓄᐃᑦ ᐃᓕᖅᑯ -
ᓯᖏᑦᑎᒍᑦ ᐊᒻᒪᓗ ᐱᒻᒪᕆᐅᑎᑕᖏᓐᓂ. ᐃᓄᐃᑦ ᐊᖏᔪᐊᓗᖕᒥᒃ
ᓂᕆᐅᓐᓂᖃᖅᓯᒪᕗᑦ ᓄᓇᕗᖃᓕᓐᓂᑎᓐᓄᑦ ᓴᖅᑮᓂᐊᕐᓂᖓᓂᒃ ᐊᓯᔾᔨᕈᑕ -
ᐅᔪᓂᒃ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐅᖃᐅᓯᖏᑦ ᐊᑑᑎᖃᖅᑎᑕᐅᓂᕐᓴ -
ᐅᓂᐊᓕᕐᓂᖏᓐᓄᑦ. ᑕᐃᒪᓐᓇ ᖁᓚᖏᓐᓂᕐᓴᐅᓕᕐᓂᖏᑦ ᓇᓗᓇᐃᖅᑕᐅᓯᒪᕗᑦ
1999-ᖑᑎᓪᓗᒍ ᓄᓇᑦᓯᐊᑉ ᐃᖃᓇᐃᔭᕐᑎᓂᒃ ᖃᐅᔨᓇᓱᐊᕐᕕᖃᓚᐅᕐᑎᓪᓗᒋᑦ
(ᓂᕆᐅᒋᔭᐅᔪᑦ ᓄᓇᕗᖕᒧᑦ) 77 ᐳᓴᖏᓪᓗ ᐃᓄᐃᑦ ᖃᐅᔨᓇᓱᐊᕐᕕᐅᓯᒪᔪᑦ
ᐅᒃᐱᕆᔭᖃᖅᓯᒪᒻᒪᑕ ᓅᑖᖅ ᓄᓇᖃᖅᕕᐅᓂᐊᕐᑐᖅ ᐃᓄᒃᑐᑦ ᐅᖃᐅᓯᕐᒥᒃ
ᐃᓕᓴᐃᒍᑏᑦ ᐱᕚᓪᓕᑲᓐᓂᓂᐊᖅᑐᒋᔭᐅᓪᓗᑎᒃ; ᐊᒻᒪᓗ 69 ᐳᓴᒋᔭᖏᑦ
ᐅᒃᐱᕆᔭᖃᓚᐅᖅᑐᑎᒃ ᐃᓕᓐᓂᐊᕐᓂᕆᓕᕆᓂᕐᒧᑦ ᐱᓕᕆᔾᔪᑏᑦ
ᐱᐅᓯᕚᓪᓕᓂᐊᖅᑐᒋᔭᐅᓪᓗᑎᒃ.58

ᑭᓯᐊᓂᓗ, ᐱᖁᔭᒃᓴᖅ 1 ᐊᒥᓱᒻᒪᕆᐊᓗᓐᓂᒃ ᐱᐅᔪᓂᒃ ᓄᓇᑦᓯᐊᑉ
ᒐᕙᒪᒃᑯᖏᑕ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖔᓃᒃᑐᓂᒃ ᓴᙲᓕᑎᑦᑎᔪᒻᒪᑦ
ᑭᖑᕝᕕᐅᑎᔪᒫᕐᑐᓂᒃ, ᐲᔭᐃᓪᓗᑎᓪᓗ ᓄᓇᖅᑲᑎᒌᑦ ᐊᐅᓚᑦᑎᔪᓐᓇᕐᓂᖏᓐᓂᒃ,
ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ, ᐃᓕᓴᐃᔨᖃᓐᓂᕐᒥᒃ ᐃᓐᓇᕐᓂᒃ, ᐊᒻᒪᓗ
ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᕐᕕᖃᕈᓐᓇᕈᑕᐅᒐᔭᓚᐅᕐᑐᓂᒃ.59 ᐃᖅᑲᓇᐃ -
ᔭᖃ ᑎᒌᓐᓂᐊᖅᑐᓂᒃ ᑲᑎᒪᔨᑖᓚᐅᕐᓯᒪᒻᒪᑕ ᐅᑯᓇᖔᖅᑐᓂᒃ ᓄᓇᕗᑦ

ᑐᙵᕕᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ
ᐱᓕᕆᕕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓱᐃᒋᐊᒃᑲᓂᕐᑐᒃᓴᓂᒃ
ᐱᖁᔭᒃᓴᖅ 1-ᒥᒃ, ᑭᓯᐊᓂᓗ ᑲᑦᑐᑎᑦᑎᐊᕈᓐᓇᔪᙱᑦᑐᖅ. ᐃᖅᑲᓇᐃᔭᖃ -
ᑎᒌᒃᑐᑎᒃ ᑲᑎᒪᔨᐅᔪᑦ ᑐᓂᓯᓚᐅᕐᓯᒪᒻᒪᑕ ᓄᓇᕗᑦ ᒐᕙᒪᒃᑯᓐᓄᑦ 84-ᓂᒃ
ᐊᑐᓕᖁᔭᓕᐊᕐᒥᓐᓂᒃ ᐱᓕᕆᐊᕆᔭᐅᔪᓂᒃ ᐊᕐᕌᒍᓕᒫᖅ, ᑭᐱᓘᑕᐅᓪᓗᑎᒃ 60,
ᐱᖃᓯᐅᑎᓪᓗᒋᑦ ᒪᓕᒐᓐᓃᒐᔭᓚᐅᕐᑐᑦ ᐱᔾᔪᑎᓖᑦ ᐃᓄᐃᑦ ᐊᐅᓚᑦᑎᔪᓐᓇᕈ -
ᑎᒃᓴᖏᓐᓂᒃ ᐃᓕᓐᓂᐊᕐᕕᓐᓂ, ᐃᓄᒃᑐᑦ ᐅᖃᐅᓯᓂᒃ ᐃᓕᓴᐃᒍᑎᒃᓴᓂᒃ,
ᐃᓄᖕᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᕕᐅᔪᓐᓇᕐᑐᓂᒃ ᐊᔪᖏᓐᓂᖃ -
ᕈᑕᐅᓗᑎᓪᓗ ᑮᓇᐅᔭᓂᒃ ᐊᑐᕈᒫᕐᓂᐊᕐᑐᓂᒃ ᐋᖅᑭᒃᓱᐃᔪᓐᓇᓂᕐᒥᒃ ᐊᒻᒪᓗ
ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑖᕆᔪᒪᔭᕐᒥᓐᓂᒃ ᐱᔪᓐᓇᕈᑎᓂᒃ, ᐊᒻᒪᓗ
ᐃᓄᖕᓄᑦ ᐃᓕᓐᓂᐊᕈᑎᑦᓴᓕᐅᕈᑕᐅᔪᓐᓇᕐᑐᓂᒃ.60 ᐱᖁᔭᒃᓴᖅ 1 ᓵᓚᐅᓚ -
ᐅᕐᓯᒪᕗᖅ. 

2006-ᖑᑎᓪᓗᒍ, ᑲᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᓐᓂᒃ ᑲᒪᓂᐊᕐᑐᓂᒃ ᑲᑎᒪᔨ -
ᕋᓛᖃᑲᐃᓐᓇᓚᐅᕐᓯᒪᕗᑦ ᓴᓇᓂᐊᖅᑐᓂᒃ ᐱᖁᔭᒃᓴᒥᒃ 21-ᒥᒃ, ᓄᑖᕐᒥᒃ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒃᓴᕐᒥᒃ. ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᐅ -
ᕕᐅᔪᕗᑦ ᐃᓄᖕᓂᒃ ᑭᒡᒐᑐᖅᑎᖃᖅᑐᑎᒃ, ᐊᒻᒪᓗ ᓄᓇᓕᖕᓂ ᐃᓕᓐᓂᐊᖅᑐ -
ᓕᕆᔨᒃᑯᑦ ᑲᑎᒪᔨᖏᓐᓂᑦ. ᑲᑎᒪᔨᕋᓛᖑᑲᐃᓐᓇᕐᑐᑦ ᑎᑎᕋᖅᓯᒪᔪᑎᒍᑦ
ᒪᕐᕉᓐᓂᒃ ᓇᓗᓇᐃᕆᓯᒪᔪᕗᑦ ᐃᓱᒪᓕᐅᕈᑎᒥᓂᒃ ᐃᓂᕐᓯᒪᙱᑦᑐᒧᑦ
ᐱᖁᔭᒃᓴᒧᑦ 21-ᒧᑦ: (1) ᐊᔪᖏᓐᓂᖏᑦ ᐃᓱᒪᓕᐅᕈᑎᖃᕈᓐᓇᕈᑏᑦ ᐊᒻᒪ
ᐃᖅᑲᓇᐃᔮᕐᑖᑎᑦᑎᔪᓐᓇᓂᕐᒧᑦ ᐊᒻᒪᓗ ᐊᕕᑦᑎᔪᓐᓇᓂᕐᒧᑦ ᐅᕙᙵᑦ
ᒥᓂᔅᑕᖓᑦᑕ ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓪᓛᖅᑕᐅᓗᑎᒃ ᐊᔪᙱᓐᓃᑦ
ᐃᓕᓐᓂᐊᕐᑐᓕᕆᔨᕐᔪᐊᒃᑯᑦ ᑲᑎᔨᖏᓐᓄᑦ ᐊᒻᒪᓗ (2) ᐃᓄᐃᑦ ᐃᓄᒃᑐᑦ
ᐅᖃᐅᓯᖏᑦ ᐃᓕᓴᐃᒍᑕᐅᔪᓐᓇᕐᓗᑎᒃ ᓄᓇᕗᖕᒥ ᐃᓕᓐᓂᐊᕐᕕᓂ.61 ᑖᒃᑯᐊ
ᐱᔾᔪᑕᐅᓪᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑦᑕ ᑲᑎᒪᔨᕋᓛᑦ ᓄᖅᑲᑦᑎ -
ᔪᕙᐃᑦ, ᓱᓇᐅᙱᑎᑕᐅᒻᒪᕆᓕᕐᑐᑎᒃ ᐃᓄᐃᑦ ᐊᒻᒪᓗ ᓄᓇᓕᖕᓂ ᐃᓕᓐᓂ -
ᐊᖅᑐ ᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᒃᓴᐃᑦ ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ. ᓄᓇᕗᑦ
ᒐᕙᒪᒃᑯᖏᑦ ᑲᔪᓯᔾᔪᑎᖃᑐᐃᓐᓇᔪᕗᑦ ᐋᖅᑭᓱᐃᓪᓗᑎᒃ ᐱᖁᔭᒃᓴᒥ 21-ᒥᒃ
ᐃᒻᒥᒃᑯᑦ ᐃᓛᒃᑰᖅᑐᓂᒃ ᐃᓄᖕᓂᒃ ᐃᑲᔪᕐᑎᖃᖅᑐᑎᒃ ᐋᖅᑭᒋᐊ ᕆᖃᑦᑕᕐᑐᑎᒃ
ᒪᓕᒐᕐᒥᒃ ᐊᐃᒃᐹᓂᒃ ᐅᖃᓕᒫᖅᑕᐅᓯᒪᓕᕐᑎᓪᓗᒍ ᒪᓕᒐᓕᐅᕐᕕᖕᒥ.62 

ᐊᔾᔨᓕᐅᒐᖅ ᓄᓇᕗᑦ ᑐᓐᖓᕕᒃ ᑎᒥᖓᓂᒃ

ᔪᐊᓇᓯ ᖄᐱᒃ ᐸᓐᓂᖅᑑᒥᐅᖅ ᓂᕈᐊᖅᑕᐅᓚᐅᖅᑐᖅ ᐃᓐᓇᕐᓂᒃ ᑭᒡᒐᖅᑐᐃᖁᓪᓗᒍ ᕿᑭᖅᑕᓂ
ᐃᓄᐃᑦ ᑲᑐᔾᔨᖃᑎᒌᓂᒃ ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑕᒫᕐᓯᐅᒻᒥ ᑲᑎᒪᓂᖓᓂ. 



2007-ᖑᑎᓪᓗᒍ, ᓄᓇᕗᑦ ᑐᙵᕕᒃ ᑎᒥᖓ ᐃᖅᑲᐃᑎᑦᑎᒋᐊᓚᐅᕐᓯᒪᕗᑦ
ᓄᓇᕗᑦ ᒐᕙᒪᒃᑯᖏᓐᓂᒃ ᒪᓕᒐᖅᑎᒍᑦ ᒪᓕᒋᐊᖃᖅᑕᖏᓐᓂᒃ ᐱᓪᓗᒍ ᐃᓛᒃᑯᑦ
ᑎᑎᕋᖅᓯᒪᔪᖅ 32 ᖃᐅᔨᓇᓱᐊᕐᕕᖃᕆᐊᖃᓐᓂᖏᓐᓂᒃ ᓄᓇᕗᑦ ᑐᙵᕕᒃ
ᑎᒥᖓᓂᑦ ᐱᔾᔪᑎᖃᖅᑎᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᓂᒃ.63 ᓄᓇᕗᑦ ᑐᙵᕕᒃ ᑎᒥᖓ ᑲᔪᓯᒋᐊᑐᐃᓐᓇᓚᐅᕐᓯᒪᕗᑦ
ᐊᑐᓕᖁᔭᓕᐅᕐᑐᑎᒃ 77-ᓂᒃ ᐋᖅᑭᒋᐊᕈᑎᑦᓴᓂᒃ ᐱᖁᔭᒃᓴᒧᑦ 21-ᒧᑦ, 72-ᖑᔪᑦ
ᐊᑐᓕᕐᑎᓯᒪᔪᙱᓚᑦ ᒪᓕᒐᕐᓂ. ᐃᓱᒫᓗᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᑦ
ᑐᙵᕕᒃ ᑎᒥᖓᓄᑦ ᒪᓕᒐᓐᓂ ᐃᓕᔭᐅᓯᒪᒐᓗᐊᕐᑐᑎᒃ, ᐱᖃᓯᐅᑎᓪᓗᒍ
ᐱᖁᔭᒃᓴᑎᒍᑦ ᐱᓂᐊᕐᓂᕋᕈᑕᐅᓯᒪᔪᖅ ᐊᑑᑎᖃᖅᑎᑕᐅᓂᐊᕐᓂᖓᓂᒃ ᐃᓄᐃᑦ
ᒪᓕᒐᖏᑦ ᐃᓕᓴᐃᓂᕐᒨᖓᔪᑦ ᐱᑎᑦᑎᓯᒪᙱᒃᑲᓗᐊᕐᑎᓪᓗᒋᑦ ᓄᓇᕗᑦ
ᑐᙵᕕᒃ ᑎᒥᖓ ᓇᓗᓇᐃᔭᕐᓯᒪᔪᓂᒃ ᖃᓄᖅ ᑖᓐᓇ ᐊᑐᖅᑕᐅᒐᓗᐊᕐᒪᖔᑦ
ᐅᔾᔨᕐᑐᖅᑕᐅᒍᑎᒃᓴᖏᓐᓂᒃ, ᖃᖓᒃᑯᓪᓗ ᐊᑐᓕᕐᑎᑕᐅᕕᒃᓴᖏᓐᓂᒃ ᐃᓄᒃᑐᑦ
ᐅᖃᐅᓯᖅ ᐃᓕᓴᐃᒍᑕᐅᒐᔭᓐᓂᖓᓄᑦ, ᐊᒻᒪᓗ ᐃᑲᔪᑎᐅᒐᔭᕐᑐᓂᒃ
ᐃᓕᓐᓂᐊᕐᑎᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ. 

ᐃᒻᒪᖃ ᐊᒃᓱᕉᑕᐅᓛᖑᓪᓗᓂ ᐊᐃᕙᔾᔪᑎᐅᓚᐅᕐᑐᖅ ᓄᓇᕗᑎᑦ ᑐᙵᕕᒃ
ᑎᒥᖓᑕ ᐱᔾᔪᑎᒋᓪᓗᒍ ᐊᑐᓕᖁᔭᓕᐊᕆᓯᒪᔭᖓ ᑖᒃᑯᐊ ᓄᓇᓕᖕᓂ ᐃᓕᓐᓂ -
ᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᔪᖏᓐᓂᖃᖁᔭᐅᓚᐅᕐᒪᑕ ᐊᔾᔨᓪᓗᐊᖏᓐᓂᒃ
ᑲᓇᑕᒥ ᒐᕙᒪᖃᖅᕕᐅᔪᑦ ᓄᓇᓕᖕᓂ ᐃᓕᓐᓂᐊᕐᕕᓄᑦ ᑲᑎᒪᔨᖏᑦᑎᑐᑦ,
ᐱᖃᓯᐅᑎᓪᓗᒋᑦ ᐃᖅᑲᓇᔮᖃᓕᕐᑎᑦᑎᒍᓐᓇᓂᕐᒥᒃ ᐃᓕᓴᐃᔨᓂᒃ ᐊᒻᒪᓗ
ᐊᖓᔪᖅᑳᖏᓐᓂᒃ, ᐃᓱᒪᓕᐅᕈᑎᖃᓐᓂᕐᒥᒃ ᐃᓕᓐᓂᐊᕐᕕᓂ ᐃᓕᓴᐃᒍᑎᒃᓴᓂᒃ
ᐸᕐᓇᒍᑎᓕᐅᕐᓂᕐᒥᒃ, ᐊᒻᒪᓗ ᐊᓂᑦᑎᒍᓐᓇᓂᕐᒥᒃ ᐃᓕᓐᓂᐊᕐᑎᓂᒃ. ᑕᐃᒪ -
ᐃᙲᖔᖅᑐᑎᒃ, ᐊᔪᖏᓐᓂᖃᕈᑕᐅᔪᑦ ᑖᒃᑯᓄᖓ ᑲᒪᒋᔭᐅᖔᖅᐳᑦ
ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᓐᓄᑦ. ᑕᐃᒪᐃᙱᒻᒪᑕᓕ ᐅᐃᕖᑦ
ᐃᓕᓐᓂᐊᕐᕕᖓᓂ, ᓄᓇᕗᖕᒥ. ᐅᐃᕖᑦ ᐃᓕᓐᓂᐊᕐᕕᖓᑦ ᐊᔪᖏᓂᕐᑖᔪᒻᒪᑕ
ᐃᖅᑲᓇᐃᔮᖅᑖᑎᑦᑎᓂᕐᒥᒃ ᐃᓕᓴᐃᔨᓂᒃ ᐊᒻᒪᓗ ᐊᖓᔪᖅᑳᖏᓐᓂᒃ,
ᐃᓕᓐᓂᐊᕈᑎᒃᓴᓂᒃ, ᐃᓕᓐᓂᐊᕐᕕᖕᒥ ᐱᓕᕆᔾᔪᑎᒃᓴᓄᑦ ᐸᕐᓇᒍᑎᓕᐅᕐᓂᕐᒥᒃ,
ᐊᓂᑎᑦᑎᔪᓐᓇᓂᕐᒥᒃ ᐃᓕᓐᓂᐊᕐᑎᓂᒃ, ᐊᒻᒪᓗ ᐃᒻᒥᒃᑯᑦ ᐃᓕᓐᓂᐊᖅᑐ -
ᓕᕆᔨᒃᑯᑦ ᑲᑎᒪᔨᖏᓐᓂ ᓴᖅᑭᑕᐅᓚᐅᕐᓯᒪᔪᓂᒃ 2004-ᖑᑎᓪᓗᒍ.64

ᑭᒃᑯᓕᒫᓄᑦ ᑐᓵᔭᐅᓪᓗᑎᒃ ᐱᖓᓱᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓈᖕᒪᓴᓚᐅᕐᓯ -
ᒪᙱᓚᑦ ᐱᖁᔭᒃᓴᒥᒃ 21-ᒥᒃ. ᑕᐃᒪᓐᓇ ᓈᖕᒪᒋᔭᐅᙱᒻᒪᕆᒃᑲᓗᐊᕐᑎᓪᓗᒍ
ᑖᓐᓇ, ᑭᒡᒐᕐᑐᐃᔨᐅᒐᒥᒃ 80 ᐳᓴᖏᓐᓂᒃ ᒐᕙᒪᒃᑯᑦ ᓂᕈᐊᖅᑕᐅᕕᒋᓯᒪᔭᖏᑕ,
ᓄᓇᕗᑦ ᒪᓕᒐᓕᐅᖅᑎᖏᑦ ᑲᔪᓯᑎᑦᑎᑐᐃᓐᓇᔪᕗᑦ ᐱᖁᔭᒃᓴᒥᒃ 21-ᒥᒃ
ᒪᓕᒐᙳᖅᑎᑕᐅᓪᓗᓂ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᓯᑎᑉᐱᕆ 
2008-ᖑᑎᓪᓗᒍ. 

ᐱᖁᔭᒃᓴᖅ 21 ᐊᒻᒪᓗ ᐊᑑᑎᖃᖅᑎᑕᐅᒋᐊᓚᐅᕐᓯᒪᙱᑦᑐᖅ ᐃᓛᒃᑯᑦ
ᑎᑎᕋᖅᓯᒪᔪᑦ 32  
ᐃᒃᐱᒋᙱᑲᐃᓐᓇᕐᓗᒍ ᖃᐅᔨᓇᓱᐊᕐᕕᖃᙱᓗᐊᕐᓯᒪᓂᖏᑦ ᐱᓪᓗᒍ ᐃᓕᓐᓂ -
ᐊᕐᓂᓕᕆᓂᕐᒧᑦ ᒪᓕᒐᖅ, ᑲᒻᒫᓚᓐᓇᓚᐅᕐᑐᖅ ᓄᓇᕗᑦ ᒐᕙᒪᒃᑯᖏᑦ ᐃᒃᐱᒍᓱ -
ᓚ ᐅᙱᒻᒪᑕ ᐊᒥᓲᓂᕐᓴᓂᒃ ᓄᓇᕗᑦ ᑐᙵᕕᒃ ᑎᒥᖓᑕ ᐊᑐᓕᖁᔭᓕᐊᖏᓐᓂᒃ
ᐋᖅᑭᒋᐊᕈᑎᒃᓴᓂᒃ ᐱᖁᔭᒃᓴᒧᑦ 21-ᒧᑦ. ᐋᖅᑭᒋᐊᕈᑎᓕᐊᖑᖁᔭᑦ ᐱᑕᖃᕈᑕᐅ -
ᓕᕐᑎᑦᑎᒐᓱᐊᔪᒻᒪᑕ ᐊᒻᒪᓗ ᐋᖅᑭᓱᕐᓯᒪᒍᑎᐅᓂᐊᕐᓗᑎᒃ ᐱᖁᔭᒃᓴᒦᒃᑐᓄᑦ
ᐃᓚᓯᒋᐊᕈᑎᐅᒐᔭᕐᑐᓂᒃ ᒪᓕᒐᐃᑦ ᒪᓕᒃᑕᐅᑦᑎᑕᐅᑦᑎ ᐊᕈᓐᓇᖁᓪᓗᒋᑦ.
ᐊᓯᖏᓪᓗ ᐊᑐᓕᖁᔭᓕᐊᑦ, ᒪᑯᓂᐊ ᐱᔾᔪᑎᓖᑦ ᐃᓄᒃᑐᑦ ᐅᖃᐅᓯᓕᕆᓂᕐᒥᒃ
ᐊᒻᒪᓗ ᐃᓕᖅᑯᓯᓕᕆᓂᕐᒥᒃ, ᒪᓕᓐᓂᖃᑐᐃᓐᓇᓚᐅᕐᓯᒪᕗᑦ ᐃᓄᖕᓄᑦ
ᓄᓇᓕᖕᓂ ᐱᔪᒪᓕᖅᑭᒃᑖᓯᒪᔭᖏᓐᓂᒃ ᐅᑭᐅᓂ 50-ᓂᒃ ᐊᓂᒍᖅᑐᓂ
ᑖᒃᑯᓄᖓ ᑐᕌᖓᓂᖅᑲᖅᑐᓂᒃ ᐃᑲᔪᕐᓯᕐᑕᐅᒍᒪᔾᔪᑎᓂᒃ. 

ᐊᔾᔨᐅᖏᑦᑐᒥᒃ ᑲᒪᒋᔭᒃᓴᖃᑦᑎᑕᐅᓂᕐᒥᒍᑦ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ
ᐱᖓᓱᐃᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐱᔪᓐᓇᐅᑎᓂᒃ ᑎᒍᒥᐊᕐᑎᐅᑎᓪᓗᒋᑦ
ᐊᒻᒪᓗ ᓂᐱᒋᔭᐅᑎᓪᓗᒋᑦ ᑭᒡᒐᕐᑐᐃᔨᐅᓪᓗᑎᒃ 80 ᐳᓴᓐᒋᓗᐊᖅᑕᖏᓐᓂᒃ
ᒐᕙᒪᒃᑯᑦ ᓂᕈᐊᖅᑕᐅᕕᒋᓯᒪᔭᖏᓐᓂᒃ ᐱᕕᖃᖅᕕᓴᑦᑎᐊᕙᐅᓯᒪᒐᓗᐊᕐᒪᑦ
ᐃᓄᐃᑦ ᐱᒻᒪᕆᒋᔭᖏᓐᓂᒃ ᐊᒻᒪᓗ ᓂᕆᐅᒋᓯᒪᔭᖏᓐᓂᒃ ᐱᖃᓯᐅᔾᔨᔪᓐᓇᓚᐅ -

ᕋᓗᐊᕐᒪᑕ ᐱᖁᔭᒃᓴᒥ 21-ᒥ. ᐃᓛᒃ, ᖃᑦᑏᓐᓇᑯᓗᐃᑦ ᒐᕙᒪᒋᔭᐅᔪᑦ ᐃᑲᔪᕐᓯᑕ -
ᐅ ᕕᖃᓲᖑᕗᑦ ᐃᖅᑲᓇᐃᔭᕐᑎᖃᖅᑎᐊᕐᑐᓄᑦ ᐊᒻᒪᓗ ᑮᓇᐅᔭᖃᑦᑎᐊᕐᑐᓄᑦ
ᐱᖓᔪᒋᔭᐅᓪᓗᑎᒃ ᐃᑲᔪᕈᒪᔪᓄᑦ ᐊᖅᑯᑎᖃᓪᓗᑎᒃ ᖃᐅᔨᓇᓱᐊᕐᕕᖃᓐᓂᒃᑯᑦ,
ᒪᓕᒐᓐᓂᒃ ᐅᔾᔨᕆᔭᖃᑦᑎᐊᓂᒃᑯᑦ, ᖃᐅᔨᓇᓱᐊᕐᓯᒪᑦᑎᐊᖅᑐᓂ ᐊᒻᒪᓗ
ᑭᓇᒃᑯᑐᐃᓐᓇᕐᓂᒃ ᐃᑲᔪᕐᑎᖃᒃᑲᓐᓂᕈᓐᓇᕐᑐᓂᒃ. ᓄᓇᕗᑦ ᒐᕙᒪᒃᑯᖏᑦ
ᐃᑲᔪᖅᑕᐅᒍᑎᖃᒃᑲᓐᓂᕈᓐᓇᕋᔭᔪᒋᕗᑦ ᓄᓇᕗᑦ ᑐᙵᕕᒃ ᑎᒥᖓᑕ
ᐃᓱᒪᒋᓯᒪᔭᖏᑦᑎᒍᑦ ᑎᑎᕋᖅᑕᐅᕙᓪᓕᐊᓕᕐᑎᓪᓗᒍ ᐱᖁᔭᒃᓴᖅ 21 ᐅᓇ
ᐱᓪᓗᒍ ᑕᐃᒪ 2008-ᒥ ᒪᓕᒐᖅ ᐱᙳᖅᑎᑕᐅᑎᓪᓗᒍ, ᐃᓄᐃᑦ 15
ᐳᓴᒋᑐᐃᓐᓇᓚᐅᕐᓯᒪᒻᒪᒋᑦ ᐱᓕᕆᕕᖓᓐᓂ ᐃᓕᓐᓂᐊᕐᓂᓕᕆᔨᒃᑯᑦ
ᐊᖓᔪᖅᑳᕆᔭᐅᔪᑦ ᐊᒻᒪᓗ 23 ᐳᓴᑐᖑᓪᓗᑎᒃ.65 

ᓄᓇᕗᑦ ᒐᕙᒪᒃᑯᖏ ᒪᓕᓐᓂᖃᖅᓯᒪᙱᒻᒪᑕ ᓄᓇᕗᑦ ᐊᖏᕈᑎᖏᓐᓂᒃ
ᐊᑐᓕᕐᑎᑦᑎᓯᒪᓇᑎᒃ ᐃᓛᒃᑯᑦ ᑎᑎᕋᓯᒪᔪᒥᒃ 32-ᒥ ᐃᓄᖕᓂᒃ ᐱᖃᑕᐅᑎᑦᑎ -
ᕕᖃᕆᐊᖃᖅᓯᒪᒻᒪᑕ ᐱᖁᔭᒃᓴᖅ 21 ᑎᑎᕋᖅᑕᐅᕙᓪᓕᐊᓕᕐᑎᓪᓗᒍ.  ᓄᓇᕗᑦ
ᑐᙵᕕᒃ ᑎᒥᖓ ᐊᒻᒪᓗ ᐱᖓᓱᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᑕᐅᑎᑕ -
ᐅᖃᑦᑕᔪᙱᒻᒪᑕ ᓴᖅᑭᑕᐅᕙᓪᓕᐊᑎᓪᓗᒍ ᐱᖁᔭᒃᓴᖅ ᐊᒻᒪᓗ ᑭᓯᐊᓂ
ᒪᓕᒐᐅᓕᐅᕐᕕᖕᒥ ᐱᓕᕆᐊᖑᓕᕐᑎᓪᓗᒍ ᐱᕕᒃᓴᖃᖅᑎᑕᐅᓕᑕᐃᓐᓇ -
ᓚᐅᕐᓯᒪᓪᓗᑎᒃ. ᑕᐃᒫᒃ ᓈᖕᒪᖏᑦᑐᓂᒃ ᖃᐅᔨᓴᕐᑎᐅᑉ ᐅᖃᐅᓯᕆᓯᒪᒻᒪᒍ,
ᐃᓄᐃᑦ ᑕᑯᕋᓐᓈᖅᑎᑕᐅᑐᐃᓐᓇᕐᓯᒪᒻᒪᑕ ᒪᓕᒐᖅ ᑲᒪᒋᔭᐅᕙᓪᓕᐊᑎᓪᓗᒍ.66
ᓄᓇᕗᑦ ᒐᕙᒪᒃᑯᖏᑦ ᐃᓱᒪᓕᐅᕈᑎᖃᖅᓯᒪᒻᒪᑕ ᑭᑭᑦᑎᓪᓗᑎᒃ ᐃᓄᖕᓂᒃ
ᓄᓇᖅᑲᑎᒌᓂᒃ ᐱᔪᓐᓇᐅᑎᖃᕈᓐᓃᑎᑦᑎᓪᓗᑎᒃ ᓄᓇᒥᖕᓂ ᐊᐅᓚᑦᑎᔪᓐᓇ -
ᓂᕐᒥᒃ ᐃᓕᓴᐃᓂᕐᒥᒃ ᐊᒻᒪᓗ ᐃᒪᓐᓇ ᑐᑭᖃᖅᑐᓂᒃ ᐃᓕᓐᓂᐊᕐᓂᓕᕆᓂᕐᒧᑦ
ᒪᓕᒐᖅ ᒪᓕᓐᓂᖃᙱᓐᓂᕗᖅ ᐃᓛᒃᑯᑎ ᑎᑎᕋᖅᓯᒪᔪᒥᒃ 14-ᒥᒃ ᓄᓇᕐᔪ -
ᐊᕐᒥᐅᑦ ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᖓ ᐱᔪᓐᓇᐅᑎᖏᓐᓂᒃ
ᓄᓇᖃᖅᑳᖅᓯᒪᔪᑦ ᓱᓕᓂᕋᐃᒻᒪᑕ ᐱᔪᓐᓇᐅᑎᖏᓐᓂᒃ ᐃᓄᐃᑦ ᐊᒻᒪᓗ
ᐊᓯᖏᑦ ᓄᓇᖃᖅᑳᖅᓯᒪᔪᑦ ᓴᖅᑭᔪᓐᓇᕐᓂᖏᓐᓂᒃ ᐊᒻᒪ ᐊᐅᓚᑦᑎ -
ᔪᓐᓇᕐᓂᖏᓐᓂᒃ ᐃᓕᓐᓂᐊᕐᓂᓕᕆᔾᔪᓯᓂᒃ ᐊᒻᒪᓗ ᐃᓕᓐᓂᐊᕐᕕᐅᔪᓂᒃ.67
ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᖃᖅᕕᑑᕗᖅ ᑲᓇᑕᒥ ᐃᒻᒥᒃᑯ
ᐃᓕᓐᓂᐊᕐᑐᓕᕆᔨᕐᔪᐊᓂᒃ ᑲᑎᒪᔨᖃᙱᑦᑐᑑᓪᓗᑎᒃ.  

ᑲᓇᑕᒥ ᑕᒻᒪᕐᓯᒪᔪᕐᓯᐅᕐᑎ ᖃᐅᔨᓴᓚᐅᕐᓯᒪᒻᒪᑦ ᐃᓕᓐᓂᐊᕐᓂᓕᕆᓂᕐᒧᑦ
ᒪᓕᒐᓐᓂᒃ 2013-ᖑᑎᓪᓗᒍ ᐊᒻᒪ ᖃᐅᔨᓚᐅᕐᑐᖅ ᓈᖕᒪᖏᓐᓂᖏᓐᓂᒃ
ᐊᒥᓱᑲᓪᓚᓐᓂᒃ.68 ᑕᒻᒪᕐᓯᒪᔪᕐᓯᐅᕐᑎ ᐊᒥᓱᑲᓪᓚᓐᓂᒃ ᐊᑐᓕᖁᔭᓕᐅᓚᐅᕐᐳᖅ,
ᐱᕕᒃᓴᖃᖁᔨᓪᓗᓂ ᐱᓕᒻᒪᒃᓴᕐᑕᐅᕕᖃᖁᓪᓗᓂᒋᑦ ᐃᓕᓴᐃᔩᑦ ᑎᒥᒥᒍᑦ
ᐊᔪᕈᑎᓕᓐᓂᒃ, ᐊᔾᔨᑐᐃᓐᓇᕆᔪᒻᒪᒋᑦ ᓄᓇᕗᑦ ᑐᙵᕕᒃ ᐋᖅᑭᒋᐊᕈᑎᒋᓚᐅᕐᓯ -
ᒪᔭᖏᓐᓄᑦ 2008-ᒥ. ᓄᓇᕗᑦ ᒐᕙᒪᒃᑯᖏᑦ ᓴᖅᑮᔪᒻᒪᑕ ᑲᑎᒪᔨᕋᓛᖑᑲ -
ᐃᓐᓇᕐᑐᓂᒃ ᕿᒥᕐᕈᓂᐊᕐᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᓐᓂᒃ
ᑲᒪᒋᐊᕐᑐᑎᒃ ᑕᒻᒪᕐᓯᒪᔪᕐᓯᐅᑦ ᐅᓂᒃᑳᓕᐊᖏᓐᓂᒃ, ᑐᓴᕋᓱᐊᕐᑐᑎᒃ
ᑭᓇᒃᑯᑐᐃᓐᓇᕐᓂᒃ ᒪᓕᒐᐃᑦ ᒥᒃᓵᓄᑦ ᐊᒻᒪᓗ ᐋᖅᑭᒋᐊᕈᑕᐅᓂᐊᕐᑐᓂᒃ
ᒪᓕᒐᓐᓄᑦ ᐊᑐᓕᖁᔭᓕᐅᓂᐊᕐᑐᓂᒃ ᒪᓕᒐᓕᐅᕐᕕᖕᒧᑦ ᐅᑭᐊᒃᓴᖓᓂᒃ 2015.69
ᓄᓇᕗᑦ ᑐᙵᕕᒃ ᑎᒥᖓ ᑐᓂᓯᔪᕗᑦ ᒪᓕᒐᓐᓄᑦ ᐋᖅᑭᒋᐊᕈᑕᐅ ᔪᓐᓇᕐᑐᓂᒃ
ᐊᑐᓕᖁᔭᓕᐊᑎᒍᑦ ᑲᑎᒪᔨᕋᓛᖑᑲᐃᓐᓇᕐᑐᓄᑦ ᐊᒃᑑᕙ 2014-ᒥ, ᐊᒥᓱᓪᓗ
ᐊᔾᔨᒋᑐᐃᓐᓇᔪᓪᓗᓂᒋᑦ ᐊᑐᓕᖁᔭᓕᐊᕆᓚᐅᕐᓯᒪᔭᒥᑕ 2008-ᖑᑎᓪᓗᒍ.70
ᑖᒃᑯᐊ ᐊᑐᓕᖁᔭᓕᐊᑦ ᐊᔾᔨᒋᑐᐃᓐᓇᔪᕙᐃᑦ ᐃᓄᐃᑦ ᐱᔪᒪᖃᑦᑕᕐᓯᒪᔭᖏᑕ
ᐅᑭᐅᓂ 50-ᓂ ᐊᓂᒍᖅᑐᓂ ᐃᓕᓐᓂᐊᕐᑐᓕᕆᓂᕐᒧᑦ. 

ᑖᓐᓇ ᑕᒪᕐᒥᒃ ᐃᓱᒪᒋᓗᒍ ᐃᓅᓯᓕᕆᓂᕐᒧᑦ ᐊᒻᒪᓗ ᑮᓇᐅᔭᕐᑎᒍᑦ
ᐊᑭᓖᒍᑕᐅᓪᓗᐊᕐᓯᒪᕗᑦ ᓄᓇᕗᑦ ᑐᙵᕕᒃ ᑎᒥᖓᓄᑦ, ᐱᖓᓱᐃᓄᑦ ᐃᓄᐃᑦ
ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᕗᖕᒥ ᐃᓄᖏᓐᓄᑦ, ᐊᒻᒪᓗ
ᐊᓯᖏᓐᓄᑦ ᓄᓇᕗᖕᒥᐅᓄᑦ. ᐊᑯᓂᓗ ᑲᒪᒋᔭᐅᓯᒪᓪᓗᓂ ᐃᖅᑲᓇᐃᔭᑏ ᐊᒻᒪ
ᑮᓇᐅᔭᐃᑦ ᐊᑑᑎᖃᖅᑎᑕᐅᓯᒪᔪᑦ ᑲᒪᒋᔭᐅᕙᓪᓕᐊᑎᓪᓗᒋᑦ ᓄᓇᕗᑦ ᑐᙵᕕᒃ
ᑎᒥᖓᓄᑦ, ᓱᓕᔪᕐᓴᕐᑐᑎᒃ ᑖᓐᓇ ᐃᓛᒃᑯᑦ ᑎᑎᕋᖅᓯᒪᔪᖅ 32-ᒥ ᐱᓕᕆᖃᑎ -
ᒌᒋ ᐊᖃᓐᓂᖅ ᒪᓕᒐᙳᖅᑎᑕᐅᓯᒪᒻᒪᑦ ᑲᓇᑕᐅᑉ ᒪᓕᒐᕐᔪᐊᖓᒍᑦ.71 ᒐᕙᒪᒃᑯᑦ
ᑮᓇᐅᔭᖁᑎᖏᑦ ᐊᑑᑎᖃᖅᑎᑕᐅᔭᕆᐊᖃᖅᑐᑦ ᐱᐅᓯᒋᐊᒃᑲᓐᓂᖅᑕᐅᓗᑎᒃ

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ14

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᓐᓄᑦ, ᐱᔪᓐᓇᐅᑎᖃᖅᑎᑕᐅᑎᓐᓇᒋᑦ ᐃᓕᓐᓂ -
ᐊᕐᑏᑦ ᐊᒻᒪᓗ ᓄᓇᓖᑦ ᐊᒻᒪᓗ ᐱᕕᒃᓴᖃᕐᕕᖃᑦᑎᑕᐅᒎᑏᑦ ᐊᔪᖏᑎᑕᐅᒍ -
ᑕᐅᓲᑦ ᐊᓯᖏᓐᓂᒃ ᑲᓇᑕᒥ ᒐᕙᒪᖃᖅᕕᐅᔪᓂᒃ, ᐊᒻᒪᓗ ᐃᓄᐃᑦ
ᓇᓗᖅᑯᔾᔨᕙᓪᓕᐊᓕᕐᓯᒪᓂᖃᖅᑎᓪᓗᒋᑦ ᒐᕙᒪᒃᑯᓐᓂᒃ ᐊᑭᓕᖅᑕᐅᔭᕆ -
ᐊᖃᖅᑐᑎᑐᑦ ᐱᒻᒪᑕ ᓄᓇᕗᖕᒥ ᐃᓅᖃᑎᒌᓄᑦ. ᑖᓐᓇᐅᑎᓪᓗᒍ,
ᖃᑦᓯᓐᓇᐅᓗᐊᕐᑎᓪᓗᒋᑦ ᑲᓇᑕᒥ ᐃᓄᐃᑦ ᐃᓂᕐᓯᓂᕆᕙᒃᑕᖏᑦ
ᓯᓚᑦᑐᓴᕐᕕᔾᔪᐊᓂ ᐊᒻᒪᓗ ᑲᓇᑕᒥᐅᑦ ᓴᓂᐊᓂ ᐊᒥᓱᕈᖅᐹᓪᓕᕐᓯᒪᙱᒻᒪᑕ
2008-ᒥᓂᑦ.72 ᐃᓛᒃᑯᑎ ᑎᑎᕋᖅᓯᒪᔪᖅ 32 ᐊᑐᓕᕐᑎᑕᐅᓯᒪᔪᒃᐸᑦ
ᑕᐃᒪᓐᓇᓗᐊᕌᓗᕋᔭᓚᐅᙱᑦᑐᖅ, ᒪᓕᑦᑕᐅᓚᐅᕐᐸᑕ ᐊᑑᑎᒋᔪᒫᕐᓂᐊᕐᑕᖏᑦ
ᓄᓇᕗᖕᒥ ᐊᖏᕈᑏᑦ ᐊᒻᒪᓗ ᑕᑯᓐᓇᖑᐊᖅᑕᐅᓯᒪᔪᑦ ᓴᙱᓂᕆᔭᖏᑦ
ᐱᓕᕆᖃᑎᒌᓐᓂᒃᑯᑦ ᓇᓗᓇᐃᖅᑕᐅᓯᒪᔪᑦ ᑲᖏᑦᑐᒑᐱᖕᒥ ᐊᑎᓕᐅᕐᑕᐅᓯᒪᔪᖅ
ᓇᓗᓇᐃᔭᐃᓯᒪᔪᑦ ᑲᒪᔾᔪᓯᐅᓂᐊᖅᑐᓂᒃ ᒪᓕᒃᑕᐅᒋᐊᓕᓐᓂ ᐊᒻᒪᓗ
ᐋᔩᖃᑎᒌᓐᓂᖅ. ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐋᖅᑭᐸᓪᓕᐊᖏᓐᓇ -
ᕈᓐᓇᖅᑐᖅ, ᑭᓯᐊᓂᓗ ᖃᐅᔨᓴᕈᑕᐅᔪᖅ ᒪᓕᒐᓕᐅᖅᐸᓪᓕᓂᖏᓐᓄᑦ ᒐᕙᒪᒃᑯᑦ
ᑕᑎᑐᓇᕋᓂ ᐊᑐᖅᑕᐅᖃᑦᑕᕐᓯᒪᔭᕇᖅᑐᖅ ᐅᑭᐅᖅᑕᕐᑐᒥᐅᓄᑦ. ᑕᒪᓐᓇ
ᑕᒻᒪᕈᑕᐅᓂᖓ ᓄᓇᕗᑦ ᒐᕙᒪᒃᑯᑦ ᐊᑐᓕᖅᑭᒍᓐᓇᖏᒋᐊᖃᖅᑕᖓ.    

ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ ᐊᒻᒪᓗ ᐃᓛᒃᑯᑦ ᑎᑎᕋᖅᓯᒪᔪᖅ 32 
ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ ᒐᕙᒪᑐᖃᒃᑯᓐᓂᒃ ᐱᓕᕆᐊᒃᓴᕆᔭᐅᖕᒪᑦ
ᓴᖅᑭᑕᐅᓚᐅᕐᓯᒪᔪᖅ ᐃᓄᓕᕆᔨᑐᖃᒃᑯᓐᓂᒃ ᐃᐱᕆ 2011-ᖑᑎᓪᓗᒍ
ᓂᕿᑦᓯᐊᕙᓂᒃ ᓱᕋᒃᓴᕋᐃᑦᑐᓂᒃ ᐅᑭᐅᖅᑕᖅᑐᒥ ᓄᓇᓖᑦ ᐊᑐᐃᓐᓇᖃᓂᓴ -
ᐅᔪᓐᓇᖁᓪᓗᒋᑦ. ᑭᖑᕝᕕᐅᑎᑕᐅᖅᓯᒪᔪᖅ ᓂᕿᓂᒃ ᐊᑭᑭᓐᓂᕐᓴᓂᒃ
ᑎᑭᓴᐃᔪᓐᓇᕈᑎᓂᒃ ᐊᐅᓚᑕᐅᓪᓗᑎᒃ ᐃᓄᓕᕆᔨᑐᖃᒃᑯᓐᓄᑦ, ᐃᓚᖓᓂᒃ
ᐊᑭᖓᑕ ᖃᖓᑦᑕᐅᑎᖏᓐᓄᑦ ᓂᕿᑦᓯᐊᕙᓄᑦ ᓱᕋᒃᓴᕋᐃᒃᑐᓄᑦ ᐊᒻᒪᓗ
ᐊᓯᖏᓐᓄᑦ ᓂᕿᒋᔭᐅᔭᕆᐊᖃᓗᐊᕐᑐᓄᑦ ᐊᑭᓖᒍᑕᐅᓲᖑᔪᔪᒧᑦ ᖃᖓᑕᓲᒃᑯᑦ
ᐅᑭᐅᖅᑕᖅᑐᒥ ᓄᓇᓕᖕᓄᑦ ᑎᑭᑎᑦᑎᒍᑎᐅᔪᓇᖃᑦᑕᔪᔪᖅ. ᐊᔾᔨᒌᙱᓐᓂᕆ -
ᔭᖏᓪᓕ ᑖᒃᑯᐊ ᐊᑐᐊᒑᒃ ᓂᕿᑦᓯᐊᕙᓂᒃ ᐅᑭᐅᖅᑕᖅᑐᒥ ᐃᓚᖓᓂᒃ ᐊᑭᖏᑕ
ᓂᖀᑦ ᓂᐅᕕᕐᕕᓄᑦ ᐊᑭᓖᒍᑕᐅᕙᒻᒪᑦ ᐊᒻᒪᓗ ᓂᕿᓂᒃ ᑎᑭᓴᐃᒍᓐᓇᕈᑎ -
ᐅᕙᔪᔪᖅ ᖃᖓᑦᑕᐅᑎᖓᑕ ᐃᓚᖓᓂᒃ ᐊᑭᓖᒍᓐᓇᕈᑕᐅᔪᓪᓗᓂ.  

ᐃᒪᓐᓇ ᐊᔪᕐᓴᓗᐊᓕᕈᑕᐅᔪᓐᓇᕐᒪ, ᐃᓕᓐᓂᐊᕐᓯᒪᙱᓗᐊᖅᓂᖅ, ᐊᒻᒪᓗ
ᐃᖅᑲᓇᐃᔭᕐᑐᑦ ᖃᑦᑎᓐᓇᐅᓗᐊᕐᑎᓪᓗᒋᑦ ᐃᓚᓕᐅᑎᓪᓗᑎᒃ ᓂᖀᑦ ᐊᑭᖏᑦ
ᐊᑭᑐᓗᐊᖅᑎᓪᓗᒋᑦ ᐱᓗᖅᑯᓯᐅᓯᒪᒻᒪᑦ 62.2 ᐳᓴᙱᑦ ᓱᕈᓰᑦ ᓄᓇᕗᖕᒥ
ᐊᖏᕐᕋᒥᓐᓂ ᓂᕿᒃᓴᖃᑦᑎᐊᖃᑦᑕᖏᑦᑐᑦ.73 ᓱᕈᓰᑦ ᐊᖏᕐᕋᖃᖅᑐᑦ
ᓂᕿᒃᓴᖃᑦᑎᐊᐸᖏᑦᑐᓂ ᖁᐃᓂᓂᕐᓴᐅᓕᑐᐃᓇᕆᐊᖃᖅᐳᑦ ᓂᕿᑦᑎᐊᕙᓂᒃ
ᑎᒥᒋᓐᓇᕐᑐᓂᒃ ᓂᕆᖃᑦᑕᙱᓗᐊᕐᓂᖏᓐᓄᑦ. ᓇᑉᐸᖏᑕ ᓇᑉᐸᑲᓐᓂᖏᒃ
ᓄᓇᕗᖕᒥ ᐃᓄᐃᑦ ᓱᕈᓰᑦ ᖁᐃᓂᓗᐊᕐᒪᑕ ᐊᒻᒪᓗ ᐱᖓᓲᒍᑎᒃ ᐊᑕᐅᓯᖅ
ᐅᖓᑖᓄᓪᓘᓐᓃᑦ ᖁᐃᓂᓗᐊᖅᑐᑦ.74

ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ ᐊᑐᓕᕐᑎᑕᐅᓂᑰᒻᒪᑦ ᓄᓇᕗᖕᒥ ᐃᓄᖕᓄᑦ
ᐊᒻᒪ ᐊᓯᖏᓐᓄᑦ ᓄᓇᕗᖕᒥᐅᓄᑦ ᖃᐅᔨᒋᐊᕐᕕᐅᓇᑎᑦ ᓄᓇᕗᑦ ᑐᙵᕕᒃᑯᑦ
ᑖᓐᓇᐅᒐᓗᐊᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ ᐊᑎᓕᐅᖃᑕᐅᓯᒪᓂᖓᑦ
ᐊᖏᕈᑎᓂᒃ ᐊᒻᒪᓗ ᑖᓐᓇ ᑭᒃᑯᓕᒫᓄᑦ ᒪᓕᒐᐅᓪᓗᓂ ᒪᓕᒃᑕᐅᔭ ᕆᐊᓕᒃ
ᐊᑑᑎᖃᖅᑎᓪᓗᒍ ᐃᓛᒃᑯᑦ ᑎᑎᕋᖅᓯᒪᔪᖅ 32 ᐱᕕᒃᓴᖃᖅᑎᑕ ᐅᔭᕆᐊᖃᕐᒪᑕ
ᐱᖃᑕᐅᑎᑕᐅᓗᑎᓪᓗ ᐃᓄᐃᑦ ᐋᖅᑭᒃᓱᐃᔪᖃᓐᓂᐊᑎᓪᓗᒍ ᐃᓅᓯᓕᕆᓂᕐᒧᑦ
ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐱᔨᑦᑎᕈᑎᒃᓴᓂᒃ,
ᐱᖃᓯᐅᑎᓪᓗᒋᑦ ᖃᓄᖅ ᐱᓕᕆᐊᔭᐅᔭᕆᐊᖃᓐᓂᖏᑦ. ᑕᐃᒪᓐᓇᐃᓯᒪᑎᓪᓗᒋᑦ,
ᐃᓄᐃᓕᕆᔨᑐᖃᒃᑯᑦ ᐃᒃᐱᒋᔭᖃᖅᓯᒪᙱᓐᓂᕗᑦ ᒐᕙᒪᑐᖃᒃᑯᑦ ᒪᓄᓕᒐᓐᓂᒃ
ᒪᓕᒐᕐᔪᐊᖓᒎᖓᔪᒥᒃ ᖃᐅᔨᒋᐊᕐᕕᖃᕆᐊᖃᓐᓂᕐᒥᓐᓂᒃ ᐃᓄᖕᓂᒃ ᐊᒻᒪᓗ
ᒪᓕᒃᓯᒪᒻᒥᓇᑎᒃ ᒪᓕᒐᕐᒥᓐᓂᒃ ᖃᐅᔨᒋᖃᕐᕕᖃᕆᐊᖃᓐᓂᕐᒥᓂᒃ
ᓄᓇᖃᖅᑳᖅᓯᒪᔪᓂᒃ.75

ᓄᓇᕗᑦ ᑐᙵᕕᒃ ᑎᒥᖓ ᓂᐸᐃᑦᑑᓯᒪᙱᓚᖅ ᐱᓪᓗᒍ ᓂᕿᑦᓯᐊᕙᓕᕆᓂᕐᒧᑦ
ᐅᑭᐅᖅᑕᖅᑐᒥ ᐱᓕᕆᔾᔪᑎᓂᒃ ᑕᑯᒃᓴᐃᑦᑎᐊᕆᐊᖃᓐᓂᖏᓐᓂᒃ ᐊᒻᒪᓗ
ᑭᐅᔪᓐᓇᕈᑕᐅᔭᕆᐊᖃᓐᓂᖏᓐᓂᒃ ᐃᓄᖕᓄᑦ, ᐃᖅᑲᐃᑎᑦᑎᓪᓗᑎᓪᓗ ᐃᓄᐃᑦ
ᐃᓚᒋᔭᐅᔪᓐᓇᕐᕕᖃᖅᑎᑕᐅᓯᒪᙱᒻᒪᑕ ᐋᖅᑭᓱᖅᑕᐅᑲᓐᓂᑎᓪᓗᒋᑦ ᑖᒃᑯᐊ
ᓂᕿᑦᑎᐊᕙᓕᕆᔾᔪᑏᑦ.76 ᓄᓇᕗᖕᒥᐅᑦ ᓂᐅᕕᖅᐸᒃᑐᑦ ᓂᕿᓂᒃ ᑲᒪᖃᑕᐅ -
ᔪᙱᒻᒪᑕ ᑖᒃᑯᓄᖓ ᓂᕿᑦᑎᐊᕙᓕᕐᔪᑎᓂᒃ ᐃᑲᔪᕐᑕᐅᒍᑎᖃᕈᒫᕐᓂ -
ᐊᑎᓪᓗᒋᑦ.77 ᐃᓱᒪᖃᑎᒌᒍᑎᐅᓯᒪᒻᒪᑕ ᐊᐃᒃᐸᕆᓪᓗᓂᐅᒃ ᐃᓄᓕᕆᔾᔪᑎᓄᑦ
ᐊᖏᓛᖑᖃᑕᐅᑎᓪᓗᒍ, ᐊᖏᓂᕐᓴᐅᓪᓗᓂ ᓄᓇᕗᖕᒥ ᐃᓄᓕᕆᔨᒃᑯᓐᓂᒃ
ᓂᖃᐃᑑᑎᑕᕆᔭᐅᕙᒃᑐᑦ, ᓂᕿᑦᓯᐊᕙᓕᕆᔾᔪᑎᑦ ᐅᑭᐅᖅᑕᖅᑐᒥ ᐊᑑᑎᒋᔪ -
ᒫᓐᓂᐊᖅᑕᖏᑦ ᐊᑭᑭᓪᓕᕚᓪᓕᕈᑕᐅᓯᒪᙱᒻᒪᑕ ᓂᕿᓄᑦ ᓂᐅᕕᕐᕕᓐᓂ
ᓄᓇᕗᖕᒥ. ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑕ ᑎᑎᕋᕐᕕᖓ ᑲᒥᓴᓇᖓᑕ
ᐅᖃᐅᓯᖃᖅᑐᓂ ᓂᕿᒃᓴᖃᕆᐊᖃᓐᓂᕐᒧᑦ ᐱᔪᓐᓇᐅᑎᓂᒃ ᓈᖕᒪᓴᕐᓯᒪᙱᒻᒪᑦ
ᓂᕿᑦᓯᐊᕙᓕᕆᔾᔪᑎᓂᒃ ᖃᐅᔨᓴᕐᑕᐅᒍᑎᖃᙱ ᓗᐊᕆᓪᓗᓂᒋᑦ ᑖᒃᑯᐊ
ᐃᓚᖓᒍᑦ ᐊᑭᖏᓐᓂᒃ ᐊᑭᓖᒍᑕᐅᕙᒃᑐᑦ ᓂᐅᕕᖅᐸᒃᑐᓄᑦ ᐊᑑᑎᖃᑦᑎᐊᕆ -
ᐊᖃᓐᓂᕋᖅᑐᒋᑦ. ᐃᓱᒫᓗᒍᑎᒥᓂᓪᓗ ᐃᖅᑯᓕᐅᑎᖃᖅᓯᒪᕗᑦ “ᐋᖅᑭᓱᕐᑕᐅ -
ᓯᒪᒻᒪᑦ ᐊᒻᒪᓗ ᐊᑐᓕᖅᑎᑕᐅᓯᒪᓪᓗᓂ ᐱᖃᑕᐅᑎᑕᐅᓇᑎᒃ ᐊᒻᒪᓗ
ᑕᑯᒃᓴᐅ ᔪᒃᑯᑦ ᑲᒪᒋᔭᐅᕙᓪᓕᐊᓯᒪᓇᓂ ᓂᕿᑦᓯᐊᕙᓕᕆᔾᔪᑎᐅᔪᖅ
ᐅᑭᐅᖅᑕᖅᑐᒥ ᓄᓇᓕᖕᓄ ᐱᕕᖃᖅᑎᑦᑎᒐᓂᓗ ᐱᔪᓐᓇᐅᑎᒥᒍᑦ
ᐃᓱᒪᕐᓱᕐᓗᑎᒃ, ᐊᒻᒪᓗ ᑐᑭᖃᑦᑎᐊᑐᒃᑯᒃ ᐱᖃᑕᐅᔭᕆᐊᖃᕈᑎᖏᓐᓂᒃ.”78

ᑕᒻᒪᕐᓯᒪᔪᕐᓯᐅᕐᑎᔾᔪᐊᖅ ᖃᐅᔨᓴᓚᐅᕐᓯᒪᒻᒪᑦ ᓂᕿᑦᓯᐊᕙᓕᕆᔾᔪᑎᓂᒃ
ᐅᑭᐅᖅᑕᖅᑐᒥ 2014-ᖑᑎᓪᓗᒍ ᐊᒻᒪ ᑐᑭᑖᓚᐅᕐᓯᒪᔪᖅ ᒐᕙᒪᒃᑯᑦ
ᓇᓗᓇᐃᕆᓯᒪᙱᓐᓂᖏᓐᓂᒃ ᑖᒃᑯᐊ ᓂᕿᑦᑎᐊᕙᓕᕆᔾᔪᑏᑦ ᐊᕐᕋᒍᑕᒫᒃ
ᑮᓇᐅᔭᖃᕈᑎᒋᕙᒃᑕᖏᑦ $53.9 ᒥᓕᐊᓐ ᐃᓚᖏᓐᓂᒃ ᐊᑭᓖᒍᑕᐅᓲᑦ
ᐱᕙᓪᓕᐅᑎᓯᒪᕙᒃᑲᓗᐊᕐᒪᖔᑖ ᓂᐅᕕᖅᐸᒃᑐᓄᑦ ᐊᑭᑭᓪᓕᒋᐊᖅᑎᑦᑎ -
ᒍᑕᐅᓗᓂ ᐅᑭᐅᖅᑕᖅᑐᒥ ᓂᐅᕕᕐᕕᓂ.79 ᓄᓇᕗᑦ ᐊᖏᓛᓂᒃ ᑖᑦᓱᒥᖓ
ᐊᑐᖅᐸᒻᒪᑕ ᓂᕿᑦᓯᐊᕙᓕᕆᔾᔪᑎᓂᒃ ᐅᑭᐅᖅᑕᖅᑐᒥ, $30.8 ᒥᓕᐊᑦ
ᖃᓂᒋᔭᖏᓐᓃᒃᑐᓂᒃ ᐊᑭᑭᓪᓕᒋᐊᕈᑎᒃᓴᓂᒃ ᐊᑑᑎᖃᖅᑎᑦᑎᕙᒻᒪᑕ.80
ᑕᒻᒪᕐᓯᒪᔪᕐᓯᐅᕐᑎᔾᔪᐊᖅ ᑐᑭᑖᔪᒋᕗᖅ ᒐᕙᒪᒃᑯᑦ ᑕᑯᑎᑦᑎᔪᓐᓇᕆ -
ᐊᖃᖅᑎᑦᑎᓯᒪᙱᓐᓂᕗᑦ ᓂᐅᕕᕐᕕᓂᒃ ᑐᑭᓯᓯᒪᒍᑎᑦᓴᓂᒃ
ᓂᕿᑦᓯᐊᕙᓕᕆᔾᔪᑎᓄᑦ ᐊᑭᑭᓪᓕᒋᐊᕈᑕᐅᓲᖅ ᐊᑑᑎᖃᕋᓗᐅᕐᒪᖔᑖ.

ᐊᔾᔨᓕᐅᒐᖅ ᓄᓇᕗᑦ ᑐᓐᖓᕕᒃ ᑎᒥᖓᓂᒃ

ᓄᓇᕗᑦ ᓯᕗᓂᒃᓴᕗᑦ ᑭᒡᒐᖅᑐᖅᑎᖏᒃ ᐋᑕ ᐋᖅᐱᒃ (ᕿᑎᐊᓂ) ᐊᒻᒪᓗ ᒥᓖᓇ ᐅᐊᕕᓐ
(ᑕᓕᖅᐱᐊᓂ) ᑐᓂᓯᔫᒃ ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓᓐᓄᑦ ᑳᑎ ᑕᐅᑐᖏᒧᑦ ᕿᓚᐅᑎᒥᒃ
ᐃᖅᑲᐅᒪᔾᔪᑎᒃᓴᒥᒃ 30-ᓂᒃ ᐅᑭᐅᓂᒃ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᓄᓇᕗᑦ ᓯᕗᓂᒃᓴᕗᑦ.   



ᑕᐃᒪᐃᓐᓂᖓᓄᑦ ᐃᒪᐃᓕᖓᕗᖅ ᓂᐅᕕᕐᕖᑦ ᐃᓱᒪᕐᓱᕐᑎᑕᐅᕗᑦ ᐃᒻᒥᒃᑯᑦ
ᐋᖅᑭᒃᓱᐃᔪᓐᓇᓂᕐᒥᒃ ᓱᓇᓄᑦ ᐊᑭᑭᓪᓕᒋᐊᕈᑎᒃᓴᖅ ᐊᑑᑎᖃᑦᑎᓂ -
ᐊᕐᒪᖔᒻᒥᔾᔪᒃ ᖃᐅᔨᒪᔾᔪᑎᒃᓴᓂᒃ ᐋᖅᑭᒃᓯᒪᔪᖃᕋᓂ ᑭᐅᑦᑕᕆᐊᖃᓐᓂᖏᓐᓄᑦ.
ᑕᒻᒪᕐᓯᒪᔪᕐᓯᐅᑎᔾᔪᐊᖅ ᐃᓱᒪᑖᓚᐅᕐᐳᑦ “ᐃᓄᓕᕆᔨᑐᖃᒃᑯᑦ ᑲᒪᑦᑎᐊᕐᓯ -
ᒪᙱᒻᒪᑕ ᓂᕿᑦᑎᐊᕙᓕᕆᔾᔪᑏᑦ ᐊᑑᑎᒋᔪᒫᕐᓂᐊᕐᑕᖏᓐᓄᑦ
ᐊᑑᑎᖃᖅᑎᑕᐅᒐᓗᐊᕐᒪᖔᑖ ᓂᕿᑦᑎᐊᕙᑦ ᐊᑐᐃᓐᓇᐅᓂᕐᓴᐅᖁᓪᓗᒋᑦ
ᓄᓇᓕᖕᓂ ᓄᓇᖅᑲᑎᒌᓄᑦ ᐅᑭᐅᖅᑕᖅᑐᒥ.”81

ᑕᐃᒪᓐᓇᓴᐃᓐᓇ ᐱᖁᔭᒃᓴᖅ 21, ᑐᐊᕕᐊᕆᔭᐅᓪᓗᓂ ᒪᓕᒐᓕᐊᖑᓯᒪᔪᖅ
ᖃᐅᔨᒋᐊᕐᕕᖃᖅᓯᒪᓇᑎᒃ ᓄᓇᕗᖕᒥᐅᓄᑦ ᐊᑭᓖᒍᑕᐅᓪᓗᐊᕐᓯᒪᕗᖅ.
ᓂᕿᑦᓯᐊᕙᓕᕆᔾᔪᑎᐅᑉ ᐊᑑᑎᒋᔪᒫᕐᓂᐊᕐᑕᖓ ᐊᑑᑎᖃᑦᑎᐊᕐᓯ -
ᒪᙱᓐᓂᖓᓄᑦ, ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ,
ᐊᓯᖏᓪᓗ ᐊᑑᑎᖃᖅᑎᑦᑎᓯᒪᔪᑦ ᐊᒃᓱᕈᕈᑎᖃᖅᓯᒪᕗᑦ ᑮᓇᐅᔭᕐᑎᒍ ᑖᓐᓇ
ᓂᕿᑦᓯᐊᕙᓕᕆᔾᔪᑎᐅᔪᖅ ᐅᑭᐅᖅᑕᖅᑐᒥ ᐃᓚᑰᓗᐊᕈᑎᖏᓐᓄᑦ
ᑕᒪᐃᒪᓐᓇᐃᒐᔭᓚᐅᖏᑦᑑᒐᓗᐊᖅ ᒐᕙᒪᑐᖃᒃᑯᑦ ᒪᓕᓚᐅᕐᐸᑕ ᐃᒻᒥᒃᑯᑦ
ᖃᐅᔨᒋᐊᕆᐊᖃᓐᓂᕐᒧᑦ ᒪᓕᒋᐊᖃᖅᑕᒥᓂᒃ ᒪᓕᓚᐅᕈᑎᒃ ᐊᒻᒪᓗ
ᐊᑎᓕᐅᖃᑕᐅᓯᒪᒍᑎᒥᓂᒃ ᐊᖏᕈᑎᓂᒃ ᐊᒻᒪ ᑭᓇᒃᑯᑐᐃᓐᓇᕐᓄᑦ
ᒪᓕᒐᐅᓕᖅᑐᓂᒃ ᐃᓛᒃᑯᑎ ᑎᑎᕋᖅᓯᒪᔪᒥ 32-ᒥ ᐱᕕᒃᔪᐊᖑᑎᑦᑎᓯᒪᒃᐸᑕ.
ᓄᓇᕗᖕᒥᐅᑦ ᐊᒻᒪ ᑲᓇᑕᒥᐅᑕᐃ ᑖᒃᓯᔭᕐᐸᒃᑐᑦ ᑮᓇᐅᔭᖃᖅᑎᑦᑎᒻᒪᑕ
ᓂᕿᑦᓯᐊᕙᓕᕆᔾᔪᑎᓂᒃ ᑖᓐᓇᓗ ᓇᓗᓇᓚᐅᕋᓂ ᐊᐅᓚᓐᓂᖃᑦᑎ -
ᐊᔾᔮᙱᑦᑐᖅ. ᑖᓐᓇ ᑕᐃᒪᐃᓕᖓᑎᓪᓗᒍ, ᐊᒥᓲᓗᐊᕐᑐᑦ ᐃᓄᐃᑦ
ᐊᒃᓱᕈᐃᓐᓇᕐᐳᑦ ᑳᑉᐸᒃᑐᑎᓪᓗ ᐊᒻᒪ ᓂᕿᑦᓯᐊᕙᐅᖏᓗᐊᕐᑐᓂ
ᓂᕿᒃᓴᖃᖅᐸᒃᑐᑎᒃ, ᐱᓗᖅᑯᓯᐅᑎᓪᓗᓂ ᓂᕿᑦ ᐊᑭᑐᔪᒻᒪᕆᐅᓂᖏᓐᓂᒃ.82

ᐊᑑᑎᖃᑦᑎᐊᙱᓯᒪᑎᓪᓗᒋᑦ ᓂᕿᑦᓯᐊᕙᓕᕆᔾᔪᑎᑦ ᐅᑭᐅᖅᑕᖅᑐᒥ
ᓱᓕᔪᕐᓴᓗᐊᕈᓐᓃᕐᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ,83 ᐊᓪᓛᓘᓐᓃᑦ
ᓈᖕᒪᓴᖏᑦᑐᑦ ᓯᓚᒥ ᑎᑎᕋᖅᓯᒪᔪᓂᒃ ᑎᒍᒥᐊᕐᑐᑎᒃ ᐱᓱᕋᔭᒻᒪᕆᔪᒻᒪᑕ
ᐊᒥᓱᓂ ᓄᓇᓕᖕᓂ ᓂᕿᓂᒃ ᐊᑭᑐᓗᐊᖅᑐᓂᒃ ᓈᖕᒪᒃᓴᕋᑎᒃ.84 ᒐᕙᒪᒃᑯᑦ
ᐃᓱᒪᕐᓱᕐᑎᐊᕐᑐᑎᒃ ᐊᑐᓕᕐᑎᑦᑎᑐᐃᓐᓇᕐᓯᒪᒻᒪᑕ ᓂᕿᑦᓯᐊᕙᓕᕆᔾᔪᑎᓂᒃ
ᐅᑭᐅᖅᑕᖅᑐᒥ ᓄᓇᕗᖕᒥᐅᓄᑦ ᐱᓕᕆᖃᑎᖃᖅᓯᒪᓇᑎᒃ ᓄᓇᕗᑦ ᑐᙵᕕᒃ
ᑎᒥᖓᓂᒃ ᐅᕝᕙᓗ ᓯᓚᖅᑲᑎᑦᑎᓐᓂᒃ ᐃᑲᔪᕐᑎᖃᕋᓱᐊᙱᒻᒪᕆᒃᓯᒪᓪᓗᑎᒃ
ᓈᓚᒍᓐᓇᖏᑦᑐᑐᖃᐅᓯᒪᓪᓗᑎᓪᓗ ᑕᐃᒪᐃᑦᑕᕆᐊᖃᕈᓐᓃᕋᓗᐊᕐᒪᑦ
ᒪᓕᒐᓕᐅᕐᓂᐊᑎᓪᓗᒋᑦ. ᐃᒪᓐᓇᐃᓯᒪᓂᕋᖅᑕᐅᖕᒪᑕ ᑲᓇᑕᐅᑉ ᒐᕙᒪᒃᑯᖏᑦ
ᖃᐅᔨᒋᐊᕐᕕᖃᙱᓗᐊᖃᑦᑕᕐᒪᑕ ᐃᓄᖕᓂᒃ ᐊᒻᒪᓗ ᐃᓱᒪᕐᓲᑎᖃᖅᑐᑎᒃ
ᓈᖕᒪᖏᑦᑐᓂᒃ ᒪᓕᒐᓕᐅᕐᐸᒃᑎᒃ ᐊᒻᒪᓗ ᐊᖏᔪᐊᓗᓐᓂᒃ
ᐱᕙᓪᓕᐊᑎᑦᑎᓯᒪᕙᒃᑐᑎᒃ ᐱᓕᕆᐊᒃᓴᓂᒃ.     

ᐊᖏᕈᑎᑦ ᐊᒻᒪᓗ ᒪᓕᒐᖅᑎᒍᑦ ᒪᓕᒃᑕᐅᔭᕆᐊᓖᑦ ᐋᖅᑭᒃᓯᒪᔪᑦ ᐃᓛᒃᑯᑦ
ᑎᑎᕋᕐᓯᒪᔪᒥ 32-ᒥ ᐊᓯᔾᔩᒍᑕᐅᒍᒫᓐᓂᐊᕐᓯᒪᒻᒪᑦ ᐱᐅᓯᐅᕙᓚᐅᕐᑐᒥᒃ ᐃᓄᐃᑦ
ᐋᖅᑭᒃᓱᐃᖃᑕᐅᖃᑦᑕᕐᓯᒪᓂᖏᓐᓄᑦ ᒪᓕᒐᓐᓂᒃ. ᐅᑯᐊ ᑭᖑᓂᐊᒍᑦ
ᐆᒃᑑᑎᖃᓐᓂᐊᕐᑐᑦ ᑖᓐᓇ ᐃᓛᒃᑯᑦ ᑎᑎᕋᖅᓯᒪᔪᖅ ᐊᑑᑎᖃᖅᑎᑕᐅ -
ᔪᓐᓇᕐᓂᖓᓂᒃ ᑕᑯᔭᐅᓯᒪᔪᒪᓯᒪᔪᓄᑦ ᐱᔭᕇᕈᑕᐅᔪᓐᓇᕐᓂᖓᓂᒃ.  

ᐊᔪᕐᓴᓗᐊᖅᑐᓕᕆᓂᕐᒥᒃ ᑲᑎᒪᓖᑦ ᐊᒻᒪᓗ ᐃᓛᒃᑯᑦ ᑎᑎᕋᖅᓯᒪᔪᖅ 32 
ᓄᓇᕗᑦ ᒐᕙᒪᒃᑯᑦ ᓇᓗᓇᐃᕆᓚᐅᕐᓯᒪᕗᑦ ᐊᔪᕐᓴᓗᐊᕐᐸᒃᑐᑦ ᐅᓄᕈᓐᓃ -
ᐹᓪᓕᕐᑎᑕᐅᒍᑎᒃᓴᖏᓐᓂᒃ ᓯᕗᓪᓕᐹᖑᑎᑦᑎᓪᓗᑎᒃ 2009-2013 ᑕᒪᑉᑕ
ᖃᓄᖅᑑᕈᑎᒃᓴᑦ ᐸᕐᓇᒍᑎᓕᐊᑎᒍᑦ. ᑕᒪᑉᑕ ᓄᓇᕗᑦ ᒐᕙᒪᒃᑯᖏᓐᓄᑦ
ᐱᓕᕆᖃᑎᖃᕈᒫᕐᓂᐊᒍᑕᐅᓯᒪᕗᑦ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ
ᐊᓯᖏᓐᓂᒃ ᐱᓕᕆᖃᑕᐅᔪᓂᒃ ᐋᖅᑭᒃᓱᐃᓕᕐᑎᓪᓗᒋᑦ ᐊᔪᕐᓴᓗᐊᕐᑐᑦ
ᐅᓄᕈᓐᓃᐸᓪᓕᕈᑎᒃᓴᖏᓐᓄᑦ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐊᑐᐊᒐᓕᐅᕐᓂᒃᑯᑦ,
ᐊᒻᒪᓗ ᐊᔪᕐᓴᓗᐊᕐᐸᒃᑐᑦ ᐅᓄᕈᓐᓃᐹᓪᓕᕐᑎᑕᐅᒍᑎᒃᓴᖏᓐᓂᒃ ᐅᐸᓗᖓᐃ -
ᔭᐅᑎᓂᒃ.85 ᓄᓇᕗᖕᒥᐅᑦ 50 ᐳᓴᓐᒋᓗᐊᖅᑕᖏᑦ ᐃᓄᓕᕆᔨᒃᑯᑎᒍᑦ
ᐃᑲᔪᕐᑕᐅᕙᒃᑐᑦ ᑕᐃᒪ ᑕᒪᑉᑕ ᓴᖅᑭᑕᐅᕕᐊᓂ ᐊᕐᕌᒍᒥ.86 ᓄᓇᕗᖕᒥᐅᑦ
ᑐᖏᓕᕆᔭᐅᕗᑦ ᐊᑦᑎᓂᖅᐹᒥᒃ ᐃᓛᔮᕇᑦ ᑲᑎᑦᑐᒋᑦ ᑮᓇᐅᔾᔭᒃᓴᓂᕆᓲᖏᑦ
ᑲᓇᑕᒥ ᐊᒻᒪᓗ ᑲᓇᑕᒥ ᐊᑭᑐᓂᖅᐹᖑᑎᓪᓗᒋᑦ ᐃᓅᓇᓱᐊᕈᑎᖏᑦ.87 ᐊᓯᖏᑦ
ᓇᓗᓇᙱᒍᑕᐅᓲᑦ ᐊᔪᕐᓴᓗᐊᕐᑐᑦᑕᖃᕆᐊᖓᓂᒃ ᓄᓇᕗᖕᒥ ᐃᓅᓴᑰᑖᒍᓐᓇ -
ᔮᙱᓐᓂᖅ, ᐊᖏᕐᕋᕆᔭᒥ ᓂᕿᑦᓴᖃᑦᑎᐊᖏᓗᐊᕐᓂᖅ, ᐊᒻᒪ ᐃᓄᒋᐊᓐᓂᕐᓴᐃᑦ
ᒐᕙᒪᒃᑯᑦ ᐃᒡᓗᖁᑎᖏᓐᓂ ᐃᒡᓗᖃᖅᑐᑎᒃ.88 

ᓄᓇᕗᑦ ᒐᕙᒪᒃᑯᖏᑦ ᐱᓂᐊᕐᓂᕋᕈᑎᒋᓯᒪᔭᕐᒥᓐᓂᒃ ᑲᒪᒋᐊᕈᑎᖃᖅᓯᒪᒻᒪᑕ
ᓴᖅᑮᓪᓗᑎᒃ 2010-ᖑᑎᓪᓗᒍ ᓄᓇᕗᖕᒥ ᐊᔪᕐᓴᓗᐊᕐᑕᐃᓕᒪᑎᑦᑎᓂᕐᒧᑦ
ᑐᖅᑲᑕᕐᕕᖕᒥᒃ ᑲᒪᒋᐊᖅᑐᒃᓴᐅᓪᓗᑎᒃ ᑭᓇᒃᑯᑐᐃᓐᓇᐃᑦ ᐱᖃᑕᐅᔪᓐᓇᖁᓪᓗᒋᑦ
ᐱᔭᕇᓯᖅᑕᐅᓇᓱᐊᕐᑎᓪᓗᒋᑦ ᓄᓇᕗᖕᒥ ᐊᔪᕐᓴᓗᐊᕐᐸᒃᑐᑦ ᐅᓂᕈᓐᓃᐹᓪᓕᕈ -
ᑎᒃᓴᖏᓐᓂᒃ ᐸᕐᓇᒍᑎᓕᐅᕐᑎᓪᓗᒋᑦ. ᓄᓇᕗᑦ ᑐᙵᕕᒃ ᑎᒥᖓ ᐊᖏᓚᐅᕐᓯ -
ᒪᕗᑦ ᐱᓕᕆᖃᑕᐅᓂᐊᕐᓂᕐᒥᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐸᕐᓇᒍᑎᓕᐊᖅ
ᐱᔭᕇᖅᑕᐅᔪᓐᓇᓂᐊᕐᒪᑦ. ᑖᓐᓇ ᐱᓕᕆᖃᑎᒌᒍᑕᐅᔪᖅ ᓄᓇᕗᒥ ᑲᑎᒪᔨᖃᓕ -
ᕈ ᑕᐅᓯᒪᕗᖅ ᐊᔪᕐᓴᓗᐊᕐᐸᒃᑐᑦ ᐅᓄᕈᓐᓃᐸᓪᓕᕐᑎᒐᓱᐊᕐᑐᒋᑦ. ᐃᓛᒃ ᐃᖅᑲᓇᐃ -
ᔮᕆᔭᐅᔭᕆᐊᓖᑦ ᐱᒋᐊᖅᑕᐅᔪᒐᓗᐊᖅᑎᓪᓗᒋᑦ, ᐃᖅᑲᓇᐃᔭᖃᑎ ᒌᒍᑎᖏᑦ
ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐋᖅᑭᑕᐅᔪᕗᑦ
ᑐᑭᓯᓯᒪᖃᑎᒌᓐᓂᒃᑯᑦ ᐊᖏᕈᑎᑎᒍᑦ ᑕᒪᒃᑮᓐᓄᑦ ᐊᑎᓕᐅᖅᑕᐅᓪᓗᓂ ᐊᒃᑐᕙ
2012-ᖑᑎᓪᓗᒍ.89 ᑐᑭᓯᓯᒪᖃᑎᒌᓐᓂᒃᑯᑦ ᐊᖏᕈᑎᑎᒍᑦ ᐱᓕᕆᖃᑎᒌ -
ᐊᖃᑎᑕᐅᓂᖏᑦ ᐃᓛᒃᑯᑦ ᑎᑎᕋᖅᓯᒪᔪᒥᒃ 32 ᐊᒻᒪᓗ ᒪᓕᒐᖅᑎᒍᑦ
ᒪᓕᒋᐊᖃᖅᑕᖏᑦ. ᖃᐅᔨᒪᒍᑎᖃᖅᑐᑎᒃ ᑐᑭᓯᓯᒻᒪᒻᒪᑕ ᐱᒻᒪᕆᐅᓂᖓᓂᒃ
ᐊᑐᓕᖅᑎᑕᐅᕙᓪᓕᐊᔭᕆᐊᖃᓐᓂᖓᓂᒃ ᐃᓛᒃᑯᑦ ᑎᑎᕋᖅᓯ ᒪᔪᒥᒃ 32-ᒥᒃ,
ᑐᑭᓯᓯᒪᖃᑎᒌᓐᓂᒃᑯᑦ ᐊᖏᕈᑎ ᐊᑲᐅᔪᒥᒃ ᐊᑑᑎᖃᓐᓂᖃᖅᓯᒪᕗᖅ
ᐋᖅᑭᓯᒪᓂᖓ ᑖᑦᓱᒧᖓ ᐱᖁᔭᒃᓴᖅ 21 ᑲᒪᒋᔭᐅᕙᓪᓕᐊᓂᖃᓕᔪᑎᓪᓗᒍ.
ᐃᓛᒃ ᓱᓕ ᐃᓂᕇᕐᓂᐅᓴᙱᑦᑑᒐᓗᐊᖅ, ᐊᔪᖅᓴᓗᐊᕐᑕᐃᓕᒪᑎᑦᑎᓂᕐᒥᒃ
ᐱᓕᕆᐊᕆᔭᐅᔪᑦ ᐆᒃᑑᑎᑦᑎᐊᕙᐅᕗᖅ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ
ᓄᓇᕗᑦ ᒐᕙᒪᒃᑯᖏᑦ ᓱᓇᑐᐃᓐᓇᕐᓂᒃ ᐃᓂᕐᓯᔪᒪᒍᑎᒃ ᐃᓂᕐᓯᔪᓐᓇᕐᓂᖏᓐᓂᒃ
ᐱᓕᕆᖃᑎᒌᓐᓂᒃᑯᑦ ᐃᒻᒥᒃᑯᑦ ᐃᖅᑲᒋᖃᑦᑕᐅᑎᑦᑎᐊᖃᑦᑕᕈᑎᒃ.   

ᐊᔾᔨᓕᐅᒐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ

ᐱᑦᑖᓗᒃ ᔪᐊᓇᓯ ᑕᑯᓐᓈᖅᑎᑦᑎᔪᖅ 40−ᓂᒃ ᐅᑭᐅᓂᒃ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᖁᕕᐊᓱᖃᑎᒌᒃᓂᒃᑯᑦ ᕿᑭᖅᑕᓂᕐ
ᐃᓄᐃᑦ ᑲᑐᔾᔨᖃᑎᒌᖏᑦ. ᐃᓚᐅᓚᐅᖅᑐᑦ ᑐᒥᑯᓗᐃᑦ ᓴᐃᐹᕿᕝᕕᒃ ᐸᐃᕆᕕᐊᓐᓂ, ᐃᖃᓗᐃᑦ ᐃᓄᒃᑎᑐᑦ
ᐅᖃᓪᓚᒍᓐᓇᖅᑎᑦᑎᓪᓗᑎᒃ ᐸᐃᕆᕕᒥᒃ. 

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ16

ᑭᓇᒃᑯᑐᐃᓐᓇᕐᓂᒃ ᐅᖃᓪᓚᖃᑎᖃᓐᓂᖅ ᐊᔾᔨᒋᖕᒪᒍ ᖃᐅᔨᓇᓱᐊᕐᕕᖃᓐᓂᐅᑉ
ᐃᒪᐃᑦᑑᒪᓪᓕ ᐅᖃᓪᓚᖃᑎᖃᓐᓂᖅ ᑕᒪᐃᓐᓂᒃ ᐃᓚᐅᑎᑦᑎᓇᓱᐊᕈᑕᐅᓲᖑᒻᒪᑦ
ᐃᓱᒪᒋᔭᐅᔪᓂᒃ ᐊᒻᒪᓗ ᐱᒻᒪᕆᒋᔭᐅᔪᓂᒃ ᐃᓚᓕᐅᔾᔨᒍᑕᐅᓲᖑᒻᒪᑦ ᐃᓱᒪᓕ -
ᐅᖅᐸᓪᓕᐊᔪᖃᖅᑎᓪᓗᒍ. ᖃᐅᔨᓇᓱᐊᕐᕕᖃᓐᓂᕐᓕ, ᐱᕕᖃᖅᑎᑦᑎᒍᑕᐅᓲᖑᕗᖅ
ᐊᑦᑐᐊᔭᐅᓂᖃᖅᑐᓂᒃ ᐃᑲᔪᕐᑎᖃᖅᑐᑎᒃ, ᑭᓯᐊᓂᓗ ᐃᓅᖃᑎᒌᑦ ᐃᓚᒋᔭᐅ -
ᓗᐊᖅᑎ ᑕᐅᓲᖑᙱᒻᒪᑕ ᐊᑐᐊᒐᓕᐅᖅᑐᖃᖅᑎᓪᓗᒍ.90 ᐃᓱᒪᑖᕈᑕ ᐅᓯᒪᔪᖅ
ᑭᓇᒃᑯᑐᐃᓐᓇᐃᑦ ᐅᖃᓪᓚᖃᑎᒋᔭᐅᓂᖏᑦ ᐊᐃᕙᔾᔪᑎᒋᔭᐅᓪᓗᓂ
ᐅᖃᓪᓚᒍᑕᐅᓚᐅᕐᓯᒪᕗᖅ ᐃᐊᑦ ᒪᑭᓇᑉ ᐅᖃᐅᓯᖏᑦ ᒪᓕᒃᑐᒋᑦ, 
ᑖᓐᓇᓗ ᐃᖅᑲᓇᐃᔭᕐᑎᐅ ᓚᐅᕐᓯᒪᓪᓗᓂ ᓄᓇᕗᖕᒥ ᐊᔪᕐᓴᓗᐊᖅᑐᑦ
ᐅᓄᕈᓐᓃᐸᓪᓕᕐᑎᑕ ᐅᓇᓱᐊᕐᓂᖏᓐᓄᑦ ᑐᖅᑲᑕᖅᕕᖓᓂ, ᐊᔪᕐᓴᓗᐊᖅᑐᑦ
ᐅᓄᕈᓐᓃᐹᓪᓕᕐᑎᑕᐅᒍᑎᒃᓴᖏᑦ ᐸᕐᓇᒍᑏᑦ ᐋᖅᑭᓱᕐᑕᐅᔭᕆᐊᖃᓐᓂᖏᓐᓂᒃ
ᐅᖃᓪᓚᖃᑎᒌᓐᓂᒃᑯᑦ.91 ᐃᓱᒪᒋᓪᓗᒍ ᐱᔭᓐᓂᖏᓐᓂᖓ, ᐋᖅᑭᓱᑦᑕᐅᑦᑎ -
ᐊᕈᑎᒃᓴᓂᒃ ᐱᒋᐊᖃᓚᐅᕐᒪᑕ ᓴᖅᑭᓂᐊᕐᓗᑎᒃ ᐅᖃᓪᓚᒍᑕᐅᔪᓂᒃ
ᐊᔾᔨᒌᙱᑦᑐᓂᒃ ᐊᑦᑐᐊᔭᐅᓂᖃᖅᑐᓂᒃ ᐅᓂᒃᑳᑎᑦᑎᙱᖏᖔᕐᓗᑎᒃ
ᑕᒪᐃᒪᓐᓇ ᐊᐳᖅᑕᕐᕕᖃᓗᐊᕐᓂᓴᐅᓂᖓᓄᑦ.   

ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑭᓇᒃᑯᑐᐃᓐᓇᕐᓂᒃ
ᐅᖃᓪᓚᖃᑎᖃᕆᐊᓕᓚᐅᕐᐳᑦ 2010-ᒥ, ᓯᕗᓪᓕᕐᒥᒃ ᓄᓇᓕᖕᓂ
ᐅᖃᐅᓯᔅᓴᒥᓐᓂᒃ ᐅᖃᓪᓚᑎᑦᑎᓪᓗᑎᒃ ᐊᑐᓂᑦ 25-ᓂ ᓄᓇᓕᖕᓂ ᓄᓇᕘᒥ.
ᑭᖑᓂᐊᒍᑦ 2011-ᖑᑎᓪᓗᒍ ᓄᓇᓖᑦ ᐊᕕᒃᑐᖅᓯᒪᓂᖏᑦᑎᒍᑦ
ᑲᑎᒪᑎᑕᐅᒋᓪᓗᑎᒃ ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥ ᒥᑦᑎᒪᑕᓕᖕᒥ, ᐊᒻᒪᓗ
ᐃᖃᓗᓐᓂᓗ. ᑖᒃᑯᐊ ᑲᑎᒪᓂᕆᔭᖏᑦ ᐊᑑᑎᖃᕈᒫᕐᓂᐊᓚᐅᕐᑐᑦ ᓄᓇᓕᖕᓂᑦ
ᑐᓴᕐᑕᒥᓐᓂᒃ ᖃᓄᖅᑑᕈᑎᒃᓴᓕᐅᕈᑎᖃᓐᓂᐊᕐᓗᑎᒃ. ᑭᓇᒃᑯᑐᐃᓐᓇᕐᓂᒃ
ᐅᖃᓪᓚᖃᑎᖃᓚᐅᕐᑐᑎᒃ ᑭᖑᓂᐊᒍᑦ ᐅᓪᓗᓂᒃ ᐱᖓᓱᓂᒃ ᐊᔪᕐᓴᓗᐊᕐᓂᕐᒥᒃ

ᑲᑎᒪᔾᔪᑎᖃᓕᓚᐅᕆᕗᑦ ᓄᕕᑉᐱᕆ 2011-ᖑᑎᓪᓗᒍ 45-ᓂᒃ ᑭᒡᒐᖅᑐᐃᔪᓂᒃ
ᓄᓇᓕᖕᓂᑦ 22-ᓂᖔᖅᑐᓂᒃ ᓄᓇᕗᖕᒥ. ᑲᑎᒪᖃᑕᐅᔪᑦ ᓴᖅᑮᓚᐅᕐᐳᑦ
ᐊᖏᕈᑎᖃᖅᑐᑎᓪᓗ ᓄᓇᕗᖕᒥ ᐸᕐᓇᒍᑎᓕᐊᓂᒃ ᑕᐃᔭᐅᓪᓗᓂ ᒪᑭᒪᓂᖅ
ᐸᕐᓇᒍᑦ. ᐸᕐᓇᒍᑎᓕᐊᖅ ᑲᑐᔾᔭᐅᓪᓗᓂ ᑲᒪᒋᐊᕈᑕᐅᓚᐅᕐᐳᖅ ᐊᔪᕐᓴᓗᐊᕐᐸᒃᑐᑦ
ᐅᓄᕈᓐᓃᐹᓪᓕᕈᑎᒃᓴᖏᓐᓂᒃ ᑲᑎᒪᔪᑦ ᐅᑯᓇᖔᕐᓚᐅᖅᑐᑎᒃ ᐃᓄᐃᑦ
ᑎᒥᖁᑎᖏᓐᓂᒃ, ᒐᕙᒪᒃᑯᓐᓂᑦ, ᒐᕙᒪᒃᑯᓃᖔᖏᑦᑐᓂᒃ ᑎᒥᓂᒃ, ᓇᖕᒥᓂᖅ
ᐱᓕᕆᕕᖃᖅᑐᓂᑦ, ᐊᒻᒪᓗ ᐃᓄᖕᓂᒃ ᐊᔪᕐᓴᖃᑦᑕᖅᓯᒪᓂᑯᓂᒃ.92

ᒪᑭᒪᓂᖅ ᐃᒃᐱᖏᔭᖃᓗᐊᓚᐅᕐᐳᑦ ᐊᕐᕕᓂᓕᓐᓂᒃ ᓄᓇᕗᖕᒥ ᑲᒪᒋᐊᕈᓯᐅ -
ᓂᐊᖅᑐᓂᒃ ᐊᔪᕐᓴᓗᐊᕐᐸᒃᑐᑦ ᐅᓄᕈᓐᓃᐸᓪᓕᖅᑎᑕᐅᒍᑎᒃᓴᖏᓐᓂᒃ;
ᐱᓕᕆᖃᑎᒌᓐᓂᒃ ᐊᒻᒪᓗ ᓄᓇᓖᑦ ᐱᖃᑕᐅᑎᑕᐅᓗᑎᒃ; ᒪᒥᓴᕐᓂᖅ ᐊᒻᒪᓗ
ᐃᓅᓯᖃᑦᑎᐊᕐᓂᖅ; ᐃᓕᓐᓂᐊᕐᓂᖅ ᐊᒻᒪ ᖃᐅᔨᒪᓂᖅᑖᐸᓪᓕᐊᓂᖅ;
ᓂᕿᒃᓴᖃᑦᑎᐊᕐᓂᖅ; ᐃᒡᓗᓕᕆᓂᖅ ᐊᒻᒪᓗ ᐃᓄᓕᕆᔨᒃᑯᓐᓂᒃ ᐃᑲᔫᓯ -
ᐊᖅᑕᖑᕙᒃᑐᑦ; ᐊᒻᒪᓗ ᓄᓇᓕᖕᓂ ᐊᒻᒪ ᐱᕙᓪᓕᐊᔪᓕᕆᓂᖅ.93 ᒪᑭᒪᓂᖅ
ᓇᓗᓇᐃᔭᐃᑦᑎᐊᕈᑎᐅᓚᐅᕐᐳᖅ ᑕᑯᓐᓇᖑᐊᖅᑕᐅᔪᓂᒃ ᓄᓇᕗᖕᒥ
ᓄᓇᓕᖕᓄᑦ ᐱᖃᓯᔾᔨᐅᓪᓗᓂ ᓄᓇᓕᖕᓂ ᑮᓇᐅᔾᔭᒃᓴᕕᒃᓴᓂᒃ ᐱᕚᓪᓕᕐᑕ -
ᐅᓗᑎᒃ, ᒪᒥᓴᓂᕐᒧᑦ ᐃᑲᔪᕐᓯᒍᑏᑦ ᐱᕚᓪᓕᕐᑕᐅᓗᑎᒃ ᐊᒻᒪ ᐃᓅᓯᖃᑦᑎᐊᓂᕐᒧᑦ;
ᓂᕿᑖᕈᑕᐅᕙᒃᑐᑦ ᐅᓄᕐᓯᒋᐊᖅᑕᐅᓗᑎᒃ, ᐅᓄᕐᓯᒋᐊᕐᓗᒋᑦ ᐃᒡᓗᑖᕈᓐᓇᕐᑐᑦ,
ᐊᒪᓗ ᐃᓄᓕᕆᔨᒃᑯᑎᒍᑦ ᑮᓇᐅᔭᕐᑖᕆᔭᐅᕙᒃᑐᑦ ᐅᓄᕐᓯᒋᐊᖅᑕᐅᓗᑎᒃ.94

ᑭᓇᒃᑯᑐᐃᓐᓇᕐᓂᒃ ᐅᖃᓪᓚᖃᑎᖃᓐᓂᖅ ᐊᒻᒪᓗ ᒪᑭᒪᓂᖅ ᐸᕐᓇᒍᑏᑦ
ᐱᐅᒋᔭᐅᓯᒪᕗᑦ ᑲᓇᑕᒥ ᐊᔪᕐᓴᖏᑦᑐᑦ ᑎᒥᖓᓄᑦ ᑐᙵᕕᓕᐅᕐᑎ -
ᐊᕐᓯᒪᓂᖏᓐᓄᑦ ᐊᔪᕐᓴᕐᑐᓂᒃ ᐅᓄᕈᓐᓃᑎᑦᑎᓇᓱᐊᕐᓂᕐᒥᒃ ᓄᓇᕗᖕᒥ.95
ᑖᓐᓇ ᐊᑑᕚᒥ ᐊᑐᐊᒐᓕᐅᕐᓂᕐᒧᑦ ᑲᑎᒪᔨᖏᑦ, ᑲᑐᔾᔨᖃᑎᒌᒃᑐᑦᖅ, ᒐᕙᒪᒃᑯ -
ᓂᖔᙱᑦᑐᑦ ᑎᒥᖓ ᑲᑎᒪᑎᑦᑎᔨᐅᓲᑦ ᐊᔾᔨᒌᖏᑦᑐᓂᒃ ᑎᒥᐅᔪᓂᒃ
ᐱᓕᕆᕕᓐᓂᓪᓗ ᐅᖃᓪᓚᖃᑎᒌᒃᑎᑎᓪᓗᑎᒃ ᐱᕚᓪᓕᑎᑦᑎᓂᕐᒥᒃ ᐱᐅᔪᒥᒃ
ᒐᕙᒪᖃᓐᓂᕐᒥᒃ, ᐅᐱᒋᔭᖃᖅᓯᒪᒋᕗᑦ ᓄᓇᕗᖕᒥ ᑲᑎᒪᔨᒋᕙᒃᑕᖏᓐᓂᒃ
ᐊᔪᕐᓴᓗᐊᕐᑐᓂᒃ ᐅᓄᕈᓐᓃᐸᓪᓕᑎᑦᑎᒐᓱᓐᓂᕐᒥᑦ ᐱᖃᑕᐅᑎᑦᑎᓯᒪᑦᑎ -
ᐊᕐᓂᖏᓐᓄᑦ ᑎᒥᓂᒃ ᐊᔾᔨᒌᙱᑦᑐᓂᒃ.96 ᐃᓚᖏᑦ ᐊᔪᕐᓴᓗᐊᕐᑐᓕᕆᓂᕐᒧᑦ
ᑲᑎᒪᑎᓪᓗᒋᑦ ᐱᖃᑕᐅᔪᑦ ᐅᐱᒍᓱᒃᑐᑎᒃ ᓂᓪᓕᐊᖃᑦᑕᕐᓯᒪᕗᑦ
ᐱᖃᑕᐅᑎᑦᑎᑎᐊᕐᓯᒪᓂᖏᓐᓄᑦ ᐃᓐᓇᕐᓂᒃ ᐸᕐᓇᒍᑎᓂᒃ ᑲᒪᕙᓪᓕᐊ -
ᓕᕐᑎᓪᓗᒋᑦ.97

ᐃᒻᒪᖄ ᐱᓗᐊᖅᑐᒥᒃ, ᒪᑭᒪᓂᖅ ᐱᓂᐊᕐᓂᕋᕈᑎᖃᖅᓯᒪᒻᒪᑦ ᖃᓄᖅᑑᕈᑎᖃᕋ -
ᓱᐊᕐᓯᒪᒻᒪᑕ ᒪᓕᒐᖅᑎᒍᑦ ᐱᓕᕆᐊᒃᓴᖃᖅᑎᑦᑎᒍᑎᐅᔪᓐᓇᕐᑐᓂᒃ
ᐊᔪᕐᓴᓗᐊᕐᑐᓂᒃ ᐅᓄᕈᓐᓃᐹᓪᓕᒍᑕᐅᒍᓐᓇᕋᔭᕐᑐᓂᒃ ᐱᓕᕆᖃᑎᒌᓪᓗᑎᒃ
ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᐋᖅᑭᒃᓱᐃᑎᓪᓗᒋᑦ ᐊᑐᐊᒐᓐᓂᒃ ᐊᒻᒪᓗ
ᐱᓕᕆᔾᔪᑎᒃᓴᓂᒃ ᖃᑦᑎᓐᓇᕈᖅᐹᓪᓕᖁᓪᓗᒋᑦ ᐊᔪᕐᓴᓗᐊᕐᐸᒃᑐᑦ,
ᐅᓂᒃᑳᓕᐅᕐᐸᓪᓗᑎᒃ ᐱᕚᓪᓕᕈᑎᒋᓯᒪᔭᕐᒥᓐᓂᒃ ᑐᕌᒐᕆᔭᖕᒥᓐᓄᑦ, ᐊᒻᒪᓗ
ᖃᑯᑎᒃᑯᑦ ᓄᑖᙳᕆᐊᖅᑕᐅᕙᓪᓗᓂ ᐸᕐᓇᒍᑎᓕᐊᕆᓯᒪᔭᖓᑦ. ᓄᓇᕗᖕᒥ
ᒪᓕᒐᓕᐅᖅᑏᑦ ᑲᑎᒪᕕᖓᓂ ᓈᖕᒪᒃᓴᔪᒻᒪᑕ ᐱᖁᔨᕘᖔᕈᑎᒃᑯᑦ
ᐱᓕᕆᖃᑎᒌᓐᓂᖅ ᐊᔪᕐᓴᓗᐊᖅᑐᓄᑦ ᐅᓄᕈᓐᓃᐸᓪᓕᕈᑎᒃᓴᓂᒃ ᒪᓕᒐᓐᓂᒃ
ᒪᐃ 2013-ᖑᑎᓪᓗᒍ. ᑖᓐᓇ ᒪᓕᒐᖅ ᓄᓇᕗᑦ ᒐᕙᒪᒃᑯᖏᓐᓂᒃ
ᐱᓕᕆᖃᑎᖃᖁᔨᕗᑦ ᓄᓇᕗᑦ ᑐᙵᕕᒃ ᑎᒥᖓᓂᒃ, ᐃᓄᐃᑦ ᑎᒥᖁᑎᖏᓐᓂᒃ,
ᐊᓯᖏᓐᓂᓪᓗ ᒐᕙᒪᐅᔪᓂᒃ, ᒐᕙᒪᒃᑯᓃᖔᖏᑦᑐᓂᒃ ᑎᒥᓂᒃ, ᐊᒻᒪᓗ ᐃᒻᒥᒃᑯ
ᐱᓕᕆᕕᐅᔪᓂᒃ ᓄᓇᕗᖕᒥ ᑲᑎᒪᔨᖏᓐᓂᒃ ᐊᔪᕐᓴᓗᐊᖅᐸᒃᑐᑦ ᐅᓄᕈᓐᓃ -
ᐹᓪᓕᕐᑎ ᑕᐅᓇᓱᐊᕐᓂᖏᓐᓄᑦ ᐊᑐᓕᖅᑎᑕᐅᖁᔭᐅᓪᓗᓂ ᒪᑭᒪᓂᖅ ᐊᒻᒪᓗ
ᓴᖅᑮᖁᔭᐅᓪᓗᑎᒃ ᐅᑭᐅᓄᑦ ᑕᓪᓕᒪᓄᑦ ᐊᔪᕐᓴᓗᐊᕐᑐᓄᑦ ᐅᓄᕈᓐᓃᐹᓪᓕ -
ᑎᑦᑎᓇᓱᐊᕐᓂᕐᒧᑦ ᖃᓄᖅᑑᕈᑎᒃᓴᓂᒃ ᐸᕐᓇᒍᑎᓂᒃ. ᑖᓐᓇ ᒪᓕᒐᖅ
ᓴᖅᑮᒍᑕᐅᓚᐅᕆᕗᖅ ᐊᔪᕐᓴᓗᐊᖅᑐᓄᑦ ᐅᓄᕈᓐᓂᐹᓪᓕᑎᑦᑎᓇᓱᐊᕐᓂᕐᒧᑦ
ᑮᓇᐅᔭᖃᖅᑎᑦᑎᒍᑎᓂᒃ ᐊᑑᑎᖃᕈᒫᕐᓂᐊᕐᑐᓂᒃ ᐱᓕᕆᖃᑎᒌᒋᐊᕈᑕᐅᓗᓂ
ᐊᑐᓕᖅᑎᑕᐅᓗᑎᒃ ᐸᕐᓇᒍᑏᑦ ᐊᒻᒪᓗ ᐃᑲᔪᕐᓯᒍᑕᐅᔪᓐᓇᕐᓗᓂ ᓄᓇᓕᖕᓂ
ᐱᒋᐊᖅᑎᑕᐅᔪᓄᑦ.   

ᐊᔾᔨᓕᐅᒐᖅ ᓄᓇᕗᑦ ᑐᓐᖓᕕᒃ ᑎᒥᖓᓂᒃ

ᔭᐃᒥᓯ ᑕᖅᑭᖅ ᐅᖅᓱᖅᑑᒥᑦ ᑭᒡᒐᖅᑐᐃᔪᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐃᓅᓱᒃᑐᓄᑦ
ᑭᒡᒐᖅᑐᖅᑎ ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑕᒫᕐᓯᐅᒻᒥᒃ ᑲᑎᒪᓂᖓᓂ ᐃᖃᓗᖕᓂ 2015-ᒥ. 



ᐃᓛᒃᑯᑦ ᑎᑎᕋᖅᓯᒪᔪᖅ 32 ᐊᑐᓕᖅᑎᑕᐅᒍᑎᒃᓴᖓᓄᑦ ᐊᑐᐊᖅᑕᐅᔪᓐᓇᕐᑐᑦ 
ᐃᖅᑲᓇᐃᔮᖏᑦ ᓄᓇᕗᖏᒥ ᑲᑎᒪᔨᖏᑕ ᐊᔪᕐᓴᓗᐊᕐᑐᓂᒃ ᐅᓄᕈᓐᓃᐹᓪᓕ -
ᑎᑦᑎᓇᓱᐊᕐᓂᕐᒧᑦ ᐱᒋᐊᓕᑕᐃᓐᓇᕋᑖᖅᓯᒪᒻᒪᑕ ᐊᒻᒪᓗ ᑕᐅᕗᖓᒃᑲᓐᓂᖅ
ᐊᑦᑐᐃᓂᕆᓂᐊᕐᑕᖏᑦ ᒪᑭᒪᓂᖅ ᐸᕐᓇᒍᑏᑦ ᐊᔪᕐᓴᓗᐊᕐᑐᓂᒃ ᐅᓄᕈᓐᓃᐹᓪᓕ -
ᑎᑦᑎᓇᓱᐊᕐᓂᕐᒧᑦ ᒪᓕᒐᑦ ᓱᓕ ᒫᓐᓇᐅᔪᒥ ᓇᓗᓇᖅᐳᑦ. ᑭᓯᐊᓂᓗ,
ᓇᓗᓇᖏᓚᖅ ᐊᔾᔨᒌᙱᑦᑐᓂᑦ ᑎᒥᐅᔪᓃᖔᖅᑐᑦ ᑲᒪᒋᐊᖅᑎᑕᐅᓂᖏᑦ
ᓄᓇᕗᖕᒥ ᑲᑎᒪᔩᑦ ᐊᔪᕐᓴᓗᐊᖅᑐᓂᒃ ᐅᓄᕈᓐᓃᐸᓪᓕᑎᑦᑎᓇᓱᐊᕐᓂᕐᒧᑦ
ᓄᑖᒥᒃ ᐊᑐᖅᑕᐅᓚᐅᕐᓯᒪᙱᑦᑐᒥᒃ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᓕᐅᕐᐸᓪᓕᐊᒻᒪᑕ ᓄᓇᕗᖕᒥ ᓄᓇᕗᑦ ᑐᙵᕕᒃ ᑎᒥᖓᑕ ᐊᒻᒪ ᓄᓇᕗᑦ
ᒐᕙᒪᒃᑯᑦ ᐊᑑᑎᖃᖅᑎᑎᓪᓗᑎᒃ ᑮᓇᐅᔭᕐᑎᒍᑦ ᐊᒻᒪᓗ ᐃᖅᑲᓇᐃ ᔭᕐᑎᒥᓐᓂᒃ
ᖃᐅᔨᒪᔪᓂᒃ. ᑕᐃᒪᓐᓇ ᑖᓐᓇ ᒪᓕᓐᓂᖃᑦᑎᐊᖅᑐᖅ ᐃᓛᒃᑯᑦ ᑎᑎᕋᖅᓯᒪᔪᒥᒃ
32-ᒥᒃ ᖃᓄᖅᑑᕋᓱᐊᕈᓐᓇᓂᕐᒥᒃ ᐊᒻᒪᓗ ᐊᔾᔨᒌᙱᑦᑐᓂᒃ ᐊᒻᒪᓗ
ᐃᓚᒋᔭᐅᑎᑦᑎᑎᐊᕐᑐᑎᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ
ᐱᔪᒥᒋᔭᖏᓐᓂᒃ. 

ᑖᓐᓇ ᐆᒃᑑᑎᒋᓪᓗᒍ ᐊᔾᔨᒋᙱᒻᒪᕆᒃᑖ ᐱᖁᔭᒃᓴᐅᑉ 21 ᐊᒻᒪᓗ
ᓂᕿᑦᑎᐊᕙᓕᕆᔾᔪᑏᑦ ᐅᑭᐅᖅᑕᖅᑐᒥ. ᑕᑯᓐᓇᕐᑕᖓᒍᓪᓕ ᐃᐊᑦ ᒪᑭᓇᑉ,
ᐊᔾᔨᒌᙱᓐᓂᕆᖃᖅᑕᖅᓯᒪᔭᖏᑦ ᓯᕗᓂᑦᑎᓐᓂ ᐃᓛᒃᑯᑦ ᑎᑎᕋᖅᓯᒪᔫᑉ 
32 ᐊᑐᓕᖅᑎᑕᐅᕙᓪᓕᐊᓂᐊᑕ ᐱᔾᔪᑎᖃᓗᐊᕈᑕᐅᓯᒪᒻᒪᑦ ᓇᓗᓇᐃᔭᕐᓯ -
ᒪᑦᑎᐊᕐᑐᓂᒃ ᐊᑐᐊᖅᑕᐅᔪᓐᓇᕐᑐᓂᒃ ᐱᑕᖃᖅᓯᒪᙱᓐᓂᖓᓄᑦ. ᒪᑭᓇ
ᐃᒪᓂᓇ ᐅᖃᖅᓯᒪᕗᖅ: 

ᓴᖅᑮᔭᕆᐊᖃᖅᑐᒍᑦ ᐊᑐᐊᒐᓐᓂᒃ – ᖃᐅᔨᕕᖃᕋᓱᐊᕐᓂᕐᒥᒃ ᑕᐃᔪᓐᓇᕐᑕᐃ, 
ᖃᓄᖅ ᑕᐃᔭᐅᒐᓗᐊᕐᐸᑦ ᓱᖁᑕᐅᙱᑦᑐᖅ – ᐊᑐᐊᒐᑐᐃᓐᓇᐅᒐᔭᕐᑐᑦ
ᐅᖃᓪᓚᖃᑎᒌᒍᑕᐅᓗᓂ ᖃᐅᔨᒪᔾᔪᑎᐅᒐᔭᕐᑐᖅ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᓐᓄᑦ
ᓱᓇᐅᖕᒪᖔᑖ ᒪᓕᒋᐊᖃᖅᑕᖏᑦ ᐃᓗᐊᓃᒃᑐᑦ ᐊᖏᕈᑏᑦ ᐊᒻᒪᓗ ᖃᓄᖅ
ᐊᑲᐅᓂᖅᐹᒥᒃ ᐊᑐᓕᖅᑎᑕᐅᕙᓪᓕᐊᒍᓐᓇᕋᔭᓐᓂᖏᑦ.98

ᒪᑭᓇᐅᓪᓕ ᐊᑐᖅᓯᒪᔭᖓᒍᑦ, ᒐᕙᒪᒃᑯᑦ ᐃᖅᑲᓇᐃᔭᕐᑎᖏᑦ ᐃᓱᒪᕐᓱᕐᑎᑕ -
ᐅᖃᑦᑕᕐᓯᒪᒻᒪᑕ ᐃᓱᒪᒋᔭᒥᓐᓂᒃ ᖃᓄᖅ ᐊᑐᓕᖅᑎᑕᐅᔭᕆᐊᓖᑎ
ᐊᑐᓕᕐᑎᑎᓪᓗᑎᒃ ᐃᓛᒃᑯᑎ ᑎᑎᕋᖅᓯᒪᔪᒥᒃ 32-ᒥᒃ ᑐᐊᕕᓐᓈᓗᒃ
ᒐᕙᒪᓕᕆᔨᒃᑯᑦ ᐱᓕᕆᓂᖃᕈᒪᑎᓪᓗᒋᑦ.99 ᐱᓗᖅᑯᓯᕐᓯᒪᓗᐊᕐᑐᖅ
ᖃᐅᔨᒋᐊᕐᕕᖃᖅᐸᓪᓕᐊᓯᒪᓂᖏᑦ ᐃᑲᔪᕐᓯᕐᑕᐅᖃᑦᑕᕐᓯᒪᙱᓗᐊᕐᒪᑕ
ᓯᓚᖅᑲᑎᑦᑎᓐᓄᑦ ᐊᖏᖅᓯᒪᑐᐃᓐᓇᕐᑐᑎᒃ ᑖᒃᑯᓂᖓ ᒪᑭᒪᓂᖅ
ᐸᕐᓇᒍᑎᖏᓐᓂᒃ ᐊᒻᒪᓗ ᐃᓚᐅᑎᑦᑎᖏᓗᐊᖅᑐᑎᒃ ᐃᓚᐅᑎᑕᐅᔭᕆᐊᓕᓐᓂᒃ.

ᑕᐃᒪᓐᓇᓴᐃᓐᓇᐸᓗᒃ ᖃᐅᓚᐅᕐᒥᔪᑦ ᐅᑭᐅᑦ ᑕᓪᓕᒪᑦ ᓈᖕᒪᑕ ᖃᐅᔨᓇᓱ ᐊᕐᑕ -
ᐅᓂᖃᖅᑎᓪᓗᒋᑦ 2006-ᖑᑎᓪᓗᒍ ᓄᓇᕗᑦ ᐊᖏᕈᑎᖏᑦ. ᖃᐅᔨᓇᓱᐊ -
ᕈᑎᑎᒍᑦ ᓇᓗᓇᐃᕆᓚᐅᕐᐳᑦ ᓇᓗᓇᐃᔭᕐᓯᒪᔪᓂᒃ ᐱᑕᖃᙱᒻᒪᑦ ᖃᓄᖅ
ᓄᓇᕗᑦ ᑐᙵᕕᒃ ᑎᒥᖓ, ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᒐᕙᒪᑐᖃᒃᑯᑦ
ᖃᓄᖅ ᑐᕌᖅᑕᐅᔪᑦ ᐱᐊᓂᒃᑕᐅᔪᓐᓇᕐᕋᔭᕆᐊᖏᑕ ᐃᓛᒃᑯᑦ ᑎᑎᕋᖅᓯᒪᔪᑦ
32-ᒥ.100 ᖃᐅᔨᓇᓱᐊᕐᕕᖃᓐᓂᖅ ᑐᑭᓚᑦᑖᖓ ᓇᓗᒋᔭᐅᖃᑦᑕᕐᓯᒪᓂᖓᓄᑦ
ᖃᓄᖅ ᐊᑑᑎᖃᖅᑎᑕᐅᔭᕆᐊᖃᓐᓂᖓ ᓇᓕᐊᓐᓄᑐᐃᓐᓇᖅ ᐊᑐᐊᒐᕐᒧᑦ
ᐱᔭᓐᓂᓈᖅᑕᐅᖃᑦᑕᕐᓯᒪᙱᒻᒪᑦ. ᐅᓂᒃᑳᓕᐊᓂ ᖃᐅᔨᓚᐅᕆᕗᑦ ᐃᓅᓯᓕ -
ᕆᓂᕐᒥᒃ ᐊᒻᒪᓗ ᐃᓕᖅᑯᓯᓕᕆᓂᕐᒥᒃ ᑎᑎᖅᑲᖁᑎᐅᔪᑦ ᐊᒥᓲᑎᓪᓗᒋᑦ
ᐃᒃᐱᒋᔭᐅᔭᕆᐊᓖᑦ ᖃᖓᑐᐃᓐᓇᓕᒫᖅ ᐅᔾᔨᖅᑐᖅᑕᐅᖏᓐᓇᕆᐊᖃᖅᑐᑎᒃ
ᐊᒻᒪ ᖃᐅᔨᓴᕐᑕᐅᔭᕆᐊᖃᐃᓐᓇᖅᑐᑎᒃ ᑲᒪᔾᔪᓯᖃᕆᐊᖃᕐᒪᑕ. ᐱᑕᖃᖅᑎᓐᓇᒍ
ᑲᒪᔾᔪᓯᓂᒃ ᓇᓗᓕᕈᑕᐅᖃᑦᑕᕐᓯᒪᒻᒪᑕ ᐱᓕᕆᐊᕆᔭᕆᐊᖃᖅᑕᓄᑦ ᐊᒻᒪᓗ
ᑲᒪᒋᔭᐅᔭᕆᐊᖃᖅᑐᓄᑦ ᐊᔾᔨᒌᙱᑦᑐᓄᑦ ᐱᓕᕆᐊᒃᓴᓄᑦ ᑎᑎᖅᑲᑎᒍᑦ.
ᑕᐃᒪᓐᓇᐃᓐᓂᖓᓄᑦ ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᐱᖓᓱᐃᑦ ᐃᓄᐃᑦ
ᑲᑐᔾᔨᖃᑎᒌᖏᑦ ᐊᑯᓂᐅᓂᖅᓴᖅ ᐊᒻᒪᓗ ᑮᓇᐅᔭᕐᑎᒍᑦ ᐃᖅᑲᓇᐃᔭᕐᑎᒥᓂᓪᓗ
ᐊᑑᓕᕐᐸᒃᐳᑦ ᒐᕙᒪᒃᑯᓐᓂᒃ ᐅᖃᐅᔾᔨᒋᐊᖏᓐᓇᕆᐊᖃᖅᑐᑎᒃ ᐃᓄᐃᑦ
ᐱᔪᒪᔭᖏᑦ ᐱᖃᓯᐅᔾᔭᐅᖁᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ
ᐊᑐᐊᒐᓂᒃ, ᐱᓕᕆᐊᒃᓴᓂᒃ ᐊᒻᒪᓗ ᐱᔨᑦᑎᕈᑎᓂᒃ.   

ᓴᖏᔪᒥᑦ ᐊᒻᒪᓗ ᐊᐅᓚᓂᐊᑦ ᐱᔪᓐᓇᑦᑎᐊᕐᓗᓂ ᒪᓕᒃᑕᐅᔪᒃᓴᑦ ᐱᑕᖃᕆᐊᓕᒃ
ᑎᒍᓯᓂᐊᕐᓗᓂ ᐃᓚᐅᒻᒪᕆᖕᓂᐊᖅᑐᓂᒃ ᐊᒻᒪᓗ ᐅᖃᖃᑎᖃᕐᓂᕐᒧᑦ
ᐊᐅᓚᑕᐅᔪᓂᒃ ᐊᑕᐅᑦᑎᒃᑯᑦ ᐊᒻᒪᓗ ᑐᓴᖅᑎᑦᑎᓯᒪᓗᓂ ᓄᓇᕗᒥᐅᑦᓂᒃ
ᐊᒻᒪᓗ ᑲᓇᑕᐅᑉ ᐃᓱᒪᓕᐅᕐᓂᕐᒧᑦ-ᐊᖅᑭᒃᑕᖏᓐᓂᒃ ᑐᕋᖅᑎᓪᓗᒋᑦ ᑕᒪᒃᑯᓄᖓ.
ᑕᒪᓐᓇ ᐱᒋᐊᕐᓂᐅᔪᖅ ᑕᒪᒃᑯᓄᖓ ᑐᑭᖃᕐᓂᖅᓴᐅᔪᓄᑦ ᐊᑕᐅᑦᑎᒃᑯᑦ
ᐱᓕᕆᓂᕐᒥᑦ ᐊᑯᓐᓂᖏᓐᓂᒃ ᐃᓄᐃᑦ ᐊᒻᒪᓗ ᒐᕙᒪᐅᔪᑦ ᑎᒍᓯᓂᐊᖅᑎᓪᓗᒋᑦ
ᐃᓗᐃᑦᑐᒥᑦ ᐃᓚᐅᓂᕐᒥᑦ. ᐅᖃᖃᑎᖃᕐᓂᕐᒥᓪᓗ ᐱᓕᕆᓗᑎᒃ ᑐᑭᖃᑦᑎ -
ᐊᖅᑐᒃᑯᑦ, ᑕᑎᒌᑦᑎᐊᕐᓗᑎᒃᓗ ᐃᓕᖁᒃᑯᑦ ᓴᓇᓗᑎᒃ ᑕᑯᒃᓴᐅᑦᑎᐊᕐᓂᕐᒥᑦ
ᐊᒻᒪᓗ ᑕᐅᖅᓯᐅᑎᖃᕐᑕᕐᓗᑎᒃ ᑐᑭᓯᒍᑎᓴᒃᓴᑎᒍᑦ ᑐᓂᕐᓯᓂᒃᑯᑦ ᐃᒪᓐᓇᓗ
ᐊᔭᐅᖅᑐᕈᑕᐅᓂᐊᖅᑐᓂᒃ ᐋᖅᑭᒃᐹᓪᓕᐅᑎᓂᐊᕐᓂᕐᒧᑦ ᑐᓴᐅᒪᖃᑦᑕᐅᑎᓂᕐᒧᑦ
ᐊᐅᓪᓗᑎᓗᒋᑦ ᐅᒃᐱᕈᓱᖃᑦᒌᑦᑎᐊᕐᓂᒃᑯᑦ, ᐅᐱᕈᓱᖃᑎᒌᒃᓗᑎᒃ, ᐊᒻᒪᓗ
ᐊᒥᖄᕈᑎᒋᓗᒋᑦ ᐱᔭᒃᓴᑦ. ᐃᓛᒃᑰᖅᑐᐊᓂ 32 ᐊᑐᓕᖅᑎᑦᑎᕙᓪᓕᐊᓂᕐᒧᑦ
ᒪᓕᒃᑕᐅᔪᒃᓴᑦ ᐃᒪᓐᓇᐃᓕᐅᖅᑕᐅᔭᕆᐊᓕᑦ ᓇᓗᓇᐃᑦᑎᐊᕐᓗᒋᑦ ᐅᑯᐊ
ᒐᕙᒪᒃᑯᑦ ᐊᐅᓚᑎᓂᐊᑦ ᑲᔪᓯᑦᑎᐊᖁᓪᓗᒋᑦ ᐊᑲᐅᔪᒃᑯᑦ ᐊᒻᒪᓗ ᓯᕗᓂᒥ
ᓄᓇᕗᒥ ᐊᒻᒪᓗ ᖃᓇᑕᒃᑯᑦ ᐊᐅᓚᔾᔭᒋᐊᖅᑕᖏᑦ ᐱᐊᓂᒃᑕᐅᔪᓐᓇᕋ -
ᓗᐊᕐᒪᖔᑕ, ᐃᓗᐃᑦᑐᒥᑦ, ᐊᑯᓂᓗ ᐊᑐᕐᓗᑎᒃ, ᐊᒻᒪᓗ ᐊᒃᑐᐊᓂᖃᕐᓗᑎᒃ
ᐃᓄᐃᑦ ᐃᓕᓯᖃᑕᐅᓯᒪᓂᖏᓐᓄᑦ.

ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᓕᑕᖅᓯᔪᑦ ᐱᑕᖃᕆᐊᖃᕐᓂᐊᓂᒃ ᒪᓕᒃᑕᐅ -
ᔪᒃᓴᓂᒃ ᒪᓕᒐᒃᓴᓂᒃ ᐊᑐᓕᖅᑎᑦᑎᔭᓪᓕᐊᓂᕐᒥᑦ ᐆᒥᖓ ᐃᒃᑯᖅᑐᐊᓂ 32
ᑕᐃᒃᑯᐊ ᐊᖅᑭᒃᓱᐃᕙᒃᑐᑦ ᐊᑐᐊᒐᓂᒃ ᓇᓕᐊᓐᓂᑐᐃᓐᓇᖅ, ᐅᑯᓇᖓᑦ
ᒪᓕᒐᓕᐅᕐᓂᕐᒥᑦ-ᐋᖅᑭᒃᓱᐃᔨᓄᑦ ᐱᓕᕆᐊᑎᒍᑦ ᐊᐅᓚᑦᑐᔨᑦ. ᓄᓇᕗᑦ
ᑐᓐᖓᕕᒃ ᑎᒥᖓᑦ ᑐᓂᓯᒪᒻᒪᕆᒃᑐᑦ ᓇᖕᒥᓂᖅ ᐱᓕᕆᖃᑎᖃᕐᓂᕐᒥᑦ
ᑲᑐᔾᔨᓂᒃᑯᑦ ᐱᖃᑎᒋᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᓐᓂᒃ ᐃᓂᕐᓯᒪᖏᑦᑐᓂᒃ ᐊᖅᑭᒃᓯᓂᕐᒥᑦ. ᑕᒪᒃᑯᐊ ᒪᓕᒃᑕᐅᔪᒃᓴᑦ
ᒪᓕᒐᒃᓴᑦ ᑎᒍᓯᔭᕆᐊᓕᑦ ᐊᐅᓚᑦᑎᓗᑎᒃ ᐊᒥᖄᕐᓂᒃᑯᑦ ᑐᑭᓯᐊᓗᑎᒃᓗ ᖃᓄᖅ
ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐊᑐᐊᒐᓂᑦ ᐊᒻᒪᓗ ᐱᓕᕆᐊᑦ

ᐊᔾᔨᓕᐅᒐᖓ ᑲᑕᐃᓯ ᐊᑕᒍᑦᓯᐊᖅ

ᖄᐱᒃ ᐊᑕᒍᑦᓯᐊᖅ ᕿᑦᓯᕆᔪᖅ ᑐᐱᐊᓂ ᐸᒥᐅᔭᕐᒥ, 15 ᑭᓚᒦᑕ ᐅᖓᓯᒃᓂᓕᖕᒥᑦ ᓯᓚᑖᓂ ᐃᒃᐱᐊᕐᔫᑉ.  

ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ 
ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ 
ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 

ᐃᓄᐃᑦ ᐃᓅᓯᓕᕆᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ ᐃᒻᒥᒃᑯᑦ ᐃᓱᒪᓕᐅᕈᓐᓇᓂᖏᑦ18

ᓇᓗᓇᐅᖅᓯᒪᑦᑎᐊᕐᓂᖏᓐᓂᒃ, ᑐᑭᓯᓇᖅᓯᑎᓪᓗᒋᑦ ᐃᓕᖓᓂᐊᓂ ᐃᒪᓐᓇᓗ
ᐃᓚᐅᑎᑦᑎᓂᖅ ᐊᒻᒪᓗ ᐅᖃᖃᑎᖃᕐᓂᖅ ᓂᕆᐅᒋᔭᐅᔪᑦ ᐊᖅᑭᒃᓱᐃᑎᓪᓗᒋᑦ
ᐊᑐᐊᒐᒃᓴᓂᒃ ᐊᒻᒪᓗ ᖃᓄᖅ ᑲᔪᓯᑎᑕᐅᔪᓐᓇᕐᒪᖔᑕ, ᐊᒻᒪᓗ ᒪᖅᑭᑎᓪᓗᒋᑦ
ᐸᕐᓇᐅᑏᑦ ᑕᒪᑦᓱᒧᖓ ᓇᐅᑦᑎᖅᑐᐃᓂᕐᒥᑦ ᐊᒻᒪᓗ ᑕᑯᓇᒃᑕᐅᓗᑎᒃ
ᑲᔪᓯᓂᖏᑦ ᓯᕗᒻᒧᑦ. ᑕᒪᒃᑯᐊ ᒪᓕᒃᑕᐅᔪᒃᓴᑦ ᐃᒪᓐᓇᐃᓕᑎᑦᑎᓗᓂ
ᐋᖅᑭᒃᓯᒻᒪᕆᖕᓂᕐᒥᑦ ᐊᐅᓚᓂᐅᓂᒃ ᐃᒪᓐᓇᓗ ᐃᓄᐃᑦ ᑐᕌᖅᑐᒥᑦ ᐊᒻᒪᓗ
ᐊᐅᓪᓗᕆᒃᓗᓂ ᐃᓚᐅᑎᑦᑎᓂᒃᒥᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᓐᓂᒃ ᑕᒪᐃᓐᓂᒃ ᐱᓕᕆᐊᖑᔪᓂᒃ ᐊᒻᒪᓗ ᐊᑐᓂᑦ ᐱᒋᐊᕐᓂᐅ -
ᓂᕆᕙᒃᑕᖏᓐᓂᒃ ᐊᑐᓂᑦ ᐊᑐᐊᒐᓂᒃ ᓴᖅᑭᑦᑎᕆᓂᕐᒥᑦ ᐊᖅᑭᒃᑕᐅᓗᑎᒃ
ᐊᒻᒪᓗ ᑎᑎᖅᑐᖅᑕᐅᓯᒪᓂᐊ ᐃᓕᖓᓕᒃᓴᖓᑕ ᐱᓕᕆᐊᑦ ᐊᒻᒪᓗ
ᐱᔨᑦᑎᖃᕈᑏᑦ, ᐃᓚᒋᓪᓗᒋᑦ ᓇᖕᒥᓂᖅ ᐊᑐᖅᑕᐅᓂᐊᕐᓂᖏᑦ ᑲᔪᓯᑎᑦᑎᓂᕐᒧᑦ.

ᑕᐃᒪᐃᑦᑐᑦ ᐃᓚᐅᑎᑦᑎᓂᕐᒧᑦ ᐃᓕᑕᖅᓯᔭᕆᐊᖃᖅᑐᑦ ᑕᒪᒃᑯᐊ ᐊᑐᐊᒐᐃᑦ
ᓯᕗᓪᓕᐅᑎᑕᐅᓗᑎᒃ ᐊᒻᒪᓗ ᓴᖅᑭᑎᑕᐅᓂᖏᑦ ᐊᒻᒪᓗ ᓴᓂᕐᕙᐃᓂᐅᔪᑦ
ᑭᒃᑯᓕᒫᓄᑦ ᐊᑐᕐᓗᓂ ᑮᓇᐅᔭᓂᒃ ᑭᐱᔭᐅᔪᓐᓇᖏᑦᑐᑦ. ᒪᔨᒃᑕᐅᔪᒃᓴᑦ
ᐊᖅᑭᐅᒪᔪᑎᒍᑦ ᑕᒪᑦᓱᒧᖓ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓛᒃᑰᖅᑐᐊᓂ 32
ᐊᐅᓪᓗᔾᔭᐅᒋᐊᓕᒃ ᑎᓕᓯᑎᓪᓗᒋᑦ ᒪᑭᒪᐅᑎᒃᓴᓄᑦ ᐊᑭᐅᔪᓄᑦ ᐊᒃᑐᐊᔪᑦ
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓂᓪᓚᐃᓂᕐᒧᑦ. ᐱᑕᓕᒃ ᐊᖏᔪᓂᒃ ᒪᑭᒪᐅ -
ᑎᒃᓴᓄᑦ ᐊᑭᖏᑦ ᐊᒃᑐᐊᔪᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓛᒃᑰᑐᐊᓂ 32
ᐊᑕᔪᑦ, ᐃᓚᒋᓪᓗᒋᑦ ᐊᑭᖏᑦ ᑭᒃᑯᓕᒫᓄᑦ ᐃᓚᐅᑎᑦᑎᓂᕐᒥᑦ ᐊᒻᒪᓗ ᐊᑭᖏᑦ
ᐊᒃᑐᐊᔪᑦ ᑕᒪᑦᓱᒧᖓ ᑕᐅᑦᑐᖏᓐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐊᒃᑐᖅᓯᓂᕐᒥᑦ
ᑐᒃᓯᕋᐅᑎᓕᐊᖑᔪᓄᑦ ᐊᑐᐊᒐᓄᑦ, ᐱᓕᕆᐊᑦ, ᐊᒻᒪᓗ ᐱᔨᑦᑎᕋᕈᑎᓄᑦ.
ᐃᒪᓐᓇᐃᓕᐅᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᑦ ᑐᖓᐅᑎᑎᓪᓗᒋᑦ ᑎᑭᐅᑎᓂᕐᒥᑦ ᐋᖅᑭᒃᓯᓂᒃᑯᑦ ᐊᑐᕐᓂᕐᒥᓪᓗ
ᓇᖕᒥᓂᖅ ᐆᒧᖓ ᐃᓛᒃᑰᖅᑐᐊᓂ 32 ᐱᖁᔭᐅᑎᓪᓗᒋᑦ, ᐅᓄᖅᑐᐃᑦ
ᑕᒪᑦᓱᒧᖓ ᐊᑭᖏᑦ ᐊᖏᖅᑕᐅᔪᑦ ᐅᑯᓄᖓ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ
ᐊᒻᒪᓗ ᐱᖓᓱᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒥ.

ᐱᐊᓂᒍᑎᓕᖅᑎᓪᓗᒍ, ᐃᓛᒃᑰᖅᑐᐊᓂ 32 ᐊᑐᓕᖅᑎᑦᑎᕙᓪᓕᐊᓂᕐᒧᑦ
ᒪᓕᒃᑕᐅᔪᒃᓴᑦ ᐊᒃᓱᕉᑎᖃᕆᐊᖃᖅᑐᑦ ᐊᒃᑐᐊᓗᑎᒃ ᓯᓚᕐᔪᐊᒥ ᐊᑐᖅᑕᐅᔪᑎᒍᑦ
ᑭᒃᑯᑐᐃᓐᓇᓄᑦ ᐱᔪᓐᓇᐅᑏᑦ, ᐃᓚᒋᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ
ᑕᒪᑦᓱᒧᖓ ᐄᖕᒥᓂᖅᓱᕋᓱᐊᕐᓂᕐᒧᑦ ᒪᑭᒪᓂᕐᒥᑦ ᐊᒻᒪᓗ ᐅᑯᐊ ᐃᓱᒪᖅᓱᖅᑐᑦ
ᕿᓚᒃᓯᒪᓇᑎᒃ, ᓯᕗᓂᐊᓂ ᐊᒻᒪᓗ ᑐᑭᓯᐅᒪᑦᑎᐊᖅᖢᑎᒃ ᐊᖏᕐᓂᑦ. ᐃᒪᓐᓇ -
ᐃᑦᑕᕆᐊᓕᑦ ᑐᕌᕐᓗᑎᒃ ᐊᖏᔫᓕᖅᑎᓐᓂᖅᓴᐅᓗᑎᒋᑦ ᐊᔪᖏᑦᑎᐊᖅᑐᑦ
ᐊᒻᒪᓗ ᐱᔾᔪᑎᒃᓴᓄᑦ ᐊᑐᖅᑕᐅᔪᑦ ᐅᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪᓗ
ᐱᖓᓱᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᖃᑕᐅᔭᕆᐊᓕᑦ ᑕᒪᑦᓱᒧᖓ
ᓴᖅᑭᑎᑕᐅᓂᐊᓐᓄᑦ ᐊᒻᒪᓗ ᐊᖅᑭᐅᒪᓂᖏᓐᓄᑦ ᐃᓅᓯᓕᕆᓂᕐᒧᑦ ᐊᒻᒪᓗ
ᐱᖅᑯᓯᓕᕆᓂᕐᒧᑦ ᐊᑐᐊᒐᓄᑦ, ᐱᓕᕆᐊᓄᑦ, ᐊᒻᒪᓗ ᐱᔨᑦᑎᕋᕈᑎᓄᑦ ᐊᒻᒪᓗ
ᑐᓂᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪᓗ ᐅᑯᐊ ᐱᖓᓱᐃᑦ ᐃᓄᐃᑦ
ᑲᑐᔾᔨᖃᑎᒌᖏᑦ ᐱᕕᖃᕐᓗᑎᒃ ᐃᓚᐅᓂᕐᒧᑦ ᑐᑭᖃᕐᑎᐊᖅᑐᒃᑯᑦ ᓇᓪᓕᐊᓐᓄ -
ᑐᐃᓐᓇᖅ ᐊᑐᐊᒐᐃᑦ ᒥᒃᓵᓄᑦ ᐃᓕᖓᔪᓄᑦ. ᐃᓛᒃᑯᖅᑐᐊᓂ 32 ᐊᑐᓕᖅᑎᑦᑎ -
ᓂᕐᐊᓂᕐᒧᑦ ᒪᓕᒃᑕᐅᔪᒃᓴᑦ ᐅᐱᒍᓱᒡᓗᑎᒃᓗ, ᑎᒥᖁᖅᑎᐅᓗᓂᓗ, ᐊᒻᒪᓗ
ᓴᓇᓗᒍ ᒪᑭᑕᐅᓂᐊ ᐱᔪᓐᓇᐅᑎᖃᕐᓗᑎᒃ ᐅᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦ
ᐊᒻᒪᓗ ᐱᖓᓱᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔪᓐᓇᕐᓗᑎᒃ ᐊᒻᒪᓗ ᑐᓂᓯᖃᑕ -
ᐅᓂᕐᒧᑦ, ᑕᒪᐃᑕ ᐊᐅᓪᓗᔾᔭᐅᓗᐊᖅᑐᑦ ᐊᔾᔨᒌᖏᒃᑐᓂ, ᐊᑲᐅᓯᓂᖅᓴ ᐅᓕᕐᓗᒋᑦ
ᐃᓅᓯᓕᕆᓂᕐᒧᑦ ᐊᒻᒪᓗ ᐱᖅᑯᓯᓕᕆᓂᕐᒧᑦ ᐊᑐᐊᒐᑦ, ᐱᓕᕆᐊᑦ ᐊᒻᒪᓗ
ᐱᔨᑦᑎᕋᕈᑏᑦ ᑭᒡᒐᖅᑐᕐᓗᒋᑦ ᓄᓇᕗᒥ ᐊᒥᓲᓂᖅᓴᐃᑦ ᐃᓄᐃᑦ.

ᐱᐊᓂᒍᑎᐊ
ᐃᓛᒃᑰᖅᑐᐊᓂ 32 ᐅᑯᓇᓂ ᓄᓇᕗᑦ ᐊᖏᕈᑎᖏᓐᓂ ᐱᓪᓗᐊᑕᐅᔪᖅ
ᒪᓕᒐᑎᒍᑦ ᐊᑐᕐᓂᕐᒥᑦ ᐃᒪᓐᓇ ᐃᓄᐃᑦ ᐱᔪᓐᓇᐅᑎᖃᕐᒪᑕ ᐊᑐᕐᓂᕐᒥᑦ
ᐊᖅᑮᒋᐊᕐᓂᕐᒥᑦ ᐱᐅᔪᓂᒃ ᓇᖕᒥᓂᖅᓱᓂᕐᒥᑦ ᐊᒃᑐᐊᑎᓪᓗᒋᑦ ᐃᓅᓯᓕᕆᓂᕐᒧᑦ
ᐊᒻᒪᓗ ᐱᖅᑯᓯᓕᕆᓂᕐᒧᑦ ᐊᑐᐊᒐᑎᒍᑦ ᐊᒻᒪᓗ ᐱᓕᕆᐊᑎᒍᑦ. ᓱᖁᓯᖅᓯ -
ᒪᖏᑦᑐᖅ ᐱᒃᑯᔭᐅᖏᓪᓂᖏᑦ ᐊᒻᒪᓗ ᐊᑐᖅᑕᐅᖏᓗᐊᕐᓂᖏᑦ ᐱᕕᒃᓴᑦ
ᐱᓕᕆᖃᑎᒌᑦᑎᐊᕐᓂᕐᒥᑦ ᐊᒻᒪᓗ ᑲᑐᔾᔨᓂᕐᒥᑦ ᐱᓕᕆᓗᑎᒃ ᐊᑯᓐᓂᖏᓐᓂᑦ
ᐃᓄᐃᑦ, ᓄᓇᕗᑦ ᒐᕙᒪᒃᑯᖏᓪᓗ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐃᓚᖓᒍᑦ
ᐱᓪᓗᒍ ᑐᑭᓕᐅᕆᓂᕐᒥᑦ ᐱᒋᐊᖅᓯᓂᖅ ᐅᑯᓄᖓ ᐃᓛᒃᑯᖅᑐᐊᓂ 32 ᐃᒪᓐᓇ
ᒥᑭᔪᓂᒃ, ᐃᓱᒪᒃᑯᑦ ᓴᖑᑎᑦᑎᖏᓗᐊᕐᓂᖅ, ᐊᒻᒪᓗ ᐊᓐᓇᒃᑐᕈᓐᓇᖏᓗᐊᕐᓂᖅ,
ᐊᒻᒪᓗ ᐊᔾᔨᐅᖏᓐᓂᖅ ᐱᓪᓗᒋᑦ ᑕᒪᒃᑯᐊ ᑕᒪᕐᒥᒃ ᐃᓄᑐᐃᓐᓇᐃᑦ ᑲᓇᑕᒥ
ᐊᒻᒪᓗ ᓯᓚᕐᔪᐊᒥ ᑕᐃᒪᐃᑦᑐᑑᓂᖏᓐᓂᒃ ᐊᒻᒪᓗ ᐊᑐᖅᑕᐅᒐᔪᒃᑐᑦ 
ᖃᐅᑕᒫᑦ ᐊᒃᑐᐊᔪᑦ ᐱᔪᓐᓇᐅᑎᓄᑦ ᐊᒻᒪᓗ ᐱᓕᕆᐊᑦ ᓄᓇᖃᖅᑳᖅᓯᒪᔪᑦ
ᐃᓄᐃᖏᓐᓄᑦ. ᐃᓛᒃᑯᖅᑐᐊᓂ 32 ᐊᑐᓕᖅᑎᑕᐅᓯᒪᔪᖅ ᓇᓕᒧᖕᓂᖃᕋᓂ,
ᐅᕝᕙᓘᓐᓃᑦ ᑕᐃᒪᐃᓐᖏᒻᒪᕆᒃᑐᖅ, ᐊᖏᔪᒥ ᐃᓅᓯᓕᕆᓂᕐᒧᑦ ᐊᒻᒪᓗ
ᒪᑭᒪᐅᑎᒃᓴᓄᑦ ᐱᔪᒪᔭᐅᒻᒪᕆᒃᑐᑦ ᓄᑖᓂᒃ ᐱᒋᐊᕐᓂᕐᒥᑦ ᒪᑯᓄᖓ ᐊᑐᐊᒐᓂᒃ-
ᐊᖅᑭᒃᓱᐃᓂᕐᒥᑦ ᒪᓕᒃᖢᒋᑦ ᑐᑭᖃᑦᑎᐊᖅᑐᒃᑯᑦ ᐊᑕᐅᑦᑎᒃᑯᑦ ᑲᑐᔾᔨᓗᑎᒃ
ᐊᑯᓐᓂᖏᓐᓂᒃ ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᐊᒻᒪᓗ ᐊᖏᕈᑕᐅᓪᓗᑎᒃ-ᒪᑯᐊ
ᑐᑭᖏᑦ ᐃᓄᐃᑦ ᐱᔪᓐᓇᐅᑎᖏᑦ ᐃᓚᐅᑎᑕᐅᓂᕐᒥᑦ ᒪᓕᒃᖢᒋᑦ
ᐃᓛᒃᑯᖅᑐᐊᓂ 32.

ᐃᒪᓐᓇᐃᓯᒪᒐᓗᐊᖅᑎᓪᓗᒋᑦ ᐃᓚᖓᒍᑦ ᐊᖅᑭᐅᒪᖃᑎᒌᑦᑎᐊᖅᖢᑎᒃ
ᐊᖏᖃᑎᒌᒃᓯᒪᓂᕐᒥᑦ ᐃᓕᔭᐅᓯᒪᓪᓗᑎᒃ ᐊᑯᓐᓂᖏᓐᓂᒃ ᓄᓇᕗᑦ ᑐᓐᖓᕕᒃ
ᑎᒥᖓᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓗᑎᒃ ᐊᒥᖄᕈᑎᓄᑦ
ᐊᑐᐊᒐᑦ ᓯᕗᓪᓕᐅᑎᑕᐅᓗᑎᒃ ᐊᒻᒪᓗ ᓇᓗᓇᐃᖅᓯᒪᔪᑦ ᑭᓱᑐᐃᓐᓇᓄᑦ
ᒪᓕᒐᒃᓴᑦ ᐊᑕᐅᑦᑎᒃᑯᑦ ᑲᑐᔾᔨᓗᑎᒃ ᐊᒻᒪᓗ ᑐᑭᓯᒃᑲᓐᓂᕈᑎᒃᓴᑦ ᐊᒥᖄᕈᑎ -
ᒋᓗᒋᑦ, ᓱᓕ ᐱᑕᖃᖏᑦᑐᖅ ᐊᑭᖃᑎᒌᓂᐅᔪᓂᒃ-ᐱᓪᓗᒋᑦ ᐅᐸᓗᖓᐃᔭᐅᑎᑦ
ᐅᕝᕙᓗ ᐸᕐᓇᐅᑎᓂᒃ ᐊᑐᓕᖅᑎᑦᑎᕙᓪᓕᐊᓂᕐᒥᑦ ᐃᓛᒃᑰᖅᑐᐊᓂ 32 ᐊᖏᕈᑎ
ᐃᓗᐊᓂ. ᑐᑭᓯᓇᖏᓗᐊᕐᓂᕐᒧᑦ ᐱᑕᖃᕐᓂᖅ ᑕᒪᑦᓱᒧᖓ ᐱᔾᔪᑎᐅᔪᓄᑦ
ᑐᓗᖅᑕᕈᑎᖃᖅᓯᒪᔪᑦ ᐊᒃᑐᐊᖃᑎᒌᓂᖏᑦ ᐊᑯᓐᓂᖏᓐᓂ ᐃᓄᐃᑦ ᐊᒻᒪᓗ
ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑲᓇᑕᒥ. ᒪᑭᑎᑦᑎᓂᖅ
ᐊᒥᖄᕈᑎᒃᓴᓂᒃ ᓂᕆᐅᒋᔭᐅᔪᑦ ᐃᒪᓐᓇ ᐅᑯᐊ ᒐᕙᒪᒃᑯᑦ ᑎᑭᐅᑎᓂ -
ᐊᕐᓂᖏᓐᓂᒃ ᐊᑐᕐᓗᑎᒃ ᐃᓛᒃᑯᖅᑐᐊᓂ 32 ᐊᖏᕈᑎᓂᒃ ᐱᔭᒃᓴᐅᔪᑦ
ᐱᒋᐊᕆᐊᓕᑦ ᐅᑯᓄᖓ ᐃᓄᐃᖕᓄᑦ ᐊᑦᑕᓇᐃᓂᖏᑦ ᑕᒪᑦᓱᒧᖓᓗ
ᐊᑐᓕᖅᑎᑦᑎᕙᓪᓕᐊᓂᕐᒧᑦ.

ᒪᓕᒃᑕᐅᔪᒃᓴᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᒃᑯᖅᑐᐊᓂ 32 ᐱᑕᖃᕆᐊᓕᒃ
ᓇᓗᓇᐃᖅᓯᒍᑕᐅᓗᑎᒃ ᐅᑯᐊ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᑦ ᐅᐱᒍᓱᒃᓗᑎᒃ ᓇᖏᒥᓂᖅ ᐱᔭᒃᓴᖏᓐᓂᒃ ᐱᒋᐊᖃᖅᑐᓄᑦ
ᒪᓕᒃᖢᒋᑦ ᐅᑯᐊ ᓄᓇᕗᒥ ᐊᖏᕈᑏᑦ ᑲᑐᔾᔨᓗᑎᒃ ᐱᓕᕆᓂᒃᑯᑦ ᐃᓚᒋᓪᓗᒋᑦ
ᐃᓄᐃᑦ ᑕᒪᑦᓱᒧᖓ ᐱᕙᓪᓕᐊᓂᖏᓐᓂᒃ ᐃᓅᓯᓕᕆᓂᕐᒧᑦ ᐊᒻᒪᓗ ᐱᖅᑯᓯᓕ -
ᕆ ᓂᕐᒧᑦ ᐊᑐᐊᒐᓂᒃ ᐊᒻᒪᓗ ᐊᖅᑭᐅᒪᓂᖏᓐᓂᒃ ᐃᓅᓯᓕᕆᓂᕐᒧᑦ ᐊᒻᒪᓗ
ᐱᖅᑯᓯᓕᕆᓂᕐᒧᑦ ᐱᓕᕆᐊᓂᒃ ᐊᒻᒪᓗ ᐱᔨᑦᑎᕋᕈᑎᓄᑦ. ᐊᑐᓕᖅᑎᑦᑎ -
ᕙᓪᓕᐊᓂᕐᒧᑦ ᒪᓕᒐᒃᓴᑦ ᑐᑭᓕᐅᕋᔭᖅᑐᑦ ᐃᓅᓯᓕᕆᓂᕐᒧᑦ ᐊᒻᒪᓗ
ᐱᖅᑯᓯᓕᕆᓂᕐᒧᑦ ᐱᔾᔪᑎᐅᔪᓂᒃ ᐊᒻᒪᓗᓱᓕ ᑐᑭᖏᓐᓂᒃ ᐃᓚᐅᑎᑕᐅᓂᐅᔪᑦ,
ᒪᑭᑎᓪᓗᒋᑦ ᐊᑯᓐᓂᖏᓐ ᒪᓕᑦᑎᐊᕆᐊᖃᕐᓂ ᐱᓕᕆᓂᒃᑯᑦ ᒪᑯᓄᖓ
ᐱᔾᔪᑎᒃᓴᐅᔪᓂᒃ ᐊᑐᕐᓂᕐᒥᑦ ᐊᒻᒪᓗ ᑐᑭᓯᒍᑎᒃᓴᑦ ᐊᒥᖄᕈᑎᒋᓗᒋᑦ, ᐊᒻᒪᓗ
ᐊᖅᑭᒃᓯᓗᑎᒃ ᐊᖏᖃᑎᒌᓂᐅᔪᓂᒃ-ᐱᓪᓗᒋᑦ ᓂᕆᐅᒋᔭᐅᔪᑦ ᑕᒪᒃᑯᓄᖓ
ᑲᒪᓂᕆᓂᐊᖅᑕᖏᓐᓄᑦ ᓄᓇᕗᑦ ᑐᓐᖓᕕᒃ ᑎᒥᖓᑦ, ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᑦ ᐊᑕᐅᑦᑎᒃᑯᑦ ᐱᓕᕆᖃᑎᒌᓂᐊᖅᑐᑦ ᓇᐅᑦᑎᖅᑐᐃᓗᑎᒃᓗ
ᐊᒻᒪᓗ ᖃᐅᔨᓴᖃᑦᑕᕐᓗᒋᑦ ᑲᔪᓯᓂᐊ ᐃᖏᕐᕋᓂᖏᑕ.



ᐃᓛᒃᑯᖅᑐᐊ 32 ᐊᑐᓕᖅᑎᑦᑎᕙᓪᓕᐊᓂᕐᒧᑦ ᒪᓕᒐᒃᓴᑦ ᐱᑕᖃᕆᐊᓕᑦ ᓴᓇᔾᔪ -
ᑕᐅᓗᑎᒃ ᓇᓗᓇᐃᖅᓯᓗᑎᒃᓗ ᐅᑯᐊ ᒐᕙᒪᒃᑯᑦ ᐊᐅᓚᓂᐊᑦ ᐃᖏᕐᕋᑦᑎ -
ᐊᖁᓪᓗᒋᑦ ᐊᒻᒪᓗ ᓯᕗᓂᐊᓂ ᓄᓇᕗᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ
ᐊᐅᓚᑦᑎᐊᕐᓂᕐᒧᑦ ᐱᔭᕆᐊᖃᕐᓂᐊᓐᓄᑦ ᐊᒻᒪᓗ ᓯᕗᓂᒥ ᓄᓇᕗᒥ ᐊᒻᒪᓗ
ᑲᓇᑕᐅᑉ ᒐᕙᒪᒃᑯᖏᑦᑕ ᐊᐅᓚᔾᔭᐃᒋᐊᕐᓂᖏᑦ ᐱᐊᓂᒍᓐᓇᖅᑕᐅᓗᑎᒃ,
ᐃᓗᐃᑦᑐᒥᑦ, ᐊᑯᓂᓗ ᐊᑐᕐᓗᒋᑦ ᐅᖓᓯᒃᑐᒧᑦ, ᐊᒻᒪᓗ ᐊᒃᑐᐊᓂᖃᕐᓗᑎᒃ
ᐃᓄᐃᑦ ᓯᕗᓪᓕᐅᑎᑕᐅᓂᖏᓐᓄᑦ. ᓄᓇᕗᑦ ᑐᓐᖓᕕᒃ ᑎᒥᖓᑦ ᓯᕗᓐᓂ -
ᐊᓚᖓᔪᑦ ᐱᒋᐊᓕᖅᑎᓪᓗᒋᑦ ᐊᐅᓚᓂᕐᒧᑦ ᐱᖓᓱᐃᑦ ᐃᓄᐃᑦ
ᑲᑐᔾᔨᖃᑎᒌᖏᑦ ᓄᓇᕗᒥ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ
ᐃᒪᓐᓇᐃᓐᓂᐊᖅᐸᑕ ᓴᖅᑭᑦᑎᓂᕐᒥᑦ ᐃᓛᒃᑰᖅᑐᐊᓂ 32 ᒪᓕᒃᑕᐅᔪᒃᓴᑦ 
2016-ᒥ. ᓄᓇᕗᑦ ᑐᓐᖓᕕᒃ ᑎᒥᖓᑦ ᑕᐅᑐᖅᑰᖅᑐᑦ ᑕᒪᒃᑯᐊ ᒪᓕᒐᒃᓴᐅᔪᑦ
ᐱᒻᒪᕆᐅᓂᖏᓐᓂᒃ ᓴᓇᕐᕈᑕᐅᓂᖏᓐᓄᑦ ᐃᓄᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ
ᐃᖅᑲᓇᐃᔭᖅᑎᓄᑦ ᑐᖓᑎᒋᔭᐅᔪᓐᓇᕐᓗᑎᒃ ᐊᑐᓕᖅᑎᑦᑎᕙᓪᓕᐊᓂᕐᒥᑦ
ᐃᓛᒃᑰᖅᑐᐊᓂᑦ 32.

ᑕᒪᓐᓇ ᐱᓕᕆᐊᖅ ᐃᒪᓐᓇᐃᑦᑕᕆᐊᓕᒃ ᐱᐊᓂᒍᑎᒋᓗᒋᑦ ᑕᐅᑐᖅᑰᖅᑕᐅᔪᓄᑦ
ᓴᖅᑭᑎᑕᐅᓯᒪᔪᑦ ᐅᑯᓄᖓ ᓄᓇᕗᒥ ᐊᖏᕈᑎᑎᒍᑦ ᐅᑯᓄᖓᓗ ᑭᒃᑯᓕᒫᓄᑦ
ᒐᕙᒪᐅᔪᓄᑦ ᐱᔪᓐᓇᖅᑎᑦᑎᓂᕐᒥᑦ ᐃᓄᐃᑦ ᐃᖕᒥᓂᖅᓱᖅᑎᑕᐅᔪᓐᓇᕐᓂᖏᓐᓄᑦ
ᐊᑐᕐᓗᑎᒃ ᐊᑐᐊᒐᓂᒃ ᐊᑐᖅᑕᐅᓗᐊᓚᖓᔪᑦ ᓇᓗᓇᐃᖅᓯᒪᓗᑎᒃ ᐃᓚᒋᓪᓗᒋᑦ
ᐃᓅᓯᓕᕆᓂᕐᒧᑦ ᐊᒻᒪᓗ ᐱᖅᑯᓯᓕᕆᓂᕐᒧᑦ ᐊᑐᐊᒐᑦ ᐊᒻᒪᓗ ᐱᓕᕆᐊᑎᒍᑦ.
ᑕᐃᒪᐃᓕᐅᖅᑎᓪᓗᒋᑦ ᐃᑲᔪᖅᑐᐃᓂᐊᖅᑐᑦ ᓴᖅᑭᑦᑎᓂᕐᒥᑦ ᐊᑲᐅᓂᖅᓴᐅᔪᓂᒃ
ᐊᑐᐊᒐᓂᒃ ᐊᑑᑎᖃᕐᓗᑎᒃ, ᐱᓕᕆᐊᑎᒍᑦ, ᐊᒻᒪᓗ ᐱᔨᑦᑎᕋᕈᑎᑎᒍᑦ ᐃᓄᖕᓄᑦ
ᐊᒃᑐᐊᔪᓂᒃ. ᑕᒪᓐᓇ ᐱᓕᕆᐊᖅ ᐱᑕᖃᕆᐊᓕᒃ ᐃᒪᓐᓇᐃᔾᔪᑕᐅᓂᐊᕐᒪᑦ ᐃᑲᔪ -
ᐃ ᓂᕐᒥᑦ ᑐᓂᓯᓗᑎᒃ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑕ
ᒪᓕᖕᓂᕐᒧᑦ ᓯᓚᕐᔪᐊᒥ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐃᒪᓐᓇᓗ
ᐃᖏᒥᓂᖅᓱᕈᓐᓇᖅᓯᓗᑎᒃ, ᐃᓚᒋᓪᓗᒋᑦ ᐅᑯᐊ ᓯᓚᕐᔪᐊᒥ ᓇᓗᓇᐃᖅᓯᓂᐅᔪᑦ
ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ. ᐃᓛᒃᑯᖅᑐᐊ 32
ᐊᑐᓕᖅᑎᑦᑎᓂᕐᒧᑦ ᒪᓕᒐᒃᓴᑦ ᐃᒪᓐᓇᐃᒋᐊᓕᒃ ᐊᒃᓱᕉ ᑎᖃᕐᓗᑎᒃ
ᐊᔪᖏᓕᖅᑎᑦᑎᓂᕐᒥᑦ ᐊᖅᑭᒋᐊᕐᓗᒋᓪᓗ ᐃᓄᐃᑦ ᐃᖕᒥᓂᖅᓱᕈᓐᓇᕐᓂᕐᒧᑦ-
ᐱᓇᓱᐊᕐᓂᐊᑦ ᐊᒃᑐᐊᔪᑦ ᑕᒪᑦᓱᒧᖓ ᐃᓅᓯᓕᕆᓂᕐᒧᑦ ᐊᒻᒪᓗ ᐱᖅᑯᓯᓕ -
ᕆᓂᕐᒧᑦ ᐱᔾᔪᑎᐅᔪᓂᒃ, ᐃᓚᒋᓪᓗᒋᑦ ᐅᑯᐊ ᐱᔪᓐᓇᐅᑎᑦ ᐅᑯᓄᖓ
ᐃᓱᒪᖅᓱᕐᓂᕐ ᕿᓚᕈᔾᔮᖅᓯᒪᓗᓂ, ᓯᕗᓂᐊᓗ ᐊᒻᒪᓗ ᑐᓴᐅᒪᑦᑎ ᐊᕐᓗᑎᒃ
ᐊᖏᕐᓂᐅᔪᑦ. ᑕᒪᒃᑯᐊ ᒪᓕᒐᒃᓴᐅᔪᑦ ᑐᓂᓯᔪᓐᓇᕐᒥᔪᑦ ᑐᑭᓕᐅᕈᑎᓂᒃ ᓯᕗᒻᒧᑦ
ᐅᑯᓄᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ ᕿᓂᖅᑎᓪᓗᒋᑦ ᐱᐊᓂᒃᓯᓂᕐᒥᑦ
ᐃᓚᒋᐊᕈᑎᓂᒃ ᖃᐅᑕᒫᑦ-ᒪᓕᒐᓄᑦ ᑐᖓᕕᖏᓐᓄᑦ ᐱᔭᒃᓴᖏᓐᓄᑦ ᐅᖃᖃ -
ᑎᖃᕐᓂᕐᒥᑦ ᐃᓄᖕᓂᒃ ᐃᒪᓐᓇ ᐊᑐᓕᖅᑎᑦᑎᕙᓪᓕᐊᓂᒃᑯᑦ ᒪᑯᓂᖓ
ᓄᓇᖃᖅᑳᖅᓯᒪᔪᑦ ᐅᖃᖃᑎᒋᔭᐅᓂᖏᓐᓄᑦ ᐊᒻᒪᓗ ᐃᓂᖃᖅᑎᑕᐅᓂᖏᓐᒧᑦ
ᒪᓕᒐᒃᓴᑎᒍᑦ .

ᑲᓇᑕ ᓱᒃᑲᐃᑦᑐᒥᑦ ᑎᑭᐅᑎᕙᓪᓕᐊᔪᖅ ᐊᖅᑭᐅᒪᔾᔪᑎᓄᑦ ᐱᓪᓗᒋᑦ ᑕᐃᓱᒪᓂ
ᖃᓪᓗᓈᖑᖅᑎᑕᐅᓇᓱᐊᕈᑕᐅᓚᐅᖅᓯᒪᔪᓂᒃ ᐃᓚᓕᐅᑎᑦᑎᓂᕐᒥᑦ ᐊᒻᒪᓗ
ᑕᐃᒪᓐᓇ ᐃᓕᖁᓯᖃᓕᖅᑎᑦᑎᓇᓱᐊᕐᓂᕐᒧᑦ ᐃᓕᖅᑯᓯᖏᑦᑎᒍᑦ
ᓄᓇᖃᖅᑳᖅᓯᒪᔪᑦ-ᒐᕙᒪᒃᑯᓄᑦ ᐊᒃᑐᐊᔪᑎᒍᑦ ᐊᒻᒪᓗ ᑕᐃᒪᐃᓕᖓᓕᖅᑎᑦᑎ -
ᓇᓱᐊᕐᓂᕐᒧᑦ ᑲᔪᓯᔪᑦ ᐊᒃᑐᖅᓯᓯᒪᓪᓗᑎᒃ ᓄᓇᕗᖅᑳᖅᓯᒪᔪᑦ ᓄᓇᖏᓐᓄᑦ.
ᐅᑭᐅᑦ ᑕᓪᓕᒪᐅᓚᐅᖅᑐᑦ ᐊᑐᖅᑎᓪᓗᒋᑦ, ᐅᑯᐊ ᕿᒡᓕᓯᓂᐊᖅᑎᒃᑯᑦ ᑲᒥᓴᓐ
ᑎᑎᖅᑐᐃᓚᐅᖅᑐᑦ ᐊᐃᑉᐹᑎᒍᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐱᓇᓱᐊᕐᓂᖏᑦ
ᓱᕈᐃᓂᕐᒥᑦ ᐱᖅᑯᓯᕗᑦ ᑐᖁᑎᕐᓗᒋᑦ ᐃᓄᖕᓄᑦ ᐊᒻᒪᓗ ᐊᓯᖏᓐᓄᑦ
ᓄᓇᖃᖅᑳᖅᓯ ᒪ ᔪᑐᖃᐃᑦ ᐃᓄᖏᑦᑕ. ᓯᓚᕐᔪᐊᒧᑦ ᑲᑐᔾᔨᖃᑎᒃᔪᐊᑦ ᑎᑎᖅᑐᐃᓯ -
ᒪᒋᕗᑦ ᑲᔪᖏᕐᓂᕐᒥᑦ ᑭᒃᑯᑐᐃᓐᓇᓄᑦ ᐱᔪᓐᓇᐅᑎᑦ ᐊᑲᐃᓐᓕᐅᕈᑎᖏᓐᓂᒃ
ᓵᑕᐅᓯᒪᔾᔪᑎᐅᔪᑦ ᓄᓇᖃᖅᑳᖅᓯᒪᔪᓄᑦ ᑲᓇᑕᒥᐅᑕᓄᑦ ᐃᓄᖏᓐᓄᑦ, ᐊᒻᒪᓗ
ᒪᓕᒐᓕᐅᖅᑎᕐᔪᐊᑦ ᕿᓂᖅᓯᒪᔪᑦ ᐱᓕᕆᐊᕆᓗᒋᑦ ᑲᓇᑕᒥ ᒪᓕᒐᑎᒍᑦ
ᐊᖅᑭᐅᒪᓂᖏᑦ ᓇᓕᒧᓕᑦᑎᐊᖁᓪᓗᒋᑦ ᑐᑭᒧᑦ ᐱᓪᓗᒋᑦ ᐅᑯᐊ ᓯᓚᕐᔪᐊᒥ
ᑲᑐᔾᔨᖃᑎᒌᒃᔪᐊᑐᑦᓄᑦ ᓇᓗᓇᐃᖅᑕᐅᓯᒪᔪᑦ ᐱᔪᓐᓇᐅᑎᖏᑦ ᓄᓇᖃᖅᑳᖅᓯ -
ᒪᔪᑦ ᐃᓄᖏᓐᓄᑦ. ᓄᓇᖃᖅᑳᖅᓯᒪᔪᑦ ᑲᓇᑕᒥᐅᑕᑦ ᓅᑦᑎᓯᒪᕗᑦ ᑕᒪᒃᐊᓗ
ᐊᒻᒪᓗ ᐊᓯᖏᓐᓄᑦ ᐱᔾᔪᑎᐅᓂᒃ ᓯᕗᓂᐊᓂ ᑲᓇᑕᓕᒫᒧᑦ ᐊᑐᐊᒐᐅᔪᑎᒍᑦ
ᐃᓕᖓᔪᓂᒃ ᐱᓂᐊᓂᕐᓂᕆᓚᐅᖅᑕᖏᓐᓄᑦ ᐊᒻᒪᓗ ᓴᖅᑭᑎᖦᖢᒋᑦ ᓯᓚᕐᔪᐊᒧᑦ
ᐊᐅᓪᓗᑎᔭᐅᓂᐊᕐᓗᑎᒃ ᐊᖅᑯᑎᒋᓗᒋᑦ ᓄᓇᖏᓐᓂ ᐃᓄᖏᑕ ᐱᔪᓐᓇᐅᑎᖏᑦ
ᐊᐅᓚᔾᔭᐃᒍᑎᖏᑦᒍᑦ, ᐃᓚᒋᓗᒋᑦ ᓄᖅᑲᖓᑐᐃᓐᓇᕈᓐᓃᕐᓂᖅ ᐊᐅᓚᔾᔭᒋᐊᕈ -
ᑎᑎᒍᑦ ᐊᒻᒪᓗ ᐅᑯᐊ ᖃᑕᖑᑎᒌᓂᒃ ᓂᕆᑎᑦᑎᓂᕋ ᓴᖅᑯᒥᒻᒪᕆᖃᑦᑕᓚᐅᖅᑐᑦ
ᐅᑭᐅᖅᑕᖅᑐᒥ ᓄᓇᕗᒥ.

ᑕᐃᑦᓱᒪᓂᓂᐊᓗᓂ ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᐃᓚᒌᒃᓗᑎᒃ ᐱᓕᕆᓂᐊᑦ
ᐊᒻᒪᓗ ᐱᓕᕆᓂᒃᑯᑦ ᑲᑐᔾᔨᓂᐅᔪᑦ ᑲᒪᒋᓗᒋᑦ ᑕᒪᒃᑯᐊ ᐊᒻᒪᓗ ᐊᓯᖏᑦ
ᐃᓅᓯᓕᕆᓂᒃᑯᑦ ᐊᒻᒪᓗ ᐱᖅᑯᓯᓕᕆᓂᒃᑯᑦ ᐱᔾᔪᑎᐅᔪᓂᒃ ᐃᒪᓐᓇᓗ
ᐊᑲᐃᓪᓕᐅᕈᑎᑦ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᓐᖏᑦᑎ -
ᐊᕆᐊᖃᕐᓂᕐᒧᑦ ᐃᓄᖁᑎᑦᑕ. ᐊᑐᓕᖅᑎᑦᑎᕙᓪᓕᐊᓂᖅ ᐃᓛᒃᑰᖅᑐᐊᓂ 32
ᐱᔭᕆᐊᖃᒻᒪᕆᒃᑐᖅ ᐃᓚᖓ ᐊᖅᑭᒋᐊᒃᑲᓐᓂᕐᓗᒋᑦ ᐃᓄᐃᑦ-ᒐᕙᒪᒃᑯᑦ
ᐊᒃᑐᐊᖃᑎᒌᒃᓂᖏᓐᓄᑦ ᐊᒃᑐᐊᓗᑎᒃᓗ ᐃᓄᐃᑦ ᑕᐅᑐᖅᑰᖅᑕᖏᓐᓄᑦ
ᐃᖏᒥᓂᖅᓱᕐᓂᕐᒧᑦ-ᐱᓇᓱᐊᕐᓂᑦ ᑕᒪᒃᑯᐊ ᐱᓪᓗᒋᑦ ᐃᓅᓯᓕᕆᓂᕐᒧᑦ ᐊᒻᒪᓗ
ᐱᖅᑯᓯᓕᕆᓂᕐᒧᑦ ᐱᔾᔪᑎᐅᔪᑦ. ᑕᐃᒪᐃᓕᐅᖅᑎᓪᓗᒋᑦ ᓯᕗᒧᒍᑕᐅᓂᐊᖅᑐᑦ
ᐊᔪᖅᓴᖏᓐᓂᖅᓴᐅᓂᕐᒧᑦ ᓄᓇᕗᒥ ᐊᒻᒪᓗ ᐊᔪᖏᓐᓂᖅᓴᐅᔾᔪᑎᒋᓗᒋᑦ
ᑲᓇᑕᒧᑦ.

ᐊᔾᔨᓕᐅᒐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ

ᓴᐅᒥᐊᓂ: ᑮᑦ ᐃᓄᒃᑕᓗᒃ, ᓗᐃᓴ ᐊᐃᑦᑐᖅ, ᔭᐃᓴᓐ ᐊᑯᓗ, ᔨᐊᓐ ᐊᖑᕼᐊᐃᑦᑐᖅ, ᒥᐊᓕ ᑲᓪᓚᒃ
ᐊᒻᒪᓗ ᑐᕆᓴ ᐅᒌᓇ ᐃᓚᐅᔪᑦ ᖁᕐᓗᖅᑑᑉ ᐃᓄᐃᑦ ᒥᕐᓱᕐᓂᕐᒧᑦ ᐆᒻᒪᖅᑎᒃᑲᓐᓂᕋᓱᐊᖅᑕᖏᓐᓂᒃ
ᑲᒪᒋᔭᐅᓪᓗᑎᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

